
Монгол Улсын Их Хурлын 2011 оны намрын ээлжит чуулганы 2012 оны 01 дүгээр сарын 27-ны өдөр (Баасан гариг)-ийн нэгдсэн хуралдаан 10 цаг 29 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 58 гишүүн ирж, 76.3 хувийн ирцтэй байв. Үүнд:

Чөлөөтэй: З.Алтай, П.Алтангэрэл, Ц.Батбаяр, Я.Батсуурь, С.Баярцогт, Ц.Даваасүрэн, Д.Кёкүшюзан Батбаяр, Д.Очирбат, Ч.Сайханбилэг, Ц.Сэдванчиг.

Өвчтэй: С.Баяр.

Тасалсан: Р.Амаржаргал, Д.Арвин, Х.Баделхан, Б.Батбаяр, Х.Баттулга, Э.Мөнх-Очир, Д.Энхбат.

Хоцорсон: Н.Алтанхуяг-0:30, Д.Балдан-Очир-0:40, Б.Бат-Эрдэнэ-0:30, Г.Баярсайхан-0:40, Р.Буд-0:20, С.Бямбацогт-0:10, Л.Гансүх-0:10, Л.Гантөмөр-0:30, Д.Ганхуяг-0:20, Р.Гончигдорж-0:40, Л.Гүндалай-0:40, Д.Дамба-Очир-0:20, Ц.Дашдорж-0:20, Д.Дондог-0:20, Х.Жекей-0:10, Д.Загджав-0:20, Д.Зоригт-0:30, Даш.Зоригт-0:40, С.Ламбаа-0:30, Д.Лүндээжанцан-0:20, Ц.Мөнх-Оргил-0:40, Х.Наранхүү-0:30, Ц.Нямдорж-1:00, Д.Одбаяр-1:20, Д.Одхүү-1:30, С.Оюун-0:20, Д.Оюунхорол-0:30, Ш.Сайхансамбуу-0:30, Ж.Сүхбаатар-0:10, А.Тлейхан-0:10, Х.Тэмүүжин-0:30, Д.Тэрбишдагва-0:40, Ч.Улаан-0:20, Ч.Хүрэлбаатар-0:20, Ц.Цэнгэл-0:20, Б.Чойжилсүрэн-0:20, О.Чулуунбат-2:00, Ц.Шинэбаяр-0:20, Ж.Энхбаяр-0:10, З.Энхболд-0:20, С.Эрдэнэ-0:30.

Нэг. Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд, Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл (хэлэлцэх эсэх)
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Тайшир, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байв.

Тогтоолын төслийн талаарх төсөл санаачлагчийн илтгэлийг Монгол Улсын Ерөнхий сайд С.Батболд, Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Ж.Сүхбаатар нар тус тус танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн З.Энхболд, Б.Бат-Эрдэнэ нарын асуусан асуултад Ерөнхий сайд С.Батболд, Төрийн байгуулалтын байнгын хорооны дарга Ж.Сүхбаатар нар хариулж, тайлбар хийв. 

Хэлэлцэх эсэх асуудалтай холбогдуулан Улсын Их Хурлын гишүүн Э.Бат-Үүл, Д.Ганхуяг, Г.Баярсайхан, Д.Тэрбишдагва, Н.Ганбямба, Л.Гантөмөр, Л.Гүндалай, С.Эрдэнэ, Б.Бат-Эрдэнэ нар санал хэлэв.

Д.Дэмбэрэл: -Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд, Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье.

Дээрх саналтай холбогдуулан Улсын Их Хурлын гишүүн Р.Гончигдорж, Ж.Сүхбаатар, Ц.Нямдорж нар санал хэлж, ажлын хэсгээс Д.Насанжаргал тайлбар хийв.

Зөвшөөрсөн

47

Татгалзсан

  3

Бүгд


50

94.0 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Уг асуудлыг 11 цаг 35 минутад хэлэлцэж дуусав.

Төрийн байгуулалтын байнгын хороо хуралдах болсон тул хуралдаан 11 цаг 35 минутад завсарлаж, 12 цаг 03 минутаас үргэлжлэв.

Хоёр. Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд, Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл (анхны хэлэлцүүлэг)
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Тайшир, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байв. 

Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Ж.Сүхбаатар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Д.Дэмбэрэл: -Тогтоолын төслийг анхны хэлэлцүүлгээр нь батлах нь зүйтэй гэсэн Байнгын хорооны горимын саналыг дэмжье.

Зөвшөөрсөн

44

Татгалзсан

11

Бүгд


55

80.0 хувийн саналаар дэмжигдлээ.

Засгийн газрын бүрэлдэхүүний тухай хуулийн зарим заалтыг хүчингүй болсонд тооцох тухай хуулийн төслийг баталъя.

Зөвшөөрсөн

44

Татгалзсан

11

Бүгд


55

80.0 хувийн саналаар хууль батлагдлаа.

Засгийн газрын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

44

Татгалзсан

11

Бүгд


55

80.0 хувийн саналаар хууль батлагдлаа.

Тогтоолын хавсралтанд нэмэлт, өөрчлөлт оруулах тухай Улсын Их Хурлын тогтоолын төслийг баталъя.

Зөвшөөрсөн

41

Татгалзсан

14

Бүгд


55

74.5 хувийн саналаар тогтоол батлагдлаа.

Уг асуудлыг 12 цаг 06 минутад хэлэлцэж дуусав.

Гурав. Засгийн газрын зарим гишүүдийг томилох тухай асуудал.

Хэлэлцэж буй асуудалтай холбогдуулан нэр дэвшигч Н.Хүрэлбаатар, Д.Цогтбаатар, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Тайшир, Төсвийн байнгын хорооны зөвлөх Ё.Мөнхбаатар, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, Эдийн засгийн байнгын хорооны зөвлөх Ж.Батсайхан нар байв.
Засгийн газрын зарим гишүүдийг томилуулах саналыг Монгол Улсын Ерөнхий сайд С.Батболд, Төсвийн байнгын хорооны санал, дүгнэлтийг Улсын Их Хурлын гишүүн Д.Дамба-Очир нар тус тус танилцуулав.

Д.Дэмбэрэл: -Засгийн газрын зарим гишүүдийг томилуулах саналыг сайд нэг бүрээр ярья гэсэн саналыг дэмжье.

Зөвшөөрсөн

29

Татгалзсан

27

Бүгд


56

51.8 хувийн саналаар дэмжигдлээ.

Ерөнхий сайдын танилцуулга болон Байнгын хорооны санал, дүгнэлттэй холбогдуулан  Улсын Их Хурлын гишүүн Л.Гантөмөр, Д.Ганхуяг, З.Энхболд, Л.Гүндалай нарын асуусан асуултад Ерөнхий сайд С.Батболд, нэр дэвшигч Д.Хаянхярваа нар хариулж, тайлбар хийв.

Улсын Их Хурлын гишүүн С.Ламбаа, Н.Алтанхуяг, Л.Гүндалай, Л.Гантөмөр нар санал хэлэв.

Д.Дэмбэрэл: -Дамдингийн Хаянхярвааг Монгол Улсын Засгийн газрын гишүүн, Сангийн сайдаар томилох саналыг дэмжье.

Зөвшөөрсөн

38

Татгалзсан

18

Бүгд


56

67.9 хувийн саналаар дэмжигдлээ.

Үдээс өмнөх хуралдаан 13 цаг 15 минутад завсарлаж, 15 цаг 40 минутад үргэлжлэв.

Үдээс хойшхи нэгдсэн хуралдаанд ирвэл зохих 76 гишүүнээс 56 гишүүн ирж, 73.6 хувийн ирцтэй байв. Үүнд:

Чөлөөтэй: З.Алтай, П.Алтангэрэл, Ц.Батбаяр, Я.Батсуурь, С.Баярцогт, Ц.Даваасүрэн, Д.Кёкүшюзан Батбаяр, Д.Очирбат, Ч.Сайханбилэг, Ж.Сүхбаатар, Ц.Сэдванчиг.

Өвчтэй: С.Баяр.

Тасалсан: Д.Арвин, Х.Баделхан, Х.Баттулга, Э.Бат-Үүл, Л.Гансүх, Э.Мөнх-Очир, О.Чулуунбат, Д.Энхбат.

Хоцорсон: Н.Алтанхуяг-0:20, Р.Амаржаргал-2:30, Х.Бадамсүрэн-0:10, Д.Балдан-Очир-1:30, Б.Батбаяр-0:20, Н.Батбаяр-2:10, Су.Батболд-1:30, Ж.Батсуурь-3:10, Б.Бат-Эрдэнэ-0:20, Г.Баярсайхан-1:50, Л.Болд-0:10, Р.Буд-1:10, С.Бямбацогт-3:40, Н.Ганбямба-0:50, Л.Гантөмөр-0:20, Д.Ганхуяг-0:20, Р.Гончигдорж-0:20, Л.Гүндалай-0:20, Д.Дамба-Очир-0:20, Ц.Дашдорж-1:00, Д.Дондог-0:30, Д.Загджав-4:20, Г.Занданшатар-2:00, Д.Зоригт-0:30, Даш.Зоригт-0:40, С.Ламбаа-0:30, Д.Лүндээжанцан-2:00, Ц.Мөнх-Оргил-0:50, Х.Наранхүү-2:10, Д.Одбаяр-1:20, С.Оюун-3:30, Д.Оюунхорол-0:30, Р.Раш-0:10, Ш.Сайхансамбуу-4:10, А.Тлейхан-0:50, Х.Тэмүүжин-0:20, Д.Тэрбишдагва-1:10, Ч.Улаан-1:50, Д.Хаянхярваа-0:20, Ч.Хүрэлбаатар-0:20, Ц.Цэнгэл-0:50, Б.Чойжилсүрэн-3:40, Ж.Энхбаяр-0:30, З.Энхболд-0:20,  С.Эрдэнэ-4:10.

 Монгол Улсын Засгийн газрын гишүүн, Батлан хамгаалахын сайдад нэр дэвшигч Улсын Их Хурлын гишүүн Ж.Энхбаярыг томилуулах талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Х.Жекей танилцуулав.

Танилцуулга болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Л.Гүндалай, Н.Батбаяр нарын асуусан асуултад Ерөнхий сайд С.Батболд, нэр дэвшигч Ж.Энхбаяр нар хариулж, тайлбар хийв.

 Улсын Их Хурлын гишүүн Л.Гүндалай, Н.Батбаяр, Г.Занданшатар нар санал хэлэв.

Д.Дэмбэрэл: -Жадамбын Энхбаярыг Монгол Улсын Засгийн газрын гишүүн, Батлан хамгаалахын сайдаар томилох саналыг дэмжье.

Зөвшөөрсөн

37

Татгалзсан

18

Бүгд


55

67.3 хувийн саналаар дэмжигдлээ.

Монгол Улсын Засгийн газрын гишүүн, Зам тээвэр, барилга, хот байгуулалтын сайдад нэр дэвшигч Улсын Их  Хурлын гишүүн Ц.Дашдоржийг томилуулах талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Д.Зоригт танилцуулав.

Танилцуулга болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Батбаяр, Н.Гүндалай, С.Оюун, Д.Тэрбишдагва нарын асуусан асуултад Ерөнхий сайд С.Батболд, нэр дэвшигч Ц.Дашдорж нар хариулж, тайлбар хийв.

Улсын Их Хурлын гишүүн С.Эрдэнэ, Н.Батбаяр, Х.Бадамсүрэн, Ц.Баярсайхан, С.Ламбаа, Л.Гүндалай, Д.Тэрбишдагва, С.Батболд нар санал хэлэв.

Д.Дэмбэрэл: -Цэдэвийн Дашдоржийг Монгол Улсын Засгийн газрын гишүүн, Зам тээвэр, барилга, хот байгуулалтын сайдаар томилох саналыг дэмжье.

Зөвшөөрсөн

34

Татгалзсан

19

Бүгд


53

64.2 хувийн саналаар дэмжигдлээ.

Монгол Улсын Засгийн газрын гишүүн, Байгаль орчин, аялал жуулчлалын сайдад нэр дэвшигч Д.Цогтбаатарыг томилуулах талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Су.Батболд танилцуулав.

Танилцуулга болон Байнгын хорооны санал, дүгнэлттэй холбогдуулан Улсын Их Хурлын гишүүн Р.Гончигдорж, Д.Балдан-Очир, З.Энхболд, Л.Гүндалай, Х.Тэмүүжин нарын асуусан асуултад Ерөнхий сайд С.Батболд, нэр дэвшигч Д.Цогтбаатар нар хариулж, тайлбар хийв.

Улсын Их Хурлын гишүүн Г.Баярсайхан, Х.Бадамсүрэн, Д.Тэрбишдагва, Ц.Баярсайхан, Б.Бат-Эрдэнэ, Р.Гончигдорж, Л.Гүндалай, Д.Балдан-Очир нар санал хэлэв.

Д.Дэмбэрэл: -Дамдингийн Цогтбаатарыг Монгол Улсын Засгийн газрын гишүүн, Байгаль орчин, аялал жуулчлалын сайдаар томилох саналыг дэмжье.

Зөвшөөрсөн

33

Татгалзсан

18

Бүгд


51

64.7 хувийн саналаар дэмжигдлээ.

Монгол Улсын Засгийн газрын гишүүн, Эрүүл мэндийн сайдад нэр дэвшигч Н.Хүрэлбаатарыг томилуулах талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Дондог танилцуулав.

Танилцуулга болон Байнгын хорооны санал, дүгнэлттэй холбогдуулан Улсын Их Хурлын гишүүн Х.Тэмүүжин, Д.Оюунхорол, Л.Гүндалай, Д.Тэрбишдагва, Ц.Цэнгэл, Д.Ганхуяг, Д.Дамба-Очир нарын асуусан асуултад Ерөнхий сайд С.Батболд, Эрдэс баялаг, эрчим хүчний сайд Д.Зоригт, нэр дэвшигч Н.Хүрэлбаатар нар хариулж, тайлбар хийв.

Улсын Их Хурлын гишүүн Д.Тэрбишдагва, Д.Балдан-Очир, Х.Бадамсүрэн, А.Тлейхан, Б.Бат-Эрдэнэ, Ц.Мөнх-Оргил, Л.Гүндалай, С.Ламбаа нар санал хэлэв.

Д.Дэмбэрэл: -Нямдаваагийн Хүрэлбаатарыг Монгол Улсын Засгийн газрын гишүүн, Эрүүл мэндийн сайдаар томилох саналыг дэмжье.

Зөвшөөрсөн

33

Татгалзсан

13

Бүгд


46

71.7 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулинд заасны дагуу дээрх санал хураалтын дүнг үндэслэн Засгийн газрын зарим гишүүдийг томилох тухай Улсын Их Хурлын тогтоол батлагдсанд тооцогдов.

Улсын Их Хурлын гишүүд уг тогтоолын төслийн эцсийн найруулгыг сонсов.  (20.03)
Монгол Улсын Ерөнхий сайд С.Батболд үг хэлэв.
Бусад: Эцсийн найруулга: Улсын Их Хурлын дарга Д.Дэмбэрэл Эрүүгийн хуульд өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт оруулах тухай хууль, Эрүүл мэндийн тухай хуульд нэмэлт оруулах тухай хууль, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хууль, Иргэний бүртгэлийн тухай хуульд өөрчлөлт оруулах тухай хууль, Эрүүгийн байцаан шийтгэх хуульд нэмэлт оруулах тухай хууль, Зар сурталчилгааны тухай хуульд нэмэлт оруулах тухай хууль, Садар самуун явдалтай тэмцэх тухай хуульд нэмэлт, өөрчлөлт оруулах тухай хууль (10.34);
 Засгийн газрын бүрэлдэхүүний тухай хуулийн зарим зүйл заалтыг хүчингүй болсонд тооцох тухай хууль, Засгийн газрын тухай хуульд нэмэлт, өөрчлөлт оруулах тухай хууль, Засгийн газрын зарим гишүүдийг томилох тухай /20.03/, Улсын Их Хурлын тогтоолыг тус тус уншиж танилцуулав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хууль болон тогтоолын эцсийн найруулгыг сонсов. (20.03)
11.30-11.35 цагт Улсын Их Хурлын гишүүн Ч.Улааны урилгаар Сүхбаатар аймгийн Түмэнцогт сумын 10 жилийн сургуулийг 1992 онд төгссөн төгсөгчид,  12.40-12.45 цагт Улсын Их Хурлын гишүүн Су.Батболд, Д.Дондог, М.Энхболд, Н.Энхболд нарын урилгаар Төв аймгийн Заамар сумын 12 жилийн бүрэн дунд сургуулийн багш нар, 15.50-15.55 цагт “Тэнгэр” дээд сургуулийн Түүх-архивын III, IY курсийн оюутнууд,  16.10-16.15 цагт “Эрдэнэт үйлдвэр” ХХК-ний Залуучуудын холбооны төлөөлөгчид, 16.50-16.55 цагт Улсын Их Хурлын гишүүн Ц.Мөнх-Оргилын урилгаар Баянгол дүүргийн Сэтгэмж цогцолбор сургуулийн төгсөх 11”в”,”г” ангийн сурагч, багш нар, 17.35-17.40 цагт Шинэ цагийн удирдлагын академийн ажилтан, багш, төгсөх курсийн сонсогч нар, Нийгмийн ардчилал монголын залуучуудын холбооны Хэнтий аймгийн салбар зөвлөлийн гишүүд Улсын Их Хурлын чуулганы үйл ажиллагаатай танилцав. (Нэрсийг хавсаргав)
Хуралдаан 20 цаг 03 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Д.ЭНЭБИШ
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ

    
2012 ОНЫ 01 ДҮГЭЭР САРЫН 27-НЫ ӨДӨР (БААСАН ГАРИГ)-ИЙН 
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 29 минутад эхлэв.

Д.Дэмбэрэл: -Өнөөдрийн амар амгаланг айлтгая. 2012 оны 1 дүгээр сарын 27-ны өдрийн нэгдсэн хуралдаан ирц хангагдсан учраас нээснийг мэдэгдье. Гишүүд суудлаа эзэлье.

Хэлэлцэх асуудал танилцуулъя. 

Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл хэлэлцэх эсэх. Засгийн газрын зарим гишүүдийг томилох тухай асуудал. Зээлийн батлан даалтын сангийн тухай болон бусад холбогдох хуульд нэмэлт, өөрчлөлт оруулах тухай хуулийн төслүүд. Инновацийн тухай болон холбогдох бусад хуульд нэмэлт, өөрчлөлт оруулах тухай хуулийн төслүүд Ганбямба нарын өргөн мэдүүлсэн төсөл байгаа анхны хэлэлцүүлэг.

Технологи дамжуулах тухай хуульд нэмэлт, өөрчлөлт оруулах тухай хуулийн төсөл хэлэлцэх эсэх. Зарим хуулиудын эцсийн найруулга сонсох асуудал байна. 

Хэдэн хуулийн эцсийн найруулгыг сонсоод орхиё гишүүд анхаараад орхи.

Хүн худалдаалахтай тэмцэх тухай хуультай хамт батлагдсан хуулиудын эцсийн найруулга байна. 

Эрүүгийн хуульд нэмэлт, өөрчлөлт оруулах тухай хуулийн төслийн эцсийн найруулга. Саналтай гишүүн байна уу? алга байна. 

Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай хуулийн эцсийн найруулга. Саналтай гишүүн байна уу? Алга байна.

Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай хуулийн эцсийн найруулгын  талаар саналтай гишүүн байна уу? алга байна. Эцсийн найруулгыг сонслоо.

Эрүүл мэндийн тухай хуульд нэмэлт, өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. 

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. 

Иргэний бүртгэлийн тухай хуульд нэмэлт, өөрчлөлт оруулах тухай хуулийн эцсийн найруулгын саналтай гишүүн байна уу? Алга байна.  

Эрүүгийн байцаан шийтгэх хуульд нэмэлт, өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. 

Зар сурталчилгааны тухай хуульд нэмэлт, өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. 

Садар самуун явдалтай тэмцэх тухай хуульд нэмэлт, өөрчлөлт оруулах тухай хуулийн эцсийн найруулгын саналтай гишүүн байна уу? Алга байна. 

Эдгээр хуулиудын эцсийн найруулгыг сонслоо. 

Хэлэлцэх асуудалдаа оръё гишүүд ээ.

Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцье.

Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Тогтоолын хавсралтанд нэмэлт, өөрчлөлт оруулах тухай асуудлаар хууль санаачлагчийн илтгэлийг Ерөнхий сайд С.Батболд танилцуулна. Ерөнхий сайдыг индэрт урьж байна.   

С.Батболд: -Улсын Их Хурлын дарга, эрхэм гишүүд ээ,

Монгол Улсын Үндсэн хуулийн 39 дүгээр зүйлийн 2 дахь хэсэгт Монгол Улсын Ерөнхий сайд Засгийн газрын бүтэц бүрэлдэхүүн, түүнд өөрчлөлт оруулах саналаа Ерөнхийлөгчтэй зөвшилцөн Улсын Их Хуралд өргөн мэдүүлнээ гэж заасныг үндэслэн Засгийн газрын бүрэлдэхүүнд өөрчлөлт оруулах тухай асуудлыг Ерөнхийлөгчтэй зөвшилцөн Улсын Их Хуралд өргөн мэдүүлж байна.

Засгийн газрын бүрэлдэхүүнд өөрчлөлт оруулж, Монгол Улсын Засгийн газрын гишүүн, Монгол Улсын Тэргүүн шадар сайдын албан тушаалыг Засгийн газрын бүрэлдэхүүнээс хасч байгаатай холбогдуулан Засгийн газрын бүрэлдэхүүний тухай хуульд өөрчлөлт оруулах тухай хуулийн төсөл, Засгийн газрын тухай хуульд нэмэлт, өөрчлөлт оруулах тухай хуулийн төсөл болон төрийн захиргааны байгууллагын тогтолцоо бүтэц, бүтцийн ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ний өдрийн 43 дугаар тоот тогтоолд нэмэлт, өөрчлөлт оруулах тухай Улсын Их Хурлын тогтоолын төслийг боловсрууллаа. 

Монгол Улсын Тэргүүн шадар сайдын албан тушаалыг Засгийн газрын бүрэлдэхүүнээс хасч байгаатай холбогдуулан уг Засгийн газрын гишүүний эрхлэх асуудлын хүрээнд хамаарч байсан Шударга өрсөлдөөн, хэрэглэгчийн төлөө газар, Стандартчилал, хэмжил зүйн газрыг Шадар сайдын эрхлэх асуудлын хүрээнд, Оюуны өмчийн газар, Улсын бүртгэлийн ерөнхий газрыг Хууль зүй, дотоод хэргийн сайдын эрхлэх асуудлын хүрээнд хамруулсан болно.

Мөн Тэргүүн шадар сайдын эрхлэх хүрээний асуудалд хамаарч байсан чөлөөт бүс, үйлдвэржүүлэлтийн бодлогын асуудлыг Шадар сайдын эрхлэх асуудлын хүрээнд хамааруулахаар Засгийн газрын тухай хуульд нэмэлт, өөрчлөлт оруулах тухай хуулийн төсөлд тусгалаа.

Улсын Их Хурлын эрхэм гишүүд ээ,

Засгийн газрын бүрэлдэхүүний тухай хуульд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолд нэмэлт, өөрчлөлт оруулах тухай тогтоолын төслийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: -Ерөнхий сайдад баярлалаа. Төрийн байгуулалтын байнгын хорооны санал, дүгнэлтийг сонсчихъё. Байнгын хорооны санал, дүгнэлтийг Байнгын хорооны дарга Сүхбаатар танилцуулна. Сүхбаатар даргыг индэрт урьж байна.

Ж.Сүхбаатар: -Улсын Их Хурлын дарга, Ерөнхий сайд, эрхэм гишүүд ээ,

Монгол Улсын Засгийн газраас Засгийн газрын бүрэлдэхүүний тухай хуульд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ний өдрийн 43 дугаар тогтоолын хавсралтад нэмэлт, өөрчлөлт оруулах тухай Улсын Их  Хурлын тогтоолын төслийг боловсруулж, Улсын Их Хуралд 2012 оны 1 дүгээр сарын 26-ны өдөр өргөн мэдүүлсэн билээ.

Төрийн байгуулалтын байнгын хороо 2012 оны 1 дүгээр сарын 26-ны өдрийн хуралдаанаараа дээрх төслүүдийг хэлэлцээд, дараах санал, дүгнэлтийг чуулганы нэгдсэн хуралдаанд танилцуулж байна.

Байнгын хорооны хуралдаанд оролцсон Улсын Их Хурлын гишүүн Алтанхуяг, Лүндээжанцан нар салбар хоорондын ажлын уялдааг хангах, хөгжлийн бодлогоо хариуцуулах үүднээс цаашид Тэргүүн шадар сайдын албан тушаал байх боломжтой талаар, Улсын Их Хурлын гишүүн Тэмүүжин сонгогчдын нэрийн жагсаалт, бүртгэлийн хяналтын дэд хороог яаралтай ажилд оруулах шаардлагатай гэсэн саналуудыг тус тус хэллээ.

Засгийн газрын бүрэлдэхүүний тухай хуульд өөрчлөлт оруулах тухай Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүд санал нэгтэйгээр дэмжлээ.

Улсын Их Хурлын эрхэм гишүүд ээ,

Засгийн газрын бүрэлдэхүүний тухай хуульд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Д.Дэмбэрэл: -Сүхбаатар даргад баярлалаа. Хууль санаачлагчийн илтгэл, Байнгын хорооны санал, дүгнэлтээс асуух асуулттай гишүүн байна уу? З.Энхболд гишүүн асуултаа тавья.

З.Энхболд: -Ерөнхий сайдаас асууя. Хамтарсан засагтай холбогдуулан зөвхөн Тэргүүн шадар сайдын орон тоо нэмэгдээгүй. Хэд хэдэн яам, дэд сайдын нэмэлт орон тоотой байгаа л даа. Тэр ямар хуулиар зохицуулдаг юм, тэр хууль биш эсвэл Засгийн газрын тогтоолоор байдаг юм уу, энэ юутай цуг орж ирсэнгүй л дээ. Цаашид энэ нэмэгдсэн дэд сайд нараа яах юм. 

Д.Дэмбэрэл: -Ерөнхий сайд.

С.Батболд: -Ерөнхий сайд бүрэн эрхийнхээ хүрээнд Монгол Улсын Ерөнхийлөгчтэй бас зөвшилцөж, мөн одоо Ардчилсан намтай тодорхой Ардчилсан нам, Улсын Их Хурлын бүлгийн удирдлагуудтай бас ярилцсан байгаа. Үүний дагуу Тэргүүн шадар сайдын ажлыг цомхтгоод, ингээд бүтэц бүрэлдэхүүнийг хэвээр нь оруулж байгаа. Ер нь Тэргүүн шадар сайдын ажлыг ч гэсэн зөвхөн одоо Ардчилсан намын даргад зориулсан гэж ингэж тайлбарлаж байгаа бол буруу л даа. 

Тэгэхдээ бид бас энэ эгзэгтэй, хариуцлагатай мөчид бол энэ ажлаа явуулах нь зүйтэй гэж үзээд ингээд Тэргүүн шадар сайдын асуудлыг цомхтгох ёстой гэж үзэж байгаа. Талууд болон институтийн саналыг хүндэтгэж үзээд ингээд энэ асуудлыг оруулж байгаа юм.

Дэд сайдын асуудлын харин энэ бүтэц бүрэлдэхүүнээ Тэргүүн шадар сайдыг хасаад дэд сайд нар бол хариуцсан чиглэлүүд байгаа. Ер нь бол энэ яамдуудын бүтэц бүрэлдэхүүнийг харахад том том салбарууд байгаа л даа. Тэр Ардчилсан намд зориулсан дэд сайд гэх юм бол бас их тийм өрөөсгөл болно л доо. Яамдын ажлыг сайдуудаар нь хуваагаагүй шүү  дээ. Одоо жишээлбэл уул уурхайн салбар гэдэг юм уу, маш өөрийн гэсэн онцлогтой энэ салбар байхад нөгөө талд нь эрчим хүчний салбар гээд нүсэр том салбар байгаа учраас бид зарим яамдыг бол хоёр дэд сайдтай байх нь чиг үүргийн хувьд, үйл ажиллагааны хувьд гарцаагүй одоо өөр ийм том том салбарууд байнаа гэж үзэж зөвхөн хэдэн яамд дээр бол дэд сайдын асуудлыг хоёр болгосон байгаа.

Ер нь ихэнх тохиолдолд нэг дэд сайдтай байгаа. Нэг дэд сайдтай байж ч ирсэн, энэ удаагийн 4 жилийн Засгийн газрын бүтэц бүрэлдэхүүнээ бол дэд сайдтайгаар явнаа гэдгээ бол шийдчихсэн байгаа шүү дээ. Тэрнээс бол ихэнх яамд дээр бол үндсэндээ нэг л дэд сайдтай байгаа.

Д.Дэмбэрэл: -Бат-Эрдэнэ гишүүн асуултаа тавья.

Б.Бат-Эрдэнэ: -Тэгэхээр энэ сүүлийн өдрүүдэд болж байгаа үйл явдал бол яг төрийн ажиллагааны, үйл ажиллагааныхаа талаас бол жаахан хариуцлагагүй л болж байна гэж бодож байна л даа. Одоо тэгээд хэлэхээс өөр үг байхгүй. Тэгээд нөхдүүд маань одоо хамтарч ажиллах гэрээ байгуулаад, хамтарсан Засгийн газар байгуулаад ажиллаж байсан гэсэн. Одоо ерөөсөө огт хамтарч байгаагүй юм шиг ааш авир гаргаад ингээд иймэрхүү байдалтай ажил асуудалд хандаж байгаа бол үнэхээр одоо харамсалтай байна гэж хэлэхээс өөр үг байхгүй. 

Өнөөдөр гадаа 30-аас дээш хэмийн хүйтэнтэй, энэ юмны үнийн өсөлт ямар хэмжээнд хүрээд байна. Тийм учраас бол ер нь цаашдаа жаахан ажлаа бол шуурхайлж энэ төрийн ажил албаа ингэж гацаанд оруулахгүйгээр ингээд явуулах хэрэгтэй гээд ийм шаардлага бол байнаа гэж нэгдүгээрт бол.

Хоёрдугаарт, энэ хамтарч ажиллах энэ гэрээ байгуулсантай холбоотой энэ яам, тамгын газрууд чинь одоо газар, хэлтсийн дарга нар гэхэд бүгдээрээ дэд дарга нар, энэ намуудад зориулсан орон тоо бий болгочихсон шүү дээ. Тэгээд энэ орон тоо, түрүүн Энхболд гишүүн асуулаа. Дэд сайдуудын асуудал. Дэд сайдуудаас гадна энэ яамдууд чинь маш нүсэр захиргааны ийм бүтэц бий болгочихсон шүү дээ. Тэгээд уг нь бол өмнөх Улсын Их Хурлын бүрэн эрхийн хугацаанд бол энэ Засгийн газрыг их чадварлаг, Засгийн газрын бүтэц бүрэлдэхүүн бол их цомхон ийм зохион байгуулалтанд оруулна гээд бүр ажлын хэсэг гаргаад, тодорхой санал боловсруулаад ингээд явахаар байсан. Тэгээд хоёр нам 2008 оны сонгуулийн дараа энэ хамтарсан Засгийн газар байгуулаад л, энэ нөгөө тавьсан зорилт маань ёстой будаа болноо гэдэг шиг тэгээд зогсчихсон шүү дээ.

Тэгээд тийм учраас энэ асуудлыг одоо ярьж байгаа юм байна уу, үгүй юу Байнгын хороон дээр. Нөгөө талаар энэ хамтарсан, энэ хамтарч ажиллах энэ гэрээн дээрээ бол Улсын Их Хурлын түвшинд одоо яаж хамтарч ажиллах вэ гэсэн ийм тодорхой зүйл, заалтууд байгаа. Энийгээ одоо яах юм бэ. Тухайлах юм бол энэ Байнгын хороодуудын асуудал. Зөвхөн одоо Засгийн газрын түвшинд хамтарч ажиллах энэ юмаараа одоо юмаа дуусгавар болгож байгаа юм уу. Тэгээд энэ дээр нэг хариулт өгөөч.

Нөгөө талаар энэ нэг хүнд зориулсан одоо нэг ийм албан тушаал бий болгодог. Тэгээд дуртай үедээ бий болгодог, дургүйгээ хүрэхээр зэрэг тэрийгээ орон тоог алга болгодог ийм одоо энийг бол зарчимд би нийцэхгүй гэж үзэж байгаа. Тэгээд энэ асуудлаа одоо яаж төгсгөл болгох юм бэ. 

Д.Дэмбэрэл: -Ерөнхий сайд, дараа нь Сүхбаатар Байнгын хорооны дарга.

С.Батболд: -Бид бас ер нь бол цаашдаа төрийн албыг илүү цомхон чадвартай, мэргэжлийн болгох энэ асуудлыг бол ам яриа биш, ажил болгох ёстой гэж хэлж байгаа эрхэм гишүүний Бат-Эрдэнэ гишүүний саналыг дэмжиж байна. Тэгээд бид бол Засгийн газрын бүтэц бүрэлдэхүүнээ өнөөдөр хэвийн, хэвээр нь ажиллуулахаар хэдийгээр оруулж байгаа ч гэсэн цаашид нь бол энийг бас нухацтай авч үзэж, анхаарч ажиллана гэдгийг хэлье.

Д.Дэмбэрэл: -Сүхбаатар.

Ж.Сүхбаатар: -Юу л даа. Бат-Эрдэнэ гишүүний асуултанд хариулахад Ерөнхий сайд, Ерөнхийлөгчтэй зөвшилцөөд ингээд Тэргүүн шадар сайдын орон тоог хасах ийм саналыг оруулж ирсэн. Тэгээд энэ хүрээнд нь бол бид ярьсан. Зүгээр бусад орон тооны тухай асуудал бол шууд хөндөгдөөгүй. Гэхдээ Байнгын хорооны хувьд бол одоо Засгийн газрын Хэрэг эрхлэх газар руу өмнө нь бол захиргааны шинэтгэлийн асуудлаар асуудал ба шийдэл гэсэн ийм хурал хийж, тодорхой саналаа хүргүүлж байсан. 

Ер нь бол Монгол Улс цаашдаа захиргааны шинэтгэлийн бодлогын баримт бичигтэй байгаад тэр хүрээндээ төрийн захиргааны байгууллагын тогтолцоо бүтцийн ерөнхий зохицуулалтуудаа хийдэг, орон тооныхоо хязгаарыг тогтоодог иймэрхүү маягаар явнаа гэж ингэж явуулсан. Засгийн газраар арай явцуу хүрээнд төрийн албаны шинэтгэлийг удирдах хороо гэж байгуулж ажиллаж байгаа. Ер нь бол Байнгын хороо яг таны саяны хэлдгээр ер нь зүгээр орон тоо гэж ярихаасаа илүүтэй төрийн бүх шатны байгууллагуудын ажлын чиг үүрэгт дүн шинжилгээ хийх цаг болсон байнаа гээд тэгээд энэ чиглэлээр ер нь бол ажил бол явагдаж байгаа. Төрийн албаны зөвлөл, Засгийн газрын Хэрэг эрхлэх газрын чиглэлээр бол. Гэхдээ энэ дээр бүтцийн хувьд бүрэн хэмжээгээр бид нар ийм бодлогын баримт бичиг дээр сууж ажиллах ёстой. Энэ хүрээнд нь тэр орон тоо элдэв юмыг нь бол нааш цаашаа болгоно.

Төсвийн тухай хууль бол сая батлагдсан. Тэгээд энэ Төсвийн тухай хуулиудаар ч гэсэн одоо бас шинэ хууль маань хэрэгжээд явахаар энэ орон тооны асуудлууд эд нар дээр Сангийн яам болоод холбогдох байгууллагууд бол энэ чиглэлээр арга хэмжээ авч ажиллах боломжтой байгаа. 

Д.Дэмбэрэл: -Баярлалаа. Гишүүд. Тэр Байнгын хороодын асуудлаар энэ Засгийн газрынхаа асуудлыг шийдчихээд, сайдуудыг нь батлаад Засгийн газраа ажилд оруулчихаад, тэгээд Улсын Их Хурлын Байнгын хороо, зарим нэг төр, дэд хорооны бүрэлдэхүүнийг байгуулах асуудлууд бас байгаа. Ялангуяа энэ сонгууль, иргэний бүртгэлтэй холбогдсон асуудлуудын түр, дэд хороодыг байгуулах ёстой. Тэд нарыгаа бүрдүүлж байгуулах, Улсын Их Хурлын Байнгын хороодын дарга нарын хугацааны асуудал дээр хугацаагаа сунгах уу, Байнгын хорооны дарга нараа цаашдаа яах вэ гэдгээ энэ Засгийн газрын асуудлыг ярьж дуусгачихаад тэгээд ярья тэгэх үү. Энийг бол бүлгүүдтэйгээ зөвшилцөж байгаад тэгээд ярьцгаая.

Энэнтэй барьцалдаад байх юм бол байхгүй. Бат-Эрдэнэ тодруулаад асууя.

Б.Бат-Эрдэнэ: -Би одоо уг нь тодорхой л асуугаад. Би тэгэхдээ дотроо бодож байгаа юмаа хэлчихсэн гэж бодоод байдаг. Хэлээгүй байж мэдэх юм шүү. Би бол ингэж л асуугаад байгаа шүү дээ. Нэг хүнд зориулсан, нэг одоо улс төрийн хүчин нэг хэсэг бүлэгт зориулсан энэ бий болгодог албан тушаалынхаа энэ завхралыг хэзээ эцэс болгох юм бэ гэдэг л би тодорхой асуудал тавиад байна шүү дээ. 

Д.Дэмбэрэл: -Надад тавьж байгаа юм уу энэ чинь. Тэр нэг хүнд зориулаад л албан тушаал батлаад байсан гэж тайлбарлах бол нэг их онц ач холбогдолгүй шүү дээ. Яагаад гэвэл ерөөсөө энэ их хүчтэй ажиллана, маш их ажлуудыг хийнэ, маш том зорилтуудыг тавина. Тэр л зорилтыг хамтын хүчээр биелүүлэхийн тулд ийм бүтэц байгуулж ажиллуулна гэж Улсын Их Хуралд бид нар шийдвэр гаргуулсан шүү дээ. Гэтэл одоо тэр ажлуудаа хийгээгүй болж таараад, батлаад өгсөн орон тоо маань зүгээр нэг намын ажилтнуудад зориулсан орон тооны хуваарилалт байсан юм шиг ингэж яригдаад байгаа явдлыг бол нийгмээрээ харин юу гэж ойлгох вэ. Би бол анх бодохдоо бодож байсан юм. За энэ ерөөсөө энэ 4 жилд ёстой нэг тал талаас нь хүч тавьж байгаад ингээд ажиллах орон тоонуудаа ч харамгүй өгсөн, тэр яам, газрыг нь ч байгуулж өгсөн. Агентлагийг нь ч байгуулж өгсөн. Одоо ажлынхаа үр дүнтэй харьцуулаад л энийгээ харъя л даа амьдрал дээр. Ийм л юм болж байгаа шүү дээ.

Тэрнээс тэр Улсын Их Хурал нэг их буруу шийдвэр гаргаад л, нэг хүнд нэг зориулсан орон тоо батлаад өгсөн гэж анх тэгж батлаагүй ээ. Анхны зорилтоос хазайсан, үр дүн буруу болсон байгаа бол тэрнийгээ сайтар ярилцаад, энэ үнэхээр нэг хүнд зориулагдсан орон тоо болчихсон байнаа гэж ингэж үзэж байгаа бол одоогийн оруулж ирж байгаа энэ тогтоолоор эцэс болох ёстой болж байна шүү дээ. Энэ шийдвэрээр. Энэ ойлгомжтой асуудал. Энийг ер нь одоо Улсын Их Хурал ч өөртөө дүгнэлт хий. Төрийн байгуулалтын байнгын хороо энэ Засгийн газрын бүтэц бүрэлдэхүүний асуудлыг бүхэлд нь харж байдгийн хувьд энэ дээр харин дүгнэлт хийгээрэй.

Гишүүд асуулт асууж хариултаа авлаа. Үг хэлэх хүн байна уу? Бат-Үүл. Гүндалайг оруулчих. Гүндалай коноптойгоо ажиллаж сураач. 

Э.Бат-Үүл: -Тэгэхээр Улсын Их Хурал дахь Ардчилсан намын бүлгийн зүгээс тавьсан шаардлагын зөвийг ойлгож, энэ Засгийн газрын бүтцэд өөрчлөлт хийхээр оруулж ирсэн явдалд зүй ёсоор талархлаа илэрхийлэх ёстой. Үүний сацуу энэ бүтцийн өөрчлөлтийн үед би Байнгын хороон дээр нэг санал гаргаж байсан. Тэгээд Ерөнхий сайдын хэлсэн үндэслэлийг иш үндэс болгож, саналаа зарчмын зөрүүтэй санал нэмж гаргаагүй. Гэхдээ би Ерөнхий сайдад анхааруулмаар байна.

Тэргүүн шадар сайдын эрх хэмжээний хүрээнд байсан бүртгэлийн асуудлыг бол Хууль зүй, дотоод хэргийн яам руу буцаан шилжүүлсэн. Одоо сонгууль дөхөж байгаа үед бол энэ бүртгэлийн асуудал маш ноцтой байдалд орчихсон байгаа. Энэ бол одоо ерөөсөө Их Хурал, Засгийн газар нийтээрээ онцгой анхаарах асуудал болчихсон. Энэ бүртгэлийн асуудлаас болж энэ сонгууль ер нь ямар хэлбэрээр явах вэ гэдэг асуудал тавигдчихаад байгаа. Тэгэхээр зэрэг миний өчигдөр гаргах гэж байсан зарчмын зөрүүтэй санал бол энэ бүртгэлийн асуудлыг шууд Ерөнхий сайдад хариуцуулж, энэ бүртгэлийн асуудалтай холбогдсон хариуцлагыг Ерөнхий сайдад үүрүүлье л гэж байсан юм.

Тэгээд яахав Ерөнхий сайд бол энэ угаасаа Хууль зүй, дотоод хэргийн сайдын эрхлэх асуудлын хүрээнд байсан гэсэн ийм үндэслэл гаргасан учраас энэ зарчмын зөрүүтэй саналыг гаргаагүй л дээ. Энэ бүтцийн өөрчлөлт дээр бол Шадар сайдад бол маш их хэмжээний том эрх мэдэл, маш их хэмжээний ажлын ачаалал орж байгаа. Тэр дотроо бүртгэлийн асуудал. 

Ер нь бол энэ Тэргүүн шадар сайдыг намын Ерөнхий нарийн бичгийн даргаар тохоож оруулж ирэх, Засгийн газрыг сонгуулийн штаб болгох гэсэн санаархлаас бол бидэнд үнэхээр эмзэглэл үүссэн. Энэ сонгуульд ер нь хэр хариуцлагатай хандах гэж байгаа юм бэ. Сонгуулийг цэвэр өөрийнхөө намын ялалтын нүдээр харж байна уу гэсэн ийм эмзэглэл үүссэн. Тийм учраас ч одоо энэ Ерөнхий сайдыг бол бүртгэлийн асуудал дээр онцгой анхаараарай гэдгийг бүр зориуд хэлэх нь зүйтэй. Шадар сайдад бол энэ бүх энэ чухал асуудлууд нэг дор төвлөрч очсон энэ үед Ерөнхий сайд энэ бүртгэлийн асуудлыг онцгой анхаарах ёстой шүү гэдгийг бүр зориуд хэлмээр байна. Их Хурал дээр угаасаа Дэд хороо байгуулагдана.

Д.Дэмбэрэл: -Тэгэхээр гишүүд 6 хүн үг хэлнэ шүү дээ. Энэ хэлэлцэж байгаа асуудлыг дэмжинээ, дэмжихгүй ээ гэдгээр 3, 3 хэлдэг журмаараа л явна шүү дээ. Бат-Үүл гишүүн үндсэнд нь дэмжиж үг хэлсэн гэж ойлголоо тийм үү. Бат-Үүл гишүүн.

Э.Бат-Үүл: -Тийм, дэмжиж байгаа.

Д.Дэмбэрэл: -3 хамаагүй, энэ 6 хүн л үг хэлнэ. Бат-Үүл гишүүн дэмжсэн байна. Ганхуяг гишүүн.

Д.Ганхуяг: -Баярлалаа. Энэ хамтарсан Засгийн газрын үед төрийн албанд ажиллаж байгаа хүмүүсийн тоо асар их нэмэгдсэн. 2008 онд төрийн албан хаагчдын тоо 158 мянга, 160 орчим мянга байсан бол сая 12 оны төсөв батлахад 220 мянга гарчихсан явж байна лээ. Тийм учраас энэ Засгийн газар энд шинжилгээ судалгаа хийж, дүгнэлт боловсруулах зайлшгүй шаардлагатай байгаа. Жилд одоо 10, 20 мянгаар нэмэгдээд байж бас болохгүй байна. 

Тэгээд ер нь бол бас хямралын асуудал гаднах хил дээр хаалга тогшиж байна. Энэ төсвийн урсгал зардлыг танах, оновчтой болгох чиглэлд бол энэ орон тоо, төрийн албан хаагчдын орон тоо нэмэгдээд байгаа асуудал дээр бас анхаарал хандуулах шаардлагатай байгаа шүү гэдгийг хэлэх гэсэн юм. Дотор нь сайн дүн шинжилгээ хийж үзэх юм бол нэлээн их асуудал гарах ёстой.

 Дараагийн энэ асуудалтай холбоотойгоор зүгээр хэдийгээр хүн ам цөөтэй ч гэсэн улс л учраас хойш зарим яамд бол бас хэтэрхий хүчин чадал муутай ийм байдаг юм байна. Жишээлбэл Гадаад хэргийн яамыг хэлж болно. Сангийн яамыг хэлж болно. Зарим хэрэгцээгүй орон тоо бол их нэмэгдсэн шүү. Тийм учраас энэ чиглэлд Засгийн газар санал боловсруулж, Улсын Их  Хуралд оруулж ирэх шаардлагатай гэсэн ийм санал байна.

Хоёрт нь, тэр үйлдвэржилтийн бодлогын тухайд бол ер нь яам яаман дээрээ явмаар юм байна лээ дээ. Хараад байхад. Агентлаг хариуцдаг, яам хариуцдаг, дээр нь дахиад Шадар сайд юм уу, Тэргүүн шадар сайд хариуцдаг, тэгээд Засгийн газар хариуцдаг. Олон дамжлагатай, олон даргатай, дарга нь олдчихоод ажил нь явдаггүй ийм байдалтай байгаа.  Энийг бол ер нь цаашид хоёр дахь хэлэлцүүлгээр ингээд явчихсан ч болохгүй юм байхгүй болов уу гэж ингэж бодож байгаа юм.

Тэр хилийн боомтын асуудал ч гэсэн, чөлөөт бүсийн асуудал ч гэсэн явдаггүй. Тэгээд одоо жишээлбэл Замын-Үүд, Эрээн хоёрыг харьцуулахад ямар байдалтай байгаа билээ гэдгийг бас анзаарах шаардлагатай. Энэ дээр бас бодитой ажил хийхгүй бол, бодитой алхам хийхгүй бол тусмаа хоёр хөрштэй хоёулаа дэлхийн  худалдааны байгууллагын гишүүн болчихлоо. Энэ худалдааны ерөнхий хэлэлцээрийг яг олон улсын хамтын ажиллагааны нийгэмлэгийн жишигт хүргэхгүй бол ерөөсөө болохгүй. Үргэлж монголд худалдааны алдагдалтай байна шүү дээ. Тийм учраас энэ Гадаад хэргийн яам энэ талдаа анзаараад худалдааны ерөнхий хэлэлцээртэй, Дэлхийн худалдааны гишүүн байгууллагын орны хүрээнд адилхан нөхцөл байдалтай болох тал дээр анзаармаар байна. Энийг бас ингэж өөрчлөөч ээ гэж. Давхар давхар олон даргатай байснаар ажил сайн явахгүй ээ. 

Дараагийн асуудал 2008 оны сонгууль бол сонгуулийн өмнөх өдөр, сонгуулийн өдөр нийслэл хот, Дархан, Эрдэнэтэд 60 гаруй иргэний энэ үнэмлэх олддоггүй үнэмлэхийг тараасан. Энэ хууль бус байсан. Сонгуульд нөлөөлсөн гээд бүх шатны шүүхээр тогтоогдсон байгаа. Тийм учраас энэ иргэний бүртгэлтэй холбоотой асуудал, дахиад нэг сонгуулийн будлиан гаргаж, монголчууд сонгуулиа явуулж чаддаггүй гэж нэр хүндээ алдсан ийм юмыг явуулахгүй байхын тулд энэ иргэний бүртгэлийн асуудал маш чухал шүү. Энэ бол зөвхөн нэг намын сонгуульд ялах ялахгүйтэй холбоотой асуудал биш, дахиад ийм асуудал гаргамааргүй байна. Энийг тийм учраас энэ иргэний бүртгэлийн асуудал, сонгуультай холбоотой бэлтгэлийн асуудал Засгийн газар хариуцлагатай ажиллах ёстой шүү гэж ингэж ийм 3 зүйлийг хэлэх байна.  

Д.Дэмбэрэл: -Тэгээд дэмжиж байна уу. Гишүүд тов тодорхой ярь л даа. Горимынхоо дагуу. Энэ хууль, энэ тогтоолыг хэлэлцэхийг дэмжиж байнаа, энэ дээр татгалзаж байнаа гэж. Харин анхны хэлэлцүүлэг дээр хэлэлцэх эсэхийг дэмжинэ, дэмжихгүй гэдгээр ярьдаг шүү дээ Ламбаа даргаа. Та сайд байж байгаад дотоод журам жаахан мартсан байна. Баярсайхан гишүүн. 

Энэ хэлэлцэх хэлэлцэх, дэмжих дэмжихгүй асуудал ярьж байна. За Баярсайхан.

Г.Баярсайхан: -Гүндалай би үгээ хэлээдэхье. Баярлалаа. Монголын төр бол өөрөө цомхон байх ёстой. 2.7-хон сая хүн амтай улс байж бид энэ Тэргүүн шадар сайд, шадар сайдын асуудлыг одоо Засгийн газар байгуулах болгондоо ярьдаг л даа. ОХУ 137 сая хүн амтай, тэр том гүрэн 4 Тэргүүн шадар сайдтай байдаг юм байна лээ. Бид одоо заавал түүнтэй дүйгээд яах шаардлага байхгүй. За сая энэ асуудлыг ярьж байхад танай Ардын Намын нөхдүүд маань гомдоллож байна л даа. Хамт явж байгаад та нар гарсан хойноо хогийн зан гаргаж байна гэж. Бид бол засгаас гарахдаа танай ажлыг дэмжинэ гэж ярьсан шүү дээ. Зарчмын хувьд тийм л одоо зүйл ярьсан байгаа. 

Түүнээс биш ямар ч хүнийг оруулж ирсэн бид үг дуугүй дэмжинэ гэж хэлээгүй. Одоо энэ Засгийн газарт нэр дэвшиж байгаа, сайд нарт нэр дэвшиж байгаа улсуудыг харж байхад ашиг сонирхлын зөрчилтэй, ийм хүмүүс бас байна. Засгийн газрын гишүүн бол өөрөө маш өндөр ёс суртахууны босгыг давсан байх ёстой ийм нэр дэвшигч нар орж ирэх ёстой. Тэгээд одоо цаашид Засгийн газрын хуралдаан болдог, зарим одоо ашиг сонирхлын зөрчилтэй сайд нар одоо яаж ажлаа явуулах юм болов уу гэж би хувьдаа бас харж байна. 

Тэгээд сая Бат-Эрдэнэ аварга асууж байна л даа. Нэг хүнд зориулсан албан тушаалыг одоо хийхээ болиоч ээ гэж. Та нар олонхи болчихоод тэгээд Засгийн газарт орооч ээ гэдгээ боль л доо. Тэгээд бид бол цаашид олонхи цөөнхөөрөө тэгээд өөрсдийнхөө зарчмаараа явбал одоо ингэж маргааны асуудал дахиж гарахгүй болов уу гэж би хувьдаа бодож байгаа юм. Баярлалаа.

Д.Дэмбэрэл: -Баярсайхан гишүүн, та цөөнх гээд бүгдээрээ ярьж байна гэсэн тийм ч юм байхгүй шүү  дээ. Гүндалай гишүүн та битгий хашгираад бай л даа. Одоо жаахан биеэ барьж сур л даа. Тэрбишдагва гишүүн.

Д.Тэрбишдагва: -Энэ хэлэлцэх асуудлыг бол мэдээж 200 хувь дэмжиж байна. Энэ асуудал ярилцах ёстой, энэ нэг өдөр, нэг цаг ч хойшлохгүй ярилцах ёстой. Монгол төрийн, түүний дотор Засгийн газрын үйл ажиллагаа шуурхай явах ёстой. Хамтарч ажиллаж байсан нөхдүүд ч гэсэн энийг тэмцэж ажиллана гэсэн харамсалтай нь 7 хоног болчихлоо. Тэгэхдээ энийг яаралтай хийх ёстой. Ер нь бол энэ хамтарсан Засгийн газар гэдэг зүйл бол дэлхийд байхгүй жишээ. Зөвхөн африкийн 3 оронд байдаг. Би өчигдөр бүх улс орнуудыг авч үзсэн. Яг манайх шиг ингэж хамтарсан Засгийн газар дэлхийд байхгүй жишээ. Тэрийг энэ ерөнхий үндэслэл дээрээ түрүүний Дэмбэрэл даргын хэлдгээр хамтарч маш их зүйл хийнэ гэдгээрээ оруулж өгсөн.

Энэ дээр, энэхүү гэрээ гарын үсэг зурсан өдрөөс эхлэн 2012 оны сонгуулийн үр дүнгээр байгуулагдсан Улсын Их Хурлын бүрэн эрхийг эхлэх хүртэл хүчинтэй байх ёстой гээд ингээд харамсалтай нь завсраас нь гараад дахиад 7 хоног энэ ажил саатуулчихлаа. Төгсгөлд нь бол гэрээгээр хүлээсэн үүргээ талууд зөрчөөгүй нөхцөлд аль нэг тал нь гэрээг дангаараа цуцлахыг хориглоно гэсэн. Тэгээд ийм зүйлүүдийгээ бид уг нь Засгийн газрын сайдууд огцроод байх, саналаараа ингэж байх үед бол нэлээн ярих ёстой байсан юм. Одоо бол бид цаашдын ажлаа энэ богино хугацаанд, улс орны хөгжилтэй холбоотой шийдэх олон асуудал байгаа учраас энэ асуудал дээрээ цуглаж яаралтай шийдэж, цаг хугацаа алдахгүй шийдэх асуудлууд маш их байгаа учраас энийг одоо яаралтай хэлэлцэж, яаралтай шийдвэрлэх бол маш чухал болчихоод байна. Ийм учраас энийг хэлэлцэх нь, яаралтай хэлэлцэх нь чухал гэж ингэж үзэж байна.

Д.Дэмбэрэл: -За зүйтэй. Ганбямба гишүүн.

Н.Ганбямба: -Баярлалаа. Энэ Засгийн газрын бүтэц, бүрэлдэхүүний асуудал хэлэлцэх хамгийн гол шанс бол энэ захиргааны зардлыг бууруулах гол боломж энд гарч ирж байгаа. Тэгээд би хамгийн гол нь энэ Засгийн газрын бүрэлдэхүүнд өөрчлөлт оруулах хуулийн төсөл орж ирж байгаад олзуурхаж байгаа юм бол энийг далимдуулж захиргааны зардлыг бууруулж авах нь гол байсан юм. Одоо 3 жил хагасын турш л захиргааны зардал яг бууруулах асуудал тавьсан. Энэний гол эсрэг аргумент нь бол улс төрийн хамтарсан Засгийн газар байгуулах улс төрийн гэрээ юмаа. 

Тийм учраас захиргааны зардлыг бууруулах, энэ цомхтгол хийх боломжгүй гэсэн л эсрэг аргумент л 3 жил хагас явж ирсэн. Одоо өнөөдөр бол энэ цаг үеийг ашиглаад захиргааны зардлыг олигтойхон бууруулаад ороод ирэхгүй яав аа л гэж шүүмжлэх гээд байгаа юм л даа. Энэ бүрэлдэхүүнд өөрчлөлт оруулах гол шанс бол энэ хуулин дээр л гарч ирдэг. Дэндүү том бүтэцтэй, бүр цанхайсан том толгой болчихсон байгаа шүү дээ. Энэ доошоогоо шувтан, бүр дээрээ бол дарга орон тоо гэдэг бол бүр цэргээсээ офицеруудынх нь, дарга нарынх нь тоо илүү гарсан юм шиг ийм том орон тоог л одоо Засгийн газрын бүрэлдэхүүний хууль орж ирсэн дээр л нэг мөсөн энэ дэд сайдуудыг яаж цөөлөх юм, энэ Засгийн газрын аль аль яамдуудыг нь нэгтгэх юм энэ тэр гээд л ийм том асуудал бол ерөөсөө л энэ хуулин дээр л яригдах ганц боломж нь энэ байгаа юм.

Одоо энэ 3 жил хагасын турш бид нар яригдсан энэ гол захиргааны зардлыг яаж бууруулах вэ гэдэг сэдвийн хүрээнд анх удаагаа энэ сайхан боломж орж ирж байгаа юм. Захиргааны Засгийн газрын бүрэлдэхүүний хууль шүү дээ. Тийм учраас ганцхан Тэргүүн шадар сайд биш, ер нь нэлээн томоохон өөрчлөлтүүдийг хийж оруулж ирэхгүй яасан юм бэ. Энэ дарга нарын орон тоо чинь энэ зардлыг нэмж байгаа, урсгал зардлыг нэмж байгаа  хамгийн гол эх үүсвэр нь энд байгаа юмаа. Олон жил яригдаж байгаа, олон жил яригдаад бид нар шийдэж чадахгүй байгаа. 

Тийм учраас одоо бол нэгэнт Засгийн газрын бүрэлдэхүүний хуулинд өөрчлөлт оруулах тухай асуудлыг хөндсөн дээр энэ том олон дарга нарыг цөөлөх, одоо тэр агентлагууд дээр, бүр агентлаг дээр ямар шат дамжлага байна гээч. Газрын орлогч дарга, бүр дор нь хэлтсийн дарга, бүр тасгийн дарга, ахлах мэргэжилтэн гээд. Энэ олон хүнд суртлын шат дамжлагыг давж яваад ажлаа бүтээж байгаа хүнд бол бараг хөдөлмөрийн баатар цол олгохоор тийм хүнд суртал дундуур явж байгаа юм. Одоо шат дамжлага хүнд суртлынх нь утгаар аваад үзэх юм бол энэ 40, 50 жижиг агентлаг чинь 40, 50 яам гэсэн үг. 40, 50 жижиг яамдууд л гэсэн үг.

Тийм учраас нэгэнт ийм асуудал хөндсөн дээрээ олигтойхон өөрчлөлт хөндөөч ээ. Засгийн одоо яахав дэд сайдын асуудлыг сая хөндөж байна. Ардчилсан намын гишүүн байгаа дэд сайдуудыг энэ тэр цомхтгочих юм бол бас энэ чинь нэг алхам шүү дээ. Гэх мэтчилэнгээр энэ бүрэлдэхүүний хуулин дээр еще том өөрчлөлт оруулах асуудлыг яримаар байна. Дахиад энэ асуудал орж ирэх магадлалтай байна шүү энэ хууль чинь.

Тийм учраас энэ олон агентлагуудаа нэг мөсөн цөөлөөд орж ирэх юм бол эрүүл гольдрил руугаа нэг ч гэсэн алхам хийлээ л гэсэн үг шүү.

Д.Дэмбэрэл: -Гантөмөр.

Л.Гантөмөр: -Ийм зүйл ярихаар манай гишүүдийн ой санамж нэг л төөрөөд байдаг болчих юмаа. Ганбямба гишүүн, Бат-Эрдэнэ гишүүн эд нар бол захиргааны бүтцийг цөөлье гэж олон жил ярьж байгаа, үнээн. Манай намын бүлэг Ардын намын бүлгээс захиргааны бүтцийг цөөрүүлээ гэдэг асуудал бол олон удаа тавигдсан үнээн. Цөөрүүлэхгүй байгаа шалтгаанаа хамтарсан Засгийн газартай холбож бол Засгийн газар нэг ч удаа хариулж байгаагүй шүү. Ийм хариулт хэзээ ч гарч байгаагүй шүү. Одоо бол хамтарсан байсан учраас төрийн алба олон болсон мэтээр худлаа тайлбарлахаа болиоч ээ. 

Бид бол ой санамжтай байх хэрэгтэй. Юунаас болоод, яагаад, хэн ажилд ороод, хэнийгээ ажилд оруулаад, яаж энэ төрийн алба нүсэр болоод байгаа тухай үнэн бодитоор л ярих хэрэгтэй шүү дээ. Ардчилсан намын бүлэг 100 мянган төрийн албан хаагчидтай байх төсөл оруулаад ирье. Тэгвэл та нар дэмж л дээ. Ардын намын бүлэг дэмжчих. Чаддаг юм бол. Тэгэхгүй байгаа шүү дээ. Одоо болохоор хамтарсан засгаас болоод төр их нүсэр болчихсон. Одоо дангаараа засаг барихаараа бид бол цомхон болгоноо гэсэн ийм зүгээр улс төрийн өнгө аястай тайлбар бол нэгдүгээрт явахгүй ээ явахгүй. 

Хоёрдугаарт, дахиад ой санамжийн тухай ярья. 2008 оны сонгуулийн дараа хамтарсан Засгийн газар байгуулахад 2 намын хэлэлцээрийн үр дүнд Тэргүүн шадар сайд гэдэг орон тоо бий болсон. Бүгдээрээ мэдэж байгаа. Тэр ажлын хэсэгт орж ажилласан хүмүүс ч одоо энэ зааланд сууж байгаа. Вето тавих эрхтэй тиймээ Лүндээ даргаа. Хориг тавих эрхтэй. 2004 онд, 2004 оноос эхэлсэн ажил шүү дээ. Тэргүүн шадар сайдыг Ерөнхий сайдтай зөвшилцөхийн тулд анх эхэлж бий болгосон алба. Тэрийг бол битгий мартаарай. 92 оных ч гэсэн адилхан тийм. 90 онд. 2008 онд дахиад хамтрах тухай асуудал ярихад Ардчилсан намын даргыг Засгийн газарт оруулъя гэдэг ийм санал ирээд засаг хамтарч байгаа бол зөвшилцөх ёстой, зөвшилцлийг Тэргүүн шадар сайд, Ерөнхий сайд хоёр хийгээд явнаа гэдэг ийм л зарчим тусгагдаад явсан шүү  дээ.

Шадар сайдын албан тушаал ч гэсэн яагаад бий болсныг бүгдээрээ эргээд санах хэрэгтэй шүү дээ. 2006 онд Засгийн газрыг дахин зохион байгуулахдаа Энхсайхан, одоогоор Үндэсний шинэ нам, Үндэсний шинэ намд зөвшилцлийн боломж олгож засагт авахдаа Шадар сайд гэдэг албан тушаалыг бий болгосон шүү дээ. Тэр нь одоо хүртэл хадгалагдаж байгаа л асуудал байгаа юм. Тийм учраас бол энийг Ардчилсан намын даргад зориулсан гэнэ, одоо болж байгаа гэнэ гэж ингэж мэдэн будилж, улс төрийн өнгө аясаар ярихаа больё гэдгийг би гишүүдэд уриалмаар байна. Баярлалаа.

Д.Дэмбэрэл: -Гүндалай. Гишүүд ээ, одоо дэмжихгүй нь ярина.

Л.Гүндалай: -Тэгэхээр энэ Засгийн газрын бүтэц бүрэлдэхүүнийг ерөөсөө энэ богино хугацаанд ч гэсэн бид нар нэг цомхон болгох, үр ашигтай болгох, энэ сүүлийн 6 сард ч гэсэн нэг тийм ажиллах хэмжээнд оруулж ирмээр байгаа юм уг нь. Юмыг өөрчлөхөд цаг хугацаа шаардагдахгүй шүү дээ энд. Маш үр бүтээлтэй Засгийн газар ажилламаар байгаа юм. Эргээд энэ ард түмнээс энэ Засгийн газрын үйл ажиллагааг асуусан тийм санал асуулга энэ тэр телевизүүдээр зөндөө л явж байна. Би ч гэсэн өөрөө хөдөө орон нутагт ингээд очоод ард түмний амьдрал ямар байна, юу дутагдаж байна гэхээр ерөөсөө юм юмаар дутагдах юмаа энэ хүмүүс.

Эрүүл мэндийн асуудал бол үнэхээр хүнд байна. Одоо мөнгөгүй зарим нэгэн хүмүүс хүрээд ирчихсэн, өдөр болгон л над руу утсаар ярьж байна. Гүндалай гишүүн ээ, мөнгөгүй болчихлоо. Зүрхний хагалгаанд орох гэсэн 4 сая төгрөг нэхээд байна. Тийм мөнгө байхгүй ээ. Одоо яах вэ гэж байгаа юм. Ямар ч арга байхгүй байна шүү дээ. Энэ хүмүүс чинь мөнгөгүй, төгрөггүй боломжгүйгээсээ болж одоо хохирох ёстой юм уу. Хамгийн чухал юм эрүүл мэнд шүү дээ. Өнөөдөр Эрүүл мэндийн сайд шинээр гарч ирж байгаа тэр сайд гэдэг хүн нь энэ их үүрэг хариуцлагыг хүлээж аваад хийж чадах хүн мөн юм уу, үгүй юм уу. Бүтэц нь ямар байх юм. 

Одоо төсвийн тодотгол хийнэ гэж байна шүү  дээ. Бид нар нөгөө нэг төрөх эмнэлэг байгуулна, барина гээд ярьсаар өчнөөн хонолоо шүү дээ. Энийг чинь яагаад бэлэн болчихсон 80, 90 хувь нь баригдчихсан байшингууд зөндөө байхад тэрийг нь үнэ цохиод худалдаж аваад цаг алдахгүй төрөхийг хийчихэж болоогүй юм бэ. Хүн байгалиасаа төрдөг, одоо энэ төрөх үйл явц гэдэг чинь зүгээр болдог байгалийн процесс шүү дээ. Энэ процессыг нэг эвтэйхэн удирдаад, туслаад дэмжээд л өгчих юм байгаа юм шүү дээ. Түүнээс биш төрнө гэдэг чинь нэг их одоо шинжлэх ухаан шаардаад, нэг их одоо тэрэн дээр өчнөөн их тийм хүндрэл учраад байдаг юм биш шүү  дээ. Байгаль дээр бүхий л амьтан төрж өсөж бойжиж байна шүү  дээ. Энэ бүх процесс чинь одоо зуун жилийн өмнө төрж болоод л байсан. Нэг сая жилийн өмнө төрөөд л байсан байх. Гэтэл өнөөдөр юу болчихсон юм бэ.

Монголын төр засаг ард иргэдээ хүлээж авч чадахаа байчихсан байна шүү дээ. Энийгээ түргэн шийдэх гээд, ямар их удаж байна. За яахав энэ томчууд, олигархиуд та нарт бол болоод байх шиг байна. Энэ утаа болоод байх шиг байна. Утаанд амьдардаггүй юм шиг байгаа юм бодвол урагшаа тэр гол, хаана ч юм байцгаадаг байх. Энэ олон ард түмэн чинь, дундаж иргэд чинь хүнд байдалд байна шүү дээ. Юмны үнэ улам нэмэгдэж байна. Энэ олон гарцаа та нар олохгүй байна шүү дээ Их  Хурлын даргаа. Энэ бүх юмнаас гардаг гарц нь гээд энийг нь бодож олоод тийм үү, бид нар бусдыг хар хоосноор дууриах биш тиймээ. 

Өнөөдөр капитализм гэдэг чинь өөрөө энэ янзаараа хөгжих үү, үгүй юу. Капиталист систем, энэ маяг чинь, энэ тогтолцоо чинь бүтэхгүй юм байнаа гээд эргэлзээд, дэлхий нийтээрээ эргэлзээд, өнөөдөр Лаосын хурал дээр капитализм анхааруулах асуултын тэмдгэн дотор явж байна шүү дээ. Гэтэл бид нар өнөөдөр эрүүл мэндийн асуудал дээр маш анхааралтай байх хэрэгтэй байна шүү дээ. Энэ Засгийн газар өнөөдөр энэ дээр ажилламаар байна шүү дээ. Элдэв бүтэц бүрэлдэхүүн, янз бүрийн юмаа гэж яриад, тэрийг нь хийчхээр нэг их сайн болчихдог юм биш. Хамгийн гол нь энэ олон проблемм асуудлуудыг шийдэж чаддаг тэр систем тогтолцоогоо яаж оновчтой болгох вэ, ямар хүмүүсийг гаргаж ирэх вэ. Тэгээд нөгөө загас толгойноосоо гэдэг шиг. Энэ Их Хурал, энэ Засгийн газар л муу ажиллаад байна шүү дээ. Яг үнэнийг хэлэхэд.

Тийм учраас одоо хариуцлагыг одоо энэ олонхид нь ингээд үүрүүлээд явж байгаагий нь би зөв гэж үзэж байгаа юм. Улсын Их Хурлын олонхи 45 гишүүнтэй Монгол Ардын Нам өнөөдөр хариуцлагаа үүрээд, юу чаддагаа харуулаадах л даа. 6 сар их хугацаа, та нар гараад явчихлаа, юу хийх, зөндөө хийх юм байсан гээд байгаа. Одоо өөрсдөө үлдээд, өөрсдөө юмаа хийх нь би зөв л гэж бодож байна. 

Д.Дэмбэрэл: -Эрдэнээ.

С.Эрдэнэ: -Баярлалаа. Юуны өмнө ер нь энэ хамтарсан Засгийн газрын үйл ажиллагаанд бодит үнэлэлт дүгнэлт өгч, энэнээс ажлаа эхлэх ёстой гэж ойлгож байгаа юм. Өнөөдөр хамтарсан Засгийн газрын Ерөнхий сайд маань мөрийн хөтөлбөрийн биелэлт 82 хувьтай гэж яриад байгаа. Яг юу нь биелчихээд 82 хувьтай гэж яриад байгааг үнэхээр ойлгохын аргагүй байгаа. Тэгээд өнөөдөр өрхийн сарын дундаж орлогыг саяас доошгүй төгрөгт хүргэнэ гэсэн. Өнөөдөр өрхийн бодит орлого хэдэн төгрөг байгаа юм. Өнөөдөр жил бүр 60 мянган ажлын байр бий болгоно гэж амалсан. Одоо энэ өнгөрсөн 3 аравны 4 жилдээ тооцоод үзэх юм бол 200-гаад мянган ажлын байр бий болгох ёстой байсан. Энэ одоо хаагуур яваад хаана, ямар ажлын байр бий болчихоод энийг биелсэн гэж яриад байгаа юм.

Цалин, тэтгэвэр тэтгэмжийг 3 дахин нэмэгдүүлнэ гээд өнөөдөр хэдэн хувьтай явж байгаа билээ. Аж үйлдвэрийн парк, төмөр замын бодлого гээд ингээд олон олон асуудлыг өнөөдөр хамтарсан Засгийн газрын үед шийдэх ёстой байсан. Энэ шийдэгдээгүй. Ингээд сонгуулийн жил рүү орж ирсэн. Тэгээд өнөөдөр Засгийн газар, Их Хурлаа үл тоодог, Засгийн газрын гишүүд Ерөнхий сайд нь Их Хурлынхаа чуулганд суудаггүй, орж ирээд суухаараа асуудал ярьж байхад өөр хүмүүстэй элдэв юм яриад суугаад байдаг, үл тоосон байдалтай нэг иймэрхүү байдалтай төрийн өнөөдөр үйл ажил явагдаж байна шүү дээ нөхдүүд минь тэгээд.

Тэгээд энэ дээрээ дараа дараагийн Засгийн газар үнэлэлт дүгнэлт өгөх ёстой байх гэж ойлгож байгаа. Хоёрдугаарт гэвэл уг нь энэ хамтарсан гэх нэртэй стандарт бус Засгийн газрыг бүрэн бүрэлдэхүүнээр нь огцруулах ёстой байсан. Тэгээд бүрэн бүрэлдэхүүнээрээ огцроод, эргээд олонхи нь өөрийнхөө Засгийн газрыг дангаараа байгуулаад, ингээд бүрдүүлээд явсан бол уул нь илүү аль аль талдаа маргаан мэтгэлцээн байхгүй, чиргүүл сүүл байхгүй ингээд уг нь цэвэр явах ийм боломж бол байсан гэж ингэж харж байгаа. 

Дээр нь үнэхээр өнөөдөр энэ цаашаа ажиллах энэ тав, зургаан сарын хугацаанд анхаарах зүйл олон байнаа гэдгийг би бас зориуд Батболд Ерөнхий сайдад  хэлмээр байгаа. Өнөөдөр энэ гадаа утаа ямар байна вэ, нөгөө энэ жил утааг дор хаяж 30 хувь бууруулна гэсэн хаана байнаа. Энэ Улаанбаатар хотынхон чинь утаандаа идүүлээд, энэ хорт хавдар, янз бүрийн удмын өвчинд авахуулаад, энэ улс орон чинь Монгол Улсын нийслэл үндсэндээ сөнөх тэр хэмжээнд хүрчихээд байнаа. Таны тэр утаагүй гудамж аль дүүргийн, аль хороонд тийм утаагүй гудамж байгаа юм бэ. Та утаагүй зуух хэрэглэж байгаа гудамж, утаагүй байна гээд яриад байдаг. Тэр утаагүй гудамж чинь хаана байгаа юм.

Өнөөдөр энэ махны үнэ, өргөн хэрэглээний барааны үнийг хар. Өнөөдөр энд сандал ширээ ярьж байх хооронд цаана чинь нийгмийн амьдрал, ард түмний амьдрал цаг минутаар доошоо орж байна шүү дээ. Нөгөө таны амлаад байсан 10 тэрбум төгрөгний чинь торгууль хаачсан бэ. Нефть импортолж компаниудын одоо тэр эрхийг цуцлах хүртэл арга хэмжээ ав гэсэн чинь хаана байнаа. Тэгээд өнөөдөр энэ хууль дүрэм зөрчигчдөд хүлээлгэж байгаа хариуцлага чинь хаана байна. Эсвэл та өөрөө тэдгээр компаниудад нентэгтэй байдаг юм уу, ямар учиртай байдаг юм. 

Тэгээд ингээд яриад байвал Монгол оронд өнөөдөр болж байгаа юм хаана байна. Тавантолгойн нүүрсний орд тэр том стратегийн ордыг эдийн засгийн эргэлтэнд оруулах ёстой. Одоо болтол оруулаагүй. Оруулаагүй байгаагийн шалтгааныг би өнөөдөр Ухаа худаг гэж харж байгаа. Энэ ямар үндэс учиртайг олон нийтэд ил тод, нууц хаалгүй яриач ээ, ойлгуулаач ээ. Тэгээд энэ еще ярих зүйл олон байна. Тэгэхдээ бид нар өнөөдөр энэ Засгийн газрын бүтцийг хэлэлцэх явцад би үгээ бас гүйцээж хэлнээ гэж бодож байна. Баярлалаа.

Д.Дэмбэрэл: -Бат-Эрдэнэ гишүүн.

Б.Бат-Эрдэнэ: -Баярлалаа. Энэ юу юмаа, би түрүүн тодорхой хэлсэн. Уг нь бол ингээд нэгэнт Их Хурал түрүүн бүрэн эрхийн хугацааны чинь 3 жилийн өмнө билүү шийдвэр гаргачихсан. Тэгээд тэр шийдвэрээ хэрэгжүүлээд бүр ажлын хэсэг гараад Улаан сайд ахлаад ажиллаж байсан санагдаад байгаа юм. Тэгээд энэ Засгийн газрын бүтцийг их цомхон болгох, энэ одоо зардал хэмнэсэн захиргааны нүсэр зардлыг хэмнэх талаар тийм шийдвэр гараад, тэгээд тэрэндээ хүрч чадалгүй наана нь уначихаад байгаа улсууд л даа. Тэгээд уг нь бол одоо нэгэнт тогтоол шийдвэр гаргах бол энийг ингээд цогцоор нь хийсэн бол их зөв зүйтэй юмаа. Хэрвээ хийж чадахгүй бол энэ ингээд нэг улс төрийн хүч нь одоо гацаахаар зэрэг тэгээд яг зориулаад одоо нэг албан тушаалыг байхгүй болгох тухай ийм шийдвэр гаргаад сууж байх бол нэг тийм зохимжтой ажил биш л гэж би байр сууриа илэрхийлээд байгаа юм л даа.

Одоо тэртэй тэргүй нөгөө 4 сарын, 5 сарын ийм хугацаа үлдсэн. Ажлаа л хиймээр байгаа юм. Тэгээд манай нөхдүүд бол түрүүн хэн хэлэв нэг нь хэллээ. Энэ юуны талаар Бат-Эрдэнэ ийм юм яриад байна гээд. Баяраа хэлсэн байх аа, Баярсайхан хэлсэн байх. Тэгэхээр бол энэ одоо ингээд энэ нэг томилогдож байгаа хэдэн сайдуудыг бол тэгээд янз бүрээр цоллоод, ингээд ярих нь л дээ. 2008 оны дараа энэ хамтарсан Засгийн газар байгуулагдахад бол бид нар ямар нэгэн асуудал бол ярьж байгаагүй. Яг одоо ингээд бодоод үзэх юм бол бас л одоо асуудлууд байна гэж ингэж үзэж байгаа.

Ер нь бол яг түрүүн Эрдэнээ гишүүн  хэлсэн. Энэ Засгийн газрын гишүүд, сайдууд бол ер нь ажилдаа ямархуу хариуцлагатай хандав. Туйлын хариуцлагагүй хандсан гэдэгтэй бол би санал нэг байгаа шүү дээ нөхдүүд минь. Одоо тухайлах юм бол энэ Их Хурлын гаргасан хоёр хуулийг бол хэрэгжүүлэхгүй өнөөдрийг хүргэж байгаа юм. Би энд тодорхой хэлье. 2009 оны 7 сарын 16-нд баталсан энэ ашигт малтмал эрэх, хайхыг энэ гол мөрнийхөө урсац бүрэлдэх ойн санг хамгаалах тухай энэ хуулийг бол огт хэрэгжүүлэлгүйгээр явсан одоо хариуцсан сайд бол байгаа юм. 

Энэ өрсөлдөөний тухай хуулийг 2010 оны 6 сарын 10-нд баталсан. Гэтэл өнөөдрийг хүртэл одоо хэрэгжүүлээгүй. Тэгээд зөвлөлийг нь албан ёсоор байгуулж өгөөгүй, тэгээд өнөөдрийг хүрчихсэн нэг иймэрхүү маягтай ингээд яваад байхаар чинь зэрэг бол өнөөдрийн амьдралд бий болчихсон одоо энэ үнийн өсөлтийн тухай асуудал байна шүү дээ. Өнөөдөр бол яахав бид зүгээр нефть бүтээгдэхүүний үнийн өсөлтийн тухай асуудал, тэгээд яахав цаашаа одоо саахар, гурил энэ тэр гээд яриад байгаа. Яг үнэндээ бол нефть бүтээгдэхүүний энэ үнийн энэ жолоодлогогүй өсөлтөөс чинь бүр тэвэн зүүн дээр хүртэл үнийн өсөлт нэмэгдэж байгаа шүү дээ. Энэ чинээгээрээ энэ ард түмний чинь амьдрал доройтоод байдаг, ард түмний нуруун дээр үүрэгдэх ачаа чинь нэмэгдээд байх юмаа. 

Тэгэхээр ийм хариуцлагагүй байдлаар ингээд ажиллаж байгаа, ажиллаж ирсэн энэ юмандаа бол дүгнэлт хийх хэрэгтэй байгаа юмаа. Тэгэхээр зэрэг бол миний хувьд бол хэрвээ цогцоор нь өмнө нь Их Хурлын гаргачихсан шийдвэрээ хэрэгжүүлээд, энэ асуудлыг цогцоор нь авч үзвэл одоо авч үзэх ёстой. Хэрвээ авч үзэхгүй бол энэ тав, зургаан сарын хугацаанд бол одоо нэг орон тоотой холбоотой, нэг орон тоотой ноцолдсон ийм Их Хурлын тогтоол шийдвэр гараад үр дүнтэй ажил бишээ гэсэн ийм байр суурь илэрхийлж байна.

Д.Дэмбэрэл: -Гишүүдэд баярлалаа, үгээ хэллээ. Санал хураалт явуулъя. Санал хураалтанд бэлтгэе гишүүд ээ. 

Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Тогтоолын хавсралтанд өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй. За Гончигдорж.

Р.Гончигдорж: -Баярлалаа. Бид нар эхлээд Монгол Улсын Ерөнхий сайдын бүрэн эрхийг Үндсэн хуулиар олгосны дагуу Монгол Улсын Засгийн газрын бүрэлдэхүүнд өөрчлөлт оруулах тухай энэ хуулийг нь эхэлж батлах ёстой. Дараагийн хоёр асуудал бол Ерөнхий сайдад ганцаарчилсан олгосон бүрэн эрх бишээ. Энэ бол Засгийн газрын хууль санаачлах эрхээр нь дамжиж хэрэгжиж байгаа асуудал аа. Тийм учраас дараагийн хоёрыг бол бид хэлэлцэх юм бол хууль зөрчинө. 

Миний санал юу хэлж байна вэ гэвэл одоо шуурхайхан бүрэлдэхүүнд өөрчлөлт оруулах тухай асуудлаар Ерөнхий сайдын Үндсэн хуулиар олгогдсон онцгой бүрэн эрхээр оруулж ирж байгаа асуудлыг нь шийдээд, Засгийн газар ядаж нэг 10 сайдтай болох юм бол 3-ны 2-оор бүрдэнгүүтээ дараагийн асуудлуудаа Улсын Их Хуралд Засгийн газрын хууль санаачлах эрхийн дагуу оруулж ирэх эрхтэй. Бид нар харин энэ хурал дээр ингэж нэг олон юм тойрч ярьдагаа болиод, цаг алдаад байна л гэж байна. Яг асуудал руугаа ярих юм бол бид нар ганцхан ганцхан өгүүлбэр хэлээд л болох юман дээр мянга түмэн өгүүлбэрийг заавал одоо тав, арван минутандаа багтааж хэлээд байх юм.

Тийм учраас ингэж шуурхайлъя. Эрхэм гишүүд ээ, бид нар ингэж хууль яаж болохгүй. Эхлээд эхний хуулийг нь шуурхайхан, одоо хэлэлцье, Байнгын хороо хэлэлцээд баталъя. Тэгээд дараагийнхаа сайдуудын асуудлыг оруулж ирээд тэгээд кабинет 3-ны 2-оо бүрдүүлсний дараачаар кабинетын хууль санаачлах эрхийн дагуу дараагийн 2 асуудал оруулж ирээд тэгээд бас дахиад шуурхай баталъя.  Тэгэхгүй бол шуурхайлна гэдэг бол хууль зөрчинө гэсэн үг биш шүү.

Д.Дэмбэрэл: -Төрийн байгуулалтын байнгын хороо энэ асуудлыг юу гэж үзэж байна. Сүхбаатар.

Ж.Сүхбаатар: -Гончигдорж гишүүн ээ, таны хэлж байгаа тэр уг нь ньюансын юм байгаа боловч яг одоогийн сетуацад бол 3-ны 2 хүрэхгүй болохоор кабинет чинь хууль санаачлах гэж хуралдах угаасаа боломжгүй байгаа шүү дээ. Тэгээд эндээс үүдэлтэйгээрээ Монгол Улсын Ерөнхий сайд таны хэлдгээр бол Монгол Улсын Ерөнхий сайд энэ хуулийг өргөн барих эрхгүй юм шиг болчихож байгаа байхгүй юу. Яг одоо, тэр чинь хуучнаараа ч гэсэн ингээд хүмүүсийг бүтэц бүрэлдэхүүний асуудлыг яахад хуулийн асуудал явахад Засгийн газар л тэрийг оруулж ирдэг л дээ. Гэхдээ яг энэ одоогийн тохиолдолд чинь Засгийн газар угаасаа хууль санаачлах эрхээ эдлэх боломжгүй байгаад байгаа шүү дээ. 

Тэгэхээр Ерөнхий сайд бүтэц бүрэлдэхүүнтэй холбоотой хуулиа нэгэнт оруулаад ирсэн нь зөрчилгүй юм бол, таны хэлж байгаагаар зөрчилгүй юм бол мэдээж хэрэг тогтоолын хавсралтад нэмэлт өөрчлөлт оруулах тухай дагалдан орж байгаа тэр тогтоолын чинь өөрчлөлт дагаж орж байгаа юм чинь зөрчилгүй л байж таараа шүү дээ. Хэрвээ таны логикоор үзэх юм бол Ерөнхий сайд ерөөсөө энэ хуульд өөрчлөлт оруулах тухай асуудлыг оруулах эрхгүй гэсэн ийм гаргалгаа гарах байхгүй юу. Ялгаагүй шүү дээ, энэ чинь хууль, хууль санаачлах эрхтэй, эрхгүй кабинет хууль санаачлах эрхтэй гээд Ерөнхий сайдыг энэ хуулийн асуудал оруулаад ирлээ, кабинетаараа оруулж ирээгүй гэж яриад байна шүү дээ. Тэгэхээр зөрчил үүснэ. 

Тэгэхээр би Байнгын хороон дээр Гончигоо дарга ч, манай Байнгын хорооны гишүүн биш, ерөнхийдөө иймэрхүү маягийн юм хөндөгдсөн. Одоо Ламбаа гишүүн нэг асуулт асуусан. Тэгэхээр энэ дээр бид бол ерөнхийдөө зөрчилгүй юмаа гэсэн ийм байдлаар л ойлгож явсан шүү дээ. Тэгээд манай Тамгын газрын нөхдүүд юу гэж ойлгох юм. Гончигоо гишүүний юман дээр хэлэхгүй юу тиймээ. Заавал кабинет хууль санаачлах ёстой юу, тэгвэл хүнээ эхлээд бүрдүүл, тэгж байж дараагийнхаа юмнуудыг ярья гэсэн маягийн юм яриад байна шүү дээ.

Д.Дэмбэрэл: -Энэ дээр ойлголцож явах юмнууд бас гарах байх аа. За Гончигдорж гишүүн. Энэ дээр ойлголцож явахгүй бол яг Засгийн газрыг хуралдуулаад та нар бүрэн эрхийнхээ дагуу юм санаачил гэвэл бас Улсын Их Хурал нэг тийм хясан боогдуулсан юм яваад байх шиг болоод хүндрэл үүсч магадгүй юм. Гончигдорж.

Р.Гончигдорж: -Хууль санаачлах эрх нэг зүйл, тэр бол Үндсэн хуулинд олгогдсон хууль санаачлах эрхийн субъектуудын асуудал. Үндсэн хуулинд тусгайлан онцгойлж заагаад, олонхиос Ерөнхий сайд томилогдоод, олонхи байхгүй бол гэх мэтчилэн олон өгүүлбэрүүд бий. Ингээд Ерөнхий сайд томилогдсоны дараагаар Ерөнхий сайд Засгийн газрынхаа бүтэц, бүрэлдэхүүний тухай хуулийг оруулж ирэх ийм бүрэн эрхтэй байхгүй юу. Тэр онцгой эрхийн дагуу бол Ерөнхий сайд Улсын Их Хурлын гишүүн биш Ерөнхий сайд ч томилогдож болно. Ерөнхий сайдынхаа хувьд тэр Үндсэн хуулийн заалтын дагуу энэ бүтцийн, тухайлбал одоо бүтцийн асуудал чинь Шадар сайдын асуудал байна шүү дээ тэргүүн шадарыг. Энэнийг авах ёстой юмаа.

Дараагийнх нь арга байхгүй Үндсэн хуулинд хууль санаачлах эрхээр дамжиж байгаа юмаа. Энийг Сүхбаатар даргаа, андахгүй сайн мэдэж байгаа шүү дээ. Энд ерөөсөө тэгж энэ асуудлыг бол ингэж шийдэж болохгүй ээ Ерөнхий сайд. Зүгээр Ерөнхий сайд Улсын Их Хурлын гишүүнийхээ хувьд, Улсын Их Хурлын хууль санаачлах эрхээрээ оруулж ирээд, энэ асуудлыг ярьж байгаа бол бас өөр хэрэг. Гэхдээ Улсын Их Хурлын гишүүнээр хууль санаачлах эрхийг бид нар өргөн мэдүүлэх журмын тухай хуулиар бас Засгийн газраас санал авнаа гэсэн, бас дахиад дэгээтэй байдаг. 

Тийм учраас гишүүд энд цаг алдаад байх юм алга байна шүү дээ. Яг хуулиараа жин тан л хийчих. Шадар сайдгүй болоход бол 14 болж байна, харамсалтай нь 9 гишүүн бол 66 хувь арай хүрэхгүй байна л даа. Ядаж нэг сайд нэмэгдээд томилогдоход л энэ асуудал бүрэн эрх нь гарч ирнэ. Энийг бас нэг. Тийм учраас энийг бол яарахгүйгээр, одоо бүтцээ ингэчихье, дараа нь шийдчихлээ, үдээс хойш асуудлаа шийдлээ. Тэгээд энэ бол хурдан явж болно шүү дээ, энд ойлгоц л бүрдчихээд байгаа юм бол.

Д.Дэмбэрэл: -Улсын Их Хурлын чуулганы үйл ажиллагаатай академийн ажилтан багш, төгсөх курсийн оюутангууд энэ Шинэ цагийн удирдлагын академийн оюутнууд болон багш нар танилцаж байна. Оюутан, багш нарт сурлага, хөдөлмөрийн өндөр амжилт хүсье. (алга ташив)
За энэ яах вэ, зааглах юм энэ дээрээ бол Ерөнхий сайд, нэгдүгээрт яахав ер нь Үндсэн хуулийнхаа бүрэн эрхийн хүрээнд эхний асуудал дээр маргаан байхгүй. Энийг бол битгий хамтатгаж ярья. Бүрэн эрхийнхээ хүрээнд бүтцийнхээ асуудлаар Ерөнхий сайд асуудлаа тавьсан. Энэ дээр хууль зүйн маргаан байхгүй. 

Хоёр дахь асуудал дээр Ерөнхий сайд би Улсын Их Хурлын гишүүнийхээ хувьд энийг санаачлан оруулж байна гэсэн тайлбарыг хийгээд цаашаа явж болох уу. За ер нь энэ Тамгын газар, энэ бол зүгээр ойлголцлын юм одоогоор нэг жаахан бэрхшээлүүд байна. За Тамгын газар. Ерөнхий сайд аа, та бэлтгэж байгаарай.

Д.Насанжаргал: -Би бас ингээд холбогдох хуулийн заалтыг та нарт уншиж өгөх нь зөв байх гэж бодоод байна л даа. 

Засгийн газрын тухай хуульд зааснаар бол үнэхээр кабинетаараа өөрийнхөө өргөн мэдүүлэх хуулийн төслөө бол Засгийн газар заавал хэлэлцэнэ гэсэн ийм заалт байгаа. Гэхдээ Монгол Улсын Үндсэн хуульд заасан ёсоор Засгийн газрын бүтэц, бүрэлдэхүүнтэй холбоотой асуудлаар гаргасан саналаа Монгол Улсын Ерөнхийлөгчтэй зөвшилцөж, Улсын Их Хуралд оруулж ирэх ёстой. Энэнийхээ дагуу анхдугаар чуулган болгоны эхэнд Монгол Улсын Ерөнхий сайд бүтэц бүрэлдэхүүний тухай хуультай хамт энэнтэйгээ оруулж байгаа өөрчлөлтийнхөө зохицуулалтыг Засгийн газрын тухай хуульд нэмэлт, өөрчлөлт оруулж, энэ 3 хуулийн төслийг бол байнга оруулж ирдэг. Улсын Их Хурал баталж гаргадаг. 

Тэгэхээр зэрэг Засгийн газрын хуулийн нэмэлт өөрчлөлт бол одоо хэлэлцэх ийм боломж...

Д.Дэмбэрэл: -Хуучин бол ингээд яваад ирсэн жишиг байна. За баярлалаа. 

Д.Насанжаргал: -Жишиг байгаа.

Д.Дэмбэрэл: -Баярлалаа. Нямдорж сайд. Энэ хуулийн зөрчлийн асуудал гарч магадгүй болоод байна. 

Ц.Нямдорж: -Баярлалаа. Гишүүдийн амгаланг айлтгаж байна. Энд хуулийн зөрчлийн ямар ч асуудал байхгүй шүү дээ. Сая тэр Насанжаргалын ярьдаг тэр шүү дээ. Бүрэлдэхүүнд өөрчлөлт оруулах асуудал оруулж ирж байгаа учраас бүрэлдэхүүнийг дагасан бүдүүвчийн саналыг заавал оруулж ирдэг шүү дээ. Яам цөөрүүлбэл яам цөөрүүлэх санал нь орж ирдэг, яам цөөрч байгаа учраас агентлагийг нь хаашаа хийх вэ гэдэг санал орж ирдэг. Наадах чинь ерөнхий эрхэд үндсэн хуулиар ганцааранд нь олгосон дангаар олгосон эрх. Ганцхан Ерөнхий сайд томилоод Ерөнхий сайд сайдуудаа бүтэц бүрэлдэхүүнийхээ саналыг оруулж ирдэг биз дээ. Тэнд ямар ч  Засгийн газар байдаггүй биз дээ. Явж байгаа Засгийн газраар асуудал ярьж байж бүтэц бүрэлдэхүүний санал оруулж ирнэ гэж байдаггүй биз дээ. Наадах чинь зүгээр хуулийн цагаан толгойн асуудал шүү дээ.

Тийм учраас тэр Насанжаргалын ярьж байгаагаар энэ Шадар сайдынх нь асуудлыг шийдчихээд,  дагуулаад тэр бүрэлдэхүүний өөрчлөлттэй холбогдсон өөрчлөлтийг хийгээд явахад хуулийн ямар ч асуудал байхгүй. Засгийн газраар дахин хэлэлцэх шаардлага ч байхгүй. 92 оноос хойшхи Засгийн газар бүрдүүлсэн, яамдыг бүрдүүлсэн, яамдыг дагуулж бүдүүвчийг өөрчилсөн бүх түүх энэ замаар явсан юм. Одоо энэ дээр маргалдаад байх юм байхгүй. 

Д.Дэмбэрэл: -За Гончигдорж, тэгээд Сүхбаатар. Тэгээд больё. За Гончигдорж:

Р.Гончигдорж: -Хууль зүйн сайд аа, бид нар яг өөрийгөө зохион байгуулах тэр эгшин суурь. Өнөөдөр Монгол Улс Засгийн газар байгаа юу, байгаа байхгүй юу. Өнөөдөр Засгийн газар байхгүй, бүрэн бүрэлдэхүүнээрээ огцорсон тухай асуудал байвал өөр хэрэг. Өнөөдөр Монгол Улсын Засгийн газар байгаа байхгүй юу. Анх Засгийн газар байгуулж байгаа юу гэсэн Засгийн газар байхгүй байгаа мөн үү дээ. Анх өөрөө өөрийгөө зохион байгуулах эрхийн үед Ерөнхий сайдад оногдож байгаа асуудал. Өнөөдөр Монгол Улсын Засгийн газар байгаа биз дээ. Тэрнийг л асууж байна. 

Өнөөдөр Монгол Улсын Засгийн газар байгаа юу, байгаа байхгүй юу мөн үү дээ. 

Д.Дэмбэрэл: -Гишүүд ээ, за Сүхбаатар.

Ж.Сүхбаатар: -Гончигоо даргаа, юу яая. Гончигоо даргаа, энэ дээр ойлголцоод явчихъя. Энэ ер нь бол Ерөнхий сайд бол яг тэр Засгийн газрыг анх байгуулахад ч тэр, одоо бүтэц бүрэлдэхүүнд өөрчлөх ч тэр үүсгэн байгуулах эрх мэдэл нь бол Ерөнхий сайд дээр хадгалагдаж байгаа учраас гаргалгаа түрүүн Насанжаргал даргын хэлдгээр бол гарч байгаа юм. 

Хоёрдугаарт, хамгийн гол юм бол юу шүү дээ. Энэ манай хольж хутгаад ингэсэн байхгүй юу. Яг таны саяны хэлээд байгаа агентлаг байгуулах гэж байгаа тухай асуудал биш шүү дээ энэ чинь. Энэ чинь Ерөнхий сайд Засгийн газрын тухай хуулиар  Ерөнхий сайд Засгийн газрын гишүүний ажил үүргийг ер нь хуваарилдаг эрх мэдэлтэй угаасаа. Тэгэхээр энэ одоо бүтэц бүрэлдэхүүний тухай хуульд өөрчлөлт орж байгааг дагалдаад энэ тогтоолын хавсралт орж байгаа чинь бол шинэ агентлаг байгуулагдаж байгаа биш эрхлэх асуудлынх нь хүрээг ажил үүргийг нь хуваарилахтай холбоотойгоор дагалдаж орж байгаа ийм л зүйл шүү дээ.

Тэгэхээр тэр агентлаг байгуулна гэвэл мэдээж хэрэг кабинетаараа хэлэлцэнэ шүү дээ. Энэ бол зүгээр шилжүүлж, орон тоо хасагдсан учраас шилжүүлж, Ерөнхий сайд өөрөө мэдэж тэнд хариуцуулъя гэдэг асуудлаа өөрөө мэдэх эрх нь угаасаа Засгийн газрын тухай хуулиараа байгаа байхгүй юу Ерөнхий сайдад. 

Д.Дэмбэрэл: -За ойлголоо гишүүд ээ, энэ бол Үндсэн хуулийнхаа хүрээнд явж байна. Эцсийн эцэст энэ хуулийн маргаан бол баримтлах нь бол Үндсэн хуулиа баримталчих учраас энэ дээр нэг их тийм ноцтой юм гарахгүй ээ гэж бодож байна. Ерөөсөө тийм үндсэн хуулинд тийм өөрөө  тайлбартай шүү дээ. Тэр бусад хуулиудын асуудалд маргаан гараад байвал Үндсэн хуулиа баринаа гээд. Тэгээд үндсэн хуулийнхаа зарчмын хүрээнд учраас бид нар энэ дээр цаашаа явах нь зүйтэй юм байнаа гэж. Баярлалаа.

Ингээд Байнгын хорооны оруулж ирсэн саналыг би дахиад саналын томъёоллыг уншъя. 

Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй гэсэн саналаар санал хураалт явуулж байна. За уучлаарай яваагүй байна. За одоо саналаа өгье гишүүд. Тус тусад нь бас Байнгын хорооны санал тэгж орж ирэхгүй болчихоод байна. Уг нь та нарын хэлдэг зөв л дөө. Гэхдээ Байнгын хорооныхоо саналаар санал хураалт явуулчихлаа.

50 гишүүн санал хураалтанд оролцож, 47 гишүүн зөвшөөрч, 94.0 хувийн саналаар хэлэлцэх нь зүйтэй гэж үзлээ. 

Хэлэлцэх нь зүйтэй гэж үзсэн учраас Төрийн байгуулалтын байнгын хороонд анхны хэлэлцүүлэг хийхээр шилжүүлж байна. Төрийн байгуулалтын байнгын хороо ийшээ гараад хуралдаад, энэ бүтэц, бүрэлдэхүүний тогтоол гарч байж сайдуудыг хэлэлцэх асуудалд орох юм байгаа юм. Яагаад гэвэл энэ тогтоол хууль гарахгүй болохоор бас бэрхшээл учраад байна. 

Байнгын хороо, Төрийн байгуулалтын байнгын хороо “А” зааланд одоо хуралдана. Бусад гишүүд бол түр завсарлага. Байнгын хорооны ажил дууссан дор хурлаа үргэлжилье. За ер нь нэг 10 минутанд гараад ирэх байх аа.

Хуралдаан 11 цаг 35 минутад завсарлаж, 12 цаг 03 минутад үргэлжлэв.

Д.Дэмбэрэл: -Засгийн газрын бүрэлдэхүүнд өөрчлөлт оруулах тухай хуулийн төслүүд болон Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн анхны хэлэлцүүлгийг явуулъя.

Төрийн байгуулалтын байнгын хорооны санал, дүгнэлтийг Улсын Их Хурлын гишүүн Сүхбаатар танилцуулна. Сүхбаатар даргыг индэрт урьж байна.

Ж.Сүхбаатар: -Улсын Их Хурлын дарга, Ерөнхий сайд, эрхэм гишүүд ээ,

Монгол Улсын Засгийн газраас өргөн мэдүүлсэн Засгийн газрын бүрэлдэхүүний тухай хуульд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын чуулганы 2012 оны 1 дүгээр сарын 27-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Байнгын хороо 2012 оны 1 дүгээр сарын 27-ны өдрийн хуралдаанаараа төслийн анхны хэлэлцүүлгийг хийж, дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна. 

Төслийн талаар зарчмын зөрүүтэй санал гараагүй бөгөөд төслийг анхны хэлэлцүүлгээр нь батлуулах горимын саналыг Байнгын хорооны хуралдаанд оролцсон Улсын Их Хурлын гишүүд санал нэгтэйгээр дэмжсэн болно.

Засгийн газрын бүрэлдэхүүний тухай хуульд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн анхны хэлэлцүүлэг хийхийг Байнгын хорооны хуралдаанд оролцсон Улсын Их Хурлын гишүүд санал нэгтэйгээр дэмжлээ.

Улсын Их Хурлын эрхэм гишүүд ээ,

Засгийн газрын бүрэлдэхүүний тухай хуульд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төслүүд болон Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн анхны хэлэлцүүлэгт бэлтгэсэн Төрийн байгуулалтын байнгын хорооны санал, дүгнэлтийг хэлэлцэн, төслийг баталж өгөхийг Та бүхнээс хүсье.

Д.Дэмбэрэл: -Сүхбаатар даргад баярлалаа. Байнгын хорооны санал, дүгнэлтээс асуух асуулттай гишүүн байна уу? Гүндалай гишүүн асуултаа тавья. Больчихов уу. За баярлалаа. Асуух асуулттай гишүүд алга байна. Санал хураалт явуулна гишүүд ээ. Тэр гишүүдийг оруулъя. Санал хураалт. Тэр та нар энэ кнопыг хамаагүй цаашаа наашаа татаад байдаг. Энэ, үгүй тэр тэгээд татгалзана шүү дээ. Тэр гишүүд ээ оруул л даа. Татгалзсан тоо их гарчихна гээд энэ кноп таслаад байгаагий чинь бас гишүүд нэг оновчтой гэж үзэхгүй байгаад байна шүү дээ. Тэгээд энэ ирцээ доошлуулаад байдаг. Энэ ирцэнд орсон гишүүд чинь л өөрсдөө орж ирэх ёстой юм шүү дээ. За энэ 2 бүлгийн ахлагч яасан бэ. Энэ хоёр дэд дарга яасан бэ. Наад татгалзах кнопуудыг чинь бас таслаад байхаар гишүүд  зарга үүсгээд байна шүү дээ. Миний санал татгалзаад гарахаар байсныг нь та нар таслаад элдэв юм болгоод байна гэсэн яриа гарсан байна лээ шүү дээ. Тэгвэл тэр татгалзаж байг л дээ.

Бүлгүүд бол гишүүдээ сайн оруулж байя. Тэгэхгүй бол байхгүй кноп нь татгалзаад, санал унаж байх болно. За суудлаа эзэлчихье. Эхлээд Байнгын хорооны оруулж байгаа горимын саналыг хураалгая.

Анхны хэлэлцүүлгээр нь эдгээр хууль тогтоолыг батлах нь зүйтэй гэсэн горимын саналыг Байнгын хороо оруулж байгаа юм байна. Байнгын хорооны горимын санал. Анхны хэлэлцүүлгээр нь баталъя. 

55 гишүүн санал хураалтанд оролцож, 44 гишүүн зөвшөөрч, 80.0 хувийн саналаар анхны хэлэлцүүлгээр нь батлах нь зүйтэй гэсэн горимын санал дэмжигдлээ.

Гишүүдэд баярлалаа. Санал хураалтаа үргэлжлүүлнэ. Горимын санал дэмжигдсэн учраас Засгийн газрын бүрэлдэхүүний тухай хуулийн зарим заалтыг хүчингүй болсонд тооцох тухай хуулийн төслийг баталъя гэсэн санал хураалт явуулъя. 

55 гишүүн санал хураалтанд оролцож, 44 гишүүн зөвшөөрч, 80.0 хувийн саналаар хууль батлагдаж байна.

Засгийн газрын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. Хүлээж байгаарай, энд яваагүй байна. Одоо гишүүд саналаа өгье. 

55 гишүүн санал хураалтанд оролцож, 44 гишүүн зөвшөөрч, 80.0 хувийн саналаар хууль батлагдаж байна. 

Тогтоолын хавсралтанд нэмэлт, өөрчлөлт оруулах тухай Улсын Их Хурлын тогтоолын төслийг баталъя гэсэн санал хураалт явуулъя.

55 гишүүн санал хураалтанд оролцож, 41 гишүүн зөвшөөрч, 74.5 хувийн саналаар тогтоол батлагдлаа.

Гишүүдэд баярлалаа. Хууль, тогтоолууд батлагдчихлаа. 

Дараачийн асуудалдаа шилжиж оръё.

Д.Дэмбэрэл: -Засгийн газрын зарим гишүүдийг томилох тухай асуудлыг хэлэлцэж эхэлье. Энэ асуудлаар Монгол Улсын Ерөнхий сайд Батболд танилцуулгаа хийнэ. Ерөнхий сайдыг индэрт урьж байна.

С.Батболд: -Улсын Их Хурлын дарга, эрхэм гишүүд ээ,

Улсын Их Хурлын 2012 оны 1 дүгээр сарын 20-ны өдрийн 7 дугаар тогтоолоор гаргасан Засгийн газрын гишүүн, сайд нарыг үүрэгт ажлаас нь чөлөөлсөнтэй холбогдуулан орон гарсан Засгийн газрын гишүүдийг нөхөн томилох тухай асуудлыг Улсын Их Хуралд оруулж байна.

Монгол Улсын Үндсэн хуулийн 39 дүгээр зүйлийн 3 дахь хэсэгт Засгийн газрын гишүүдийг Ерөнхий сайдын өргөн мэдүүлсэнээр Улсын Их  Хурал хүн бүрээр хэлэлцэж томилноо гэж заасны дагуу Засгийн газрын тухай хуулийн 23 дугаар зүйлийн 1 дэх хэсгийн 1-д заасныг үндэслэн Засгийн газрын гишүүдийг томилуулах асуудлыг Монгол Улсын Ерөнхийлөгчтэй зөвшилцөн, Улсын Их Хуралд өргөн мэдүүлсэн болно.

Засгийн газрын гишүүнээр томилуулахаар нэр дэвшүүлэхдээ ажлын чадвар, туршлагыг нь харгалзан үзэж, удирдан зохион байгуулах авьяас чадвар, ажил хэрэгч чанарыг удирдлага болголоо. Эдгээр шалгуурыг үндэслээд Дамдины Хаянхярвааг Монгол Улсын Засгийн газрын гишүүн, Сангийн сайдаар, Жадамбаагийн Энхбаярыг Монгол Улсын Засгийн газрын гишүүн, Батлан хамгаалахын сайдаар, Цэдэвийн Дашдоржийг Монгол Улсын Засгийн газрын гишүүн, Зам тээвэр, барилга, хот байгуулалтын сайдаар, Дамдингийн Цогтбаатарыг Монгол Улсын Засгийн газрын гишүүн, Байгаль орчин, аялал жуулчлалын сайдаар, Нямдаваагийн Хүрэлбаатарыг Монгол Улсын Засгийн газрын гишүүн, Эрүүл мэндийн сайдаар тус тус томилуулахаар санал болгож байна.

Нэр дэвшигч эдгээр хүмүүсийн танилцуулгыг тараасан байгаа.  

Улсын Их Хурлын дарга, эрхэм гишүүд ээ,

Засгийн газрын гишүүдийг томилох тухай Улсын Их Хурлын тогтоолын төслийг хэлэлцэн баталж өгөхийг хүсье. 

Анхаарал тавьсанд баярлалаа. 

Д.Дэмбэрэл: -Ерөнхий сайдад баярлалаа. Байнгын хороодын санал, дүгнэлтийг сонсъё. Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Жекей танилцуулна. Жекей гишүүнийг индэрт урьж байна. Жекей гишүүн жаахан хүлээж бай. Яалаа гэнээ та.

Э.Бат-Үүл: -Асуудлыг нэг бүрчлэн хэлэлцэнэ шүү дээ. Сайд нараар нь ярина шүү дээ. 

Д.Дэмбэрэл: -Ерөнхий сайдын уншсан дарааллаа хэлэлцье гэж байна тиймээ асуудлыг. За Ерөнхий сайдын дарааллыг наашаа аваад ир. Ерөнхий сайдын оруулж байгаа дарааллаар асуудлыг ярья гэдэг нь бас зөв байх аа. Дарааллын хувьд. 

Төсвийн байнгын хорооны санал, дүгнэлтийг сонсъё. Санал, дүгнэлтийг Дамба-Очир гишүүн танилцуулна. Дамба-Очир гишүүнийг индэрт урьж байна.

Д.Дамба-Очир: -Улсын Их  Хурлын дарга, эрхэм гишүүд ээ,

Монгол Улсын Ерөнхий сайдаас 2012 оны 1 сарын 24-ний өдрийн Улсын Их Хурлын гишүүн Дамдингийн Хаянхярвааг Засгийн газрын гишүүн, Сангийн сайдаар томилуулахаар Улсын Их Хуралд өргөн мэдүүлснийг Төсвийн байнгын хорооны 2012 оны 1 сарын 24-ний өдрийн хуралдаанаар хэлэлцээд дараах санал, дүгнэлтийг гаргасныг Та бүхэнд танилцуулж байна.

Дамдин овогтой Хаянхярваа нь 1960 онд Завхан аймгийн Их уул суманд төрсөн. Эхнэр 3 хүүхдийн хамт амьдардаг. 1980 онд Завхан аймгийн Тосонцэнгэл сумын 10 жилийн дунд сургууль, 1986 онд Москва хотын Удирдлагын дээд сургуулийг Барилгын инженер, эдийн засагч мэргэжлээр тус тус төгссөн байна.

Хаянхярваа нь 1986 оноос 1989 онд Дархан хотын Угсармал барилгын үйлдвэрлэлийн нэгдэлд эдийн засагч, 1989-1990 онд Дархан  хотын МАХН-ын хорооны зааварлагч, 1990 онд Дархан хотын Барилга угсралтын нэгдлийн харьяа Нийтийн ахуй, барилга угсралтын конторын дарга, 1990-1991 онд Дархан хотын АДХ-ын Гүйцэтгэх Захиргаанд эдийн засагч, 1991-1993 онд Дархан хотын төмөрлөгийн үйлдвэрт эдийн засагч, орлогч дарга, 1993-2000 онд Дархан хотын АДХ-ын Гүйцэтгэх захиргаа, аймгийн Засаг даргын тамгын газрын санхүү, эдийн засгийн бодлогын хэлтсийн дарга, 2000-2008 онд Дархан-Уул аймгийн Засаг дарга, 2008 оноос Улсын Их  Хурлын гишүүн, 2010 оноос Улсын Их Хурлын Төсвийн байнгын хорооны даргаар сонгогдон ажиллаж байна.

Хаянхярваа Засгийн газрын өмнө тавигдаж байгаа зорилтыг хэрэгжүүлэх, тухайн ажлыг хариуцах чадвар, ажлын туршлагыг харгалзан Засгийн газрын гишүүн, Сангийн сайдын албан тушаалд нэр дэвшүүлсэн байна.

Санал хураалтыг илээр явуулахад Хаянхярвааг Засгийн газрын гишүүн, Сангийн сайдад томилохыг Байнгын хорооны хуралдаанд оролцсон гишүүдийн олонхи нь дэмжсэн болно.

Улсын Их Хурлын эрхэм гишүүд ээ,

Улсын Их  Хурлын гишүүн, Төсвийн байнгын хорооны дарга Дамдингийн Хаянхярвааг Монгол Улсын Засгийн газрын гишүүн, Сангийн сайдаар томилохыг дэмжсэн Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Баярлалаа.

Д.Дэмбэрэл: -Дамба-Очир гишүүнд баярлалаа. Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Жекей танилцуулна. Жекей гишүүнийг индэрт урьж байна. 

Э.Бат-Үүл: -Дэмбэрэл даргаа, та яагаад дэг зөрчөөд байгаа юм бэ. 

Д.Дэмбэрэл: -Нэг бүрчлэн хэлэлцэнэ. Сайд нэг бүрийг ярина. 

Э.Бат-Үүл: -Байнгын хорооны дүгнэлтээс асуух юм байна шүү дээ.

Д.Дэмбэрэл: -Харин одоо асуунаа. Харин тэгээд асуугаад яв л даа. Харин та таван удаа асууна уу, хэд асууна тэр ингээд явдаг шүү дээ гишүүд ээ. За Жекей гишүүн.

Х.Жекей: -Улсын Их Хурлын дарга, Ерөнхий сайд, эрхэм гишүүд ээ,

Монгол Улсын Үндсэн хуулийн 39 дүгээр зүйлийн 3 дахь хэсгийг үндэслэн Монгол Улсын Ерөнхий сайд Монгол Улсын Засгийн газрын гишүүдийг томилуулах тухай саналыг 2012 оны 1 дүгээр сарын 21-ний өдөр. 

Д.Дэмбэрэл: -Жекей гишүүн жаахан хүлээж бай. Жекей гишүүн уучлаарай. Хоёр удаа эвгүй байдалд оруулаад. Та нар яалаа гээд байна гэнээ. Одоо эхлээд Сангийн сайдыг хэлэлцээд ингээд. За бид нар хуучин журам бол бидний хуучин журмаар бол бид тэгж явж байсан. За нэг санал хураачих уу. 

Нэг бүрчлэн хэлэлцээд явъя. Нэг үгээр хэлье. Сайд нэг бүр дээр ярья гээд. Бид нар хуучин бол жишиг бол арай өөр шүү дээ. Энийгээ мэдэж л байгаа. За нэг санал хураалт явуулчихъя гишүүд ээ. Жекей гишүүн жаахан хүлээж байгаарай. За ингэе. Зүгээр яахав Байнгын хорооны дүгнэлтүүдээ тус бүрт нь тусгай тусгай сонсоод явъя гэж байгаа юм байна л даа ойлголоо. За санал хураалт явуулчихъя гишүүд ээ.

Нэг бүрчлэн хэлэлцээд явъя гээд. Хууль бол янз янз л даа нөхөд өө. Хатуу тогтсон юм ч алга л даа. 

56 гишүүн санал хураалтанд оролцож, 29 гишүүн зөвшөөрч, 51.8 хувийн саналаар тус тусад нь Байнгын хорооны дүгнэлтэн дээрээ хэлэлцэж явъя гэж гишүүд тогтлоо. 

Санаа зоволтгүй ээ, асуудал шийдэгдээд. Уучлаарай Улсын Их  Хурал бол өөрийнхөө явж байгаа горимоо өөрөө тогтоогоод явдаг жишигтэй.

Одоо Ерөнхий сайд болон Сангийн сайдад нэр дэвшигчээс асуух асуулттай гишүүд байна уу? Гантөмөр гишүүн асуултаа тавина.

Л.Гантөмөр: -Би Ерөнхий сайдаас асууя. Засгийн газраа байгуулах бүрэн эрх нь бол Ерөнхий сайдад байдгаа гэж ойлгож байгаа. Засгийн газрын гишүүдийг санал болгох нь бол Ерөнхий сайд өөрөө байдаг. Гэтэл энэ удаагийн Их Хуралд оруулж ирж байгаа сайдууд бол Ерөнхий сайд санал болгосноосоо илүү МАН-ын Удирдах зөвлөл, МАН-ын Улсын Их  Хурал дахь бүлэг нь санал болгоод байнаа гэсэн ийм дүр зураг байгаад байгаа юмаа. Жишээлбэл одоо Хаянхярваа бол МАН-ын бүлэгт өөрийнхөө нэрийг дэвшүүлээд, өөр хүн дэвшүүлсэн байх л даа. 

Бүлгийнхээ хурлаар нууц санал хураалт яваад тэгээд бүлгийн гишүүдийн олонхийн саналыг аваад гараад ирж байгаа. Тэгээд энэ хүнийг Ерөнхий сайд өөрийнхөө танхимд авнаа гэж ингэж оруулж ирж байгаа. Тэгээд би зүгээр Ерөнхий сайдаас нэг юм асуух гээд байгаа юм. Энэ цаашдаа ер нь яаж явах юм бэ. Монгол Улсын Ерөнхий сайдын бүрэн эрх гэдэг зүйл ер нь байх юм уу, эс бол олонхийг бүрдүүлж байгаа нам нь сайдуудаа шийддэг ийм тогтолцоо цаашаагаа явах юм уу. Хэрвээ олонхийг бүрдүүлж байгаа улс төрийн нам нь асуудлаа шийднээ гэж байгаа бол Үндсэн хууль эд нарт энэ өөрчлөлтүүдээ оруулах юм уу, оруулахгүй юм уу. Нам эхлээд сайд нараа тодруул, тодруулсан сайд нарыг Ерөнхий сайд санал болго гэдэг ийм асуудал явах юм уу. 

Жишээлбэл 2008 онд Засгийн газар бүрдүүлэхэд АН бол Сангийн сайдад Нямжавын Батбаярыг санал болгож байсан. Монгол Улсын Ерөнхий сайд Баяр Батбаярыг хүлээж авахгүй ээ, өөр хүнийг санал болгоо гэж ингэж бүрэн эрхээ бол хэрэгжүүлж байсан л даа. Тэгэхдээ зарим үед бол ингээд Ерөнхий сайд өөрийнхөө танхимыг өөрөө бүрдүүлэх тийм хандлага бол гараад байгаа юм. Зарим үедээ болохоор намынхаа бүлэг, эс бол намынхаа удирдах зөвлөлийн шийдвэрт хөтлөгдөөд байгаа юм. Тэгэхээр энийг бол энэ хуулийнх нь зөрүүг ер нь цаашдаа яаж арилгах юм бэ гэсэн нэг дэх санал байна, асуулт байна.

Хоёрдугаарт, Ерөнхий сайд одоо бүх сайд нарынхаа танилцуулгыг хийсэн учраас би энэ төрийн албанаас өнөөдөр сайдад нэр дэвшиж байгаа хүмүүстэй холбоотой асуулт байгаа. Хүрэлбаатар сайд их олон сонинд мана намын шилдэг боловсон хүчнийг бид санал болголоо гэж хэлсэн байна лээ. Энэ төрийн албыг улс төрийн албан тушаалаас улс төрийн намаас холдуулах бодлого бол сүүлийн 7 жил хийгдсэн гэж би хувьдаа ойлгож байгаа. 

Ерөнхий сайд ч удаа дараа тийм үг хэлж байсан. Ер нь цаашдаа бол төрийн албыг карьерийн систем рүү нь төрийн алба өөрөө өөрийгөө аваад явдаг улс төрийн намаас аль болох ангид байдаг ийм систем рүү явнаа гэж өөрөө хэлж байсан. Гэтэл тэр төрийн албан дотор улс төрийн намуудын шилдэг боловсон хүчнүүд нь яваад байдаг юм байна.  Хүрэлбаатар сайдын хэлснээр бол манай намын бэлтгэгдсэн боловсон хүчин гэж байгаа юм. Жишээлбэл, Эрүүл мэндийн сайдад нэр дэвшиж байгаа Хүрэлбаатарыг танай нам яаж бэлдсэн юм бэ. Ийм асуулт бол өөрийн эрхгүй гарч ирж байгаа.

Өнөөдөр яамдууд дээр байгаа төрийн нарийн бичгийн дарга нарыг танай нам яаж бэлдээд байгаа юм бэ тиймээ. Энэ төр, улс төр гэдэг юмыг ер нь бид цаашдаа салгах юм уу, хөтлөлцөөтэй яваад байх юм уу. Хөтлөлцөөтэй яваад байх юм бол та нар...(минут дуусав)
Д.Дэмбэрэл: -Ерөнхий сайд.

С.Батболд: -Би хариулъя даа. Гантөмөр гишүүний асуултанд хариулъя. Ер нь бол нэг ийм огцом байр суурь өөрчлөгдөх, нөгөө талаасаа ийм тайлбар асуулт гарахыг би бас чухам гайхаад байна л  даа. Яагаад гэвэл АН өмнө гаргаж байсан практикуудыг харж байхад Засгийн газрын гишүүдийг одоо ингээд юм яривал фракцуудын төлөөлөл маягаар оруулаад байдаг юм байна гэж яригдаад байдаг юм байна лээ. Бүр нам, тэр дотроо бүр фракцуудын төлөөлөл гээд ямар ямар фракц ч гэнэ үү ингээд хуваагаад тэр төлөөлөл орууллаа гээд 2008 оны Засгийн газарт ярьж байсан л даа. Тэр фракцийг энэ төлөөлөл гээд. 

МАН бол ер нь тийм юм ярьдаггүй юмаа. Ямар нэгэн фракц бүлэглэлд хуваагдлаа, тийм нэртэй фракц боллоо, тэрнийх нь авнаа ч гэдэг юм уу тийм юм байхгүй ээ. Ерөнхий сайд намын дарга аль ч намын дарга бол Ерөнхий сайд олонхийг бүрдүүлээд намтайгаа боловсон хүчний асуудлаар зөвлөлдөх, санал авах, мөн одоо боловсон хүчний асуудлаар тодорхой журам байдаг. Энүүгээрээ санал авах, зөвлөлдөх эрх нь бол үүрэгтэй гэж би бодож байна. Энэ бол ёс зүйн хувьд. Харин хэнийгээ ямар зарчмаар авах вэ гэдэг бол Ерөнхий сайдын бүрэн эрхийн асуудал. 

Тийм учраас энэ бүрэн эрхийнхээ хүрээнд би өөрийнхөө кабинетад авч ажиллаж болноо гэсэн нөхдөө сонголтоо хийгээд, миний сонголт хийх эрх бол Ерөнхий сайдын бүрэн эрхийн асуудал. Яаж хийх нь ч Ерөнхий сайдын бүрэн эрхийн асуудал. Ингээд шийдэж оруулж ирж байгаа юм.

Хоёрдугаархи нь, Төрийн нарийн бичгийн дарга нартай холбоотой асуудал ярьж байх шиг байна. Үгүй одоо Төрийн нарийн бичгийн дарга нар тухайн салбартаа ер нь төрийн ажилд, төрийн ажлын туршлага, энэ бүх зүйлээр бол хамгийн их мэргэшсэн, дадлагажсан, бэлтгэгдсэн боловсон хүчин гэвэл хэн ч маргахгүй шүү дээ. Харин төрийн албан хаагчийг улс төрд орж болохгүй ээ гэсэн асуудал ерөөсөө байхгүй. Энэ хуультай байгаа шүү дээ. Би энэ хуулийг нь сая энд харж байсан, хаана тавьчихав. Тэгэхээр бол төрийн албан хаагчдаас улс төрийн албан тушаалд шилжих асуудал хуулиараа нээлттэй. Хуулиараа улс төрийн албан тушаалд шилжих юм бол тухайн төрийн албан хаагч төрийн албан хаагчийн хувьд төрийн албаны нөөцөд орноо. Тийм учраас энэ зарчмаараа шилжиж орно.

Магадгүй төрийн албанд аль нэг намд хүчин зүтгэж байсан бол эсвэл гишүүнээр элссэн хүн аль ч намд нь би байгаа гэж бодож байна. Гишүүнээсээ татгалзаж түдгэлзэх ёстой. Түдгэлзсэн байгаа. Түдгэлзсэн гишүүд төрийн албанаас улс төрийн албан тушаалд шилжихдээ намынхаа гишүүнчлэлийг сэргээх эрхтэй. Тэр хүрээндээ л асуудал яригдана. Тэгэхээр энийг хольж хутгаж ярих нь зохимжгүй байх аа. Хуулийн хувьд бол энэ зүйлүүд маш ойлгомжтой, тодорхой байх ёстой гэж бодож байна.

Д.Дэмбэрэл: -Гантөмөр гишүүн тодруулаад асуучихъя.

Л.Гантөмөр: -Би Монгол Улсын Ерөнхий сайдынхаа хувьд байр суурь асуусан юм л даа. Тэгээд бүрэн эрх чинь хэрэгжиж болж байгаа юм уу, болохгүй байгаа юм уу. Тэгэхээр намын даргын хувьд хариултаа өгөөд байна л даа. Ер нь цаашдаа бол энэ Монгол Улсын Ерөнхий сайд өөр дээрээ эрх мэдлээ авдаг, кабинетаа өөрөө бүрдүүлдэг зарчим руу шилжих хэрэгтэй юм уу л гэж би бодож асууж байгаа юм. Тэгээд өөрөө бол үгүйсгээд байна. Фракцуудын тухай ярьж байна. Энэ удаагийн сонголт бол танай нам дээр бодитой  фракцууд байгаад гаргаж ирж байна шүү дээ. Хүрэлсүхийн фракц байна. Энхболдын фракц байна. Өөрийн чинь фракц байна. 

Тэгээд манай намыг болохоор ингээд зүгээр харлуулаад, өөрийнхөө намыг болохоор ингээд нэг гоёор яриад байхын оронд Ерөнхий сайдын хувьд миний асуусан тэр төрийн албаа цаашдаа яах юм, Ерөнхий сайдын бүрэн эрх гэдэг зүйл ер нь цаашдаа монголын төрд үргэлжлэх юм уу, явах юм уу, намдаа баригдаад явах...(минут дуусав)
Д.Дэмбэрэл: -Ерөнхий сайд.

С.Батболд: -Үгүй одоо би сая хариулчихлаа л гэж ингэж ойлгосон. Сайн ойлгогдоогүй юм байна л даа. Ерөнхий сайдын хувьд одоо би бүрэн эрхээ хэрэгжүүлж байнаа. Санал авах, зөвлөлдөх эрх аль ч Ерөнхий сайдад цаашдаа ч гэсэн байх болов уу л гэж бодож байна шүү дээ. Харин Ерөнхий сайд бүрэн эрхээ хэрэгжүүлж явах энэ асуудлыг бол цаашид хэлбэрэлтгүй явуулах хэрэгтэй. Ер нь бид энэ парламентын засаглал, мөн үүнд байгаа сая бол ингээд бас л гацаа гарч байна шүү дээ. Тэгээд бид энийг бол ярьж зөвшилцөж, нөгөө талаасаа бид бас одоо хэдийгээр бүрэн эрх, Ерөнхий сайдын бүрэн эрхэд байгаа асуудлууд бүтэц бүрэлдэхүүний хувьд байсан хэдий ч гэсэн одоо улс төрийн агуулгатай, томъёололтой асуудлуудыг бид гаргаж тавингуут нь АН-ын бүлгээс тавилаа шүү дээ одоо. Тухайлбал, Тэргүүн шадар сайд энэ бол зөвхөн АН-ын даргын орон тоо юмаа гэж ингэж одоо бүр зарласан шүү дээ З.Энхболд гишүүн.

Тэгээд одоо үнэхээрийн тийм юм бол одоо энийг нь бид ажлаа бодъё, уул нь бол энэ ажил хариуцлагатай, олон асуудлыг Алтанхуяг зөвхөн АН-ын даргын хувьд биш Тэргүүн шадар сайдын хувьд хариуцан хийж ирсэн ийм ажил аа, орон тоо гэж ингэж бид ойлгож ажилласан. Энэ бишээ биш, энэ ерөөсөө л улс төрийн орон тоо байсан юм гээд ингээд хэлэнгүүт бид бол ажлаа цааш нь явуулъя, зөвшилцъё, гацаанаас гаргая гээд зарим нөхөд маань манай намын журмын нөхөр маань санал санаачлага гаргаад, ингээд асуудлыг урагшлуулж байгаа.

Ер нь энэ агуулгаар юу хэлэх гэж байна вэ гэхээр Ерөнхий сайд бүрэн эрхээ парламентын засаглалын утгаар нь хэрэгжүүлдэг механизмыг таны ярьж байгааг би бүрэн дүүрэн дэмжиж байна. Энийг бүх талдаа институт хоорондын түвшинд ч тэр, мөн одоо улс төрийн намууд хооронд ч гэсэн хүндэтгэж, тэр дотроо та намууд дотроо энэ асуудлыг бас боловсронгуй болгоо гэж хэлж байгааг би бүхэлд нь бид нар ер нь анхаарах ёстой гэдгийг бол би дэмжиж байна.

Д.Дэмбэрэл: -Ганхуяг гишүүн.

Д.Ганхуяг: -Баярлалаа. Сангийн сайдад нэр дэвшигч болон Ерөнхий сайдаас хоёулангаас нь асууя. Энэ удаагийн энэ Улсын Их Хурал олон чухал шийдвэрийг гаргасан. Төмөр замын талаар баримтлах бодлого, Сайншандын аж үйлдвэрийн цогцолбор, шинэ бүтээн байгуулалт, хөгжлийн банкны тухай гээд. Гэтэл эдгээр төслүүд санхүүжилт байхгүйгээс зогсчихоод өнөөг хүрсэн. Шалтгаан нь бол Тавантолгойг эдийн засгийн эргэлтэнд оруулах, олон улсын хөрөнгийн бирж дээр IPO буюу шинэ хувьцаа гаргах, гаргаснаар санхүүжилтийг бий болгох, энэ ажил явахгүй байгаатай холбоотой. 

Мөн Тавантолгойг эдийн засгийн эргэлтэнд оруулах 39 дүгээр тогтоолыг бол бас баталсан, батлаад жил 5 сар болж байх шиг байна. Тэгээд энэ явахгүй байгаа шалтгаан нь энэ Тавантолгойг эдийн засгийн эргэлтэнд оруулахгүй байгаатай холбоотой. Тэгээд энэ Улсын Их Хурлаас баталсан төсөл хөтөлбөрүүдийг хэрхэн хэрэгжүүлэх гэж байна, алинаас нь ажлыг нь эхлүүлэх гэж байна. Зүгээр гол цэг нь бол энэ Тавантолгойгоос Ухаа худгийг тасдаж авсан. Тэрийгээ эдийн засгийн эргэлтэнд оруулсан. Тэгээд энэ бол хууль бус үйлдэл байсан л даа. Хайгуулын лицензийг А лиценз болгосон нь хууль бус үйлдэл байсан. Төрийн эзэмшлийн хувь хэмжээг тогтоолгоогүй. Үлдэж байгаа том Тавантолгой нь бол нэгэнт тасдаад олон улсын хөрөнгийн бирж дээр гаргачихсан учраас үнэ цэнээ алдаж байгаа. Энэний хор уршиг бол асар их юм л  даа.

Тэгээд энэ төслүүдийг хэрэгжүүлэхэд жишээлбэл шинэ бүтээн байгуулалт хөтөлбөр гээд өнөөдөр Улаанбаатар хот утаа багасч байгаа гэж, эсвэл зуухаар утааны асуудлыг шийднэ гэж ингэж яриад байгаа, хэрэгжиж байгаа юм байхгүй. 200-гаад мянган айл өрх гэр хороололд байдаг. Ядахдаа талыг нь бол жишээлбэл дэд бүтэцтэй болгочих боломж байсан л даа. Тэгээд улсын ажил нь явахгүй, хувийнх нь яваад, хувийнх нь хууль бус ажил явж байгаад ийм байдалд орсон л доо. Энэ төслүүд бол үнэхээр Монгол Улсад бол түүхэн төслүүд байх ёстой юм байгаа юм. Энэ бодлогыг баримталсан юм байгаа юм. Тэгээд энийг энэ төслүүдийг явуулахын тулд санхүүжилт хэрэгтэй. Энэ дээр хаанаас ажлаа эхлэх гэж байна вэ гэж асуух байна.

Хоёрт нь бол төрд данхайж байгаа, урсгал зардал их байгаа. Дэлхий даяар эдийн засгийн нөхцөл байдал, санхүү, хөрөнгийн зах зээл үнэхээр хэлбэлзэлтэй болчихож. Бид төсвийн урсгал зардал тусмаа бараа үйлчилгээний зардлыг тогтмол зардлыг хасах, мөн хямралаас урьдчилан сэргийлсэн санхүү, эдийн засгийн төлөвлөлт гаргах шаардлагатай байна. Энэ дээр Ерөнхий сайд хийгээд Сангийн сайд нэр дэвшиж байгаа хүн ямар бодолтой, бодлоготой явна вэ гэж асуух байна. 

Д.Дэмбэрэл: -Ерөнхий сайд.

С.Батболд: -Засгийн газар, хамтарсан Засгийн газар бол том том шийдвэрүүд гаргасан. Үүний дотор шинэ бүтээн байгуулалтын хөтөлбөр бол Засгийн газар дэвшүүлж, Монгол Улсын Их Хурал баталж, ингэж гаргасан энэ төсөл хөтөлбөр байгаа. Энэ төсөл хөтөлбөрийн хүрээнд бол стратегийн том ордуудыг эдийн засгийн эргэлтэнд оруулах, 100 мянган айлын орон сууц барих, авто замын орон нутгийг аймаг, хотыг холбосон авто замын сүлжээг эрчимжүүлэх, төмөр замын хөтөлбөрийг хэрэгжүүлэх, Сайншандын аж үйлдвэрийн цогцолборууд олон зүйлүүд орсон байгаа. Эрх зүйн орчин бол бүрэн дүүрэн тавигдсан. Тэрний дараагийн шатны ажил болох хэрэгжүүлэх ажил бол зах зээлийн шаардлагад нийцсэн, техник, эдийн засгийн үндэслэлийг төслүүдээр нь гаргах ажил явагдах ёстой. Энэ ажлууд үе шаттайгаар явагдаж нэлээд хугацаа авсан байгаа.

Техник, эдийн засгийн үндэслэлийг гаргах асуудал дээр тухайлбал төмөр зам дээр өнгөрсөн оны 10 сард үндсэндээ дөнгөж дууссан. Ингээд энэ дууссан эхний шат нь дууссан байгаа. Техник, эдийн засгийн үндэслэлийг цааш нь бэлтгэл ажил болгож, боловсруулахад 2 зүйл шаардагдаж байгаа. Хамгийн гол зүйл бол санхүүжилтийн ажил. Тэгэхээр өнгөрсөн оны 2 дугаар хагас руу хөгжлийн банк байгуулах эрх зүйн орчинг Монгол Улсын Их Хурал шийдэж гаргаж өгсөн. Тэгээд Монгол Улсын хөгжлийн банкийг бид байгуулж, Хөгжлийн банк байгуулагдаад үндсэндээ өнгөрсөн оны 2 дугаар хагаст зохион байгуулагдах, мөн одоо бодлогоо тодорхойлох, үйл ажиллагаагаа жигдрүүлэх, холбогдох санхүүгийн эх үүсвэрийг босгох энэ асуудал руугаа бол өнгөрсөн оны хугацаанд бэлтгэл ажлаа хангаад ингээд явж байгаа.

Энэ дээр бүх зүйл бидний хүссэнээр хурдан сайхан явж байна гэж би бас хэлж чадахгүй. Энд бол туршлага, алдаа оноо, шинээр байгуулагдсан энэ механизм, институтийн хувьд бол туршлага, ажлын дадлага, мөн одоо цаг хугацаа алдаж байгаа. Нөгөө талаар шинэ тулгар байгуулагдсан энэ банкны хувьд бол бас олон улсад танигдах энэ шаардлагатай байгаа дотооддоо ч гэсэн хүлээн зөвшөөрөгдөх энэ тэрбум гаруй, тэрбум орчим долларын, 800 сая орчим байх. Долларын үнэт цаасыг гаргах ажил бол амаргүй энэ процесс байгаа. Тэгээд энэ ажлын эхлэл явагдаж байгаа. Үүнийг бол бид эрчимжүүлэх ёстой.

Тэгэхээр энэ санхүүжилтийн асуудлыг бид нар шийдвэрлэж байж, дараагийн одоо бодитой ажлууд явах ёстой. Тэгэхээр бид Засгийн газрын хувьд, хамтарсан Засгийн газрын үед дэвшүүлсэн мөрийн хөтөлбөр, зорилтуудаа одоо ингээд Ардын нам, ардын засаг дангаараа болчихлоо, больё гэж ярихгүй ээ. Хэрэгжүүлэхийн төлөө бүрэн дүүрэн зүтгэнэ гэдгийгээ бас хэлье. Үүнд Их Хурал, Их Хурлын гишүүд маань бүх талаар нь дэмжинээ гэдэгт итгэж байна.

Д.Дэмбэрэл: -Хаянхярваа нэр дэвшигч.

Д.Хаянхярваа: -Ганхуяг гишүүний асуултанд хариулъя. Тэгэхээр сая Ерөнхий сайд голыг нь ярьчихлаа. Хамтарсан Засгийн газар байж 12 оны төсөв төлөвлөгөөг бол бид нар баталсан. Тэгэхээр одоо хамгийн гол асуудал бол тэгэхээр 12 оныхоо баталсан төсвийг хэрэгжүүлэх тухай асуудал бол мэдээж нэг номерын асуудал аа. Ингэхийн тулд бол Ганхуяг гишүүнтэй санал нэг байна. Үнэхээр Тавантолгойтой холбогдсон асуудал бол манай бас энэ эдийн засгийн том том төслүүдийг хэрэгжүүлэхэд голлох одоо ийм үүрэгтэй ийм төсөл өө. Тийм болохоор бид нар Тавантолгойн энэ төслөө урагшлуулах тал дээр бол нэлээн шуурхай ажиллах ёстой.

Хоёрдугаарт нь бол Хөгжлийн банкинд сая одоо Ерөнхий сайд хэллээ. Та нар ч гэсэн бид нар мэдэж байгаа. Өнгөрсөн онд бол Хөгжлийн банкинд бонд гаргаж, хөрөнгийн эх үүсвэртэй болгосон. Хөгжлийн банкийг одоо жинхэнэ утгаар нь ажилд оруулах ёстой гэж ингэж ойлгож байгаа. Энэ хоёрыг бас нэлээн шуурхай сайн хийж хэрэгжүүлж чадах юм бол бид нарын одоо энэ дэвшүүлсэн тавьсан зорилтууд хэрэгжиж байгаа анхны эхлэлүүд болно. Ингэхийн тулд мэдээж анхаарах бас нэг зүйлүүд байгаа. Та дэлхийн эдийн засгийн хямралтай холбож ярьж байна. Мэдээж дэлхийн эдийн засгийн хямрал европоос эхэлтэй, дэлхийн эдийн засгийн хямрал бол бас нэлээд газар авч байгаа учраас бид нар өөрсдийнхөө дотоод боломж нөөцийг үзэж, хөрөнгийнхөө чадавхийг тодорхойлж байж, энэ төсөл арга хэмжээнүүдийг харин алинаас нь эхлэх вэ, яаж эрэмбэлэх вэ гэдэг асуудлыг бас Засгийн газар дээр, Их Хурал дээр ярилцах шаардлагатай байх аа гэж ингэж бодож байгаа нэгдүгээр асуудлын хувьд бол.

Хоёрт нь бол санхүү, эдийн засгийн хямрал бол өнөөдөр хамгийн сүүлд авч байгаа мэдээллээр европын эдийн засаг нойллох хандлагатай байсан. Энэ өнөөдрийн байгаа мэдээллээр бол бас 0.5 руу орох эдийн засаг нь жаахан хямрах ийм хандлага байгаа юм байна. Америкийн эдийн засаг эсрэгээрээ нэг хоёр хувь өсөж байгаа гэсэн ийм хандлагатай байгаа. Тэгэхээр манай одоо хамгийн гол асуудал бол ер нь хятад руу гаргах зах зээл, хятад бол өөрийнхөө гадаад тал, европ талаас хамааралтай эдийн засаг гадаад талдаа бол жаахан хүндрэл гарч магадгүй гэдэг үүднээс дотоодынхоо эдийн засгийг дэмжих чиглэлээр дотоодынхоо хөрөнгө оруулалтыг нэлээн нэмэгдүүлсэн ийм мэдээ байгаа юм билээ. 

Тэгэхээр манай одоо энэ Тавантолгойгоос ч байдаг юм уу, нүүрс, зэснээс өгөх хятад руу гаргах бүтээгдэхүүнүүдийн хувьд бол онцын хүндрэл гарахгүй болов уу гэж ингэж бодож байгаа. Тэгэхдээ бид нар бол мэдээж эдийн засгийн хямралыг нэлээн одоо анхааралдаа байлгаж, төсөв, энэ инфляц, энэ бусад зүйлүүд дээрээ сайн анхаарч ажиллах ёстой л гэсэн ийм бодолтой байна.

Д.Дэмбэрэл: -Баярлалаа. Төв аймгийн Заамар сумын багш нар Улсын Их Хурлын гишүүн Су.Батболд, Дондог, Н.Энхболд, М.Энхболд нарын урилгаар чуулганы үйл ажиллагаатай танилцаж байна. Заамар сумын багш нарт сурлага, хөдөлмөрийн их өндөр амжилтыг хүсэн ерөөе. (алга ташив)
З.Энхболд гишүүн асуултаа тавина.

Д.Дэмбэрэл: -Тодруулнаа. За Ганхуяг гишүүн тодруулчихъя.

Д.Ганхуяг: -Баярлалаа. 12 оны төсвийг баталсан, түүхэн төсөв болсон. Санхүүгийнхээ хувьд бол энэ удаагийн энэ засгийн газар хамтарсан ч бай, дагнасан ч бай хийх ажлыг бол Улсын Их Хурал батлаад өгчихсөн. Тийм учраас хэрэгжүүлэх нь бол түүхэн үүрэг юмаа. Энэ дээр сайн ажиллах шаардлагатай байна гээд. Би Ерөнхий сайдаас нэг тодруулах зүйл байна л даа. Энэ Ухаа худгийг хууль зөрчиж, түрүүлж IPO хийсэн шинээр хувьцаа гаргасан гээд том Тавантолгой нь үлдчихсэн байгаа, Улсын Их Хурал шийдвэр гарсан байгаа. 

Тэгээд том Тавантолгойн үнэлгээнд бол үнэхээр хохиролтой туснаа энэ үйлдэл. Энийг ер нь Засгийн газар дээр, хамтарсан Засгийн газар дээр цуг явуулдаг байж, хохиролтой юм боллоо гэж үнэлж дүгнэж цэгнэж байсан юм байна уу гэж асуух гэсэн юм. 

Хоёрт нь, энэ төсвийн урсгал зардлыг танахтай холбоотой, үрэлгэн байдлыг засахтай холбоотой, энэ дээр ямар зүйл бодож байна вэ Сангийн яамны тухайд. Сангийн сайдад нэрээ дэвшиж байгаа хүнд.

Д.Дэмбэрэл: -Ерөнхий сайд.

С.Батболд: -Ер нь Засгийн газар дээр явж байгаа асуудал бол хуулийн дагуу л явагдана шүү дээ. Өмнө нь шийдэгдээд явж байгаа асуудлууд бол хуулиараа л явагдсан байгаа. Харин энэ дээр алдаа гарсан байнаа. Хууль зөрчигдсөн байнаа. Энэ асуудлыг одоо ярих ёстой гэдэг асуудал тавих бол энэ нээлттэй асуудал. Тийм учраас энэ зохих журмынх нь дагуу асуудлыг тодруулж тавиад, Их Хурлын гишүүдэд бол бүрэн эрх нь байгаа шүү дээ. Энэ асуудал дээр тогтож ярихад болноо гэж ингэж бодож байна.

Тийм учраас Засгийн газрын Тавантолгойтой холбоотой хийгдэж ирсэн бүх алхам бол мөрдөгдөж байгаа. Хууль дүрмийн хүрээнд өмнө нь шийдэгдсэн, өмнөх Засгийн газрын үеүдэд шийдэгдсэн энэ бодлогын асуудлуудыг нь хэрэгжүүлж явж ирсэн ийм ажил байгаа. Тавантолгойн орд газрыг эдийн засгийн эргэлтэнд оруулах, үр өгөөжийг нь нэмэгдүүлэх, энэ асуудлыг бол бид эрчимтэй ажиллаж байгаа. Биднээс хамаарч байгаа бүх зүйлээ бид авч хийж байгаа. Энэ ажил эхлээд явж байгаа. Энэний үр өгөөжийг, цар хүрээг нэмэгдүүлэх асуудал дээр Засгийн газар улам илүү  онцгой анхаарч ажиллах болно.

Д.Дэмбэрэл: -Баярлалаа. З.Энхболд.

З.Энхболд: -Нэр дэвшигч, Байнгын хороо, Ерөнхий сайд гурваас нэг асуулт асууя. Асуулт асуухын өмнө жижигхэн түүх ярья. Хаянхярваагийн намтар дотор 2000-2008 онд Дархан-Уул аймгийн Засаг дарга байсан гэж гарч байна. Хаянхярвааг Засаг дарга төсвийн ерөнхийлөн захирагч байхад Дархан-Уул аймгийн төсвийн мөнгийг 800 орчим сая төгрөгийг завшсан эрүүгийн гэмт хэрэг үйлдэгдсэн л дээ. 10 хэдэн оролцогчтой, 3 нь ял авсан, 6, 7 нь өршөөгдсөн, бусад нь хэрэгсэхгүй болсон гээд. Тэгээд би нэр дэвшигчээс бол энэ олон сайд нар байхад заавал энэ Сангийн сайд болох гэж зүтгэдэг чинь ямар учиртай юм бэ. Дарханы төсвийн мөнгийг одоо хадгалж чадаагүй, хулгайд алдахад мэдээгүй байсан хүн улсын төсвийн мөнгийг хадгалаад, хулгайд алдахгүй явах одоо ямар магадлал байна вэ гэдэг асуултыг Төсвийн байнгын хороо нэр дэвшигч хоёроос асууж байгаа юм. 

Ерөнхий сайдаас дээр үед нэг гардаг байсан Бооёогийн нэг шог гараа байдаг шүү дээ. Хуваарилалт нь шог байнаа гээд. Тэгээд Хаян бол бусад сайдын ажлыг хийх байх л даа. Яагаад заавал Сангийн сайдын ажлыг хийж чадна гэж өөрөө үзээд байгаагаа нэг тайлбарлаач. 

Д.Дэмбэрэл: -Ерөнхий сайд.

С.Батболд: -Үгүй ээ одоо би бол Монгол Улсын Их Хурал хамгийн одоо төрийн дээд эрхийг барих байгууллага гэж одоо бүгдээрээ мэднэ шүү дээ. Тэгээд тэр дотор Их Хурлын яг тэр одоо хамгийн төсөв, санхүүгийн бодлогыг нь барьдаг, Байнгын хорооны даргыг дэвшүүлнэ гэдэг бол хамгийн оновчтой сонголт юмаа л гэж би бодож байгаа. Тийм учраас З.Энхболд гишүүн маань Их Хурлын гишүүн, Төсвийн байнгын хороогоор сая 2012 оны төсвийг маш сайхан төсөв баталж өгсөөн л гээд байгаа шүү дээ. Тэр сайхан төсвийг чинь одоо батлаад өгсөн Байнгын хорооны даргаа гэнэт яагаад ингээд ад үзээд унав аа гэдэг нь одоо бас улс төр хэтэрхий ханхлаад байна уу л гэж бодогдож байх юм. Эрхбиш бас ёс зүй, жудаг байх байлгүй дээ. Баярлалаа.

Д.Дэмбэрэл: -Гүндалай гишүүн асуултаа тавья. Уучлаарай. Нэг асуултанд хариулаагүй байна. Хаянхярваа нэр дэвшигч хариулах ёстой юм байна шүү.

Д.Хаянхярваа: -Энхболд гишүүний асуултанд хариулъя. Тэгэхээр 800 сая төгрөгтэй холбоотой асуудал сүүлийн үед сонин хэвлэлээр нэлээн гарч, Энхболд гишүүн энэ талаар бас нэлээн ярьж байгаа л даа. Зүгээр би бол энийг Энхболд гишүүнийг нэг талаасаа бол бас энэ бол гаргасан алдаа байнаа. Анхаарах ёстой. Цаашдаа ийм үйлдэл давтагдахгүй байх ёстой гэж одоо өгч байгаа сануулга гэж ингэж ойлгож хүлээж авч байгаа.

Хоёрт нь бол ер нь намайг засаг даргаар ажиллаж байх үед 8 жилийн хугацаанд биш юм л даа. Зүгээр ер нь 8 жил гэж яриад байгаа юм. 7, 8 он дамнаж, манай дээр тийм хэрэг гарсан. Энэ бол 314 сая төгрөгтэй холбоотой хэрэг гарч, шүүхээр шийдэгдэж, хууль хяналтынхаа дагуу хариуцлагаа үүрсэн. Анх эхэлж бол Дарханы Аудитын газар шалгаж оруулж ирээд ийм зүйл байх шиг байнаа гэхэд нь би засаг даргынхаа хувьд бол Авлигатай тэмцэх газар өгч шалгуулаад, наадуулыгаа үнэн мөнийг нь тогтоолгоо гэдэг үүрэг өгөөд ингээд явуулаад шалгуулсан юмаа. Тэгэхээр энэ асуудал бол мэдээж одоо би өөрөө аймгийн Засаг даргаар ажиллаж байсан хүний хувьд бол хэнд одоо хариуцлагаас бултаад, энэ надад ямар ч хамаагүй гэдгээр хэлэх гээгүй. 

Ер нь бол хууль хяналтын байгууллага шалгахдаа бол надтай холбоотой ямар нэгэн асуудал бол энд байгаагүй ээ гэдгийг нь тогтоосон. Цаашдаа хэрвээ Улсын Их Хурал намайг одоо дэмжээд сангийн сайдаар томилбол мэдээж одоо энэ асуудал дээр анхаарна. Хамгийн гол нь бол төрийн сан банкин дээр бол жаахан доголдол байдаг байсан. Өнгөрсөн жилээс ч билүү төрийн сан банк бол дотор талдаа, дотоод аудиттай болсон. Энэ бол их чухал алхам болсоон. Тийм учраас энэ бол бидэнд миний бас анхаарах ёстой асуудлын нэгээ гэж ингэж хүлээж авч байна. 

Д.Дэмбэрэл: -Гүндалай гишүүн асуултаа тавья.

Л.Гүндалай: -Баярлалаа. Ерөнхий сайдаас нэг асуулт байна. Та өөрийнхөө бүлэг дотор санал хураалгаад, нэр дэвшигчдийг тодруулсан гэж байсан. Тэгэхээр нэг талаар энэ бол бас зөв харагдаж байгаа юм л даа. Нөгөө талаар тэр танай бүлэг дотор байгаа тэр фракцууд чинь өөрсдийнхөө дэмждэг хүмүүсээ л бас гаргаж, нэлээн хэд зарим сайдын суудал дээр бол нэлээн хэд өрсөлдөөнтэй болсон байна лээ. Тэр огт одоо фракц байхгүй гэж хэлж бас болохгүй байх. Үнэхээр фракцад одоо янз бүрийн юмнууд танайд бол байдаг байх.

Манай АН-ын хувьд бол та их зөв хэллээ тийм. Манай намд одоо сайд нарыг ерөнхийдөө бол фракцуудын төлөөлөл дэвшүүлсэн. Би бол тантай санал нэг байна. Та харин өөрөө энд өөрийн мэдэлгүйгээр танай фракцууд хүмүүсээ гаргасныг та сайн ойлгоогүй байна гэж би танд хэлэх гээд байгаа. Та бол дунд нь хаячихаж. Тэгээд танай фракцууд асуудлыг шийдчихэж гэж байгаа юм. Тэгэхээр Ерөнхий сайдын хувьд миний танд хэлэх гээд байгаа зүйл юу вэ гэхээр та өөрөө судалгаа гаргаад, ямар хүн энэ салбарт хэрэгтэй юм бэ, ямар үүрэг, ажил зорилтыг биелүүлэх ёстой юм бэ. Ард түмний итгэл хэр зэрэг хүлээх хүмүүс юм бэ, тийм мэдлэг боловсрол чадвартай хүмүүс мөн юм уу, тийм туршлагатай хүмүүс мөн юм уу гэдгийг нь уг нь та өөрөө олж сонгосон бол илүү дээр байсан гэж та бодохгүй байна уу. Ингээд дунд нь хаячих биш тиймээ, бөөрөнхийлөөд хаячихлаа л гэж би таныг ойлгоод байна л даа тийм.

Тийм учраас энэ дээр та хариулт өгөөч ээ. Уг нь бол одоо ингээд монголын ард түмэн таныг бол харж байгаа шүү дээ. Ямар хүнээр одоо жишээлэх юм бол одоо Сангийн сайд, жишээлэх юм бол одоо Эрүүл мэндийн сайдыг та одоо тавих гээд байнаа, танд бол эрх нь байгаа шүү дээ. Тэр их ард түмний хүлээлтийг та энэ бүлгийнхээ дунд аваачаад хаяад ингээд улс төрчид, фракцуудын идэш болгочихсон юм биш үү нэгдүгээр асуудал байна.

Хоёрдугаарт, энэ олон сайд нарын нэр дэвшигчдийн юуг уншиж байхад англи хэлний мэдлэгтэй гэсэн юм байх юмаа. Тэгээд англи хэл, орос хэл, эсвэл тай хэлний мэдлэгтэй ч гэнэ үү ингээд биччихсэн байна. Тэгэхээр мэдлэгтэй гэдэг чинь юу гэсэн үг юм бэ. Энэ чинь одоо мэддэг, англи хэл байдаг гэдгийг мэддэг үг юм уу, учиртай юм уу. Англи хэлээр чөлөөтэй ярьж, хурал одоо олон улсын хуралд илтгэл тавьчих, нэг мэргэжил нэгтнүүдтэйгээ бол нэг уулзаад чөлөөтэй нэг Монгол Улс овоо хөгжиж байна гэдгийг харуулаад, юмыг ойлгодог, мэдлэг мэдээллүүдийг тэр дэлхий нийтийн эдийн засаг, тэр том том хэвлэл, сэтгүүлүүдээс авчихдаг тийм хүмүүс байна уу, байхгүй юу. Энэ Тофелийн шалгалт гээд нэг уг нь юм байдаг юм даа. Тийм юманд уг нь оруулаад, Тофелийн шалгалтанд тэдэн оноо авсан, төдөн үзүүлэлттэй гэсэн ийм үзүүлэлтийг нь энд гаргачихвал уг нь илүү шударга юм болов уу гэж би бодоод байгаа юм. Энэ дээр одоо мэдлэгтэй гэдэг үг, зарим нь ч одоо бүр мэдлэггүй гэж байна л даа. Юу ч байхгүй байхыг бодоход. Зарим дээр нь мэдлэгтэй гэсэн, энэ ямар учиртай юм бэ.

Хаянхярваа нэр дэвшигчээс одоо энэ үлдсэн 4 сард та ер нь юу хийе гэж бодож байнаа. Яг юу хийж та чадах юм бэ одоо таныг бол ингээд олонхиороо шийдээд сайд болгочих байлгүй дээ бодвол. Энэ Сангийн яам ер нь ямар зүйл дээр анхаарах юм. Юу хийж чаддаг уу, чаддаг, юун дээр нь ингэж ач холбогдол өгч, яах ёстой юм, очоод юу хийх гэж байгаа тухайгаа нэг яриад өгөөч.

Д.Дэмбэрэл: -Ерөнхий сайд.

С.Батболд: -Гүндалай гишүүний асуултанд хариулъя. Одоо Ерөнхий сайд бүрэн эрхийнхээ хүрээнд асуудлаа оруулж ирж байгаа л даа. Одоо надаа их заах юмаа. Та хүртэл заагаад байна шүү дээ одоо. Тэгээд миний би яаж одоо сонгох эрхээ бас эдэлмээр байдаг. Чи тэгж сонголоо гээд надаа заагаад байх юм, ямар учиртай юм бэ. Би өөрөө сонголтоо хийгээд оруулж ирж байгаа юм. Сонголтоо хийх, санал авах хэлбэр маань миний л асуудал. Ерөнхий сайдын бүрэн эрх мэдлийн асуудал. 

Хоёрдугаархи нь энэ нөхдүүд дээр салбарт нь юм уу, юунд нь чадах юм уу, чадахгүй хүнийг оруулж ирж байгаа юм уу гэж. Би хамгийн сайн чадах хүмүүсийг оруулж ирж байгаа гэдэгтэй итгэлтэй байна. Тухайлбал, Сангийн сайд дээр Монгол Улсын Их Хурал Төсвийн байнгын хорооны даргаар ажиллуулаад, итгээд хамгийн том төсвийг шагшин дуулж байгаад баталснаа сая ярьцгаалаа шүү дээ. Тэр батлуулаад, базаад ирсэн Төсвийн байнгын хорооны даргыг би итгэхгүй бол одоо Их Хуралдаа итгэхгүй болж байгаатай адилхан болно биз дээ.

Тийм учраас энэ салбар болгон дээр, энэ Төрийн нарийн бичгийн дарга, Эрүүл мэндийн эмч хүн, энэ салбарын Төрийн нарийн бичгийн дарга, хамт олондоо хүлээн зөвшөөрөгдсөн, өсч яваа ийм туршлагатай сайхан залуу байна. Энэнээс одоо заавал илүү гарга гэж хэлэх ямар шаардлага байна. Энэ чинь салбар нь хүлээн зөвшөөрөөд Төрийн нарийн бичгийн даргаар ажиллуулаад, хэдэн жил болчихсон, өөрөө асрагчаас нь эхлүүлээд таны хэлдгээр  хөдөө орон нутаг, бүх шатанд нь нэгдсэн эмнэлгээр нь дамжаад ажиллачихсан. Тэгээд одоо үзэж үзэж за англи хэлтэй гэх юм бол магадгүй энэ зааланд би бас нөхрөө магтчихад илүүдэхгүй байх гэж бодож байна. Бид бүгдээс нийлүүлснээс нь бараг илүү ярьчихаар хүн хүртэл энэ Засгийн газарт орж ирж байна шүү дээ. Миний мэдэж байгаагаар.

Тийм учраас одоо ингээд өөрсдийнхөө өнцгөөр биш би өөрийнхөө сонголтоор оруулж ирж байнаа гэдгийг бас эрхэм журмын нөхөд, эрхэм Их Хурлын гишүүд та бүгд маань, Гүндалай гишүүн маань ойлгож байгаа байх аа гэж ингэж бодож байна.

Д.Дэмбэрэл: -Хаянхярваа.

Д.Хаянхярваа: -Гүндалай гишүүний асуултанд хариулъя. Тэгэхээр энэ 4 сард юу хийх вэ гэж. 4 сард бол мэдээж цоо шинээр баахан юм хийгээд бүх юмыг шинэчлээд, өөрчилнө гэсэн ойлголт бол байхгүй л дээ. Би түрүүн хэлсэн. Ер нь хамгийн нэг номерын асуудал бол мэдээж 12 онд энэ батлагдсан төсвөө хэрхэн яаж хэрэгжүүлэх вэ гэдэг дээр толгойгоо гашилгах тухай асуудал. Тэгэхийн тулд бол бид нар энэ гол гол хөтөлбөр арга хэмжээнүүд, бид нарын одоо 4 жил шахуу ярьж ирсэн тэр шинэ бүтээн байгуулалт, еще одоо төмөр зам, аж үйлдвэрийн парк гээд. Үнэхээр одоо бид нар бол энэ дээр бас нэг анхаарах ёстой зүйл бол байдаг. Их ярьж байгаа, харамсалтай нь бид нар дээр урагшаа явж байгаа ажил нь бол бас тийм ахицтай байнаа гэж хэлж болохооргүй байгаа.

Тийм болохоор энэ дээр бол ер нь голлон анхаарч ажиллах ёстой. Эдийн засгийнхаа бодитой өсөлтийг хангахад чиглэгдсэн тэр төслүүдийг хэрэгжүүлэхэд бол бас голлож анхаарнаа гэсэн ийм бодолтой байгаа. Хэдийгээр мэдээж одоо инфляц гэдэг юм Монголбанктай шууд хамааралтай гэж ярьдаг ч гэсэн инфляцийг тодорхой түвшинд барихын тулд бас бид нар анхаарч ажиллах ёстой байх аа гэсэн ийм л бодолтой байна.

Д.Дэмбэрэл: -Баярлалаа. Гишүүд асуулт асууж, хариулт авлаа. Үг хэлэх гишүүн байна уу? Та нар кнопоо нэг л дарчих л даа. Тэр Гүндалай гишүүний кнопыг Тамгын газар нэг сайн шалгачихаач. Алтанхуяг, Гантөмөр, Гүндалай. Ламбаа гишүүн үгээ хэлье. Одбаяр, би таныг нэрлэчихлээ. 

С.Ламбаа: -Би Хаянхярваа гишүүнээс нэг хүсэлт байгаа юм л  даа. Сангийн сайдаар ингээд томилогдлоо гэхэд ер нь бол одоо энэ манайхан нэг эдийн засгийн механизм талаасаа нэг бэрхшээлтэй юм байгаа. Энэ нь юу вэ гэхээр энэ концессын гэрээний хууль ерөөсөө урагшаа явдаггүй. Яагаад вэ гэхээр 10 жилийн дараа мөнгийг нь төлнө гэхээр энэ Засгийн газар дараагийн Засгийн газрын асуудлыг шийдэх гэж байгаа юм шиг болчихоод, тэгээд хууль эрх зүйн зохицуулалт нь байхгүйгээс болж энэ концессын гэрээнийхээ энэ том хуулийг ерөөсөө нэг ч удаа ашиглаж чадахгүй байна л даа. Жишээлэхэд, спортын салбарт гэхэд 30 мянган хүний суудалтай төв цэнгэлдэх хүрээлэн барих тухай асуудлыг газрыг нь авчихаад, концессын гэрээгээр ингэнэ гэхээр, наадах чинь 15 жилийн дараа мөнгөө төлж дуусахаар хийгээд оруулахаар. Энэ Засгийн газар 15 жилийн дараах Засгийн газрын тухай асуудлыг яаж болдог юм гээд ингээд гацаачихаж байгаа л  даа.

Тийм учраас тэр нөгөө нэг энэ Баярцогт сайдын одоо санаачлаад байж байгаа энэ хууль бий. Өөрөөр хэлэх юм бол 10 жилийн дараа ч, 15 жилийн дараа ч  тэр Засгийн газар түүнийг хэрэгжүүлэх үүрэг хүлээдэг ийм хуулийн төсөл хийгдээд, санал аваад явж байгаа. Тэгэхээр Хаянхярваа гишүүн одоо энэ дээр анхаарал тавиад, ер нь энэ концессын гэрээг энэ хувийн бизнес хийж байгаа энэ улсууд руу оруулж өгч ашиглах тухай асуудал бол маш их чухал болчихоод байгаа юмаа. Одоо жишээлэх юм бол эрүүл мэндийн салбарт гэхэд түлэнхийн төв,  эмгэг судлалын төв, цусны төв гурвыг концессын гэрээгээр гээд Засгийн газар асуудал оруулаад хэлэлцэх гэж байгаа. Энэ бол бага мөнгөө. Жишээлэх юм бол тэр 30 мянган хүний суудалтай спортын төв цэнгэлдэх хүрээлэн чинь 60 сая ам.доллар, зураг төсөл нь тийм том. Тэгэхээр тэрийг бол одоо ингэж урьдчилж, дараагийн Засгийн газрын юмыг хийхэд бэрх болоод байгаа юмаа гэдэг асуудлаар ингээд саад болоод байгаа л даа.

Тэгэхээр энэ хуулийг гаргаад, ер нь энэ концессын гэрээтэй холбоотой хууль хэрэгжүүлэх асуудал дээр та нэг анхаарал тавиад, мөнгөнийх нь асуудлыг шийдээд, энэ компаниудын сонирхсон компаниар оруулаад, энэ бүтээн байгуулалт руу оруулж өгөх тал дээр та жаахан анхаараарай гэж би танд хэлэх гэсэн юмаа. Баярлалаа.

Д.Дэмбэрэл: -Алтанхуяг.

Н.Алтанхуяг: -Баярлалаа. Энэ хоёр, гурван зүйл хэлье гэсэн юмаа. Нэгдүгээр зүйл бол одоо адуу үргэхээр илжиг дагаж давхина гэж нэг үг байдаг. Хоёр өдөр одоо юу болж байгаа юм АН засгаас гараад, дараачийнх нь засгийг бол саадгүй байгуулна гэж хэлснийхээ дагуу саадгүй байгуулж байгаа шүү. Энэнийг мушгин гуйвуулаад орж ирсэн хүнийг нь тэр чигт нь дэмжээд, харанхуй, кноп дараад гаргана гэж хэн ч хэлээгүй. Тэгэхдээ маш хурдтайгаар байгуулж байна энэ Засгийн газрыг. Өнөөдөр одоо энэ 5 сайд нь үндсэндээ томилогдчих байх.

Би нэг зүйлийг их тодруулж хэлье. Хоёр өдөр бас АН-д ярилцах шалтгаан, шалтаг гарлаа. Нэгдүгээрт, АН гарсан чинь үлдэж байгаа Засгийн газар МАН-ын сонгуулийн штаб болж хувирах аюул сая одоо хоёр өдөр нүүрэллээ. Намынхаа Ерөнхий нарийн бичгийн даргыг оруулж ирнэ гэж бид бас яахан бодохов. Засгийн газрыг сонгуулийн штаб болгоод хувиргана гэсэн ийм бас бодол байдаг юм байна гэж бас яаж бодохов. Тийм учраас манай бүлэг энэ дээр нэлээн ярьж байгаад тэр Тэргүүн шадар сайд гэдэг бол зөвшилцлөөр бий болсон учраас тэрнийг алга болгох нь зүйтэй. Ингэснээрээ Ардын намын Ерөнхий нарийн бичгийн дарга нь Засгийн газарт орж ирж сонгуулийн штаб болох явдлаас хаалаа гэж үзэж байгаа шүү нэгдүгээр зүйл.

Хоёрдугаар зүйл. Төрийн алба, улс төрийн алба гэдэг энэ бантан хутгадагаа Ардын нам болих хэрэгтэй. Энэ хоёр Төрийн нарийн бичгийн даргыг өнөөдөр сайд руу оруулж ирж байгаа явдал бол үндсэндээ манай энэ Ардын нам олон жил төр барихдаа төрийн алба нэрээр улс төрийн ажилтнуудыг бэлтгэдэг ийм тогтолцоо бий болгожээ гэдгээ харуулж байгаа юм. Би энэ Засгийн газарт 3 удаа ажилласан. Сая одоо Тэргүүн шадар сайдаар ажилласан өнөө үед хэлэхэд хамаг эрх мэдэл бол Төрийн нарийн бичгийн дарга дээр байдаг. Төрийн албаны хамгийн дээд албан тушаалтан бол төрийн нарийн. Бүх тендерүүдийг Төрийн нарийн будилуулдаг, бүх боловсон хүчнийг төрийн нарийнууд будилуулдаг. Төрийн нарийн бичгийн дарга нарын авлигын сүлжээ, энэ албан тушаалын сүлжээ, энэ мөнгөний сүлжээ тогтсоныг нуухаас аргагүй. Би уул нь энэ 2 хүнээ больчих юм байх гэж бодож 2 өдөр харлаа. Болихгүйгээр зүтгүүлсээр байж оруулж ирж байна.

Энэ дахиад төрийн албан хаагчдад их буруу дохио сигнал өгч байгаа. Чи төрийн албан хаагч нэрээр жаахан амьдрах юм байна. Тендер, албан тушаал хуваарилдаг хүн байж байх юм байна. Дараа нь нэг өдөр Их  Хуралд нэр дэвшиж сайд болж болдог юм байна. Энийг таслан зогсоох ёстой. Нэг намд үйлчилдэг ийм төрийн албан хаагчид ерөөсөө байж болохгүй. Энэ бол чухал асуудал учраас АН хоёр өдөр энийг ярилаа. Нэгийг нь бол засч чадлаа. Тэр нь бол за тэр сонгуулийн штаб болохыг нь бол заслаа. Энэ хоёр хүнээ зүтгүүлсээр оруулаад ирлээ. Одоо тэгээд яахав бид үгээ хэлээд явуулъя. Энэ муухай жишгийг энэ балиар жишгийг дахиж хийж болохгүй ээ. 

Дараачийн асуудал. Би түрүүн хэлсэн. Адуу үргэхээр илжиг дагаж давхина. Юу нь их сандардаг юм бэ та нар хоёр өдөр. Захиалгат нэвтрүүлэг бэлтгээд л, телевизүүдээр мөнгө өгөөд цацах юм. Энэ нэг ийм бохир ёс зүйгүй юмаа болиоч дээ. Хүмүүс их дургүйцэж байна шүү дээ. Ямар хэрэгтэй юм бэ. Юм ярьж байна шүү дээ энэ чинь. Та нар нэг 5 сайд, 6 сайдын нэр гаргалаа. АН яагаад тэр хүний чинь тухай ярьж болдогогүй юм. Энэ чинь монголын нийгэм, монголын төр чинь цэвэр, гайгүй шиг цаашаа явах ёстой юм байгаа биз дээ. Би хүний тухай яриагүй байна шүү дээ. Тогтолцооны тухай ярьж байна. Надад тэр ...(минут дуусав)
Д.Дэмбэрэл: -Алтанхуяг гишүүн.

Н.Алтанхуяг: -Би хүний тухай яриагүй байна. Ер нь бол энэ дээр хэлэх үгээ хэлнэ. Би АН-ын даргын хувьд одоо хамтарсан засгаас гарахдаа хэлсэн. Зөв юмыг чинь бол хоёр гараа өргөөд дэмжинэ. Буруудвал нүд хурц, чих бол бас боломжийн сонсоно шүү гэдгээ хэлсэн шүү дээ. Тийм учраас АН хоёр өдөр ярилаа шүү дээ. Одоо энэ захиалгатай нэвтрүүлэг явуулдагаа больцгоо, балиар юм хийдгээ боль, энэ муу чоно борооноор гэж Энхтүвшин дарга та АН-ын Улсын Их Хурал дахь бүлгээс болж Улсын Их Хурал дахь асуудал саатаж байна гэж гүтгэдэгээ бас боль. Ийм заваан юмнууд хийдгээ ер нь больсон чинь дээр.

Хамтраад ажиллавал ажиллаж чадна, эх орны эрх ашгийн төлөө. Өөд өөдөөсөө харж суугаад яривал бас ярьж чадна. Шүүмжилж чадна, бас эх орны эрх ашгийн төлөө. Түүнээс биш одоо хоёр өдөр бүр бүтэн гуйвуулаад завхруулдаг байна шүү дээ. Тийм юм байхгүй ээ гэдгийг хэлье. Баярлалаа.

Д.Дэмбэрэл: -Гүндалай гишүүн үгээ хэлье.

Л.Гүндалай: -Тэгэхээр энэ сайд нарын томилгоотой холбоотой зөндөө зүйл гарлаа л даа сая үнэхээр. Тэнд юу гэхээр юу гэдэг юм АН энэ Засгийн газраас гарсантай холбоотойгоор одоо бензиний үнэ өслөө, бензиний үнэтэй холбоотойгоор бараа бүтээгдэхүүний үнэ өслөө, энд одоо АН буруутай юм шиг ийм зүйлийг нэлээд ярьсан шүү бас. Сая намын даргын  хэлсэн дээр нэмж хэлэхэд. Ингээд АН засгаас гарахдаа хамаг юм будлиантуулчихаад, тэгээд бензиний үнийг өсгөчихөөд гараад явлаа гэж. Тийм зүйл байхгүй шүү дээ. Харин энэ дээр тэр валютын ханшаа барьж чадаагүй Монголбанк юу хийж байсан юм. Энэ Засгийн газар юу хийж байсан юм.

Валютын ханш чинь өсчихөөр тэр доллар чинь өсчихөөр 1490 болчихоор бензин импортолж байгаа компаниуд чинь тэрийгээ гаднаас доллараар худалдаж авдаг юм байгаа биз дээ. Ингээд өссөн биз дээ. Энийг ингэж одоо бид нар руу тохох гэж оролдлоо тийм. Тэгээд дээр нь нэмээд АН энэ сайд нарын асуудал дээр энэ болохгүй ээ, төрийн нарийнууд болохгүй байна, Тэргүүн шадар сайдын асуудал болохгүй байна гэдэг ийм зүйлийг тавихаар өө ерөөсөө АН энэ Их Хурлыг, Засгийн газрыг гацааж байна гээд суучихлаа. Яг Засгийн газар чинь юугаараа гацсан юм бэ ингэхэд. Гацсан зүйл байхгүй шүү дээ. Тэр яам ажлаа хийгээд л байж байгаа шүү дээ. Салбар салбар хариуцсан яамдууд ажлаа хийж байна шүү даа.

Эрүүл мэндийн яамны салбарт гэхэд тэр жишээлбэл эмнэлгүүд нь хаачихаагүй биз дээ тийм үү. Зам барьж байсан компаниуд замаа зогсоочихоогүй биз дээ. Батлан хамгаалах нь гэнэтхэн зэвсэг тоног төхөөрөмжгүй, цэргүүд нь гэнэтхэн ажил хаячихаагүй биз дээ. Энэ чинь бүх л газрууд нь ажил төрлөө хийгээд явж байгаа шүү дээ. Тэгэнгүүт л ерөөсөө Засгийн газрыг АН гацаагаад байгаа юм шиг, болж байгаа юм шиг ийм юм ингээд ярьдаг, улс төр хийдэг, бяцхан хөгийн улс төр хийж, зүгээр нэг ард түмнийг тэнэг гэж бодоод байгаа байхгүй юу. Тэгж болохгүй шүү дээ. Юм үнэнээрээ байвал дээр.

Үнэхээр АН-аас болоод юм гацаад байгаа бол тэрийг ил гаргах нь зөв. Би тэрний төлөө байна. Би түрүүн ч хэлсэн. Манай нам фракцаараа сайд нараа гаргасан гэж. Тэр үнэн. Яг тэрэнтэй адил манай АН-аас болж энэ Их Хурал, тэр тусмаа Засгийн газар ерөөсөө гацаагүй шүү. Би нэг зүйлийг хэлэхэд. Тэр байтугай Япон улс, одоо дэлхийд гуравт орж байгаа. Япон улс өнөөдөр энэ 5 жилд Ерөнхий сайдаа 4 сольсон шүү, 5 ч сольчихлоо хамгийн сүүлд тийм. Япон бол сайн хөгжиж байгаа. Гэтэл Монгол улс өнөөдөр яаж байгаа юм. Нэг хэдэн сайд солигдох, өөрчлөгдөх, хэдхэн хоногийн хугацаанд л ерөөсөө бие биен рүүгээ дайрчих юм. Ийм байж таарахгүй шүү дээ. Ингэж дайрч байхын оронд яг тэр одоо ажлаа хийгээч ээ нөхөд өө.

Энэ ард түмний ажил амьдрал хэцүүдлээ шүү дээ. Амьдрал одоо ихэнх монголчуудын хувьд хүнд байна шүү дээ. Баян хоосны ялгаа гэж гаарлаа шүү дээ. Хүмүүс эрүүл мэндээрээ хохирч байна шүү дээ. Мөнгөгүй бол үх гэдэг. Хохь чинь гэдэг. Ийм эрүүл мэндийн тогтолцоо манайд байсаар удаж байна шүү дээ. Энийгээ өөрчил л дөө. Болж бүтэж байгаа юм нь байхгүй байна шүү дээ. Гэтэл өнөөдөр 60 мянган хүний суудалтай цэнгэлдэх хүрээлэн гэнэ үү юм яриад л сууж байдаг. Тэгвэл 60 мянган хүн эмчилдэг, хэвтүүлдэг эмнэлэг барих хэрэгтэй шүү дээ. Энэ үнэнийг нь би хэлж байна шүү дээ ер нь. Ийм байна шүү Ерөнхий сайд аа. Сайд нар нь ч, байсан нь ч, одоо байгаа нь ч, байх нь ч онцгой анхаарахгүй бол болохооо байсан байна шүү.

Д.Дэмбэрэл: -Гантөмөр гишүүн.  

Л.Гантөмөр: -Би Хаянхярваа даргад нэг хоёр үг хэлье. Ер нь манайхан нэг эдийн засгийн хувьд, санхүүгийн хувьд нэг одоо бэрхшээл гарахаар тэрийгээ дэлхийн хямрал, олон улсын санхүүгийн байдалтай холбож ярих хандлага гараад байгаа юм. Биднээс шалтгаалж байгаа шүү. Одоо бол танаас их юм шалтгаална шүү. Та одоо ажлаа хийхгүй, ажлаа хийж чадахгүй байж байгаад тэрийгээ үр дүнгий нь дэлхийн санхүүгийн хямрал руу чихээд гарч болохгүй шүү. Та тэр  дэлхийн санхүүгийн хямралыг бас европоос эхлэлтэй гэж худлаа ярихаа болиорой. Тэр тухай судалгаа хийж үзээрэй. Мөн чанарыг нь олоорой. 

Энэ Монголбанктайгаа сайн хамтарч ажиллаарай, та нар хамтарч ажиллаж ерөөсөө чадахгүй байгаа шүү. Тэр Хөгжлийн банк байгуулсан тэрийгээ ажилд нь оруулаарай. 600 сая евро авахаар болчихсон байгаа гэсэн. Тэгээд энэ төсөл хөтөлбөрөө хэрэгжүүлэх ажлыг хийгээрэй. Одоо бол ер нь ажил явахгүй байгаа шалтгаан нь энэ сайд дарга болж байгаа хүмүүс амин хувийнхаа ажлыг хөөцөлдсөөр байгаад улсын ажил унагаад байгаад л асуудал байгаа шүү дээ. Төрийн ажилдаа цагаа зарцуул. Сая одоо Монгол Улсын Ерөнхий сайд энэ оны төсвийг таныг базаад гаргасан гэж  худлаа хэлээд байхад та тэрийг хүлээн зөвшөөрөөд толгой дохиод суугаад байдаг нь ямар учиртай юм бэ. Ажлын хэсэг гарсан, ажлын хэсэг сайн ажилласан. Батболд тэнд сууж байна. Батбаяр энд сууж байна. Ганхуяг энд сууж байнаа гээд хэлчихэж болдоггүй юм уу. Одоо жаахан үнэн юм ярьж сурмаар байнаа. Тэгээд ажлаа сайн хийгээрэй гэж хүсмээр байна.

Монгол Улсын Ерөнхий сайдад болоод ер нь энэ Ардын намын нөхдүүдэд нэг зүйл хэлмээр байх юм. Жудаг ярихаа болиоч ээ. Хамтын ажиллагаа байдаг улс төрийн намуудын хооронд. Хамтарч ажиллах ямар  зарчим дээр ажиллах, юуны төлөө ажиллах тухай л асуудал байгаа шүү дээ. Тэгээд Ерөнхий сайд Энхболд гишүүнийг үг хэлэхээр жудаг ярих юм. Харин жудаг ярих юм бол Ерөнхийлөгч асан Энхбаяр тантай жудаг яриад байгаа шүү дээ. Би Батболдыг одоо гараас нь хөтлөөд улс төрд оруулсан юм. Энэ залуу надад жудаг харуулахгүй байна л гээд байгаа шүү дээ. Тэр хүнтэй очиж жудагаа ярих хэрэгтэй шүү дээ. Тэр хүнд одоо жишээлбэл тойргоо гаргаж өг л дөө. Одоо юу хийдэг юм бүү мэд. 

Жудаг ярих газраа ярихгүйгээр хамтарч ажиллалаа, баярлалаа, одоо ийм зүйлийг хэдүүлээ хийе гэж ярихын оронд араас нь нэг нөхөрлөл яриад л, эхнэр нөхрийн харьцаа яриад л, найз нөхрийн жудагийг ер нь улс төрд ярьдагаа одоо боль оо, улс төрийн намуудын харилцаа гэдэг бол албан ёсны харилцаа байдаг. Албан ёсны харилцааг хувь хүний харилцаан дээр,  харилцаа руу ингэж хутгадагаа бол болих хэрэгтэй. Хэрвээ манайх руу Ардын намын нөхдүүд жудаг яримаар байгаа бол эхлээд Энхбаяртайгаа жудагаа яриад дуусгачих. Бид бол ийм жудаг гаргалаа. Тэгээд одоо та нартай ярина гэж ярихгүйгээр тэгээд манайх руу нэг жудаг яриад л ах царайлаад байх бол болимоор байна шүү болимоор байна.

Д.Дэмбэрэл: -Гишүүд үгээ хэллээ. Санал хураалт явуулъя гишүүд ээ, санал хураалтанд бэлтгэе. 

Дамдингийн Хаянхярвааг Монгол Улсын Засгийн газрын гишүүн, Сангийн сайдаар томилох саналыг дэмжье гэсэн санал хураалт явуулж байна. 

56 гишүүн санал хураалтанд оролцож, 38 гишүүн зөвшөөрч, 67.9 хувийн саналаар гишүүд Сангийн сайдад Хаянхярвааг дэмжиж санал өглөө.

Чуулганы хуралдаан 15.00 цагаас үргэлжилнэ. Сайдуудыг үргэлжлүүлэн хэлэлцэнэ. Завсарлага.                                                         (10.25-13.15 Д.Энэбиш)
Үдээс өмнөх хуралдаан 13 цаг 15 минутад завсарлаж, үдээс хойшхи хуралдаан 15 цаг 40 минутад эхлэв. 


Д.Дэмбэрэл: -Батлан хамгаалах сайдад нэр дэвшсэн асуудлыг хэлэлцье. Энэ талаар Аюулгүй байдал, гадаад бодлогын байнгын хорооны санал, дүгнэлтийг Х.Жекей гишүүн. Одоо жинхэнээсээ. Х.Жекей гишүүнийг индэрт урьж байна. 


Х.Жекей: - Улсын Их Хурлын дарга, Ерөнхий сайд, эрхэм гишүүд ээ, 


Монгол Улсын Үндсэн хуулийн 39 дүгээр зүйлийг 3 дахь хэсгийг үндэслэн Монгол Улсын Ерөнхий сайд, Монгол Улсын Засгийн газрын гишүүдийг томилуулах тухай саналыг 2012 оны 01 дүгээр сарын 24-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2012 оны 01 дүгээр сарын 24-ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж байна. 


Улсын Их Хурлын гишүүн Жадамбын Энхбаярыг Монгол Улсын Засгийн газрын гишүүн, Батлан хамгаалахын сайдаар томилуулах тухай асуудлыг Аюулгүй байдал, гадаад бодлогын байнгын хорооны хуралдаанд оролцсон гишүүдийн олонхи дэмжлээ. 


Улсын Их Хурлын эрхэм гишүүд ээ, 


Монгол Улсын Засгийн газрын гишүүн, Батлан хамгаалахын сайдаар Ж.Энхбаярыг томилуулах тухай Ерөнхий сайдын саналын талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Х.Жекей гишүүнд баярлалаа. Асуух асуулттай гишүүд байна уу? Л.Гүндалай гишүүн, Н.Батбаярыг нэмээд оруулаадах. Б.Бат-Эрдэнэ гишүүн асуултаа тавъя. 


Б.Бат-Эрдэнэ: -Нэр дэвшигчийг дэмжиж байгаа. Одоо би ойлгож байгаагаар манай нөхдүүд бол нэлээн ажил хэрэгчээр одоо энэ Засгийн газрыг бүрдүүлэхэд энэ нэр дэвшиж байгаа улсуудыг одоо энэ Их Хурлаар орж хэлэлцүүлэхэд ингэж хандаж байна гэж би ойлгож байгаа. Уг нь ийм л байх ёстой юм л даа. 2008 оны дараа нөгөө хамтарсан Засгийн газар байгуулахад харамсалтай нь ёстой бөмбөрийн дуунаар гэдэг шиг нэг дуугаар бүгдийг нь томилоод санал нэгтэй ингээд явуулсан. Тэр үед би хэлж байсан. Энэ сонгогдож байгаа, томилогдож байгаа сайд нарт. Улс орны эрх ашигтай холбоотой, энэ бодлого хэрэгжихтэй холбоотой асуудлаар ярина шүү. Томилогдож байгаа сайдууд, нөхдүүд минь, та бүхэн минь нэг утсаа одоо нээлттэй байлгаж үзээрэй гэсэн. Юун утсаа нээлттэй байлгах. Ёстой цахилсан гөрөөс гэдэг шиг энэ 3 жил алга болсон л доо. Одоо өнөөдөр ч гэсэн ингээд жишээлбэл шинэ гишүүдийг томилох гээд ингээд хэлэлцэж байхад өмнө нь 3 жил гаран алба хаасан сайд нар бол одоо энд алга байна л даа. 


Манай Батлан хамгаалахын сайдаар ажиллаж байсан манай Л.Болд сайд л байна. Бусад нь бол тэгээд байхгүй байгаа юм. Ингээд нэг төрийн үйл ажиллагаа, төрийн ажлын хариуцлага, зарчим гэдэг юм иймэрхүү болчихоор чинь ойлгомж муутай л байгаад байгаа ийм зүйл л дээ. 


Тэгээд одоо хамгийн гол нь би бол хэлж байгаа юм. За би утастай холбоотой юм ярьсан. Би хаашаа харахаа мэднэ. Энэ харамсалтай нь Улсын Их Хурлын гаргасан тогтоол, бодлого, хууль, хэрэгжүүлж ажиллах ёстой манай Засгийн газрын гишүүд бол бас хариуцлагагүй ажилласан. Би өглөө ч хэлсэн. Би хоёрхон жишээ хэлж байгаа шүү дээ. Энэ 2009 оны 7 сарын 16-нд баталсан Гол мөрний урсац бүрэлдэх эхийг хамгаалах энэ хуулийг үнэндээ бол одоо хэрэгжилтийг бол нээрээ туйлын хангалтгүй хэрэгжүүлж ажилласан шүү. Тийм учраас энэ бүх сайдыг оруулахад хэлж чадахгүй. Би нэр дэвшсэн байгаа бүх сайдуудад би хандаж хэлж байгаа шүү. Ялангуяа энэ Байгаль орчны сайд Л.Гансүх маань одоо алга байна. Л.Гансүхдээ би энэ 3 жилийн хугацаанд нээрээ үйлээ үзсэн хүн шүү дээ. 


Тэгээд одоо өнөөдөр бүр тулгамдчихаад байгаа энэ үнийн өсөлтийн асуудал байна. Энэ бол Өрсөлдөөний тухай хууль. Өрсөлдөөний тухай хуулийг 1 жил 6, 7 сарын өмнө баталсан. Тэгээд тэр хуулиар одоо байгуулагдаж ажиллах ёстой энэ зөвлөлийг байгуулаад ажилд нь оруулж өгөхгүй. Өнөөдөр иймэрхүү л байдалтай байж байгаа шүү дээ. 


Тэгэхээр би энэ нэр дэвшиж байгаа, сайдад нэр дэвшиж байгаа нөхдөд хандаад хэлэхэд одоо энэ богино хугацаанд гэж үзэлгүйгээр энэ Улсын Их Хурлаар батлуулаад энэ хууль эрх зүйн орчноо бүрдүүлэх, сайжруулахтай холбоотой шуурхай шийдвэрлэх юмыг нь шийдээд нэлээн ажилдаа хариуцлагатай. Хариуцлагатай байлгах талаас нь ч манай Их Хурал нэлээн ажил хэрэгч талаас нь шахаж ингэж ажиллах юм шиг байна. Энэ дээр онцгой анхаараарай. 


Өнөөдөр улс орны амьдрал байдал бол нээрээ амаргүй байгаа шүү. Түрүүн үдээс өмнөх хуралдаан дээр Д.Ганхуяг гишүүн хэлж байсан. Энэ эрдэс, энэ стратегийн ач холбогдолтой орд газруудын хувь заяа одоо хаашаа эргэж байна вэ. Үнэхээр нээрээ зовлонтой байхгүй юу даа. Одоо бол байдал их л, улам л тодорхой болж байна. Энэнээс хойш улам л тодорхой болох байх. 

Өнөөдөр Эрүүл мэндийн салбар гэхэд одоо Монгол Улс чинь эрүүл мэндийн, жишээлэх юм бол хавдрын өвчлөлөөр дэлхийд эхний 2-т явж байна гэж бичээд байна шүү дээ. Гэх мэтчилэнгээр ингээд цаашаа явах юм бол олон асуудал байх юм. Гэмт хэргийн улмаас хүн амь насаа алдаж байгаа. Одоо энэ утаа, за тэгээд одоо үнийн өсөлт гэдэг бол одоо дийлдэхээ болилоо. Гэх мэтчилэнгээр. 

Д.Дэмбэрэл: - За хариулах уу? Ерөнхий сайд. Голдуу саналууд явж байна. 

С.Батболд: - За Б.Бат-Эрдэнэ гишүүн бол бас Засгийн газрын гишүүдэд бүхэлд нь, тэр дотроо бас шинээр одоо энэ ажил хариуцах гэж байгаа сайд нарын нэмж анхааралдаа аваарай гэсэн ийм зүйлийг хэллээ. Нэр дэвшсэн бөгөөд бусад Засгийн газрын гишүүдийн хувьд анхааралтай сонсож авлаа гэж ингэж бодож байна. 

Д.Дэмбэрэл: - Л.Гүндалай гишүүн асуултаа тавъя. 

Л.Гүндалай: - За баярлалаа. Тэгэхээр сая Засгийн газрын бүтцэд өөрчлөлт оруулахад уг нь тэр Хил хамгаалах газрыг одоо Батлан хамгаалах яамны харъяа болгочихмоор л байдаг гэж би боддог юм. Яагаад гэхээр Монгол Улсын дархан хилийг хамгаалж байгаа энэ байгууллага гэх юм уу, энэ бол одоо Батлан хамгаалах яамандаа уг нь баймаар санагддаг юм. Байнга л ярьдаг юм. Тэгээд энийг л одоо хилийн цэрэгт оруулчихсан ийм зүйл байгаад байгаа юм. 

Тэгээд уг нь одоо Монголыг батлан хамгаалах энэ цэрэг, бүх л зүйл одоо нэг доор зангигдаж, бодлого нь нэг, хөрөнгө санхүү нь нэг байдаг бол зүгээр зохимжтой юм болов уу гэсэн шүүмжлэл, маргаан зөндөө гарч яригдаж байсан. Тэгээд энэ бол хийгдэхгүй, хэрэгжихгүй байсаар байгаад өнөөдрийг бас хүрлээ л дээ. Энэ тал дээр ер нь юу гэж бодож байна. Манай Ерөнхий сайдаас асуумаар байгаа юм. Ийм зүйлийг өөрчилж оруулж ирж болоогүй юу? Нэгдүгээр асуудал. 

Одоо нэр дэвшигч маань мэдээж одоо өмнөх сайд сонгогддог шиг бас сонгогдох байлгүй. Мэдээж. Одоо олонхиороо дэмжээд. Олонхи. Улсын Их Хуралд байгаа Монгол Ардын Нам чинь олонхи шүү дээ. Тийм учраас олонхийн шийдвэр гарна гэж ойлгож байна. Тэгэхээр та бас одоо юу гэж бодож байна вэ энэ дээр. Цаашдаа ер нь хил хамгаалах алба, газар бол Батлан хамгаалах яаманд байх ёстой юм уу, ёсгүй юм уу? 

За цаашилбал энэ Батлан хамгаалах яамыг арай нэг тийм үр ашигтай тийм яам болгомоор байгаа юм. Баахан хүмүүс улсыг батлан хамгаалж байна гэдэг нэрийн доор ингээд байж байдаг. Хилээ хамгаалдаггүй тэгсэн мөртлөө. Хил хамгаалахгүй юм бол одоо бас юу хийгээд байгаа юм бэ? Одоо Монгол Улс чинь маш жижигхэн армитай. За одоо Монгол Улс ямар дайн байлдаан хийх юм биш. Хэнтэй ч байлдах юм билээ. Байлдаад ч яах юм билээ. Нэг их одоо юу гэдэг юм, их тоног төхөөрөмж авах гээд ч бид яах юм билээ. Шаардлага байхгүй шүү дээ. Одоо нэгэнт л одоо бидэн рүү дайрах, дайн байлдаан болох аюул бол байхгүй. 
Манай зүгээс. Хамгийн чухал алба бол энэ улс орны бүрэн бүтэн байдал, хил хамгаалах л гэж би ойлгоод байгаа шүү дээ. Батлан хамгаалахын гол үүрэг роль бол. Гэтэл тэрийгээ ч хамгаалдаггүй. Нэг их одоо зэвсэг техник бас их авах гээд байдаг юм шиг байгаа юм. Бас тэгмээргүй байгаа юм. Тэрүүгээр ч яах юм билээ. Энэ их цэргүүдийг бас ингэж улсын хөрөнгөөр тэжээж байлгаж байгаа. Мэдээж улс орон юм чинь батлан хамгаалах ийм яам, бүтэцтэй л байлгүй яах вэ. Тэгэхдээ цомхон, чадварлаг байх тал дээр одоо Ерөнхий сайд, мөн салбарыг нь хариуцах гэж байгаа сайд юу бодож байна вэ? Юу хийх юм бэ ер нь ингээд. Тийм ээ. Ингээд армитай ч юм шиг, бас нэг байлдах гээд ч байгаа юм шиг, зэвсэглээд ч байгаа юм шиг, юундаа ч байгаад байгаа. Энэ тал дээр ер нь бодож барьсан юм байна уу гэж асуумаар байна. 

Д.Дэмбэрэл: - Ерөнхий сайд. 

С.Батболд: - Л.Гүндалай гишүүний асуултад хариулъя. Одоо ер нь батлан хамгаалах, хил хамгаалах хоёр хамт байх уу, тусдаа байх уу, ямар оронд хамтдаа байдаг, ямар улс орнуудад тусдаа байдаг. Үзэл баримтлал, онолын хувьд зарим газраа хилийн цагдаагийн түвшинд байдаг гэсэн олон маргаантай бөгөөд олон үзэл баримтлалууд, олон хууль, эрх зүйн орчингууд байдаг юм билээ. Тухай тухайн улс орнууд өөрсдийнхөө төрийн бодлогын үндсэн дээр хэрэгжүүлээд явдаг ийм практик байдаг. Энийг манай үе үеийн Засгийн газрууд дээр ярьдаг л асуудал. Цаашдаа ч энэ ярих байх л даа. 

Тэгээд одоо тусдаа байх ёстой. Хил хамгаалах алба бол одоо хилийн цагдаагийн чиглэл рүү бүр боловсронгуй болж, бусад улс орнууд шиг байх ёстой ч гэдэг хэсэг бий. Батлан хамгаалах бүрэлдэхүүн рүү орох ёстой асуудал гээд. Тэгээд энийг бол үзэл баримтлал, эрх зүй, мөн одоо практик дээр олон асуудлыг ярих ёстой. Цааш цаашдаа бас нэлээн тунгааж ярих ёстой асуудлыг эрхэм гишүүн маань хөндлөө гэж ингэж үзэж байна. Яах аргагүй л одоо бас яг энэ юугаар ярих ёстой. Өнцгөөр. 

Тэгээд өнөөдрийн Засгийн газрын бүтэц, бүрэлдэхүүнийг хэвээр нь оруулж байгаа, үлдэж байгаа үндсэндээ нэг 5, 6 сарын асуудал дээр бол бид энэ бүтэц бүрэлдэхүүнээрээ явах нь. Практик тал дээрээ ч тэр, хууль эрх зүйн орчин тал дээрээ ч тэр, аль ч утгаараа энэ бол тогтвортой үйл ажиллагааныхаа хувьд ч тэр салбарынхаа энэ зөв өө. Зүгээр ер нь цаашдаа энэ үзэл баримтлалын хувьд нь яах вэ гэдэг бол цаашдаа төрийн бодлогын түвшинд ярилцах ёстой асуудал гэвэл цааш цаашдаа бодох л ёстой асуудал. 

Д.Дэмбэрэл: - Ж.Энхбаяр. Нэр дэвшигч. 

Ж.Энхбаяр: - Л.Гүндалай гишүүний асуултад хариулъя. Өнөөдөр юуны өмнө тэмдэглэж хэлэхийг хүсч байгаа юм гэвэл Монгол Улсын батлан хамгаалах, зэвсэгт хүчний талаар эрх барьж байгаа улс төрийн хүчнүүдэд зарчмын ямар нэгэн зөрүүтэй байр суурь байхгүй. Монгол Улсын, Монгол төрийн батлан хамгаалах салбар дахь бодлого нэгдмэл байгаа. Энэ бол туйлын чухал зүйл байгаа. 

Зэвсэгт хүчний байгуулалтыг хөгжүүлэх, 2015 онд хөгжүүлэх томоохон төлөвлөгөө хэрэгжиж байгаа. Засгийн газрын хөтөлбөрт батлан хамгаалах чиглэлээр тусгагдсан арга хэмжээнүүд хэрэгжиж байгаа. За батлан хамгаалах салбараас олон улсын байгууллагад Нэгдсэн Үндэстний мандат доор энхийг сахиулах үйл ажиллагаанд оролцох, олон улсын үйл ажиллагаанд оролцох бодлого, Их Хурлын баталсан хуулийн дагуу зэвсэгт хүчин үүргээ гүйцэтгэж байгаа. Бид цаашдаа мэргэжлийн цомхон чадварлаг ийм зэвсэгт хүчинтэй байх энэ бодлогыг энэ төрийн бодлого одоо тасралтай одоо хэрэгжиж байгаа. Энийг л одоо бид хэрэгжүүлж явах ёстой. Үнэхээр Монгол Улсын Зэвсэгт хүчний нэр хүнд гадаад дотоодод маш их өссөн байгаа. 

Энэ далимд энэ боломжийг ашиглаж, энэ хугацаанд 3.6 жил ажилласан Л.Болд сайд бол маш сайн сэтгэл гаргаж энэ салбарыг өөд нь татахын төлөө сэтгэл гаргаж ажилласан гэдгийг бас хэлэхийг хүсч байна. 

Зэвсэгт хүчин гэдэг маань өөрөө зөвхөн цэрэг зэвсгийн асуудал биш бас маш том хүнийг хөгжүүлэх, мэргэжилтэй болгох, эх оронч хүмүүжилтэй болгох ийм том үүр уурхай. Тэгэхээр цаашдаа зэвсэгт хүчин маань өөрөө Монголынхоо, ялангуяа хүн амын дийлэнхи болсон залуу үеийг эх оронч хүмүүжилтэй болгох, ажил мэргэжил олгох, хаттай болгох, ноён нуруутай болгох, хүн болгох энэ үйлсийг зэвсэгт хүчин бас үүрч явах ёстой гэж ийм бодол байдгаа гэдгийг хэлье. 

Д.Дэмбэрэл: - За баярлалаа. Н.Батбаяр гишүүн асуултаа тавъя. 

Н.Батбаяр: - Засгийн газар шинээр сайд томилох асуудлыг ярьж байна л даа. Энэ үед бас нэг анхаарал татсан асуудал бол одоо шинэ Засгийн газар байгуулахад Ардчилсан намынхан хориг тээг тавьж байна гэсэн үг аясыг манай нөгөө жигүүрийнхэн гаргаж байна л даа. Энэ дээр хандаж би ганц хоёр зүйл хэлээд Ерөнхий сайд С.Батболдын санаа бодлыг тодруулъя гэж бодож байгаа юм. 

Сая Засгийн газрын 6 гишүүнийг оруулж ирэхэд танайхан гаднаас 3, дотроос 3 хүнийг санал болгосон байгаа. 6 хүний чинь асуудлыг авч хэлэлцээд Ерөнхийлөгч байр сууриа илэрхийлсэн байж байгаа. Тэргүүн шадар сайдын албан тушаал шаардлагагүй. Их Хурлын гишүүдээс Засгийн газрын гишүүдийг томилох нь зохимжгүй гэж хэлсэн байгаа. Тийм хариуг өгсөөр байтал Ерөнхий сайд С.Батболд өөрийнхөө онцгой бүрэн эрх үзсэнийхээ дагуу Ерөнхийлөгчийн саналыг үл тоон Их Хуралд энийг оруулж ирсэн байгаа. Ардчилсан намын бүлэг энэ асуудлыг бүлгээр авч хэлэлцээд Ерөнхийлөгчийн саналыг дэмжих нь зүйтэй гэж үзсэн байгаа. Тэгэхдээ Ардчилсан намын бүлэг анхны өдрийн хурлаараа хэлэлцэхдээ 6 сайдын зургууланг нь хэлэлцээд, Ерөнхийлөгчийн саналыг дэмжээд явуулъя гэж санал гаргасан. 

Дарга аа, ингээд давхар хуралдаад явах юм уу, яах юм? Миний минут яваад байх юм. Цаг аа нэмж авна шүү дарга аа. 

За болох уу. Тийм ээ. Тэгсэн байгаа. Зургууланг нь эсэргүүцээд явуулъя гэж. Тэрний дараагаар Ардын намын бүлгийнх дарга Ө.Энхтүвшин намынхаа байр суурь, бүлгийнхээ байр суурийг илэрхийлсэн байгаа. Тэрэндээ ерөөсөө энэ төр засгийн үйл ажиллагааг арагш нь татаж түмний амьдралын эсрэг энэ Ардчилсан нам байр суурьтай байна гэж хэлсэн байгаа. Энэ бол улаан цайм гүтгэлэг. Тэгэхээр хэрвээ та бүхэн тийм үү, сонгууль 6 сард болох гэж байхад сонгуулиас 6 сарын өмнө сонгуулийн сурталчилгаа хийх гэж байгаа бол тийм юм байхгүй шүү. Тэр ноён яаж харьцана тэгж харьцана шүү гэдэг асуудлаар бид асуудалд хандсан. 

Тэгээд юу гэсэн. Засгийн газрыг бүрдүүлж өгье. 9 хүнтэй байж байгаа Засгийн газар ажиллаж чадна гэж бодсон. Тийм учраас 2 хүнийг нь явуулаад өгье гэж саналаа өгсөн. Тэгэхэд танайхан Засгийн газраа байгуулах сонирхолгүй гэдгээ илэрхийлсэн. Үгүй ээ бид нарт 2 хүн хэрэггүй ээ гэсэн байдлаар хандсан. Энэ чинь юу гэсэн үг юм. Ардын нам, түүний дарга, Монгол Улсын Ерөнхий сайд С.Батболд гэдэг хүн энэ засгийн ажлыг бүрэн бүтэн болгож, түмэн олныхоо төлөө явах сэтгэлгүй гэдгийгээ, сонирхолгүй гэдгээ илэрхийлсэн. 
Тэгээд гацаанд орсон. Тэрний дараагаар эрх биш бас олон түмний шахалт шаардлага, зөв буруугаа оношлож үзэж байгаад манай хоёр шаардлагыг нэгийг хүлээж авсан. Өөрөөр хэлэх юм бол Тэргүүн шадар сайдын албан тушаал бол хамтарсан Засгийн газар байгуулахтай холбоотой зүйл учраас нэгэнт салсан учраас шаардлагагүй гэдгийг хүлээж авч энэ албан тушаалыг алга болго гэдэг саналаа өргөн барьсан. Нөгөө нэг саналыг хүлээж авсангүй. Тэр нь болохоор Их Хурлын гишүүн Засгийн газрын гишүүнийг хамтарч хийх нь зохимжгүй гэдэг саналыг хүлээж аваагүй. Одоо ингэж асуудлыг хэлэлцэж байна. 

Тэгвэл энэ асуудлыг Ардчилсан нам яагаад тавих болсон юм бэ. Өнгөрсөн Засгийн газар 15 гишүүнтэй ажилласан. 15 гишүүний 3 нь.. /минут дуусав/

Д.Дэмбэрэл: - За тодруулаад асуучихъя. 

Н.Батбаяр: - За баярлалаа. Тэгэхээр яасан гэхээр, яагаад энэ асуудлыг өргөн барьсан юм бэ гэж. Одоо мэдэж байгаа. Түрүүчийн Засгийн газар 15 сайдтай байсан. Тэр нь 3 нь гаднаас байсан. 12 нь Их Хурлаас байсан. Тэгээд Их Хурал нь дээрээ юм уу, Засгийн газар нь дээрээ юм уу, ер нь Монголын төрийн толгой хаана байна вэ гэсэн асуудал газар авсныг та нар мэдэж байгаа. Нэг хүн ер нь хэдэн биетэй болоод хэдэн ажил амжуулах билээ. Ер нь Их Хурлын гишүүн, Засгийн газрын гишүүнээр хамтарч ажиллах нь зохимжгүй юм аа. 

Нөгөө 2000 онд Үндсэн хуульд өөрчлөлт оруулсан 7 дордуулсан 7 өөрчлөлтийн нэг нь энэ. Энийг засах нь зүйтэй гэдэг асуудал гарч ирсэн. Нийгмийн хүсэл ч гарч ирсэн. Их Хуралд одоо суугаа улс төрийн намууд ч энийг хүлээн зөвшөөрсөн, гишүүд ч зөвшөөрсөн. Тэгээд Үндсэн хуульд өөрчлөлт оруулах нь зүйтэй гэж санал нэгдээд 32 Улсын Их Хурлын гишүүн энэ Засгийн газрын бүрэлдэхүүний гуравны нэгээс илүүгүй нь Их Хурлын гишүүн байж болохгүй гэдэг заалт дээр санал нэгдсэн. Харамсалтай нь энэ хуулийг, Үндсэн хуулийн өөрчлөлтийг манай Их Хурлын удирдлага бүрэн дүүрэн хэлэлцүүлж амжаагүй учраас../минут дуусав/

Д.Дэмбэрэл: - Ц.Нямдорж яасан юм. За тодруулаад орхи. 

Н.Батбаяр: - Нэг юм хэлэх гэхээр хоёр гурав тасдаад байх юм. Тийм ээ. Тэгэхээр өөрөөр хэлэх юм бол Ардчилсан намын тавьсан Улсын Их Хурлын гишүүн Засгийн газрын гишүүн байж болохгүй гэдэг заалт та бидний хамтын бүтээл байхгүй юу даа. Тэгээд бүгдээрээ гар хөлийн үсгээ зурчихаад энэнийхээ төлөө явна гэчихээд энийгээ ажил болгох гэхээр эсэргүүцээд суучихдаг хаанахын ёс вэ. Эр хүн хэлсэн үгэндээ эзэн болж, идсэн хоолондоо сав болдог байх ёстой. Энэ дээр бүгдийнх нь гарын үсэг байгаа. Танайхан ч байгаа, манайхан ч байгаа. Тийм биз дээ. Энэ чинь өөрөө гарч ирээд, зүгээр ч гарч ирээгүй юм. Энэ Их Хурлын дарга, Д.Дэмбэрэл даргын захирамжаар гарч байгуулагдсан ажлын хэсэг ажиллаад гарч ирсэн зүйл шүү. 

Тэгэхээр өөрөө юу гэж байна. Их Хурлаас гарсан шийдвэрээ хэрэгжүүлье гэдэг саналыг Ардчилсан нам тавьсан. Тэрийг та нар яагаад эсэргүүцээд байгааг ерөөсөө ойлгохгүй байхгүй юу даа. Тэр тусмаа намын дарга. Тийм үү. Ерөнхий сайд хүн маань энийг өөрөө ерөнхийдөө энийг бол хуулийн хүрээнд зохицуулаад явуулчих боломжтой гэж хариу өгсөн хүн өөрөө эсэргүүцэж байгааг би ойлгохгүй байгаа юм. Энд та надад хариулт өгөөч. 

Д.Дэмбэрэл: - За Ерөнхий сайд. Ерөнхий сайд аа, түр хүлээгээд орхино уу. Энэ Улсын Их Хурлын чуулганы үйл ажиллагаатай Тэнгэр дээд сургуулийн 3, 4 дүгээр курсын оюутнууд танилцаж байгаа юм байна. Оюутнуудад сурлагын өндөр амжилт хүсье. 

Ерөнхий сайд. 

С.Батболд: - Н.Батбаяр гишүүний асуултад хариулъя. За тэгээд ер нь гол төлөв санал хэлэх шиг боллоо. Улс төрийн өнгөрсөн өдрүүдийн улс төрийн бөгөөд Засгийн газартай холбоотой асуудлыг эрхэм гишүүн маань бас өөрийнхөө байр сууринаас дүгнэж ярилаа гэж бодож байна. Аль аль байр сууринд өөр өөрийн үндэслэл бодлууд байгаа байх. Тэрийг хүндэтгэж байна. 

Хоёр дахь нь Засгийн газрын гишүүн Их Хурлын гишүүн байж боломгүй юм. Гуравны нэг нь Их Хурлын гишүүдээс дээшгүй байх ёстой гэсэн асуудлыг Их Хурлын нэр бүхий гишүүд хэлэлцүүлэхээр санал нэгдэж байгаа. Тэгээд энийг одоо та яагаад эсэргүүцэж байна вэ гэсэн асуудал тавьж байна. Ер нь Засгийн газар бол хууль хэрэгжүүлэх үүрэгтэй. Хэрвээ одоо энэ хэлэлцэж байгаа асуудал маань, хэлэлцүүлэх гэж байгаа асуудал маань хууль болж хэрэгжээд гарах юм бол энэ бол бидний үүрэг болно. Энийг одоо хууль болоод гараад ирэхэд Засгийн газар дэмжиж гүйцэтгэж ажиллах нь тодорхой. Мөн энэ хуулийг цааш нь одоо гаргах асуудал ч гэсэн би Ерөнхий сайдын хувьд дэмжиж байна. 

Өнөөдөр бол бид нар өнөөдөр мөрдөгдөж байгаа хууль эрх зүйн орчиндоо ажиллах ёстой. Тийм учраас Засгийн газар хуулийн дагуу Ерөнхий өөрийнхөө бүрэн эрхийнхээ дагуу Засгийн газрын гишүүдийнхээ тодорхой хэсгийг нь Их Хурлын гишүүдээсээ санал болгож байна. 

Д.Дэмбэрэл: - Гишүүд асуултаа асууж хариултаа авлаа. Үг хэлэх гишүүд. За Л.Гүндалай гишүүн үгээ хэлье. 

Л.Гүндалай: - Уг нь бол заавал үг хэлье гэж яг энэ дээр бодсонгүй л дээ. Гэхдээ энэ улс төрчид бас их буруу мэдээллийг ард олонд өгөх юм. Одоо нөгөө ард олныг цагаан цаас гэдэг боддог, юу л бол юу бичиж болдог. Тэгээд нөгөө худал мэдээг мянга давтахаар үнэн болдог гэдэг шиг. Ер нь хаана ер нь юу гэдэг юм Улсын Их Хурлын гишүүн хүн сайд болчихоор ажил нь муудчихдаг гээд байгаа юм бэ. Тийм. Яачихаад байгаа юм бэ ер нь. Улсын Их Хуралд хамгийн гайгүй, ард түмний итгэл олсон гэсэн хүмүүсээ явуулж байгаа шүү дээ ард түмэн. Намууд нь ч гэсэн тийм хүмүүсээ шилж сонгож явуулдаг гэж байгаа юм. 

Тэгээд нөгөөдүүл нь сайд болно гэхээр л гэнэтхэн гуравны нэг нь байвал одоо зөв зүйтэй юм. Тэрнээс их байхаар болохгүй байна гээд тэгэх юм. Тэр Япон, Герман, Америк бүгдийг нь хар л даа. Бундестагийн гишүүд, аль эсвэл сенатын гишүүд, юу байдаг юм, конгрессын гишүүд байдаг шүү дээ. 

Тэгэхдээ Монголд нэг онцлог юу гэхээр яах вэ 76 гишүүнтэй учраас Их Хурал тэрнээс нь 10-н сайд болчихоор их болж харагдаад ч байгаа юм уу, ингээд байгаа л даа. Тэгэхээр яадаг юм ер нь одоо Их Хурлын гишүүд одоо сайд болчихоор дийлддэггүй юм уу, үг авдаггүй юм уу, ажлаа хийдэггүй юм уу, ажил нь муу хийдэг юм уу. Хаана тийм баталж гаргасан, судалсан юм байдаг юм бэ. Ингээд дандаа ер нь энэ суултуур гадуур одоо сарихаа болимоор юм. Тийм ээ. Ер нь ингэж худлаа ярихаа больцгоох хэрэгтэй. Хэн сайн ажил хийж чадаж байна тэр хүнийг л тавих хэрэгтэй. 
Тэр хүн Их Хурлын гишүүн байна уу, Их Хурлын гишүүн биш байна уу хамаагүй. Тэр салбартаа юм хийж чадах, өөрчлөлт, шинэчлэлт хийж чадах тийм хүмүүсээ л гаргаж тавих нь чухал болохоос биш Их Хурлын гишүүд тэнд оччихоор болохоо байдаг юм шиг ийм хөгийн юм ярьж суухаа бүгдээрээ больцгооё. Тийм юм амьдрал дээр ч байдаггүй юм, дэлхийн практикт ч байдаггүй юм. Үнэн шүү. Тийм учраас энэ танхимд байгаа эрхмүүд амаа мэдэж ярьцгаагаарай. Ер нь бүгдэд нь хэлж байгаа юм. Ер нь ингэж ярихаа болих хэрэгтэй та нар. Юм үнэнээрээ байх нь чухал шүү. Хамгийн гол нь. Тийм ээ. 

Тэгээд миний нэг хэлэх гээд байгаа зүйл юу гэхээр ерөөсөө энэ манай Улсын Их Хурал дээр, ялангуяа хэвлэл мэдээллээр дандаа ард түмэндээ буруу мессеж өгдөг. Энэ мэтийн. Ийм буруу мессеж өгөхөөр нь нөгөө нэг ард түмний хэвлэл мэдээллийнх нь тэрийг нь өлгөж аваад муу болгоноо Их Хурал руу ч юм уу, аль эсвэл муу болгоноо Засгийн газар луу, ялангуяа Их Хурлын олон гишүүд тэнд байгаа учраас Засгийн газар Их Хурлынхаа толгой дээр гарчихлаа гээд байгаа юм. Тийм юм байгаа юм уу, яг үнэнийг хэлэхэд. Аль эсвэл гаднаас орж ирсэн сайд нар нь ажлаа сайн хийгээд байгаа юм уу. Одоо яагаад байгаа юм. Т.Ганди ч билүү, аль эсвэл өөр хэн ч билээ гаднаас байгаа сайд нар байгаа шүү дээ. Тэд нар тийм сайн юм хийгээд байгаа юм уу. Ё.Отгонбаяр ч билүү. Тэд нар нь илүү сайн ажил хийдэг. Их Хурлын гишүүд нь тэнд очоод муу ажил хийдэг гэсэн тийм юм нь хаана байгаад байгаа юм бэ. Амьдрал практик дээр тэр нь тэгж батлагдсан юм уу. Үгүй юу. Тийм ээ. Тэгээд яах вэ тодорхой хэмжээгээр бүх сайдууд одоо, Их Хурлын гишүүд заавал байх албагүй байх. Тал нь ч юм уу, 60 хувь нь ч юм уу Их Хурлын гишүүд байж болох байх. Би хувьдаа тэгж бодож байна. 
Тэгэхдээ хамгийн гол шалгуур үзүүлэлт бол тэр салбартаа очоод өөрчлөлт шинэчлэлт хийж чадах, болж өгвөл залуу, тэгэхдээ бүр ч залуу биш. Бас нэг туршлага суусан. Тийм үү. Юм аа мэддэг. Тийм ээ. Ядахдаа англи хэлтэй. Тийм үү. Ядахдаа улс орны талаар олон улсад юу болж байгаа мэдлэг мэдээлэл бүгдийг нь авч чаддаг. Ёстой нөгөө гэрээ засаад, биеэ засаад төрөө засах болчихсон ийм хүмүүсийгээ тавих ёстой. Энэ нь л чухал шалгуур байхгүй юу. Өөр ямар ч шалгуур байхгүй шүү. Сайд нар юу хийж юу бүтээсэн гэдгээр нь дүгнэнэ. Засгийн газар ямар үр дүнтэй ажиллав. Ард түмний амьдралыг яаж сайжруулав гэдгээр нь л тэр сайдын ажлыг дүгнэх ёстой. Тэрнээс биш баахан худлаа хөтөлбөр. Тэгсэн ингэсэн гээд. /минут дуусав/

Д.Дэмбэрэл: - Сайн ярилаа. Бараг ингээд болчихвол өөрийн чинь нэр хүнд их өндөр байхаар байна. Тун дажгүй үг хэлчихлээ. Одоо болох уу. 


Н.Батбаяр үгээ хэлье. 


Н.Батбаяр: - Сая манай Ерөнхий сайд хэлэхдээ Н.Батбаяр гишүүний санал бол өөрийнх нь санал байх аа. Би бол хувьдаа Ерөнхий сайдынхаа хувьд энэ Үндсэн хуульд өөрчлөлт хийх замаар юм уу, бусад хуульд өөрчлөлт хийх замаар Засгийн газрын гишүүдийн гуравны нэгээс илүүгүй нь Их Хурлын гишүүн байхгүй гэдэг саналыг хувьдаа дэмжиж байгаа гэж хэллээ. Тэгээд нэг ийм юм байх юм. Ярихаараа нэг юм хийгээд, хийхээрээ өөр юм хийдгээ хэзээ болих юм бэ гэдэг асуулт гарч ирж байгаа. 


Ч.Хүрэлбаатар сайд аа, та хоёр ажлаа дараа ярьчих. Тэгэх үү. Тэгэхээр ийм байна л даа. Үндсэн хуульд өөрчлөлт оруулах. Энэ бол Үндсэн хуулийн асуудал байхгүй юу даа. Үндсэн хуульд өөрчлөлт орох асуудлыг дөрөвний гурваар шийднэ, Их Хурлаар. Дөрөвний гурваар шийддэг асуудлыгаа бүгдээрээ тал талаас нь авч үзэж яръя гэсэн утгаар 32 гишүүн санаачилсан юм. Энэ санаачлагад та өөрөө юу гэж хариулсан гээч. Таны саналыг би уншаад өгчихье. Таны санал буюу Засгийн газрын санал. Монгол Улсын Үндсэн хуулийн 29 дүгээр зүйлийн 1 дэх хэсэгт Засгийн газрын бүрэлдэхүүний гуравны нэгээс дээшгүй нь Улсын Их Хурлын гишүүн байж болно гэсэн нэмэлт оруулахаар хуулийн төсөлд тусгажээ. 

Одоогийн мөрдөж байгаа хуулиар Улсын Их Хурлын гишүүдийн оролцоогүйгээр Засгийн газрын бүрэлдэхүүнийг батлах боломжтой. Түүнчлэн Үндсэн хуулиас бусад хуульд өөрчлөлт оруулах замаар уг асуудлыг шийдвэрлэх боломжтой гэж анхаарах санал өгсөн байна л даа. 


Өөрөөр хэлэх юм бол эндээс юу гэж хэлэх гээд байна гэх юм бол Ардчилсан намаас тавьж байгаа шаардлага гэдэг бол тийм үү энэ бол Их Хурал дотроосоо, олон түмэн дотроосоо гарч ирсэн бодит шаардлага гэдгийг мэдсээр байж энийгээ шоу гэж нэрлэдэг нь ямар учиртай юм бэ. Тэгэхээр өөрөөр хэлэх юм бол төрийн эрх барьж байгаа намын дарга, Монгол Улсын Ерөнхий сайд ингэж хоёр нүүртэй зан гаргаж болох уу, үгүй юу гэдгээ бодох хэрэгтэй байгаа юм. 


Та бол харьцангуй бас залуу хүн, улс төрд. Та чинь одоо улс төрд орж ирээд 10 жил арай болохгүй байгаа шүү дээ. Хугацаа чинь. Тийм учраас энэ улс төрийнхөө амьдралын нюанстай зүйлүүдийгээ мэдэж ажиллах юм бол монгол түмэнд хэрэгтэй болох байх аа. Тэрнээс монгол түмнийг танай нам, манай нам гэж талцуулах зодоонд хошуучилж ороод байх юм бол зөв болохгүй байх аа гэж хэлэх гэж байна. Тэр ч утгаараа өнөөдөр одоо ингээд Батлан хамгаалахын сайд яригдаж байна. 

Батлан хамгаалах яамыг яагаад ч юм бэ дээ сүүлийн хэдэн жилүүдэд дандаа Ардчилсан намаас гарсан улсууд толгойлж ирсэн. Яагаад гэвэл Засгийн газрыг хамтын Засгийн газар болохоор Хувьсгалт нам бол юу гэж хэлдэг вэ гэхээр энэ Батлан хамгаалах яам яах вэ нэг айлын шоовдор хүүхэдтэй адил үздэг юм. Би хувьдаа Батлан хамгаалах яам бол хамгийн чухал яам гэж үздэг юм. Цэрэг хүнийг юу гэж хэлдэг билээ. Мянган өдөр тэжээж, нэг өдөр хэрэглэ гэж хэлдэг. Ийм яамаа яах гэж тэгж үздэг юм бэ. Энэ үзэл бодол хэзээ өөрчлөх юм бэ гэдэг асуудал гарч ирж байгаа юм. 

Хаа очиж сая нэр дэвшиж байгаа сайд хэлж байна л даа. Сайдад нэр дэвшиж байгаа манай Улсын Их Хурлын гишүүн энэ Л.Болд сайн ажилласан гэж. Үнэхээрийн тийм. Өнөөдөр тийм ээ Л.Болдын үед, Л.Болд сайдын үед армийн нэр хүнд өсч тийм үү, цэргийн албанаас зугтаадаг улсууд цэргийн албанд ордог болж ирж байна. Тэгэхээр ямар ч байсан Ардчилсан намынхан аль ч үед ямар ч яамыг авч явж чаддаг байсныг харуулсан зүйл шүү. Тийм учраас одоо Монголын хамгийн том яам танайд шилжиж байна. Энэ сайхан уламжлалыг зөв авч яваарай гэж ерөөх байна. Баярлалаа. 

Д.Дэмбэрэл: - Г.Занданшатар гишүүн үгээ хэлье. 

Г.Занданшатар: - Энэ Улсын Их Хурлын гишүүн Засгийн газрын гишүүн байж болох уу, үгүй юу гэдэг асуудлаар бас олон санал онол гараад байгаа юм. Тэгээд ер нь энэ дэлхий нийтийн жишгийг харахад сонгодог парламентын засаглалтай.. 

Би гишүүнийхээ хувьд хэлж байна. Дэлхийн нийтийн жишгээр сонгодог парламентын засаглалтай Англи, Энэтхэг гээд олон улсуудад Засгийн газрын гишүүн Улсын Их Хурлын гишүүн байж болдог. Заавал байдаг тийм улс байна. Улсын Их Хурлын гишүүн, Засгийн газрын гишүүн байж болдоггүй улс байна. 50 хувь нь, гуравны нэг нь гээд өөр өөр жишигтэй улсууд байна. 

Тийм учраас гараагүй хуулиар өнөөдөр энэ асуудлыг ярих биш энэ асуудалд хоёр стандартаар хандах биш хоёр гуравхан хоногийн өмнө Ардчилсан намын 6 гишүүн Улсын Их Хурлын гишүүн Засгийн газрын гишүүн байж болоод л байсан шүү дээ. Ажлаа сайн хийж байсан гээд бүгдээрээ өнөөдөр хүлээн зөвшөөрч ярьж байна. Тэгээд өнөөдөр болохоор Улсын Их Хурлын гишүүн Засгийн газрын гишүүн байж болохгүй гээд. Тэр тусмаа тал нь гаднаас тал нь дотроос орж ирэхэд болохгүй байна гээд ингээд зөрчилтэй юмнууд яриад байхаар чинь ойлгогдохгүй болоод байгаа юм. Харин яг өөрөө Н.Батбаяр гишүүн улс төр хийхээрээ нэг өөрөөр яриад, яг хийхээрээ болохоор нэг өөрөөр хийгээд ийм тохиолдол гараад байна шүү дээ. Хэд хоногийн өмнө, хэдэн жилийн өмнө та өөрөө Улсын Их Хурлын гишүүн, Засгийн газрын гишүүн байсан шүү. 

Д.Дэмбэрэл: - Гишүүд үгээ хэллээ. Санал хураалтад бэлтгэцгээе. 

Монгол Улсын Засгийн газрын гишүүн, Батлан хамгаалахын сайдаар Жадамбаагийн Энхбаярыг томилох саналыг дэмжье гэсэн Байнгын хорооны саналаар санал хураалт явуулж байна. 

55 гишүүн санал хураалтад оролцож, 37 гишүүн зөвшөөрч, 67.3 хувийн саналаар гишүүд дэмжиж байна. Баярлалаа гишүүдэд. 

Дараачийн сайдын асуудлыг яръя. Монгол Улсын Засгийн газрын гишүүн, Зам тээвэр, барилга, хот байгуулалтын сайдад нэр дэвшигчийг яръя. Энэ талаар Эдийн засгийн байнгын хорооны санал, дүгнэлт гарсан байгаа. Байнгын хорооны санал, дүгнэлтийг Д.Зоригт дарга, Байнгын хорооны дарга танилцуулна. Индэрт урьж байна. 

Д.Зоригт: - Улсын Их Хурлын дарга, эрхэм гишүүд ээ, 

Монгол Улсын Ерөнхий сайд С.Батболд Засгийн газрын гишүүн, Зам тээвэр, барилга, хот байгуулалтын сайдаар Улсын Их Хурлын гишүүн Цэдэвийн Дашдоржийг томилуулах саналаа 2012 оны 01 дүгээр сарын 25-ны өдөр Улсын Их Хурал өргөн мэдүүлснийг Эдийн засгийн байнгын хороо Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.6-д заасны дагуу 2012 оны 01 дүгээр сарын 26-ны өдрийн хуралдаанаараа хэлэлцээд Засгийн газрын гишүүн, Зам тээвэр, барилга, хот байгуулалтын сайдад Цэдэвийн Дашдоржийг томилуулах саналыг олонхиороо дэмжлээ. 

Улсын Их Хурлын эрхэм гишүүд ээ, 

Монгол Улсын Засгийн газрын гишүүн, Зам тээвэр, барилга, хот байгуулалтын сайдыг томилох тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: - Д.Зоригт даргад баярлалаа. Асуух асуулттай гишүүд байна уу? Н.Батбаяр гишүүн асуултаа тавъя. 

Н.Батбаяр: - За Монгол Улсын Ерөнхий сайд, Ардын намын дарга, Монгол Улсын тэргүүн баячуудын нэг С.Батболдоос асууя. Би анх С.Батболд гэдэг хүнийг Монгол Улсын Ерөнхий сайд болж байхад хэлж байсан юм. Та өөрөө Монгол Улсын тэргүүн баян болсон шиг ээ улсыгаа тийм болгох юм бол таныг дэмжинэ. Хэрвээ өөрийнхөө баяжсаныг улам томруулах гээд улс орноо ядууруулах юм бол түүнийг чинь эсэргүүцнэ гэж хэлсэн юм. За одоо ингээд энэ асуултынхаа хариултыг авах цаг болж байна л даа. 

Таныг Ерөнхий сайд болсон хугацаанд Монгол Улс, монголчууд баяжсан уу, та баяжсан уу гэж асуувал та юу гэж хариулах вэ? Өнөөдөр бүгдээрээ Оюу Толгой, Тавантолгой гэж ярьж байгаа. Оюу Толгойн гэрээ буруу замаар будаа тэгээд явж байгааг мэдэж байгаа. Тавантолгой гэсэн чинь том Тавантолгой хөдөлдөггүй. Жижиг Тавантолгойн болохоор юм болоод яваад байдаг. Яагаад ингээд байгаа юм бэ? Хувийнх нь яваад хувьсгалынх нь хойшоо яваад байдаг нь ямар учиртай юм бэ? Ерөнхий сайд аа. Энэ таны бодлого уу? 

Дээр нь энэ Тавантолгойн ордын лиценз таны 100 хувийн мэдлийн компанийн нэр дээр байсан. Одоо тэгэхээр та энийгээ өөр компани дээр Энержи Ресурс, MCS рүү шилжүүлсэн гэж хэлж байгаа. Та тэнд одоо хувь эзэмшиж байгаа юу, үгүй юу? Та өөрийнхөө тэр Тавантолгойн лицензээ тэдний компанид бэлэглэчихсэн юм уу? Зарчихсан юм уу? Зарсан бол хэдэн төгрөгөөр зарсан юм бэ? Ер нь та тэгээд монголчуудынхаа амьдралыг сайжруулахын тулд яг тодорхой юу хийсэн бэ гэж хэлэх юм бол мэдээж олон зүйл хэлж магадгүй. Тэрнээс хамгийн чухал нь гээд хоёр гурван зүйлийг дурьдахгүй юу гэсэн ийм асуулт байна. Энэ бол танд тавьж байгаа асуулт. 

Дараа нь би нэр дэвшигч Ц.Дашдоржоос юм асуух гэсэн юм. Сая Ардчилсан намын тавьсан байр суурь гэх юм бол энэ бол зөвхөн Ардчилсан намынх биш байсан юм. Энэ Их Хурлын, энэ Их Хурлыг бүрдүүлж байгаа гишүүдийн хамтарсан санал байсан юм гэдгийг хэлсэн. Тэгээд би сая хэлж байна. Энэ Үндсэн хуульд өөрчлөлт оруулж чадаагүй. Яагаад гэвэл гацаагаад хийгээгүй. Үндсэн хуульд өөрчлөлт оруулж чадахгүй болохоор бас нэр бүхий гишүүд Засгийн газрын хуульд өөрчлөлт оруулахаар өргөн барьчихсан байж байгаа. 
Би хэн хэн өргөн барьсныг уншаад сонсгочихъё. Ж.Сүхбаатар, Ө.Энхтүвшин, Ч.Сайханбилэг, Д.Лүндээжанцан, миний бие, Д.Энхбат, З.Алтай гээд. Тэгээд энэ бүгд чинь зөвхөн Ардчилсан намын явуулж байгаа бодлого биш төрийн бодлого байгаа байхгүй юу даа. Тэгвэл энийг та нар яагаад эсэргүүцээд байгаа юм бэ? Хоёр бүлгийн дарга нь хоёулаа зурчихсан байгаа биз дээ. Төрийн байгуулалтын байнгын хороон дарга нь зурчихсан. Улс төрийн бусад намуудын удирдлага нь зурчихсан байгаа биз дээ. 

Тэгэхээр өөрөөр хэлэх юм бол хэдүүлээ Монгол төрийг барьж байгаа улсууд юм бол, удирдаж байгаа улсууд юм бол нэг санаагаар нэгдэж байгаа бол нэгдсэн шиг нэгдэцгээе. Нэг юм ярихаар нэгдье гэж хэлчихээд нөгөө юм ярихаар салдагаа болъё. Тэрэнтэй холбогдуулаад би Ц.Дашдоржоос асуух гэж байна л даа. Хэрвээ таны өмнө дараах хоёр сонголт тавигдсан бол алиныг нь сонгох байсан бэ? За ингээд Их Хурлын гишүүн сайд болоод Их Хурлын гишүүнээс татгалзах уу, үгүй бол Их Хурлын гишүүн чигээрээ үлдэх үү гэж асуувал та юу гэж хариулах байсан бэ гэж. Яагаад энийг хэлж байгаа юм. 
Сая бид нар Их Хурлын сонгуулийн хуулийг батлахдаа цаашдаа Засгийн газрыг Их Хурлаас байгуулна. Гэхдээ Засгийн газрын гишүүдийн гуравны нэгээс илүүгүй нь Их Хурлын гишүүн байж болохгүй учраас сайд болсон гишүүдийн гуравны хоёр нь гишүүдээс татгалзаад дараагийн нөгөө жагсаалтаар хүмүүс орж ирэх ёстой байхгүй юу даа. Ийм хуулийг бид нар баталчихсан. Нэгэнт тэр хуулийг баталсан. Сонгуулийн хууль баталсан шүү. Баталсан учраас тэр бодлогоо хэрэгжүүлэх үүднээс энийг Ардчилсан нам тавьсан юм. Тэгэхээр би одоо энэ асуултад та юу гэж хариулах вэ гэж хэлж байна. Баярлалаа. Өөр юмгүй. 

Д.Дэмбэрэл: - Ерөнхий сайд. 

С.Батболд: - Энэ асуултыг Н.Батбаяр гишүүн ер нь хэд хэдэн удаа тавьж байх шиг байна. Өмнөх Их Хурлуудын чуулганууд дээр бас тавьж л байсан юм. 

Нэг зүйлийг би хэлье гэж бодож байна. Ер нь бол та түрүүн хэлчихэв үү, хэн хэлчихэв. Өөрийгөө эхлээд засчих хэрэгтэй юм байгаа юм шүү дээ хүн ер нь. Тэгээд дараа нь өрхөө засчих хэрэгтэй. Тэгээд дараа нь төрөө засдаг ажилд орно гэдэг энэ зарчим, үг бол монголчууд бас аугаа ухаанаараа гаргаж ирсэн ардын зүйр үг үнэн юм билээ. Үнэн юм билээ. Би бол өөрийгөө засчихсан гэж боддог юм. Өрхөө засчихсан хүн. Одоо төрөө засах ажилд би илүү хийж чадна гэж бодож байгаа. Чадаж байгаа ч гэж бодож байгаа. 

Тийм учраас Тавантолгой гэдэг том ордыг гадныханд өгчихгүйгээр 10 гаруй жил хадгалж байгаад. Зарим нэг нөхдүүд шиг тэндээс хүрзээр нь юм уу, хулгайгаар нь юм уу татвараа төлөхгүйгээр нүүрс зөөхгүйгээр, лицензийг нь хэн нэгэн хүнд худалдахгүйгээр, гадна дотны зөндөө хүмүүс ярьж байсан юм. Энд бол тэр мэдээллийг ярьдаг хүмүүс их олон сууж байгаа. Хүрз нүүрс авахгүйгээр, лицензийг нь гадныханд алдахгүйгээр. 
Би нэг үгэнд хэлж байсан. Охиноо нэг хадамд гаргах гэж аав шиг дарсаар байгаад монголчуудынхаа гарт авч үлдсэн юм аа. Энэ бол би одоо авч үлдсэн энэ ажлыг ажил болгох гэж зүтгэнэ. Зүтгэж ч байгаа. Эхэлж ч байгаа. Хэн нэгэн этгээдүүд шиг ер нь буруу зөрүү ашиглахгүй байгаа шүү. Ашиглуулах ч үгүй энийг. Ашиглах оролдлогууд ч байгаа. Энийг ашиглуулахгүй ээ. Би өөрөө өгсөн юм. Хадгалж байгаад өгсөн. Үндэсний компани аваад, MCS компани аваад хийсэн ажлыг та шалгах, асуулгах эрх нь танд бүрэн дүүрэн байгаа. Тэрийгээ Их Хурлын гишүүний хувьд асуулгаа тавиад шалгана уу, өөр ямар хэлбэрээр шалгана таны бүрэн эрхийн асуудал. 

Зүгээр ийм юмыг цав цагаан зөв зүйлийг харлуулж ярихаа болих хэрэгтэй. Харин хар болоод байгаа, татвараа төлөхгүй хэдэн зуун тэрбумаар нь төлөөд байдаг та бүгдийн найз нөхдүүд, төлөхгүй байгаа нөхдүүдийнхээ асуудлыг ярих хэрэгтэй. Би энийг шалгуулна. Яг энэ асуудлыг би гаргаж, өөрөө гардан шалгуулж тавина. Орон нутгийн Тавантолгойн орд газар ямар нөхдүүдийн гарт байгааг, яагаад татвараа төлдөггүй гэдгийг оруулж тавина. Ухаа Худаг гэдэг газар яагаад ямар хуулиар явагдаад, хэний асуудал байгаа гэдгийг гаргуулж тавина. 
Харин Тавантолгойн орд газар яаж зөв явж байгаа гэдгийг ойлгуулж тавина. Энийг хариуцаж байгаа хүн нь би. Энийг хариуцаж чадах хүн нь би. Яагаад гэвэл би энийг өгсөн. Хийлгэж байгаа хүн нь байхгүй юу. Энийг өөр хүн чадахгүй. Та бол чадахгүй. Та бол гамшиг болгоно. Та өөрсдийнхөө нөхдийн тэр буруу юмыг илчлээд шалгаж чадахгүй байна шүү дээ. Хэдэн жилээр. Тийм учраас ийм зохимжгүй юм ярихаа боль. 

Өөр ямар асуулт байлаа. Хангалттай биз дээ. 

Д.Дэмбэрэл: - Нэр дэвшигч Ц.Дашдорж.

С.Батболд: - Нэг зүйл хэлчихье. Олон хүмүүс төрөөс төрсөн тэрбумтан гэж байгаа шүү. Шалгаж үзэх асуудал байгаа юм. Харин бизнесээ хийгээд, бизнесээ хийснээс хойш, 2000 оноос хойш надтай холбоотой асуудал гаргаж ирээд тавьчихаарай. Харин зарим хүмүүстэй, яриад байгаа хүмүүстэй холбоотой асуудлууд нэлээн байгаа шүү гэдгийг анхааруулъя. 

Ц.Дашдорж: - Зарчим ярьж байна гэж ойлгож байна. Саяхан баталсан Улсын Их Хурлын сонгуулийн хуулийг батлахдаа Засгийн газрын гишүүдийн гуравны нэг нь Улсын Их Хурал дотроосоо, гуравны нэг нь гаднаас гэдэг үндсэн зарчим дээр тулгуурлаж, энэ үзэл санааны хүрээнд энэ асуудлыг шийдвэрлэсэн гэж ойлгож байгаа. Тэр ч агуулгаараа Үндсэн хуульд өөрчлөлт оруулах асуудал дээр ч хүртэл би гар хөлийн үсгээ зурчихсан явж байгаа. Засгийн газрын тухай хуульд өөрчлөлт оруулах асуудлыг нэр бүхий гишүүд өргөн барьчихсан яваа. 

Сонголт хийх асуудал дээр өнөөдөр хүчин төгөлдөр мөрдөгдөж байгаа хуулийн хүрээнд надад сонголт алга. 

Д.Дэмбэрэл: - Эрдэнэт үйлдвэр ХХКомпанийн залуучуудын холбооны төлөөлөгчид Улсын Их Хурлын чуулганы үйл ажиллагаатай танилцаж байна. Залуучуудад ажлын амжилт, сайн сайхныг хүсэн ерөөе. 

За тодруулаад асуучихъя. Нямжавын Батбаяр. 

Н.Батбаяр: - За баярлалаа. Үнэн үг хэлсэн хүнд үхэр өшөөтэй гэгчээр таны эмзэг асуудлыг хөндсөнөөр та их сандарч байх шиг байна. Тэгээд та миний гол асуултад хариулсангүй л дээ. Би хэлсэн шүү дээ. Тавантолгойн лицензээ Ухаа Худагийнханд, MCS. Тийм үү. Өгчихсөн гэж ярьдаг. Тэр дотор нь та байгаа юм уу, үгүй юу гэж асуусан. Хариулсангүй. Хэрвээ та өгсөн юм бол бэлэглэсэн юм уу, зарсан юм уу гэж асуусан. Хариулсангүй. Зарсан юм бол хэдэн төгрөгөөр зарсан бэ гэж асуулаа. Хариулсангүй. Энэ хариултдаа үг сонсмоор байна. 

Тэгээд та бол Монгол Улсын Ерөнхий сайд шүү дээ. Өнөөдөр болоогүй 3 жил хагас болж байгаа. Энэ бүгдийг та өнөөдөр ярих биш хийчихээд хийсэн ажлынхаа тайланг тавих ёстой хүн. Тийм учраас миний асуултад тодорхой хариулж өгнө үү. 

С.Батболд: - Та бас үгэндээ хамаагүй хүн доромжлохгүй шүү. Тийм учраас тэр үгээ бас хамжааргатай яриарай. 

Хоёрдугаарх нь, та бид хоёрын, одоо миний хувийн асуудлыг сонирхож байгаа бол ном журмаар нь танилцаад авах боломж танд байгаа. Надад Монгол Улсын хуулийг зөрчсөн асуудал ерөөсөө байдаггүй. Тийм учраас энэ асуудлаар сонирхож байгаа асуудал байх юм бол та холбогдох журмаар нь шалгуулаад сонирхож болно. Хууль зөрчсөн асуудал надад ерөөсөө байхгүй гэдгийг танд хэлье. 

Хоёрдугаарх нь бол өнөөдөр Засгийн газрын гишүүнийг томилох асуудлыг ярьж байгааг далимдуулж та энэ хувийн асуудлыг байнга оруулж ирж ярьж байгаа учраас энийгээ бас болих нь зүйтэй гэдгийг танд зөвлөе. 

Хуулийн дагуу бүх юм байгаа гэж танд хэллээ шүү дээ. Би чамд тайлан тавих албатай юм уу. Би чамд хэллээ шүү дээ. Хуулийн дагуу байгаа гээд. 

Д.Дэмбэрэл: - Л.Гүндалай гишүүн асуултаа тавъя. 

Л.Гүндалай: - Зам тээврийн, энэ барилга, хот байгуулалтын сайд болох гэж байгаа хүн Ерөнхий сайд хоёрт одоо нэг асуулт байна л даа. Одоо ингээд Улаанбаатарын утаа хэцүүдлээ. Монгол хүмүүс хордож гүйцлээ. Нөгөө орон сууцжуулах программ хаачив. Хот байгуулалт юу болж байна. Одоо энэ Улаанбаатар хот үнэхээр хүнд байна шүү дээ. Энэ бол хот байгуулалт, хот төлөвлөлт гэж Монголд байхгүйг харуулж байгаатай санал нийлж байна уу? Энэ өндөр өндөр барилгуудыг бариад л байдаг.
 Одоо эд нарыг чинь буцаагаад нураах юм уу? Хаагуур нь зам гаргах юм. Энэ замаа өргөсгөх ямар ч боломжгүй болж байна шүү дээ. Энийг ер нь одоо яах юм бэ? Тушаал шийдвэр гардаггүй юм уу? Сайдын тушаал ч юм уу, Ерөнхий сайдын шийдвэр ч юм уу. Энэ замаа гаргаж тийм үү, төв замаас 20 метрийн цаана байшингаа барих ёстой гэж. Ийм л ганцхан өгүүлбэртэй тушаал шийдвэр өнөөдрийг болтол ер нь гаргаж чаддаггүй, бичиг үсэг мэддэггүй хүмүүс сайд байсан юм уу? Би ер нь бүх намынханд хамааруулж хэлж байгаа. Ялангуяа энийг хийх ёстой хүмүүс нь энэ Их Хурал, Засгийн газар, Ерөнхий сайд бүх хүмүүс өөрсдөө шүү. Юу хийж явсан юм бэ энэ хот төлөвлөлт, юм хум байхгүй өдий хүрсэн. Энэ Улаанбаатар хотоо байж байгааг нь хар. Тийм. 

Тэгээд энэ шинэ хороолол байгуулъя гээд яриад байгаа шүү дээ. Яармагийн дэнж дээр. Тэгээд яагаад байгуулдаггүй юм бэ? Шинэ хорооллоо. Тэгсэн нөгөө газрыг нь бүх хүмүүст хуваагаад өгчихсөн гэж байгаа. Би газар авсан хүмүүсийг нь ерөөсөө буруутгахгүй байгаа юм. Тэр бизнесменүүдийн ч юм уу, тэр иргэдийг. Яагаад тэд нарт газар өгч байгаа юм тэгвэл. Одоо тэрийгээ буцаагаад авч болдоггүй юм уу тэгвэл. Одоо тэнд яаж хот байгуулах юм. Улсын төлөвлөлтөөр. Бүхэл бүтэн хороолол, хэд хэдэн хороолол барьчих, Яармагийн тэр нөгөө морь уралддаг байсан дэнжид морь уралдуулахаа болиод одоо хот барина гэдэг. 
Хувь хүмүүс ингээд хуваагаад авчихсан. Яаж байгаа юм бэ энэ. Энийг одоо яагаад өөрчилж болдоггүй юм бэ? Тэр тушаал шийдвэрүүдийг бүгдийг нь хүчингүй болгоод, газар төлж байсан иргэдэд, дандаа бодвол одоо дарга нар л байгаа шүү дээ. Тэнд чинь жирийн нэгэн хөдөөгийн юм уу тийм ээ, энэ хотын хорооллын, захын хорооллын хүмүүс бол газар авч чадахгүй шүү дээ. Чаддаггүй тийм улс оронд байгаа шүү дээ бид нар. Тийм ээ. Ардчилсан улс орон. Бүгд тэгш эрхтэй гэдэг. Бүгд худлаа шүү дээ. Яагаад ийм байдалд хүргээд байгаа юм бэ? Энийг нийлээд яагаад өөрчилж болдоггүй юм бэ? Тэр газар олгосон асуудлыг одоо юу гэдэг юм Зам тээвэр, барилга, хот байгуулалтын сайд өөрчилж чадахгүй байх. Тийм ээ. Газар өгдөг хүн биш учраас. 

Тэгэхээр Ц.Дашдорж оо, чи Ерөнхий сайдтай нийлээд энэ удирдах, Улаанбаатарын удирдлага, тэр яамдын удирдлагуудтай нийлж байгаад энэ газруудыг эргүүлж аваад сайхан зээл тусламжийн ихээхэн мөнгийг оруулж ирээд Засгийн газар одоо хэдэн зуун сая долларын хөрөнгийн баталгааг нь гаргаад, ард олныгоо нэг өрөө, хоёр өрөө байр, хүн худалдаж авч болохоор, хөнгөлөлттэй зээлээр, бараг одоо улсаас тал мөнгийг нь ч болсон төлөөд ингээд нэг 100, 200 мянган өрхийг байр орон сууцтай болгож болдоггүй юм уу? Аан. Газрыг нь аваад. Яагаад болдоггүй юм бэ? Ингэж чадах уу, чадахгүй юу? Энэ 6 сарын хооронд чадахгүй ч гэсэн энэ нөхцөл байдлыг хийгээд орхичихож болох уу, болохгүй юу? Тийм үү. 
Тийм боломж бололцоо байна уу? Энэ хот төлөвлөлт дараа дараачийн хувьд энэ шинээр байшингууд барьж байсан ч гэсэн арай өөрчлөх боломж байна уу? Тийм үү. Цаашдаа ингээд энэ байдал давтагдаад яваад байх юм уу? Энэ тал дээр бодож санаж байгаа, хийх юм байна уу, байхгүй юу? 

Д.Дэмбэрэл: - Ц.Дашдорж хариулъя. 

Ц.Дашдорж: - Л.Гүндалай гишүүний асуултад хариулъя. Саяхан батлагдсан шинэ бүтээн байгуулалт, дун хугацааны хөтөлбөрийн хүрээнд Барилга, хот байгуулалтын яамны шийдвэрлэх асуудлын хүрээнд нэлээдгүй асуудлууд тусгаж орсон байж байгаа. Үүн дотроосоо хамгийн гол чухал асуудал нь тэр 100 мянган айлын орон сууц хөтөлбөр байгаа. Энэ хөтөлбөрийг хэрэгжүүлэхээр Засгийн газраас маш олон тогтоол, шийдвэрүүд гарсан байна лээ. Тэрэнтэй үзэж танилцсан. Ажлын хэсэг гарсан. Энэ ажлын хэсгийнх нь гол үүрэг нь бол энэ ажлыг улам эрчимжүүлэх чиглэлтэй ажиллах ёстой. 

Хоёрдугаарт нь, 100 мянган айлын орон сууц хөтөлбөрийг хэрэгжүүлэх хэд хэдэн арга хэмжээ зохион байгуулна. Хамгийн гол арга хэмжээ нь бол тодорхой газрын зөвшөөрлөө авчихсан, орон сууцныхаа зургийг хийлгэчихсэн, техникийн нөхцөлөө авчихсан, барилгын үйл явц нь 30.0-аас 90.0 хувьтай явж байгаа ийм компаниудын бүртгэлийн ажил хийгдсэн. Энд 69 компани эхний ээлжинд бүртгүүлсэн байна лээ. 77 мянга айлын орон сууц хэрэгжүүлэх бодит бололцоог хангах боломжтой юм байна гэж ингэж үзэж байгаа. 

Шинэ бүтээн байгуулалт хөтөлбөрийн хүрээнд төрөөс юу хариуцах ёстой вэ гэдэг асуудлуудыг нь тодорхой заагаад өгчихсөн. Энэ чиглэлээр Засгийн газраас хуралдааны тэмдэглэлээрээ тодорхой заагаад үүрэгжүүлээд өгчихсөн байгаа юм байна. Хамгийн гол хөрөнгө оруулалт нь мэдээж хувийн хэвшлийн хөрөнгө оруулалт дээр тулгуурлах ёстой. Төр өөрөө дэд бүтцийг нь татаж өгөх ёстой. Иргэдээ мөнгөжүүлэх ёстой. Иргэдээ мөнгөжүүлэхийн тулд эрэлт нийлүүлэлтийнх нь харьцааг зөв зохицуулах ёстой гэдэг ийм зарчмын байр суурьтай байгаа. 

Орон сууц хөтөлбөрийг хэрэгжүүлэх асуудал дээр хамгийн гол нэг асуудал нь бол ерөөсөө энэ өсөөд байгаа үнийн хөөрөгдлийн асуудал дээр л анхаарлаа нэлээн сайн төвлөрүүлэх ёстой. Тэгэхээр энэ 60 гаруй компанитай 1 сая орчим төгрөгт 1 метр квадратынх нь үнийг нь тохиролцоод явж байгаа юм билээ. Арилжааны банкуудтай ч энэ асуудлыг ярьж хөөрсөн юмнууд бол нэлээн байна. 

Нөгөө талаас нь мэдээж энэ барилгын материалын үйлдвэрлэлийн салбарыг хөгжүүлэх, түүндээ төрөөс дэмжлэг үзүүлэх асуудал дээр анхаарлаа төлөвлөрүүлэх хэрэгтэй. Өнөөдөр бол ерөөсөө барилгын салбарын үндсэн хоёр гол түүхий эд цемент, арматурын хэрэглээнийхээ 65.0-аас 70.0 хувийг импортоор оруулж ирж байна шүү дээ. Тэгэхээр энэ үйлдвэрлэлийг дэмжсэн төрийн бодлого зайлшгүй шаардлагатай байгаа. Тэгэхээр энэ дээр эрх зүйн орчны зохицуулалтыг нь хийж энэ ажлыг тэр батлагдсан төсөв, хөрөнгө оруулалтынх нь хэмжээнд нь багтаан яаралтай зохион байгуулах арга хэмжээг та бүхнээс итгэл хүлээгээд сонгогдвол хэрэгжүүлээд явчих бололцоотой гэж ойлгож байна. 

Д.Дэмбэрэл: - Баярлалаа. За тодруулчихъя. Л.Гүндалай. 

Л.Гүндалай: - Тэгээд би бас нэг ийм зүйл асуусан юм аа Ц.Дашдорж оо. Энэ хот төлөвлөлт байна уу гээд байгаа шүү дээ. Энэ байшин барилгууд барих юм. Хамгийн түрүүнд замаа зурах хэрэгтэй шүү дээ. Замаа зарчихаад байшингаа барих зөвшөөрлөө өгөх хэрэгтэй шүү дээ. Тэгээд нэг газрыг нь олгоод тэгээд дураараа байшин барьцгаадаг. Сүүлдээ ерөөсөө явж болдоггүй ийм болж байна шүү дээ. Хот төлөвлөлт гэж Улаанбаатарт, Монгол Улсад байдаггүй юм билээ шүү дээ. Тийм юм мэддэггүй, ойлгодоггүй юм билээ шүү дээ. Тэгээд газар зарах болохоороо зүгээр ерөөсөө ингээд маш сайн зардаг, мөнгө олдог. Тэр газар дээрээ юу болж байгааг тэгээд л хаячихдаг. Яагаад гэвэл нөгөөдүүл нь мөнгөө төлөөд авсан юм чинь яадаг юм. Тэгээд ямар барилга барих, янз бүрийн юм аа бас мөнгөө төлөөд авчихдаг юм шиг байгаа юм. Тийм болохоор болохгүй байна. 

Хоёрдугаар зүйл. Та нэг л зүйл дээр та бид хоёр санал зөрөөд байна. Би улсаас байшинг нь бариасай гэж бодож байгаа юм. Одоо та нар хувь хүмүүсээс байшинг сая төгрөгөөр метр квадратыг нь худалдаж авна гэж бодож байна. Улс өөрөө баривал 600 мянган төгрөгөөр барьчихна шүү дээ. Тэгээд ард олондоо хөнгөлөлттэй үнээр өгөх ёстой гэж би яриад байна шүү дээ. Энэ дээр та ямар бодолтой байна вэ? 

Д.Дэмбэрэл: - Ц.Дашдорж хариулъя. 

Д.Дашдорж: - За Л.Гүндалай гишүүний асуултад хариулъя. Ер нь бол хотын ерөнхий төлөвлөгөө болон хэсэгчилсэн ерөнхий төлөвлөгөөнүүд бол 2020, 2030 онуудын түвшинд батлагдаад гарчихсан байгаа шүү дээ. Үүнийгээ хэрэгжүүлэх арга хэмжээний хөтөлбөрийнх нь хүрээнд тэр барилгын стандарт нормуудынх нь хувьд бүгдийг нь заагаад өгчихсөн байгаа. Стандарт норм гэдэг бол хууль юм. Тэгэхээр таны хэлж байгаа асуудлуудыг шийдвэрлээд явчих бололцоотой гэж ингэж ойлгож байгаа юм. 

Өнөөдөр бол тэр 600 гэж орон сууцны санхүүжилтийн корпорацийн барьсан барилгын түвшинд Буян-Ухаа хороолол дээр баригдсан барилгын түвшинд үнийн судалгаа хийж үзсэн байна лээ энэ Барилгын яамныхан. Тэр дээр 1 метр квадратынх нь үнэ 850 орчим мянган төгрөгөөр үнэлэгдэж гарч ирж байна лээ. Тэр нь тухайн гүйцэтгэгч байгууллагын ашиг нэмсэн үнэ гэж ингэж ойлгож байгаа. Өнөөдөр Улаанбаатар хотод яг байж байгаа бодит нөхцөл байдал бол 1 сая 250 мянган төгрөгөөс дээш үнэтэй байгаад байгаа юм. Тэгэхээр энийг л буулгах асуудлыг нь бид шийдэх ёстой. Засгийн газраас ... /минут дуусав/

Д.Дэмбэрэл: - Баярлалаа. С.Оюун гишүүн асуултаа тавъя. Дараа нь сонсогдоогүй зүйл байвал нэмээд хэлчихээрэй. 

С.Оюун: - Таны өмнө ажлаа өгч байгаа сайд их сэтгэл дундуур байсан. Юу гэхээр төлөвлөсөн, энэ хамтарсан Засгийн газрын мөрийн хөтөлбөрт орсон танай салбарын төлөвлөсөн ажлууд санаснаар явсангүй ээ. Засгийн газар энэ ажлыг бас явуулсангүй гээд нам дээрээ, Үндэсний хорооны хурал дээрээ бас тэгж тайлагнаж ярьж байсан. Тэгэхээр ялангуяа 100 мянган орон сууцны хөтөлбөр, тэгээд төмөр зам, дэд бүтцийн тодорхой төсөл, хөтөлбөрүүд анх төлөвлөж байснаараа ерөөсөө явсангүй гээд байгаа юм. 

Тэгэхээр би их тодорхой. Бүгдийг нь асуухгүй. Зөвхөн 100 мянган орон сууцны хөтөлбөр дээр асууя л даа. 2008 оноос хойш хамтарсан Засгийн газрын мөрийн хөтөлбөр гарснаас хойш энэ 100 мянган орон сууцны хөтөлбөрийн хүрээнд 2009 онд, 2010 онд, 2011 онд хэдэн орон сууц баригдсан юм бэ, Монгол Улсад. Тэгээд мэдээж асуудал хариуцаж байсан сайдын хувьд Х.Баттулга сайд мэдэж байгаа байх. Яг тэр төлөвлөсөн хэмжээнд явахгүй байна, сэтгэл дундуур байна гэж байгааг бодоход энэ 100 мянган орон сууцны хөтөлбөр бол олигтой хэрэгжээгүй л юм шиг байна л даа. 
Тэгэхээр танаас асууж байгаа нь энэ хөтөлбөр ер нь хэрэгжиж чадсан уу, чадаагүй юу? Яг хэдэн байшин баригдсан юм. Юу төлөвлөөд, юу нь хэрэгжиж чадаагүй юм. Тэгээд одоо үлдэж байгаа энэ 5 сарынхаа хугацаанд, 4, 5 сар Засгийн газар бүрэн эрхийн энэ хугацаанд та энийг хэрэгжүүлэхийн төлөө юм хийж амжих юм уу? Үлдсэн тэр хийж чадаагүй зүйлүүдийг нь энэ хэдэн сардаа яаж амжуулъя гэж бодож байна. Яах вэ зөвхөн 100 мянган орон сууцны жишээгээр. Тодорхой тоонууд сонсмоор байна. Та бол сая Л.Гүндалай асуусан ч гэсэн тодорхой тоонууд хэлсэнгүй шүү дээ. 

Д.Дэмбэрэл: - Ц.Дашдорж.

Ц.Дашдорж: - С.Оюун гишүүний асуултад хариулъя. 100 мянган айлын орон сууц хөтөлбөрийг Шинэ бүтээн байгуулалт хөтөлбөрийн хүрээнд баталж оруулж ирсэн байж байгаа юм, Улсын Их Хурлаас. 

За ер нь бол энэ Засгийн газрын үйл ажиллагаа буюу 2008 оноос хойш жилд дунджаар 8 мянган айлын орон сууц баригдаад явдаг нэг ийм тоо байдаг юм. Анх Батбаяр гишүүн бид хоёрыг 2004 онд ажил авч байхад 1740 айлын орон сууц жилд ашиглалтад ордог байсан. 2008 онд энэ нь 6 мянга орчим болсон байгаа. Би яг тэр урд талын 2008, 2009 оныхыг нь мэдэхгүй юм байна. 2010 онд 12 мянга 700 айлын орон сууц ашиглалтад орсон байна. 2011 онд 7900 айлын орон сууц ашиглалтад орсон байгаа. Нөгөө талаасаа энэ бол нийлүүлэлт талаасаа юм. 

Эрэлт талаасаа арилжааны банкууд болон Орон сууцны санхүүжилтийн корпорациас иргэдэд урт хугацааны зээл нэлээдгүй олгосон байна. Энэ нь 32 мянган иргэнд орон сууцны зээл олгосон байгаа юм. Тэгэхээр эндээс бас нэг эрэлт нийлүүлэлтийг зөв жолоодоод явах юм бол энэ барилгын үнийн өсөлтийг тодорхой түвшинд зохицуулаад явчих бололцоотой юм байна. 

Тэгээд дээрээс нь Х.Баттулга сайдын үед хэрэгжүүлээд явж байсан тэр компаниудын бүртгэлийн ажиллагаа, энийг оновчтой зохион байгуулаад, хувийн хөрөнгө оруулалтыг нь татаад, нөгөө талаас нь тэр банкуудад өгсөн байгаа саналынх нь дагуу хөнгөлөлтийг нь эдлүүлээд явах юм бол хөрөнгө босгох бололцоотой юм байна. Энэ ажил эхлээд нэлээн үр дүнтэй явчих бололцоотой. Ялангуяа тэр 6 хувийн хүүтэй, жилийн 6 хувийн хүүтэй ийм моргэйжийн зээлээр бага дунд орлоготой иргэдийг орон сууцжуулах бодит бололцоо нь хангагдах юм байна гэж ингэж үзэж байгаа. Тэр агуулгаараа энийг болно гэж ойлгож байна. 

Д.Дэмбэрэл: - С.Оюун гишүүн тодруулъя. 

С.Оюун: - 5 дугаар ангийн хүүхдэд ойлгогдохоор ганцхан өгүүлбэрээр хариулахгүй юу. 100 мянган орон сууцнаас 2008 онд тэр хөтөлбөр гарснаас хойш хэдэн орон сууц баригдсан юм бэ? Өөрөөр хэлбэл энэ хөтөлбөрийн хэрэгжилт хэдэн хувьтай байгаа юм бэ? Та 12700 гэлээ, 7900 гэлээ. Маш энгийнээр 100 орон сууцны хэд нь баригдчихаад байгаа юм. Одоо сонгуулийн дүн гарахад хэд баригдчихсан байх юм. Тэгээд энэ хэрэгжиж чадсан гэж бодож байгаа юу? Хэдэн хувь хэрэгжсэн гэж бодож байгаа вэ гэдгийг л асуумаар байгаа юм л даа. 

Д.Дэмбэрэл: - Ц.Дашдорж. 

Ц.Дашдорж: - Би ер нь барин тавин тэд эд гэж хэлэх бодит бололцоо алга аа, С.Оюун гишүүн минь. Тэгэхээр тэр 2010, 2010 оны түвшинд л асуудлаа тоог нь ойлгож авсан байгаа. Тэр улсуудаас лавлаж авсан байгаа. Үлдсэнийг нь хараахан авч амжаагүй байна. Тийм. 

Д.Дэмбэрэл: - Д.Тэрбишдагва гишүүн асуултаа асууя. 

Д.Тэрбишдагва: - Энэ сайд болж байгаа гишүүдээс улстөржсөн янз янзын асуулт асууж л байна л даа. Асуудлыг ярих юм бол бид бас ярих ёстой байх. 2008 оны 9 сарын 12-ны өдөр хоёр нам хамтарч гэрээнд гарын үсэг зурсан байна. 12 гишүүн гарын үсэг зураад, тэгээд Монголд хууль хэрэгжих ёстой. Гэрээний дагуу 2012 оны сонгуулийн дараа дуусна гэж. За мөн аль нэгэн талын буруугаас гарахыг хориглоно гээд ингээд заачихсан. Ингээд ингэж байгаа үед Ардчилсан намын сайд нарыг гарах үед магтаад гаргасан л даа. Яг бодит үнэн дээр бол энэ дээр баахан цаас үзүүлсэн болохоос бодит цаасан дээр хийсэн ажил тун бага харагдаж байсан. 

Тэгэхээр энэ уг нь бол энэ гэрээг дүгнэж. Гэрээ чинь хууль шүү дээ. Хуулийг хэрэгжүүлэх гэрээг дүгнэж ярих ёстой байсан. Тэгээд энэ хууль бусаар ингэж гарсан асуудлыг цаашдаа ярих ёстой гэж бодож байна. 

Би энэ С.Оюун гишүүнтэй төсөөтэй асуулт асуух гэж байгаа юм. Энэ сайдуудын хийсэн ажил энэ гэрээндээ тусгасан зүйлүүдийг харж байхад энэ би бол 50 хувь хүрэхгүй хэмжээний л тооцоонууд гаргаад цагаан алгаар зурчихаад байж байна л даа. Түүний дотор Зам тээвэр, хот байгуулалтын сайд өөрөө Үндэсний зөвлөлдөх хорооны хурал дээр ч хэлж байсан. Энэ зааланд ч хэлж байсан. Миний ажил тун тааруухан бүтсэн гэж. Тийм учраас Ц.Дашдорж сайд өөрөө туршлагатай. Дэд сайд хийж байсан. Энэ салбарыг мэддэг хүн очиж байгаад талархаж байгаа юм. 

Тэгэхдээ энэ чинь хийх ажил бас ихтэй салбар шүү дээ. Олон улсын онгоцны буудал байгуулна гэсэн сураг чимээ тасарч хичнээн олон жил ярьж байна. Төмөр замын асуудал яриад 2 жил болоод байгуулчихна гэж ярьсан. Тэр байхгүй. Эхлээгүй байж байгаа. 

Жил болгон улсын төсөвт замын асуудал төлөвлөж өгдөг Ц.Дашдорж сайд аа. Бусад энэ том юмыг ярихаа болъё гэхэд улсын төсвөөс төсөвлөж өгсөн ажлыг нь жилдээ хийж чадахгүй. Тэгээд он дамжсан мөнгө их үлддэг. Ийм учраас та одоо сайдаар ингээд очно. Очихоороо энэ сэтгэл дундуур, ерөөсөө хийж амжаагүй ажлыг 5 сарын хугацаанд хэрэгжүүлэхэд амаргүй. Гэхдээ энд сэтгэл гаргах юм бол бас богино хугацаанд хэрэгжүүлж чадна. Тийм учраас энэ дээр одоо хийх чиглэлээр бодвол нэлээн юм бодчихсон байгаа байх гэж бодож байна. 

Хоёрдугаарт нь, энэ улсын төсвийн хөрөнгөөр асар их хэмжээний замын ажлыг тусгаж өгөөд ажлаа бас хийж чаддаггүй шүү дээ. Эхэлж чаддаггүй. Тэгээд оны төгсгөлд нь баахан дутуу замтай, чанаргүй замтай ийм болгоод өгчихдөг. 
Тийм учраас энэ тендерийн асуудал энэ тэрийг маш богино хугацаанд. 5 сараас өмнө энэ тендерийн ажил энэ тэрийг яахгүй бол тэгээд улс төрийн сонгууль болно, дараа нь Засгийн газар байгуулагдах гэсээр байгаа ирэх жил баахан улсын төсвөөс баталж өгсөн мөнгө төгрөгийг хугацаанд хийж чадахгүй хайран мөнгө яйран болчих вий гэж сэтгэл зовж байна. Ийм учраас өөрөө урьд өмнө ажиллаж байсан хүний хувьд энэ орон сууцны асуудал, замын асуудал, төмөр замын асуудал, онгоцны буудлын асуудлын чиглэлээр тодорхой тодорхой ажлуудыг эхлүүлэх тийм зорилт тавьсан юм байна уу, эсвэл хараахан мэдээлэл авч чадаагүй байна уу? Хэрвээ авч чадаагүй байх юм бол би бас санал дээр хэдэн зүйлийг хэлье гэж бодож байна. Баярлалаа. 

Д.Дэмбэрэл: - Ц.Дашдорж.

Ц.Дашдорж: - Д.Тэрбишдагва гишүүний асуултад хариулъя. Ерөнхийдөө салбарын хэмжээнд гарч байгаа байхгүй юу. Таны саяны хэлдэг асуудлыг яаралтай тэр улирлынх нь, бүтээн байгуулалтынх нь улирлын хугацаанд нь баталж багтааж тендерийнх нь асуудлыг нь зохион байгуулах асуудал бол хамгийн нэг номерын асуудал. Ингэж байж тэр батлагдсан төсвийн хүрээнд үйл ажиллагааг нь эхлүүлэх ёстой. Жишээлбэл Барилга, хот байгуулалтын яаманд 2012 оны төсөвт суусан хөрөнгө оруулалтын төсвөөр бол 230 гаруй, 270 гаруй тэрбум төгрөгөөр замын асуудал гэх мэтийн асуудлууд байж байгаа юм. Энэ бол Засгийн газрын мөрийн хөтөлбөрийн бас нэг томоохон биелэлтийн асуудал байж байгаа. Энэ дээр 4 үндсэн ажил тавигдсан байна лээ. 

Нэгдүгээрт нь, Мянганы замыг үргэлжлүүлэх, Хоёрдугаарт нь, аймгийн төвүүдийг Улаанбаатар хоттой холбох. Улаанбаатар хотын автозамын сүлжээг сайжруулах, ойролцоо хилийн боомтуудтай автозамаар холбох асуудлууд бол тусч өгсөн байгаа. Энэ чиглэлээр яаралтай ажлуудыг нь 2012 оны төсвийн хүрээнд багтааж шийдвэрлээд явчих бодит бололцоотой гэж ингэж ойлгож байгаа. 

Төмөр замын асуудал дээр саяхан Монгол Улсын Ерөнхийлөгчийн ажлын айлчлалынх нь бүрэлдэхүүнд нь багтаж явж газар дээр нь юмыг үзэж харсан. Тодорхой түвшний ойлгоцтой болсон. Авсан мэдээллүүд бий. Энэ дээр ажлыг шуурхай эхлээд явчих бодит бололцоотой. Хувийн хэвшлийнхэн болон бусад улсуудтай харьцсан яриа хөөрөө бий. 

Орон сууцны асуудал бол ялангуяа 100 мянган айлын орон сууц хөтөлбөрийг яаралтай эхлүүлэх асуудал дээр гол анхаарлаа хандуулж ажиллана. 

Д.Дэмбэрэл: - Баярлалаа. Гишүүдэд. Д.Тэрбишдагва гишүүн тодруулъя. 

Д.Тэрбишдагва: - Би энэ улс төрийн сонголттой холбоотой, тендертэй холбоотой асуудлыг ярьсан. Энийг одоо маш богино хугацаанд зохион байгуулахгүй бол энэ жилдээ багтаж амжихгүй байж магадгүй. Энэ талаар нэгдүгээрт зөвлөж гэх юм уу, захиж хэлмээр байна. Нөгөө талаас та одоо их маш богино хугацаанд тендерийнхээ асуудлыг шийдэх талаар дорвитой бодож байгаа зүйл байна уу гэж. Ялангуяа замтай холбоотой асуудлаар. 

Д.Дэмбэрэл: - За санал гэх үү. За Ц.Дашдорж. 

Ц.Дашдорж: - Ойлгосон. 

Д.Дэмбэрэл: - Баярлалаа. Гишүүд асуулт асууж хариулт авлаа. Үг хэлэх гишүүн байна уу? За С.Эрдэнэ гишүүн. 

С.Эрдэнэ: - Өнөөдөр энэ тун чухал хариуцлагатай ийм асуудал ярилцаж байгаа цаг үед өнөөдөр Засгийн газрын явуулж ирсэн үйл ажиллагаа, Засгийн газрын тэргүүнтэй холбоотой асуудлаар гишүүд асуулт тавьж, хариулт авч байна л даа. 

Тэгээд энд зүгээр ингээд уур амьсгалыг ажаад байхад одоо асуудлыг нэг тийм хувийн шинж чанартайгаар мушгин гуйвуулах, хувийн шинж чанартайгаар асуудлыг авч үзэх ийм уур амьсгал нэлээн давуу харагдаад байна л даа. Өнөөдөр ганц энэ чуулганаар асуудал шийдээд цаашаа Их Хурлаас хамааралгүйгээр сонгууль хүртэл явчихна гэсэн тийм бяр амтагдаад байгаа юм болов уу гэж С.Батболд сайдыг би тэгж харж байна. Их бяртай хариулаад л, их л бяртай уурхай ийм дүр төрхтэй тэр дээр залраад байх юм. 

Их Хурлын гишүүн бол танаас өнөөдөр ямар ч асуулт асууж болно. Ямар тайлбар танаас шаардаж болно. Энэ бол Их Хурлын гишүүнд олгогдсон онцгой эрх. Та бол өнөөдөр адилхан Их Хурлын гишүүн ч гэлээ гэсэн гүйцэтгэх засаглалын тэргүүн гээд сууж байгаа хүний хувьд бол Их Хурлын өмнө үгээ хэлж тайлангаа тавих үүрэгтэй. Энд эмзэглээд, энд ярвалзаад, энд одоо янз бүрийн байдал гаргаад байх шаардлага байхгүй. Та өнөөдөр Монгол Улсын гүйцэтгэх засаглалыг толгойлж байгаа юм бол Улсын Их Хурлын өмнө үүрэг хүлээж хариуцлага хүлээсэн хүн. Тэгээд одоо олон камер харчихаараа тэгдэг юм уу. Нэг л их асуусан асуултыг өөрийнхөө хувь хүнтэй холбосон байдлаар ярих гэж оролдоод л. Нэг тиймэрхүү байдал харагдаад байх юм. 

Таны түрүүн тэр Н.Батбаяр гишүүний асуусан асуултад та бол хариулах үүрэгтэй шүү дээ. Үүрэггүй юм бол та ажлаа өгөөд явчих хэрэгтэй шүү дээ. Адилхан энд суугаад тэгш эрхээ эдлээд сууж болно шүү дээ. Тэгээд ямар ч асуулт асуусан бай та хариулах үүрэгтэй. 

Би өнөөдөр бас яг энэ Зам тээвэр, барилга, хот байгуулалтын сайдын асуудал хэлэлцэж байгаатай холбогдуулаад би одоо дөнгөж нэр дэвшээд явж байгаа Ц.Дашдоржийн хувьд надад асуух, санал хэлэх зүйл одоогоор алга. Мэдээж одоо олонхиороо томилогдоод очих байх. Тэгээд хамгийн гол нь өмнөх сайдынхаа эхлүүлсэн тэр аж үйлдвэрийн парк байгуулах, тэр төмөр замын бодлогын асуудал. Сая Д.Тэрбишдагва гишүүний асуугаад тэр олон улсын нисэх онгоцны буудлын асуудал гээд энэ олон чухал асуудал өөрт чинь хүлээгдэж байгаа. Энэ ажлууд дээр энэ богино хугацаанд гол хүч анхаарлаа тавьж ажиллаарай гэсэн саналыг хэлье. 

Мөн Монгол Улсын Ерөнхий сайдад хандаж хэлэхэд энэ өнөөдөр Монгол Улсын нийслэл Улаанбаатар хотын хувьд өнөөдөр агаарын бохирдол хэмээс хэтэрлээ. Шөнө одоо хүйтний эрч 46, 47 градус хүрч хүйтэрч байна. Өдөртөө 20, 30 градусаас буухгүй байна. Энэтэй холбоотой энэ утаагүй зуух, утаагүй түлш, утаагүй гэсэн тодотголтой баахан бизнесүүд явсан. Энэ бизнес, энэ ажлын үр дүнг та шалгаачээ. 
Та энэ орон сууцжуулах бодлогын асуудал дээр өнөөдөр анхаарлаа тавиачээ. Энэ Хөгжлийн банкны энэ хөдөлдөггүй, ажилладаггүй энэ Хөгжлийн банкийг хөдөлгөөч, ажиллуулаач. Энэ тал дээр анхаарлаа тавиач, Ерөнхий сайд аа. Тэрнээс зүгээр одоо Их Хурлын гишүүдийн асуусан асуултад эмзэглээд хэрэлдээд суугаад байх нь таны үүрэг биш. Улс орны аюулгүй байдал, энэ ард иргэдийн маань эрүүл аюулгүй орчинд амьдрах энэ нөхцөлийг хангах үүрэг нь таны үүрэг шүү дээ. Өнөөдөр Улаанбаатар хотод энэ утаанаас чинь болоод хорт хавдар, удмын генед нь нөлөөлөх хүртэл ноцтой өвчнүүд газар авч байна. Тийм учраас энэ дээр.../минут дуусав/

Д.Дэмбэрэл: - Н.Батбаяр гишүүн үгээ хэлье. 

Н.Батбаяр: - Би уг нь үг хэлье гэж бодоогүй юм. Гэтэл Ерөнхий сайд миний асуултад хариулсан байдал нь намайг үг хэлэхэд хүргэж байна л даа. Ерөнхий сайд сэнтийдээ суучихаад л, би бяртай шүү, хэнийг ч би яавал ч яаж чадна шүү гэж хэлдэг нь та биш. Тийм үү. Таныг хэлэхээр айдаг нь бид биш, би биш тэр тусмаа. Үгээ олж хэлж байгаарай гэдгийг хэлчихье. Нэг. 

Хоёрдугаарт, тэр Тавантолгой орд газар та авсан гэж. Та луйвраар авсан шүү дээ. Тэрийг чинь социализмын үед нээчихсэн орд. Хайгуулаар хийгээд нээчихсэн ордыг дахиж хайгуул хийнэ гэж юу байдаг юм. Та хулгайн замаар л авсан шүү дээ. Тэрийгээ бас хулгайн замаар. Тийм биз дээ. Өөрөө сайд байх үедээ шийдүүлсэн шүү дээ. Тийм биз дээ. Тэгээд би сая танаас асуулаа шүү дээ. Тавантолгойн ордоо хүнд бэлэглэсэн юм уу, үгүй бол тэндээ одоо хувьцаа эзэмшиж байгаа юм уу, зарсан юм уу, зарсан бол хэдэн төгрөгөөр зарсан юм бэ гэж тодорхой асуултыг хоёр удаа тавилаа. Хариулсангүй. Та хариулах үүрэгтэй. Хулгай хийсэн хүн л юм аа нуудаг шүү дээ. Ил тод байх юм бол ил тод хэлэх ёстой шүү дээ. Нэг. 

Хоёрдугаарт, дээдэх нь суудлаа олохгүй бол доодох нь гүйдлээ олохгүй гэж ярьдаг юм. Ерөнхий сайд хүн жаахан намтай байх ёстой. Бушуу туулай борвиндоо баастай гэчихээ л туулай жилийн сүүлээр тийм ээ, туулай жилдээ хамаагүй өгч болохгүй шүү. 

Тэгэхээр хэдүүлээ, энэ цөөхөн монголчууд хэл амаа олж, намаар талцахаа больж нэгдэн нийлж явах юм бол энэ монголын түмэн олонд хэрэгтэй. Хэл амаа ололцохын үүднээс энэ хуулийг санаачилсан юм, хамтарч хийсэн юм аа гэж хэлээд байхад энийг хамтарч явуулчихаад ажил болгох дээрээ нэг рүүгээ дайрдагаа болио гэдгийг нь хэлсэн юм. Тийм учраас ерөөсөө Монголчууд ийм байдаг. Аливаа хүн хэлсэн үгэндээ эзэн болж, идсэн хоолондоо сав болдог байх ёстой. Нэг нүүрээрээ нэг юм яриад, нөгөө нүүрээрээ өөр юм ярьдаг улсуудад Монголчууд угаасаа дургүй. Тийм учраас хэлсэн үгэндээ эзэн болж, идсэн хоолондоо сав болж байгаарай. Төрийн энэ өндөр сэнтийд байгаа бол энэ сэнтийг хүндлээд, тэр сэнтийд таарсан бодлого, ажил явуулаарай гэж захиж хэлье дүүдээ. 

Д.Дэмбэрэл: - Х.Бадамсүрэн гишүүн үгээ хэлье. 

Х.Бадамсүрэн: - За баярлалаа. Тэгэхээр сүүлийн өдрүүдэд, өнөөдрийн чуулган дээр ч гэсэн янз янзын л яриа хөөрөө болж байна л даа. Ер нь би боддог юм. Хүн хүнээрээ байх шиг, юм үнэнээрээ байх шиг тийм сайхан юм байхгүй л дээ. Тэгээд ер нь аливааг хар цагааныг цаг хугацаа харуулж шүүж, байр байранд тавина биз дээ. Энэ салбарын сайдад нэр дэвшиж байгаа, урьд нь салбарын дэд сайдаар ажиллаж байсан Ц.Дашдорж гишүүнийг дэмжиж байна. 

Энэ удаагийн Улсын Их Хурал, Засгийн газар Оюу Толгойн хөрөнгө оруулалтын гэрээг байгуулсан. Энэний дагуу бүтээн байгуулалтын ажил хийгдэж үндсэн үйлдвэрлэлийн ажил үндсэндээ 70.0 хувь нь хийгдсэн байна. Мөн Тавантолгойг эдийн засгийн эргэлтэд оруулах ажил эхлээд явж байна. Ер нь энэ уул уурхайн томоохон үйлдвэрүүд, цогцолборуудыг барьж байгуулахдаа дагуулж хийдэг, заримыг нь түрүүлж хийдэг ийм ажил байдаг л даа. Энэ зарчим Оюу Толгой, Тавантолгойд ч үйлчлэх ёстой. Харамсалтай нь өнөөдөр дэд бүтцийн асуудал, хот байгуулалтын асуудал шийдэгдсэнгүй. Ийм болохоор шинээр томилогдох гэж байгаа сайд танд хандаж хэдэн саналыг хэлмээр байгаа юм. 

Нэгдүгээрт нь, Мандалговь, Даланзадгадын хооронд энэ 3 жилийн хугацаанд нэг ч километр зам тавигдсангүй. Тийм учраас энэ замыг та түргэлүүлээч. Мандалговиос цааш нь, Цогт-Овоогоос хоёр тийш нь, Даланзадгадаас угтуулаад тавиачээ. Ийм хэмжээний замыг, 200 хэдэн километр замыг хувийн хэвшлийнхэн жил хүрэхгүй хугацаанд тавьчихаж. Энэ дээр сэтгэл хэрэгтэй юм шиг байна. 

Хоёрдугаарт нь, Даланзадгад, Тавантолгой, Оюу Толгой дамжаад Чойбалсан хүрэх төмөр замын асуудлыг бид Улсын Их Хурал бодлого гаргасан. Шийдвэр бий. Харамсалтай нь мөн нэг км зам тавигдсангүй. Яаралтай эхлүүлээчээ. 

Гуравдугаарт нь, олон жил яригдсан нүүрсний замыг цэгцлэх хэрэгтэй байна. Ер нь энэ овор хэмжээ ихтэй бараа, бүтээгдэхүүн ачааг авто замаар бардаггүй юм шүү гэдгийг бид бас мэргэжлийн хүмүүс олон ярьж байсан. Харин одоо хаа хаанаа ойлгож эхэлж байх шиг байна. Тийм учраас энэ төмөр замыг нэгдүгээр, хоёрдугаар ээлж гэлгүй эхлүүлээчээ. Тэгэхгүй бол үнэхээр энэ автозамаар энэ их хэмжээний ачаа, тэр тусмаа олон сая тонн ачаа тээвэрлэнэ гэдэг бол, тэр тусмаа говийн хөрсөн дээр. Үнэхээр хүн тамласан энэ байгаль орчныг сүйтгэсэн ийм ажил болж байгааг та анхаараасай. 

Мөн Ханбогд, Цогтцэций сум, Гурвантэс сумын төвийг хот болгох ажил цаг алдсаар байна. Энд анхаарах байх гэж найдаж байна. Тэр тусмаа та сая газар дээр нь очиж танилцлаа. Өмнөговьчуудын санал бодлыг сонссон. Ийм учраас их тодорхой ажил хийж, үр дүнд бага цаг хүрэхгүйгээр хүрнэ байх гэж найдаж байна. Танд амжилт хүсье. Баярлалаа. 

Д.Дэмбэрэл: - Баярлалаа. Ц.Баярсайхан гишүүн үгээ хэлье. 

Ц.Баярсайхан: - Сая Х.Бадамсүрэн гишүүний хэлсэнтэй үг үсэг үндсэндээ яг давхардуулаад адилхан санаатай байгаа. Яагаад гэвэл энэ аймгаас сонгогдсон хоёр гишүүний хувьд. Дээр нь нэр дэвшиж байгаа Ц.Дашдорж гишүүн маань сая очиж Цогтцэций, Гурвантэс, Ханбогд, Даланзадгад сумын иргэдтэй уулзахад бид хамтдаа байсан. Тэгээд үнэхээр энэ бүтээн байгуулалтын ажлыг л одоо урагшлуулъя гээд. Бид Оюу Толгойг шийдсэн гээд байгаа. Тавантолгойг одоо бас шийдэх гээд байна гэж. Тэнд дэд бүтцийн асуудлыг шийдэхгүйгээр энэ ажил яагаад ч урагшлахгүй нь харагдаж байгаа юм. 

Хамгийн иргэдэд тулгамдаж байгаа хүндрэлтэй асуудал бол тэр нүүрсний экспортын зам. Энийг бол бид нар олон жил ярьж байгаа шүү дээ. Шийдвэр гаргасан. Х.Баттулга сайд Засгийн газар дээр ярьж байгаад энэ замыг хүртэл хаасан. Зам хаасан нь бол бас л эргээд эдийн засагтаа нөлөөлж байгаа юм. Тэгээд өнөөдөр Өмнөговь аймаг улсад 120 тэрбум төгрөг төвлөрүүлж байгаа. Оюу Толгой 300 гаруй тэрбум төгрөгийг Хүний хөгжлийн санд өглөө гэж ярьж байгаа юм. Нөгөө Эрдэнэс Монгол. За бараг экспорт нь эхлээгүй шахуу. 300-гаад, 328 орчим тэрбум төгрөгийг улсад төвлөрүүлсэн. 

Сая тэр орон нутгийн Тавантолгой татвар төлдөг, төлдөггүй гээд яригдлаа. Бас нэг 60-аад тэрбум төгрөгийг улсад төвлөрүүлж байна. Тэгэхээр энэ чинь ашиглалтын явцдаа, ашиглаж эхлээгүй байхдаа л зөвхөн энэ 3 газраас гэхэд бараг Монгол Улсын төсвийн зургааны нэг нь шахуу бүрдэж байна шүү дээ. 

Тэгээд эргээд нөгөө дэд бүтэц рүү нь мөнгө байдаггүй. 2008 оноос эхлээд одоо бид нар Улаанбаатар Мандалговь, Мандалговийг бас оруулж байна шүү дээ. Мандалговь, Даланзадгадын замыг одоо бид эргэн төлөгдөх нөхцөлтэйгээр оруулсан. Энэ жил Мандалговиос цаашаагаа, хэрвээ ажлаа хийх юм бол 30.0 тэрбум төгрөг улсын төсөв дээр суулгасан байгаа. За Мандалговь, Даланзадгад, Тавантолгой, Оюу Толгойн чиглэлээр бас зам тавихаар 145 тэрбум төгрөгөөр эргэн төлөгдөх нөхцөлтэйгээр хийхээр мөн улсын төсөвт үндсэндээ 4 дэх жилдээ явж байна. Энэ ажил бол хийгдээгүй. 

Тэгээд яагаад энийг хэлж байна вэ гэвэл манай иргэд бол нэгдүгээрт энэ зам тавихгүй бол үнэхээр энэ байгаль орчны асуудал, тэнд тэгээд хүн байтугай мал байхад одоо хэцүү болж байна. Тавьж байгаа замуудад ерөөсөө айл амьтан бэлчээрлэх, бид чинь бэлчээрийн мал аж ахуйтай шүү дээ. Дээр нь нүүдэл суудал хийх, зэрлэг ан амьтан одоо орох гарах нүх сүв ч байхгүйгээр ингэж ярьж болохгүй ээ. Олон салаа зам барьж болохгүй ээ гэдэг асуудлыг тавьж байна. Тийм учраас энэ бүх асуудлыг бас Засгийн газар анхааралдаа авч. Ялангуяа түрүүчийн сайдад хөрөнгө мөнгө олддоггүй байсан бол одоо бас нэг намын юм байна арай илүү анхаарах байлгүй дээ. Д.Хаянхярваа сайд бас хөрөнгө мөнгөнийх нь хувьд бас анхаараарай. Ингэхгүй бол мөн л энэ яриа үлгэр болно. 

Хоёрдугаарт, энэ сайдууд аягүй бол Улсын Их Хуралд нэр дэвшээд явчих юм бол тэгээд энэ ажил бол үндсэндээ хийгдэхгүй болох нь. Тийм учраас та бүхэн богино хугацаанд энэ сайдын ажлаа эрчимтэй хийж, энэ том бүтээн байгуулалт дагасан дэд бүтцийн асуудлыг л нэн тэргүүнд шийдэж өгөх шаардлага бол өнөөдөр юу юуны өмнө чухал байгаа. Тийм учраас саяны ярьдаг энэ дэд бүтцийн асуудлуудыг онцгой авч үзээд. Магадгүй ойрын үед Засгийн газар энэ дэд бүтцийн асуудлаар уг нь нэг тогтоол гаргасан байх учиртай. Тийм учраас энийг эрчимжүүлэх хэрэгтэй. 

Цаасан дээр гарсан шийдвэр бол их байгаа. Хэрэгжилт бол тааруухан байгаа. Тэгээд энэ ажлаа эрчимжүүлээрэй гэж хэлэх байна. 

Д.Дэмбэрэл: - Баярлалаа. Баянгол дүүргийн Сэтгэмж цогцолбор сургуулийн төгсөх ангийн сурагчид, багш нар Ц.Мөнх-Оргил гишүүний урилгаар Улсын Их Хурлын чуулганы үйл ажиллагаатай танилцаж байна. Багш, сурагчдад өндөр өндөр амжилт хүсэн ерөөе. 

С.Ламбаа гишүүн үгээ хэлнэ. 

С.Ламбаа: - За баярлалаа. Би зүгээр хоёр зүйлийг л хэлэх гэсэн юм. Сая Ц.Баярсайхан гишүүн, Х.Бадамсүрэн гишүүн хоёр өмнийн говийн асуудлаар ярилаа л даа. Би гарсан тогтоолтой холбогдуулж хоёр зүйл хэлье гэж бодож байгаа юм. Өмнөговь аймгийн Ханбогд, Цогтцэций суманд сум дундын эмнэлэг биш бүр нэгдсэн эмнэлэг, 50 ортой нэгдсэн эмнэлэг барих ийм шийдвэр гарсан байгаа. Тэгэхээр энэний хөрөнгө мөнгө бол 2012 оны төсөвт суугаагүй. Тийм учраас энэ компаниудын нийгмийн хариуцлага гэдэг үүднээс нь авч үзээд Оюу Толгой, Энержи Ресурс гээд энэ компаниудтай яриад Зам тээвэр, барилга, хот байгуулалтын яам, Эрүүл мэндийн яам, холбогдох компаниуд нь гурвалсан гэрээ байгуулаад ер нь бол энэ нийгмийн хариуцлагын хүлээх энэ хүрээндээ хөрөнгө мөнгийг нь гаргаад энэ 50 ортой эмнэлгийг маш яаралтай барьж эхлэх хэрэгтэй байгаа юм. 

За зураг төслийг хурдан дуусгах тал дээр ч гэсэн Ч.Хүрэлбаатар бас анхаарах ёстой. Эрүүл мэндийн яаман дээр энэ зураг төсөл дуусч байгаа. Тийм учраас энэ барилга байгууламжийг эхлэхгүй бол ерөөсөө 4-хөн мянган хүнтэй байсан Ханбогд өнөөдөр арван хэдэн мянган хүнтэй болчихож байгаа учраас багталцахгүй байгаа. 

Засгийн газарт асуудал оруулаад 2012 оны төсөвт Цогтцэций, Ханбогд хоёрыг орон тоог нь нэмчихсэн. Нөгөө эмч, сувилагч нарынх нь орон тоог нэгдсэн эмнэлгийн хэмжээнд аваачаад нэмчихсэн байгаа учраас одоо энэ барилгыг нь яаралтай барьж ашиглалтад оруулах зайлшгүй шаардлагатай байгаа юм. Тийм учраас Ц.Дашдорж гишүүн одоо энэ албыг аваад Эрүүл мэндийн яамтай яриад энэ асуудлыг түргэтгээд ер нь одоо дулаан эхлэнгүүт л ер нь шавыг нь тавиад хоёр талаасаа барих. 

Сая Засгийн газраар Ханбогдын хот төлөвлөлтийн төлөвлөгөө батлагдсан. Тэр дотор сургууль, эмнэлэг гээд бид саналаа гаргаад оруулсан гэдгийг Ерөнхий сайд мэдэж байгаа шүү дээ. Тийм учраас энийг ер нь бол сургууль, эмнэлэг хоёр хамгийн түрүүнд баригдах ёстой. Тэгж байж энэ хүүхдүүд нь сургуульдаа орно. Ард иргэд нь эрүүл мэндийнхээ асуудал анхаарах ийм шаардлага гарна шүү дээ. Тийм учраас энэ дээр та анхаарал тавьж, ер нь одоо ингээд 3 сарын 15, 16 гэхэд л барилгын суурийг нь тавиад эхэлбэл их сайн байна шүү. 

Ер нь Оюу Толгой тал бол нэлээн нааштай байгаа. Цогтцэций сумын асуудлыг нэг их сайн яриагүй байгаа шүү. Энэ дээр та нэг анхаарал тавиад, эмнэлэгтэй болгох, сургуультай болгох асуудал дээр нь нэлээн анхаарал тавьж өгөөрэй гэж ингэж хүсье. Баярлалаа. 

Д.Дэмбэрэл: - Л.Гүндалай гишүүн ярина. 

Л.Гүндалай: - Тэгэхээр би нэг зүйлийг бас хэлье гэж бодож байна. Тавантолгойн орд газрын талаар бас ярихгүй байж болохгүй юм. Энэ дээр бас энэ Ерөнхий сайд С.Батболдыг би бас өмгөөлье гэж бодож байна. Юм үнэнээрээ байсан нь дээр байх. Тавантолгойн орд газрыг социализмын үед нээсэн. Энэ орд газрыг нээсний дараа хэдэн онд юм мэдэхгүй тэр Тавантолгойн орд газрын одоо эзэмшиж байгаа жижиг Тавантолгойг тойрсон бүх газрыг лиценз маягаар гадны компани авсан байгаа. Тэр нь одоо BHP Billiton гээд дэлхийн номер нэг компани авсан байгаа. Тэр компани авчихсан байж байгаад нүүрс олигтой үнэд хүрэхгүй байна. 
Судалгаа шинжилгээ хийгээд ер нь өөрсдөд нь ашиггүй юм байна гээд эргээд одоо тэрийгээ буцаагаад өгсөн юм болов уу гэж би ойлгосон. Үүний дараа тэр газрыг, тэр лицензийг манай Ерөнхий сайд С.Батболдын компани одоо хуулийн дагуу, хууль ёсны дагуу, тэр үеийн мөрдөгдөж байсан хуулийн дагуу авчээ гэж би ойлгосон. Дараа нь тэгээд энэ Тавантолгойн орд газрыгаа нэг хэсгийг нь Энержи Ресурс гэдэг одоо манай Монголын нэлээд том компаниуд нийлж нэг хэсгийг нь авсан. Үлдсэн 90 гаруй хувь нь одоо Монголын Засгийн газрын мэдэлд очсон. 

Тэгэхээр энийг бол би бас тийм муу зүйл, буруу зүйл хийсэн гэж үзэхгүй байгаа юм. Юм үнэнээрээ байсан нь дээр байх. Энэ хүн хэрвээ энийгээ зарчихсан байвал яах байсан юм. Эргээд тэр BHP Billiton нь худалдаад авчихсан ч юм уу, аль эсвэл хэн нэгэн гадаад дотоодын өөр этгээд авчихсан байсан бол аягүй бол өгөхгүй. Аягүй бол юу гэдэг юм 34.0 хувийг нь би өөрөө эзэмшинэ гээд, хуулийн дагуу гээд. Тэгээд сууж байж ч мэднэ шүү дээ. Гэтэл нэлээд их газрыг Монголын компаниудад өгөөд. Тэр нь одоо хоорондоо яадаг юм би сайн мэдэхгүй юм. Ямар ч байсан одоо дийлэнхи ихэнхи хувь, одоо бараг 90 орчим хувь нь ингэж төрийн мэдэлд ирснийг би бас нэлээд жудагтай юм хийсэн байна гэж үзэж байгаа юм. Тийм. Тийм учраас бас юм үнэнээрээ байвал бас дээр байх. Монголд бас ийм хоншоортой, ийм одоо бас биеэ засаад гэрээ засчихсан энэ зэргийн зүйл хийсэн хүнийгээ бас хамаагүй ингэж бас болохгүй байх гэж би бодож байна. Тийм. Тэр гавъяаг бас үнэлэх ёстой гэж бодож байна. Нэгдүгээрт. 

Жижиг Тавантолгой бол одоо нэгэнт стратегийн орд газар учраас жижиг Тавантолгойн 51.0 хувийг төр эзэмших талаар бас Монголын энэ төр засаг яагаад ярихгүй байгаа юм бэ гэдгийг ч бас давхар ярих хэрэгтэй. Тийм биз. Жижиг Тавантолгой чинь стратегийн орд газар мөн биз дээ. 

Тэгээд ер нь яагаад Тавантолгойн орд газрыг ингээд улсын төсвөөр социализмын үед хайгуулыг нь хийчихсэн байхад гадны компани авчихсан байсан юм бэ. Тэр 90-ээд онд. Тэрийг одоо яагаад ярьдаггүй юм бэ, өнөөдрийг болтол. Тэгээд тэр гадны компани нь зараад, тэр компаниас нь аваад өнөөдрийг хүртэл хүнд зарахгүй хадгалж байгаад тэгээд төрдөө өгсөн тэр хүнийгээ бас ингэж буруушааж болохгүй гэж би хувьдаа бодож байна. Юм үнэнээрээ дээр байх. Тийм биз. 

Ц.Дашдорж нэр дэвшигчийн хувьд би 4 жил, 2000-2004 онд хамт Их Хуралд суусан юм. Одоо ингээд 8 дахь жилдээ хамтдаа сууж байна. Ер нь их юманд хүлээцтэй даруухан ханддаг ийм хүн байгаа юм. Тэнд очоод ажил төрлийг их улс төржихгүйгээр, намчирхахгүйгээр сайн хийх болов уу гэж. Үлдсэн энэ жаахан хугацаанд ч гэсэн яах вэ тэгж ажиллах байх гэж би хувьдаа бодож байна. Тийм учраас бас дэмжиж байна гэж хэлмээр байна. Тэгэхдээ.../минут дуусав/

Д.Дэмбэрэл: - Д.Тэрбишдагва.

Д.Тэрбишдагва: - За баярлалаа. Л.Гүндалай гишүүн дэмжсэн гээд үг хэлчихсэн шүү дээ. Тийм учраас протоколд тэмдэглэгдсэн. Бодвол дэмжсэн юм шиг байна. 

Сая би асуултаараа Ц.Дашдорж гишүүнд бас тодорхой санал хэлмээр байна. Үнэхээрийн энэ өнгөрсөн хугацаанд цаас үйлдвэрлэсэн сайдууд бий. Яг бодит үнэнийг хэлэхэд замын асуудал жил болгон ярьдаг, хугацаандаа хийж чаддаггүй. Тэгээд он дамжаад байдаг энэ асуудлыг би онцгойлон анхаараачээ гэж нэгдүгээрт хүсмээр байгаа юм. Түүний дотор Ерөнхий сайд, за мөн өмнөх Сангийн сайд, таны өмнөх Зам тээврийн сайд нэг асуудлыг дэмжиж Засгийн газрын хуралдаанаар оруулж Хөгжлийн банкинд оруулахаар ингээд ярьчихсан байгаа. Та энийг оронгуутаа хэрэгжүүлээрэй гэж хүсье. Миний бичиг оччихсон байгаа. Тэр нь юу гэхээр Гэмтлийн эмнэлгийн доод талаас нэгдүгээр хорооллын араар яваад Толгойт руу шууд дамждаг тийм зам байгаа. 
Тэрийг уг нь улсын төсөв, Хөгжлийн банкинд оруулна гэж ярьж байгаад ямар нэгэн хариуцлагатны хариуцлагагүй үйл ажиллагаанаас болоод мартсан юм билээ. Тэр бол нэгдүгээр хорооллын дундуур явж байгаа замын ачааллыг багасгах, хоёр урсгалыг дээгүүр, одоо нэгдүгээр хорооллын араар явах тийм ач холбогдолтойг Ерөнхий сайд, Сангийн сайд, өмнөх сайд ч бүгд ойлгосон. Одоогийн байдлаар тэр бичиг очсон. Энийг Хөгжлийн банкны тэр 600 сая төгрөг орж ирэхэд хамгийн түрүүнд хэрэгжүүлэх чиглэлээр өмнө нь шийдсэн учраас энийг одоо Засгийн газрын хуралдаанаар оруулж шийдүүлж өгөөрэй гэдгийг танаас хүсмээр байна. 

Хоёрдугаар асуудал бол цаашдаа энэ том том төслүүдийг хэрэгжүүлэх хөрөнгө мөнгөний асуудал, иж бүрнээр нь шийдэхэд онцгойлон анхаарах хэрэгтэй. Таны өмнө бол бэлээхэн цаас боловсрогдсон нэлээд төслүүд байгаа гэж үзэж байгаа. Тийм учраас энэ Хөгжлийн банкны асуудал, би өглөө уг нь Сангийн сайдад хэлье гэж бодсон юм. Та нэг кабинетийн хүмүүс болох байх. 
Тэгэхээр Ерөнхий сайд ч байна. Хөгжлийн банкныхаа асуудлыг ойрын хугацаанд хөрөнгө мөнгийг нь оруулж ирж Хөгжлийн банкийг хүлээсэн дэд бүтэцтэй холбоотой маш олон төслүүд байгаа шүү. Хэрвээ Хөгжлийн банкны мөнгө л орж ирэхгүй бол Хөгжлийн банкнаас шалтгаалаад энэ хөдөө орон нутагт янз янзын төслүүд байгаа учраас энэ Хөгжлийн банкны асуудал дээр онцгойлон анхаарч, гадна дотноос мөнгө босгох асуудлаа маш яаралтай шийдэж өгөх юм бол танайх хөрөнгө мөнгөтэй болж, олон олон дэд бүтцүүдийг богино хугацаанд эхлүүлэх хэрэгтэй. Хэрвээ эхэлсэн тохиолдолд бол цаашаа явчихна л даа. Тийм учраас энэ дэд бүтцийн эхлэх ёстой зүйлүүдийг явуулах л ёстой. 

Зүгээр миний бодлоор энэ жил болгон улсын төсвөөс өгч байгаа энэ зам дээр жаахан хариуцлагагүй хандсан тал бий. Яг төмөр замыг бол 2 жилийн дотор барьчихна гэсэн. 1 километр зам тавиагүй. Тэрийгээ одоо хувийн хөрөнгө оруулалтаар ч юм уу, янз янзын чиглэлээр тодорхой хэмжээгээр эхлүүлчих боломж хайсан бол байсан байх гэж ингэж ойлгодог. Тийм учраас энэ улс орны ирээдүйн хөгжилтэй холбоотой асуудал. Ер нь бид сайн муугаа ярьдаг ч гэсэн ирээдүйн хөгжилтэй, хөгжлийн төлөө асуудлыг ярихад дэд бүтэцгүй. Цахилгаан станцгүйгээр, төмөр замгүй, замгүйгээр маш амаргүй учраас энэ асуудал дээр одоо Засгийн газар ч гэсэн, Ерөнхий сайд ч гэсэн, шинээр болж байгаа сайд ч гэсэн онцгой анхаарах хэрэгтэй. Энийг л тавьчих юм цаашдын хөгжилд маш чухал шүү гэдгийг одоо бас захиж хэлмээр байна. Баярлалаа. 

Д.Дэмбэрэл: - За баярлалаа. Ерөнхий сайд. 

С.Батболд: - Би гишүүдийн хэлсэн дээр хоёрхон зүйлийг нэмээд хэлчихье гэж бодсон юм. Нэгдүгээрх нь, энэ Хөгжлийн банктай холбоотой асуудал бол энэ дэд бүтцийн салбарт хийгдэх гол ажлуудын үндэс суурь болчихоод байгаа юм. Тэгээд энийг бол Засгийн газар хамгийн тэргүүн ээлжинд анхаарч, санхүүжилтийн асуудлыг шийдэх тал дээр ажиллана гэдгийг хэлье. Бүхий л хүчин чадлаараа. 

Хоёр зүйлийг бас тодруулга хийх нь зүйтэй гэж ингэж би бас бодож байна. Түрүүн улс төрийн чанартай асуудалд улс төрийн чанартай хариулт өгсөн. Бас тэр дотор зайлшгүй хариулах ёстой асуудлыг Их Хурлын гишүүн Н.Батбаяр тавьсан учраас тодруулга хийх нь зүйтэй гэж ингэж үзэж байна. Сайд байхдаа Тавантолгойн лицензийг авсан гэсэн асуудлыг би буруу ташаа мэдээлэл байна гэдгийг хэлэх нь зүйтэй гэж бодож байна. 1999 онд намайг бизнесийн салбарт байхад. Энэ дотор бас бас Н.Батбаяр гишүүн өөр нэг зүйлийг залруулга хийх ёстой гэж бодож байна. 
Би 1986-1992 он хүртэл төрийн ажил, 2000-2012, 18 жил төрийн ажилд байгаа шүү. Сая 10 хүрэхгүй жил гэж хэлсэн. 20-иод жил төрийн ажилд байгаа. Энэ дунд бизнес хийж байхад 1999 онд Mine Info гэж компани, сая Л.Гүндалай гишүүн зөв мэдээлэл өглөө л дөө. Бодит үнийг ярилаа. BHP компани буцаагаад нүүрсний үнэ ханш муу гэж хэлээд, энийг одоо бага байна, эдийн засгийн хувьд ашиггүй гээд буцаачихсан лицензийг Mine Info гэж компани аваад, энийг Монголын компаниуд хамтарч ашиглая гэсэн саналыг 1999 оны намар санал дэвшүүлж, хамтарч Монголын компаниудтай ажиллая гэж ирсэн юм. Намайг бизнест байхад. Тийм учраас ийм гараатай. 1999 онд хайгуулын лицензийг нь авсан, энэ Тавантолгойг авсан компаниуд ирж хамтарч ажиллах санал тавьж цаашдаа Энержи Ресурс гэж компани бүрэлдэж олон үндэсний компаниуд нэгдэж ажилласан гэдгийг бас энд хэлэх нь зүйтэй гэж бодож байна. 

Энд Алтай Холдинг компани, миний хөрөнгө оруулсан компани бол 15.0 хувийг нь эзэмшиж байсан, Энержи Ресурст. Үүнийг MCS компанид зах зээлийн гэрээгээрээ арилжаалсан болно. Энэ холбогдох гэрээтэй, татвартай асуудлыг би гишүүнд жич мэдээллээр хүргүүлье гэдгийг хэлье. Ийм тодруулгыг хийх гэсэн юм. Баярлалаа. 

Д.Дэмбэрэл: - Баярлалаа. Гишүүд үгээ хэллээ. Санал хураалтад бэлтгэе. Тэр цаагуур байгаа гишүүдийг оруулъя. 

Монгол Улсын Засгийн газрын гишүүн, Зам тээвэр, барилга, хот байгуулалтын сайдаар Цэдэвийн Дашдоржийг томилох саналыг дэмжье гэсэн санал хураалт явуулж байна. 

53 гишүүн санал хураалтад оролцож, 34 гишүүн зөвшөөрч, 64.2 хувийн саналаар Ц.Дашдорж томилогдож байна. Сайдаар. 

Дараачийн сайдын асуудлыг яръя. Монгол Улсын Засгийн газрын гишүүн, Байгаль орчин, аялал жуулчлалын сайдад нэр дэвшүүлэх асуудлыг ярилцъя. За Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Су.Батболд танилцуулна. Су.Батболд гишүүнийг индэрт урьж байна. 

Су.Батболд: - Улсын Их Хурлын дарга, эрхэм гишүүд ээ, 

Монгол Улсын Ерөнхий сайдаас Монгол Улсын Засгийн газрын зарим гишүүдийг томилуулах тухай асуудлыг 2012 оны 01 дүгээр сарын 25-ны өдөр Улсын Их Хуралд өргөн мэдүүлсэн билээ. Монгол Улсын Засгийн газрын гишүүн, Байгаль орчин, аялал жуулчлалын сайдаар Дамдингийн Цогтбаатарыг томилуулахаар санал оруулсныг Байгаль орчин, хүнс, хөдөө аж ахуйн байнгын хороо 2012 оны 01 дүгээр сарын 25-ны өдрийн хуралдаанаараа хэлэлцлээ. 

Тэрээр 1970 онд Улаанбаатар хотод төрсөн. 1994-1996 онд Гадаад хэргийн яамны Ази, Африкийн газарт мэргэжилтэн, 1994-1995 онд Монгол Улсын Их Сургуульд багш, 1998-2002 онд Гадаад хэргийн яаманд мэргэжилтэн, газрын орлогч дарга, 2002-2008 онд Монгол Улсын Ерөнхийлөгчийн гадаад бодлогын зөвлөх, 2008-2011 онд Гадаад харилцааны яамны Төрийн нарийн бичгийн дарга, 2012 оны 01 дүгээр сараас Монгол Улсын Ерөнхий сайдын зөвлөхөөр ажиллаж байгаа бөгөөд төрийн албанд нийт 18 жил ажиллаж байна. 

Д.Цогтбаатарыг Засгийн газрын өмнө тавигдаж байгаа зорилтыг хэрэгжүүлэх, тухайн ажлыг хариуцах чадвар, ажлын туршлагыг харгалзан Засгийн газрын гишүүн, Байгаль орчин, аялал, жуулчлалын сайдын албан тушаалд нэр дэвшүүлсэн байна. 

Байнгын хорооны хуралдааны үед Улсын Их Хурлын гишүүд нэр дэвшигч Д.Цогтбаатарт хандаж байгаль орчны хууль, эрх зүйн орчныг сайжруулахад анхаарах, идэвхи чармайлт гаргаж ажиллахын зэрэгцээ Монгол орны уур амьсгалын өөрчлөлт, цөлжилт, усны хомсдолын асуудалд дэлхий нийтийн анхаарлыг хандуулж, дэмжлэгийг авч ажиллахыг санал болгож байлаа. Монгол Улсын Засгийн газрын гишүүн, Байгаль орчин, аялал, жуулчлалын сайдаар Д.Цогтбаатарыг томилуулахыг Байнгын хорооны хуралдаанд оролцсон гишүүдийн олонхи дэмжсэн болно. 

Улсын Их Хурлын дарга, эрхэм гишүүд ээ, 

Д.Цогтбаатарыг Монгол Улсын Засгийн газрын гишүүн, Байгаль орчин, аялал жуулчлалын сайдаар томилуулах талаар Байгаль орчин, хүнс, хөдөө аж ахуйн байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: - Су.Батболд гишүүнд баярлалаа. За асуух асуулттай гишүүд байна уу? Р.Гончигдорж гишүүн асуултаа тавъя. 

Р.Гончигдорж: - Ерөнхий асуулт. Нэг бүрчлэн хэлэлцэж байгаа учраас Д.Цогтбаатар нэр дэвшигч дээр таарч байна. Богино хугацаанд томилогдож байгаа юм. Ер нь зүгээр бусад тохиолдолд тухайн үед асуудал шийдвэрлэх асуудал их тодорхой байгаад, тэр асуудлыг шийдвэрлэхэд их зохистой гэж үзсэн байдлаар бас Засгийн газрын гишүүдийг хооронд нь сэлгэдэг, сольдог, өөрчилдөг тийм зүйлүүд бий л дээ. 

Тэгэхээр зэрэг би Ерөнхий сайдаас асуух гэсэн юм. Одоо яг энэ үлдэж байгаа энэ богино хугацаан дотор энэ сайд нарыг одоо бид томилох гэж байна. Тэгэхээр зэрэг яг сайд нарыг томилж байгаа энэ салбарууд дээр яг хүлээгдэж байгаа үндсэн ажил бол ийм байгаа. Энэ үндсэн ажилд илүү тохирох хүчин зүйлүүд нь бол ийм ийм учраас боловсон хүчний ийм сонголт хийсэн юм аа гэдэг дээр та тус бүр дээр нь товчхон товчхон хэлээч. Яг энэ салбарт, яг одоо энэ үндсэн 6 сард энэ л чухал байгаа учраас би энийг сонгосон юм. Илүү энд гэж. Одоо бол гол бодлого, төсөв бүх юм батлагдсан шүү дээ. Тийм ээ.
 Ер нь зүгээр анзаарч байхад Их Хурлын гишүүн бөгөөд Засгийн газрын гишүүн маань яг харахад яг тухайн бодлогоороо бодлого боловсруулж, тэгээд Их Хурлаар бодлого нь тодорхойлогдож чадсан чадамжууд нь илүү харагддаг л даа. Жишээлэх юм бол юу дэг одоо Тэргүүн шадарын хувьд бол иргэний бүртгэл мэдээллийн чиглэл дээр, мөн жижиг дунд үйлдвэрлэлийн чиглэл дээр бодлогын шинэчлэл том түвшинд тавигдаад. Сангийн сайдын хувьд бол төсвийн бүрэн шинэтгэлийг хийж, орон нутгийн төсөв, хөрөнгийн болон бараа, бүтээгдэхүүн худалдах, худалдан авах чиглэл дээр орон нутгийн эрх мэдлийг өргөтгөх гээд энэ чиглэлээр үнэхээр том бодлогууд хийгдлээ шүү дээ. Би бусад сайдууд дээр ч хэлж болно. Батлан хамгаалахын сайд бол Монгол цэргийн бодлого, Монгол цэргийн бодлогоороо уялдуулж хөрөнгө оруулалтын, олон улсын хамтын ажиллагааны чиглэл дээр томоохон бодлогуудыг батлуулж, тэгээд тэрний хэрэгжилт явлаа шүү дээ. Эрүүл мэндийн сайдын хувьд бол үнэхээр эрүүл мэндийн салбар дахь том бодлогуудын шинэчлэл хийгдлээ шүү дээ. 5 багц хуулиар. Тийм ээ. 

Дараачаар нь барилга, хот зам байгуулалтын юунд бол үнэхээр түрүүн хэллээ. Бодлогын түвшинд томоохон шийдлүүдийг хийчихсэн. Хэрэгжилтийн түвшинд бэрхшээлтэй байх жишээтэй. Байгаль орчны хувьд бол байгаль орчны 4 багц хуулиар, ялангуяа ургамлын олон төрөл зүйлийг хамгаалах, байгаль орчны хамгаалалтын чиглэлүүдээр гарсан. Энийг би яагаад дурьдаж хэлж байгаа юм бэ гэхээр зэрэг бодлогууд тодорхойлогдсон сууриуд дээр сайдууд маань томъёологдож байна. Одоо ямар бодлого шинээр тодорхой шаардлагууд байна вэ, эсвэл бодлогууд хэрэгжүүлэх тал дээр илүү чадамж нь шаардлагатай байна уу гэдгийг тодруулах гэж ингэж асууж байгаа юм Ерөнхий сайд аа. 

Би бас нэг зүйл дээр зүгээр нэг санамж хэлмээр байгаа юм. Сүүлд санал дээр ч хэлж болно. Тэгээд биеэ засаад гэрээ зас, гэрээ засаад төрөө зас гэдэг тэр зарчмыг их тодорхой хэллээ л дээ. Тэгэхээр зэрэг энэ зарчмыг бид нар бас их зөв ойлгохгүй бол би бас их гажилт үүсээд байна гэж. Ер нь жаахан хөрөнгө мөнгөтэй болж байгаад төр лүү орж ирэх эрхтэй. Хөрөнгө мөнгөтэй нь түрж орж ирэх эрхтэй гэдэг ойлголтоор төлөвшиж болохгүй юм. Бид 20 жилийн өмнө ардчилсан хувьсгал хийж байхад биеэ засч чадсан уу гэвэл, олигтой хувцастай байсан уу, үгүй юу гэдэг асуудал руу ороод бас ичингүйрх л байх. Гэрээ засч чадсан уу гэвэл ам бүлтэй, гэр бүлтэй, сайн сайхан гэр бүлтэй. Гэхдээ орон сууцанд орж чадаагүй л явсан улсууд шүү дээ. Тийм учраас энэ биеэ засч гэрээ засна гэдэг бол хүний хувьд зөв төлөвшсөн, зөв ёс зүйтэй. Гэрээ зассан уу гэдэг нь одоо гэр бүлийн ариун журам, гэр бүлийн хүрээнд бол илүү төлөвшиж тогтсон гэдэг нэг ийм агуулгаар нь цаашаа бас төрийн албаны, төрийн албандаа орж байгаа, төрөө засах гэж ирж байгаа түшээддээ тавьдаг тэр нэг зарчмууд нь түүгээрээ.../минут дуусав/

С.Батболд: - Р.Гончигдорж гишүүний асуултад хариулъя. Түрүүн би бас танилцуулахдаа хэлж байсан. Танилцуулга дээрээ. Эдгээр хүмүүсийг бас ажил мэргэжлийн ур чадвар, зохион байгуулах авъяас, мэргэжил, энэ бүгдийг нь харгалзаад сонгож нэрийг нь дэвшүүлж байгаа юм гэж ингэж танилцуулсан байгаа. 

За хүн болгон дээр нь тодруулж асууж байх шиг байна. Сангийн сайдын хувьд бол бас энэ Засгийн газрын бүрэн эрхийн хугацааны сүүлийн хагас жил бөгөөд нөгөө үхрийн сүүлэн дээр хутга гэдэг шиг бас хэдийгээр бага хугацаа гэж ойлгож байгаа ч гэсэн хариуцлагатай ийм 6 сар болж байна л даа. Тэгэхээр энэ дээр үндсэн ажил бол бодлогууд нэлээн тодорхой гарчихсан. Бас энийг хэрэгжүүлэх асуудал нэгдүгээрт. 

Хоёрдугаарт тэр дотор цаг үеийн бөгөөд шийдлээ хүлээж байгаа асуудлууд бас нэлээн байгаа юм. Томоохон хамтарсан Засгийн газрын амлалтуудад орсон. Ард түмэндээ аль аль нам нь ярьж байгаад 1.5 сая төгрөг өгнө гээд ингээд хэлчихсэн байгаа. Энэ бүгдийг шууд орж ирээд энэ ажлыг Их Хурлын бодлого талаасаа ч тэр, төсвийн хууль талаасаа ч тэр, мөн орон нутаг, засгийн үйл ажиллагаа талаасаа ч тэр, хувь хүний туршлага, чадвар талаасаа ч тэр Д.Хаянхярваа гишүүн хийж чадах хамгийн боломжтой нэр дэвшигчдийн нэг гэж ингэж би сонгосон. Мэдээж хэрэг одоо манай намд олон чадвартай, туршлагатай санхүүчид байгаа. Эдгээрийн дотроос яг энэ 2012 оны төсөв, төсвийн хууль, үүний хэрэгжилттэй холбогдуулж Д.Хаянхярваа гишүүнийг ажилд цалгардал үүсэхгүй, бодлогоо гаргаж ирэхэд өөрөө идэвхижүүлж оролцсон учраас ингээд илүү хэрэгжүүлэх боломжтой гэж үзсэн. 

За Ц.Дашдорж гишүүн сая батлагдлаа. Ц.Дашдорж гишүүний хувьд шинэ бүтээн байгуулалтын том хөтөлбөрийг хэрэгжүүлэхэд Их Хурал тал дээрээ бодлогоо хийхийн зэрэгцээ салбар дээр нь бас өмнө нь 40 мянган айлын орон сууц, олон хөтөлбөрүүдэд оролцож дэд сайдаар нь 4 жил ажиллаж байсан. Очоод ажиллах ийм боломжтой салбар гэж ингэж үзэж нэрийг нь дэвшүүлсэн. Энд өргөн цар хүрээтэй эдийн засаг, төсөл хөтөлбөрийн үйл ажиллагаа байх учраас энэ хүний улс төр, эдий засаг, зохих хэмжээний бизнесийн энэ туршлагууд нь бас аль аль нь хэрэг болж энэ ажлыг явуулна гэдэгт би итгэл үзүүлж нэрийг нь дэвшүүлж байгаа. 

Батлан хамгаалахын сайдад Жадамбаагийн Энхбаяр гишүүнийг санал болгож байгаа. Залуу гэж хэлж байгаа. Гэхдээ 39 настай. Манайд бол зарим удирдлагууд маань хорин хэдэн настайдаа сайд, Ерөнхий сайд хүртэл бараг шахуу дөхөж байсан зүйл их байдаг л даа. Тэгэхээр бас 40 дөхөж байгаа эр хүнийг бас одоо бол ер нь улс төрчийн хувьд, төрийн ажлын хувьд би туршлагатай. Тэр дотроо Батлан хамгаалах салбар бол Монголын, Монгол Улсын хувьд, Монголын ард түмний хувьд хамгийн их сэтгэл гаргаж ажиллах ёстой салбар гэж бодож байгаа юм. 
Туршлага, ур чадвар, улс төрчийн мэдлэг аль аль байхын зэрэгцээ сэтгэл гаргаж ажиллах ёстой салбараа. Энэ салбарт энэ хүн бол хамгийн их сэтгэл гаргаж ажиллаж чадна гэж бодож сонгосон юм. Угаасаа энэ салбарын төлөө энэ хүн Их Хурлын гишүүн байх даа, намайг Ерөнхий сайдаар ажиллаж байхад та энэ салбарт очоод нэг үг хэлээд өгөөч, энэ салбарт ажиллаж байгаа офицерүүд, цэрэг дайчдын бодол саналыг нь та нэг сонсоод өгөөч, Ардын нам ардын арми дээр гарцаагүй энэ анхаарал тавьж байх ёстой. Энэ салбар бол Монгол Улсын хамгийн үнэтэй эрхэм чухал салбар гэдгийг, тэр дунд онцгойлж надад олон удаа хэлж, Ардын армийн баярынх нь ойгоор хүртэл намайг урьж ингэж тэр ёслолын арга хэмжээ зохион байгуулж байсан. Энэ бүгд нь энэ хүн сэтгэлээсээ байна. Энд очих туршлагатай гэдэг нь хангалттай байгаа. Илүү сэтгэлтэй хийх ажил энд байгаа гэж ингэж үзэж байна. Яагаад гэвэл энэ салбарт хийгдэж байгаа сайн ажлууд байгаагийн зэрэгцээ илүү хийх, анхаарах зүйлүүд энд байгаа гэдгийг манай гишүүд түрүүн хэлсэн байгаа. Тэгээд тэр үндсийг авсан. 

Д.Цогтбаатар даргыг Байгаль орчин дээр би тавихдаа бид нар энэ салбар бол Монгол Улсын хувьд төдийгүй, дэлхийн нийтийн, бүс нутгийн хамтын ажиллагааны их том салбар болжээ. Бид өнөөдөр 70.0 хувиа цөлжилт болсон гэж яриад. Тэгээд энийгээ шийдэх гэхдээ энийгээ хөрш орнуудтайгаа, бүс нутагтайгаа, цаашилбал одоо тив дэлхийн хэмжээнд энэ бодлогыг бид нар үндэсний хэмжээндээ хараад, түүнийгээ бас бүс нутгийн хэмжээнд цааш нь дэлхийн хэмжээнд харахгүй бол бид эндээ гэсэн зөвхөн бодлогоо гаргачихаад энийгээ бусад тийшээ илүү уялдуулж харахгүй бол нэгдүгээрх нь эрх зүйн талаасаа, хоёрдугаарх нь санхүүгийн талаасаа, гуравдугаарх нь технологи, хөтөлбөр талаасаа дангаараа бид бас амаргүй юм байна. Энэ салбар дээр эрх зүйн хувьд нь өмнөх хамтарсан Засгийн газар ажиллаж байсан гишүүн маань чамгүй ажил хийсэн. 
Гэхдээ энийг улам өргөжүүлэн тэлэх үндэс суурийг нь тавих ёстой. Хууль хэрэгжүүлэх ажил энд бол онцгой чухал байр суурь эзэлнэ. Үүнийг улам өргөжүүлэн тэлж, олон улсын, бүс нутгийн хөтөлбөр төслийн зэрэгцээ санхүүжилт анхааралд оруулж авч, Монгол Улс олон нийт, дэлхий нийтийн анхааралд энэ асуудлаар орох ёстой. Яг энэ агуулгаар би Өмнөговь аймагт Засгийн газрын хуралдааныг зориуд хийж байсан. Улс орнууд ингэж хийж байгаа юм билээ. Олон улсын хөтөлбөрийн юуны хувьд. Далайн усан дотор ч хийж үзэж байна. Яагаад гэвэл тэр нэг алиа шогдоо биш анхаарал татах ёстой асуудал юм гэж.
 Бид яагаад говьд хийсэн гэхээр цөлжилт үнэхээрийн ийм болж байна гэдгийг харуулах гэж хийсэн юм. Ингэж байж анхаарал татах гэж. Тийм учраас ийм агуулга энд байгаа. Энэ чиглэлээр олон хурлуудад, олон хөтөлбөрүүдэд Д.Цогтбаатар дарга байгаль орчны чиглэлээр өөрөө биечлэн оролцож, үг хэлж, төрийн өндөрлөгүүдийн оролцооны нөхцөл бэлтгэлийг хангаж ингэж ажиллаж ирсэн туршлага бий. Өөрөө хууль эрх зүйн талаас нь энийг боловсруулж гаргасан хууль эрх зүйн орчныг хэрэгжүүлэх тал дээр илүү ханган ажиллах чадвар бий. Энэ бүх шалгууруудыг үндэслэл болгож оруулсан. 

За Н.Хүрэлбаатар Төрийн нарийн бичгийн дарга дээр би түрүүн бас хэлсэн дээ. Энэ салбар бол илүү онцлогтой юм даа. Хүний амь нас гэдэг ийм, эрүүл мэнд гэдэг шиг чухал юм байхгүй. Энийг бол эмч өөрөө мэдэрнэ. Энэ салбарыг тэгж мэдэрч байгаа хүн удирдах нь зүйтэй юм байна гэдгийг манай ард иргэд маань, салбарынхан маань биднээс байнга шаардаж ирсэн. Эмч хүн бол ер нь түргэн машины дуу гарахаар бараг унтаж чаддаггүй гэж байна лээ. Харин С.Ламбаа сайд маань бас тэгж ярьж байсан шүү. Би одоо эмчийн, энэ салбарын онцлогийг ойлгож сүүлийн үед тийм мэдрэмж надад бий болж байна гэж. Тэр мэдрэмж бол энэ хүнд асрагчийн ажил хийхээс нь эхлээд суучихсан хүн байгаа юм. Тийм учраас мэдрэмж сэтгэл хоёр, мэдлэг  чадвар, туршлага гурав байгаа учраас Н.Хүрэлбаатарыг Эрүүл мэндийн сайдад дэвшүүлж байгаа юм аа гэдгийг хэлье. 

Д.Дэмбэрэл: - Д.Балдан-Очир гишүүн. 

Д.Балдан-Очир: - За баярлалаа. Би сайдад нэр дэвшиж байгаа хүнээсээ асуух гэсэн юм. Нэг асуулт. Тэгэхээр энэ өнгөрсөн 3 жил хагас жилийн хугацаанд харж байхад, ер нь бол сүүлийн 10-аад энэ ашигт малтмалын шинэ хууль гарснаас хойш. Ер нь зүгээр одоо тэр нэг амьтны ертөнц гэсэн олон улсын суваг байдаг юм даа. Тэр дээр усанд орж байгаа томхон амьтныг олон матар тал талаас нь тасдаж идэж байгаа юм шиг. Ер нь Монгол Улсын энэ байгалийн баялаг, ашигт малтмал, энийг бол үнэхээр энэ олон улсын том дадал зуршил ихтэй, олон жил олон улсын хэмжээнд геологи хайгуул хийсэн, ашигт малтмал дээр ажилладаг энэ том компаниуд бол Монгол Улсын газар нутгийг ингээд хуваачихсан байгаа юм. Тэгэхээр зэрэг би танд юу хэлэх гээд байна вэ гэхээр үнэхээр зөвхөн Монголд төдийгүй дэлхийд экологийн сүйрэл нүүрлэчихсэн, аюул тулгарчихсан. Ашигт малтмал гэхээсээ илүү өнөөдөр хүн төрөлхтөн оршихуй, эс оршихуй. Экологийн аюулгүй орчинд байх энэ асуудал л тулгамдаад байгаа юм. 

Тэгэхээр зэрэг энэ шинээр тавигдаж байгаа 5 сайд дотроос танд бол тийм бэлтгэл хийгдчихсэн тийм сайдын орон тоо байгаа юм. Өөрөөр хэлбэл Улсын Их Хуралд яг байгаль орчны багц хууль ороод ирчихсэн байж байгаа юм. Яг энэ үед чинь энэ хэрүүлтэй, хэлцээтэй ашигт малтмалын тухай хууль бас боловсрогдоод бас Ерөнхийлөгч дээр, энэ Их Хурал, одоо Эрдэс баялгийн яам энэ тэр, иргэний нийгэмлэг энэ тэр нийлсээр байгаад Ашигт малтмалын тухай хуулийг бас ингээд базаад байж байгаа юм. Энэ Их Хурал бол түүхэн үүрэг нь бол болбол энэ Ашигт малтмалын тухай хууль, энэ лицензийн зохицуулалтыг, эрх зүйг шинэчилчихвэл одоо гавъяа нь юм байгаа юм. 
Би юу гэж үздэг вэ гэхээр ашигт малтмалын дээр сандайлж суух тэр хууль эрх зүйн орчин бол байгаль орчныг хамгаалах, экологийг хамгаалах. Тэгэхээр зэрэг энэ байгаль орчныг хамгаалах салбар, эрдэс баялгийн энэ нөөц дээр тулгуурлаж хөгжинө бид нарын их дээр дооргүй, хүүхэд багачуудгүй хөөрцөглөж байгаа энэ хоёр үзэл баримтлалыг та яаж зохицуулж авч явах вэ? Энэ хоёр бол гал ус шиг ийм зөрчилтэй асуудал байгаа юм. Тийм. 

Тэгэхээр зэрэг дээрээс нэмээд асуухад тэр шинэ Ашигт малтмалын тухай хуулийн шинэчилсэн найруулгын үзэл баримтлалыг сонирхсон уу гэсэн ийм нэг л багц асуулт асуух гэсэн юм. 

Д.Дэмбэрэл: - Д.Цогтбаатар хариулъя. 

Д.Цогтбаатар: - Баярлалаа. Би эрхэм гишүүний ярьж байгаатай санал нэг байна. Үнэхээр байгаль орчны асуудал бол хамгийн чухал асуудал болсон байгаа. Дөнгөж сайхан бас байгаль орчны чиглэлийн мэргэжилтнүүдийн үндэсний анхны чуулга уулзалт болсон байгаа. Энэ чуулга уулзалтаас гарсан гол үр дүнгийн нэг бол эдийн засгийн хөгжил гэхээсээ илүү байгаль орчныхоо асуудлыг тэргүүний асуудал болгож, одоо бодлогын асуудал болгож тавъя гэсэн байна лээ. Тэгэхээр энэ үнэхээр чухал. 

Сая таны энэ асуултад нөөцийг ашиглах, байгалийг хамгаалах гэсэн энэ хоёр гал ус шиг зөрчилдөөнтэй юмыг яаж нэгтгэж зохицуулж ажиллах вэ гээд. Тэгэхээр үнэхээр энэ чиглэлээр бас миний өмнөх сайд, манай Байгаль орчны яам, энэ Засгийн газар бас их олон юм хийсэн байгаа юм билээ. Ингээд Их Хуралд бас шинэ энэ багц хуулиудыг өргөн барьсан байгаа юм билээ. Энэ багц хуулиудын үзэл баримтлалыг би сонирхсон. Энэ үзэл баримтлалыг би сонирхсон. Энэ үзэл баримтлалд хамгийн чухал оруулсан өөрчлөлт нь юу вэ гэхээр бохирдуулагч, хэрэглэгч, байгалийн баялгийг ашиглагч нь өөрөө тэр бохирдлынхоо төлөөсийг төлөх ёстой. Энийгээ хариуцах ёстой гэсэн. Энийг бол олон улсын эрх зүйн түвшинд интернализаци гэдэг. Өөрөөр хэлбэл экстернализаци нь юу байсан бэ гэхээр хуучин бол өөрөө бохирдуулаад тэрийг нь төр хариуцдаг байсан бол одоо бохирдуулж байгаа хүн нь өөрөө хариуцдаг болсон. Ингэж яаснаараа зөвхөн хариуцах эзэн нь өөрчлөгдөж байгаа биш тэр байгаль орчинд хандах хандлага нь өөрөө өөрчлөгдөж байгаа гэж бодож байгаа. Энэ тэгэхээр энийг хэрэгжүүлэх тал дээр илүү анхаарч ажиллана гэж бодож байна. 

Тэгээд зохицуулсан бас сайхан орнууд байгаа л даа. Канад, Австрали, Чили гэх зэрэг. Энэний бас туршлагыг судалж ажиллана гэж бодож байгаа. Баярлалаа. 

Д.Дэмбэрэл: - За баярлалаа. Болж байна уу? Д.Балдан-Очир оо. З.Энхболд асуултаа тавъя. 

З.Энхболд: - Д.Цогтбаатар нэр дэвшигч энэ байгаль орчны салбарт цоо шинэ хүн л дээ. Үндсэн мэргэжил нь олон улсын хуульч байх аа. Тэгээд манай энэ салбар өөрөө олон улсын хуулийн юм авчихмаар нэг юм харагдаад байгаа юм. Одоо хүртэл бид аль дээр үеийн 10, 20 жилийн өмнөх бохирдуулагч, бохирдуулагчийнхаа хохирлыг тооцохдоо тэр учирсан хохирол юу хоёрынх нь хооронд ямар ч уялдаагүй. 100 саяын хохирлыг 1 сая гэж бичээд л. Тэрийг байгаль хамгаалагч нь 500 мянга гээд ингээд замбараагүй яваад байгаа юм л даа. 

Тэгээд олон улсын түвшинд энэ хохирлыг яаж тооцдог гэхээр, нөхөн сэргээлтийг бүрэн хэмжээгээр арилгаад, тэр одоо алт ухахын өмнө ямар байсан тэр хэмжээнд нь оруулах хүртэл нь бүх мөнгийг нь барьцаалдаг юм уу, урьдчилж авдаг юм уу, ингэж баталгаатай, өгөөтэй аваатай хийгээд байгаа юм. Тэгээд өөрийг чинь очиход энэ хэдхэн сарын хугацаанд хийх юмыг би тэрийг хийгээсэй гэж хүсч байгаа юм. Ялангуяа Германы хууль бол манайд авч хэрэглэж болохоор юм байгаа юм. Ийм нэг санаа байна. Санал бол энэ. 

Асуулт бол өөрийн чинь хөрөнгө орлогын мэдүүлэг дотор Жэй Ти Эс адвокат гэдэг компани байна л даа. 70 хувьтай гээд. Энэ Монголд уул уурхайд ажиллаж байгаа олон компанитай гэрээ хийж овоо хэдэн төгрөг олоод байх шиг байгаа юм. Тэгээд энэ ажил бол төрийн албан хаагч биш байхдаа хийж байсан байж болно. Одоо бол хийхгүй байх ёстой шүү дээ. Ийм ялгаа залгаагаа мэдэж байгаа юу? Өөрийн чинь ажилтай холбоотойгоор олон улсын компаниуд ажил өгөөд байдаг юм байна уу, үгүй юу? Ийм ашиг сонирхлын зөрчил байна уу, үгүй юу? Тэрийгээ нэг тайлбарлаад өгөөч. 

Д.Дэмбэрэл: - Баянгол дүүргийн сэтгэж цогцолбор сургуулийн төгсөх ангийн сурагчид болон багш нар Улсын Их Хурлын гишүүн Ц.Мөнх-Оргилын урилгаар чуулганы үйл ажиллагаатай танилцаж байна. Багш сурагчдад сурлага хөдөлмөрийн өндөр амжилт хүсье. 

Д.Цогтбаатар нэр дэвшигч хариулна. 

Д.Цогтбаатар: - За баярлалаа. Тэгэхээр Германы тэр туршлагыг бас нарийвчлан судалъя. Ялангуяа тэр урьдчилан үнэхээр одоогийн бас мөнгө уг нь барьцаалж авдаг, жил жилээр ажлынхаа төлөвлөгөөг батлуулаад тэгээд тодорхой хэмжээг нь барьцаалж өгдөг. Гэхдээ энийг барьцааных нь хэмжээг ихэсгээд үнэхээр нийт ажлынхаа түвшинд, түүнээс жил жилийн ажлын төлөвлөгөөнийхээ түвшинд биш, ингэж авдаг бол илүү байгаль орчноо хамгаалах үйл ажиллагаа явуулах сонирхол тэр бохирдуулагчид төлөх тийм нөхцөл байдал, эрх зүйн нөхцөл байдал үнэхээр бодитоор үүсэх боломжтой байх. Тэгэхээр энийг нарийвчилж судалж үзье. 

Жэй Ти Эсийн тухайд гэвэл би 1998 онд Австралид сургууль төгсч ирээд энэ компанийг байгуулж байсан нь үнэн. Үүнээс хойш энэ компани тодорхой түвшинд, би Гадаад харилцааны яаманд одоо өндөр албан тушаалд очоогүй байхдаа бас тодорхой цагаар, чөлөөт цагаараа тусалдаг байсан. Түүнээс хойш 2000 оноос хойш би энэ компанитай ямар нэгэн одоо өдөр тутмын ямар ч харилцаагүй. Энэ компанийг одоо аваад явж байгаа хүн нь бол Монголын тэргүүний өмгөөлөгчдийн нэг Батсүх гээд өмгөөлөгч аваад явж байгаа. Дотроо 5 хуульчтай. Надаас огт тусдаа үйл ажиллагаа явуулдаг компани байгаа. Тэр утгаараа надад бол энэ дээр ямар нэгэн ашиг сонирхлын зөрчил байхгүй. Би албан тушаалаа ямар нэгэн байдлаар ашиглаж, хэзээ ч тийшээ ямар нэгэн ажил аваачиж байгаагүй. Энийг шалгаад үзэж болно. Энэ ил мэдээлэл байгаа. Баярлалаа. 

Д.Дэмбэрэл: - Баярлалаа. Л.Гүндалай гишүүн асуултаа тавъя. 

Л.Гүндалай: - Тэгэхээр энэ байгаль орчны асуудал сүүлийн үед их хөндөгдөж байгаа л даа. Дэлхий даяар. Дулаарал болж байна. Гол мөрөн ус угаасаа цаагуураа дэлхийн бөмбөрцөг энэ ачааллаа даахаа больсноос болж их ширгэж байна л даа. Тэгэхээр байгалиа хамгаалах, нуур шандыг одоо хамгаалах ийм асуудлыг ер нь та ямархуу хэмжээнд хийх вэ гэсэн ийм нэг асуулт байна. 

За тэгээд бас энэ Богд хаан дархан цаазтай уул гээд ярьж байгаа. Энэ уулыг маань тойроод бас аялал жуулчлалын байгууллагууд бий болж байна. Мөн хувийн байшингууд ч бас их баригдаж байна. Ялангуяа Зайсангийн аманд маш их байшин барьж байгаа юм. Тэгээд би бол энэ Зайсангийн амыг болон тэр хүмүүс суурьшиж байгаа тэр хэсгийг нь тэр дархан цаазтай газраасаа гаргах нь зөв гэж боддог юм. Байшин барилгаа барих нь зөв гэж боддог юм. Одоо Улаанбаатар хотоо тэлмээр байна. Хүмүүс бас цэвэр агаартай энэ орчин руу тэмүүлж байгаа. Энэ ард олныхоо хүсэлт, бизнесмэнүүдийн тэр ажлыг дэмжмээр байгаа юм. 
Түүнээс биш одоо бодит байдлыг одоо та юу гэж үнэлж байгааг би бол мэдэхгүй байна. Зүгээр ямар ч байсан одоо ингээд Их Хурлын гишүүд, улс төрчдийн ярьж байгааг сонсоход нэг л их болохгүй юм яриад байдаг. Дархан цаазтай газар ингээд байна, байшин бариад байна гээд. Тэнд чинь одоо шорон, юм хум, зөндөө байна шүү дээ. Тэгээд тэрийгээ тойруулаад аялал жуулчлал хөгжүүлнэ гэж юу яриад байгааг би сайн ойлгохгүй байгаа юм. Ер нь амьдрал ахуйд нийцсэн, хэрэгжих тийм хуулийг хэрэгжүүлмээр байгаа юм л даа. 
Тийм учраас зарим нэгэн газруудыг энэ дархан цаазтай газраас нь гаргаж одоо энэ аж ахуйн эргэлтэд оруулах нь зөв өө гэсэн ийм байр суурийг би зөв гэж бодож явдаг юм. Та энэ тал дээр ямар бодолтой байдаг юм бол доо гэдгийг асуумаар байна. Миний хувьд бас ийм хуулийг санаачлаад хэдэн Их Хурлын гишүүн Их Хуралд оруулчихсан байгаа. Ер нь хууль бол өөрөө амьдралд нийцэх ёстой. Түүнээс биш нийцэхгүй хууль гаргачихаад тэрэндээ одоо бид нар өөрсдөө бүдэрч уначихаад, хуулиа хэрэгжүүлэхгүй юм шиг харагдаад суугаад байгаа нь бол би буруу, муухай гэж бодож байгаа юм. 

Аливаа юм бол шударга, үнэнээрээ байх ёстой. Аливаа юм бол Монгол Улсын иргэдийн сайн сайханд чиглэх ёстой. Хууль ч тэгж гарах ёстой. Амьдралд ч тэгж хэрэгжих ёстой гэсэн ийм бодолтой байгаа юм. Тэгээд энэ дээр санал асуумаар байна. 

Нөгөө нэг асуудал. Би бас одоо бараг 15, 16 жил энэ ховордсон амьтныг хамгаалъя гэж бодож явж ирсэн юм. Тэгээд хүдэр хамгаалах гэж нэлээд олон ажил хийсэн хувиараа. Тэгээд нэлээд бүтэмж муутай болсон. Нэлээд хэдэн төгрөг бас зарсан хувиасаа. Тэгээд сүүлийн үед би бас буга, за тэгээд бусад тийм араатан биш өвсөн тэжээлтэй амьтны үр төлийг их тэжээдэг болоод байгаа юм. Одоо гөрөөсний янзага, нэлээд олон зүйлийг тэжээж байгаа. Нэлээн томхон хашаанд, Хөвсгөлд тэжээж байгаа. 
Тэгээд танай байгаль хамгаалагчид энд тэнд юу гэдэг юм цас зуданд одоо бүр явж чадахаа байсан, тамирдаж туйлдсан ямар нэгэн тийм араатан биш амьтны үр төл олох юм та шугамаараа бас тэр Тамгын газрын хүмүүсээрээ хэлж дамжуулаад тэрийг нь одоо худалдаж аваад тэжээгээд өсгөх бэлэн хүн байна. Л.Гүндалай гэдэг хүн байна гээд дамжуулж хэлээд өгчихвөл бас их зүгээр байна. Би бас тийм хаягдчихсан, аав ээжийг нь буудчихсан, манайхан чинь бас их юм хийж байгаа шүү дээ зун. Тийм амьтны үр төлийг бас тэжээгээд хэдэн жил болж байгаа юм. /минут дуусав/

Д.Дэмбэрэл: - Д.Цогтбаатар. 

Д.Цогтбаатар: - За баярлалаа. Байгалийг хамгаалах асуудал дээр үнэхээр маш олон шинэ хуулиуд, одоо 8 хууль нэмээд 2 шинэ хууль гээд ийм байгаль орчны багц хууль энд оруулсан байгаа юм билээ. Энийг эн тэргүүнд батлуулж гаргаж, энийг хэрэгжүүлэх дээр анхаарч ажиллана. Энийг хэрэгжүүлэх явцад тэгэхээр жишээлбэл ус бохирдуулсны төлбөрийн тухай хууль, усны тухай хууль гээд бүгдээрээ шинэчлэгдсэн хуулиуд орж ирж байгаа. Таны түрүүний тэр ярьдаг ус, нуур, шандын усны нөөцийг хамгаалах энэ асуудлууд бол энэ хуульд бүрэн бас цэгцтэйгээр тусгагдсан байгаа юм билээ. 
Тэгэхээр энийг хамгийн түрүүн мэдээж Монгол Улсад хуулиа хэрэгжүүлэх тал дээр анхаарч ажиллах ёстой байх. Хуулиа батлуулж авна. Хуулиа хэрэгжүүлэх дээр анхаарч ажиллах ёстой байх. Энэ хууль чанд хэрэгжсэнээр энэ таны тэр ярьдаг усны нөөцийг хамгаалах энэ боломж бас нээгдэх байх гэж бодож байна. Гэхдээ зөвхөн хууль яриад суугаад байх биш бас хуулийг хэрэгжүүлэхдээ мэдээжийн хэрэг санаачлагатай. Байнгын хороонд бас хэлж байсан. Сэтгэлтэй ажиллаарай гэж хэлж байсан. Үнэхээр санаачлагатай, сэтгэлтэй ажиллахад ямар ч гэсэн тодорхой алхмуудыг хийж, бас үр дүн гаргах эхний суурийг тавьж болох байх аа гэж бодож байна. 

Богд хаан уулын энэ дархан цаазтай газар байгаа. Тусгай хамгаалалттай газар. Энд үнэхээр олон байшин барилга баригдсан байгаа. Энэ дээр миний бодлоо ямар ч гэсэн би очоод энэ хууль тогтоомж, өнөөдрийн байгаа нөхцөл байдал яг юу байгааг нь нэлээн нарийвчилж танилцъя гэж бодож байна. Тэгээд бас нэлээд хэдэн гишүүн энэ дээр санал гаргасан байгаа юм байна. Үнэхээр таны хэлж байгаагаар бол хууль бодит амьдралтай бас нийцэж байх ёстой. Тэгэхээр Монгол Улсын хууль гэдэг нэрийдлээр Монгол Улсын иргэдийн бас өмч хөрөнгө, олон хугацаа, урт хугацаанд хуримтлуулсан тэр хөрөнгө, түүнийгээ тодорхой үл хөдлөх хөрөнгөд оруулсан тэр хуримтлагдсан баялаг нь бас хохирдог байх ёсгүй. 

Өөрөөр хэлбэл хуулийн нэрийдлээр иргэдийн өмчийг бас хохироох ёсгүй. Энэ бол Үндсэн хуулиар бас хамгаалагдсан зүйл байгаа. Тэгэхээр энэ талаас нь би бас тантай зөвлөлдөж, ялангуяа тэр хууль санаачилсан улсуудтай нь биечлэн зөвлөлдөж аль болох ийм уян хатан талаас нь ямар ч гэсэн хандъя гэж бодож байгаа. Гэхдээ энэ тэргүүнд хуулиа баримталж ажиллах нь миний эрхэм зарчим байх болно. 

Ховордсон ан амьтдыг хамгаалах дээр бол би таны саналыг 100 хувь дэмжинэ. Би өөрийнхөө зүгээс одоо ямар арга хэмжээ хийж болохоор байна. Ялангуяа энэ гадны байгаль орчныг хамгаалах байгууллагуудын анхаарлыг энд яаж татаж, тэр санхүүжилтийг яаж татаж болохоор байна. Энэ бүгд дээр нь бас одоо анхаарч ажиллая гэж бодож байна. Баярлалаа. 

Д.Дэмбэрэл: - Л.Гүндалай тодруулчихъя. 

Л.Гүндалай: - Сая минут хүрсэнгүй л дээ. Ийм нэг зүйл байдаг юм. Би багадаа нэг Серенгети сөнөх ёсгүй гэдэг ном уншиж байсан юм. Тэгээд энэ ном надад их гүн сэтгэгдэл төрүүлээд би сурагч байхдаа нэг гөрөөсний янзага унтаж байхад одоо бариад авчихсан юм билээ л дээ. Би хүүхэд байсан. Тэгээд тэжээгээд том болгож байсан юм. Тэгээд энэнээс хойш би амьтан тэжээдэг, тагтаа тэжээдэг ийм болсон юм. Тэгээд сүүлдээ тагтаа мөрөн дээрээ суулгаж явдаг хүүхэд байсан. 

Тэгээд энэ юу яадаг юм аа, бусад улс оронд байдаг шиг том том паркуудыг байгуулаачээ. Энэ их говийн дархан цаазат газар, тэгээд энэ бусад газруудтай. Тэгэхгүй бол манай энэ Монголд байдаг амьтад чинь зуднаар үхчих юм. Тэгээд ийшээ тийшээ хоол унд эрээд Хятадын нутаг руу орчих юм. Тэгээд энийг томхон хашаа хийгээд, ихээхэн өвс өгөөд, ундыг нь гаргаад, нэг ийм том том паркуудыг хийгээчээ. Тийм л юм таныг хийж чадах уу л гэж асуумаар байна. Энэ их шаардлагатай шүү. Ингэхгүй бол энэ амьтад маань дууслаа. 

Д.Дэмбэрэл: - Санал сэтгэгдэл. Х.Тэмүүжин гишүүн асуултаа тавъя. 

Х.Тэмүүжин: - Улсын Их Хурлын гаднаас томилогдож байгаа, Засгийн газрын гишүүн болох гэж байгаа хоёр хүний хувь хүнийх нь хувьд хэлэх юм алга. Залуу хүмүүс, эрчтэй хүмүүс. Салбартаа бас тодорхой хэмжээнд танигдчихсан. 

Гэхдээ Ерөнхий сайдаас л асуух асуулт байна. Томилгооны зарчим өөрөө Монгол Улсад, тэр дундаа төрд суулгах гэж ядаж байгаа нэг соёлтой л зөрчилдөөд эхэлчихлээ л дээ. Хууль зүйн хувьд ч тэр, ардчиллын чанарын хувьд ч тэр. Үндсэн хуульд заасан төрийн жинхэнэ албан хаагч гэж хэлээд төрийн захиргааны албан тушаалтнуудыг улс төрөөс ангид байлгая. Энэ төрийн захиргааны албан тушаалтнуудын чинь хамгийн дээр нь идеал нь болоод, одоо эрүүл зүйн манлайллыг нь үзүүлээд Төрийн нарийн бичгийн дарга нар байна. Тэгээд хэлэлцээд байтал энэ Төрийн нарийн бичгийн дарга нарыг доор нь байгаа албан тушаалтнууд, албан хаагчид эд нар бол улс төргүй хүн, эд нар бол нийтэд үйлчлэх ёстой, төвийг сахидаг тийм хүн гээд харах ёстой байтал одоо улс төрийн томилгоо руу оруулаад ирлээ л дээ. Магадгүй Төрийн нарийн бичгийн даргын өгсөн өгөөгүй гэж нэг тайлбар хэлэх л байх. 

Гэхдээ энэ чинь нийгэмд байгаа нэг хардалтыг дэвэргэчихлээ. Нийгэмд байгаа нэг ойлголтыг бас тодотгочихлоо. Нийгэм бол тэгж харж байгаа шүү дээ. Улс төрийн намууд, тэр дундаа Ардын намыг төрийн албаар дамжуулж сонгуулийн мөнгөө босгодог. Төсвөөс мөнгө хулгайлдаг. Төрийн албанд томилогдсон хүмүүсээрээ дамжуулж өөрийгөө чадавхижуулж бэхжүүлдэг. Төрийн албыг өөрийнхөө намын гишүүдийн хөдөлмөр эрхлэлтийг дэмждэг тийм бүтэц болгож хувиргадаг гэж шүүмжлээд байгаа шүү дээ. Энэ шүүмжлэлээс гарахын тулд бид төрийн албыг улс төржүүлэхгүй гэж ярьсан. Гэтэл өнөөдөр хийгдэж байгаа томилгоонууд өөрсдөө Төрийн нарийн бичгийн дарга нарыг улс төрийн томилгоо руу ороод ирэхээр ард нь байгаа төрийн албан хаагч тэр, гудамжинд байгаа иргэд ч тэр энэ хүмүүс чинь намд өгсөн юмныхаа хариуг авч байна шүү дээ гэж харж байна шүү дээ. 

Өмнө нь тийм практик байсан. Гаалийн Баатар гэдэг хүн намдаа сая саяар нь хулгайлсан мөнгөө, авлигалдсан мөнгөө сонгуульд өгч байдаг. Тэрүүгээрээ ял аваад явж байдаг. Өмднийхөө арын халаасанд намынхаа батлахыг хийчихсэн. Тэгээд нэг нүүрээрээ намынхандаа тал засаад, нэг нүүрээрээ иргэдэд хүйтэн хандаад яваад байдаг ийм хүмүүсийг цэгцэлье гэж бодсон шүү дээ. Гэтэл энэ зарчим өөрөө эвдэгдээд эхэллээ. Энэ дээр ямар тайлбар хиймээр байна вэ? Одоо бол цаашдаа төрийн алба гэдэг бол улс төрийн гишгүүр, төрийн алба гэдэг бол намд үйлчлэх үйлчилгээ, төрийн алба гэдэг бол намыг санхүүжүүлэх том санхүүжилтийн эх үүсвэр юм аа гэдгийг дахин дахин тодотгоод байгаа юм шиг тийм үйлдэл хийгдээд байна. Энийг яах юм бэ? Энийг юу гэж ойлгох юм. 

Д.Дэмбэрэл: - Ерөнхий сайд. 

С.Батболд: - Яах вэ Х.Тэмүүжин гишүүний асуултад хариулъя. Х.Тэмүүжин гишүүн маань өөрөө хуульч хүн болохоор ерөнхийдөө хуулийн зарчмаа бол ойлгож байгаа. Зүгээр үзэл санааг нь ярьж байна гэж ойлгож байна. Үндсэн хуулиараа бол төрийн албан хаагч, бизнес эрхлэгч хэн гуай ч гэсэн одоо улс төрд, одоо улс төрийн албанд ажиллах ийм боломжтой гэдгийг заасан байгаа. Төрийн албаны хууль дээр их тодорхой байгаа шүү дээ. Төрийн жинхэнэ албан хаагчийг дараах захиргааны санаачлагаар төрийн албанаас нь чөлөөлнө гээд заачихсан байгаа. Жишээлбэл төрийн албан хаагч улс төрийн албан тушаалд сонгогдон буюу томилогдон ажиллах болсон, эсвэл төрийн үйлчилгээний албан тушаалд томилогдон ажиллах болсон бол түүнийг төрийн жинхэнэ албанаас чөлөөлнө. Тэгээд чөлөөлөгдсөн энэ албан хаагч бол төрийн албан хаагчийн нөөцөд байна гэсэн. Нэгдүгээрх нь хууль. 

Хоёрдугаарх нь бол яах вэ үзэл санааны хувьд бол төрийн албыг төлөвшүүлэх, тогтворжуулах энэ агуулга дээр бид цаашдаа аль болохоор анхаарч ажиллах ёстой гэдэг энэ үзэл санааны хувьд нь дэмжиж байгаа юм. 

Улс төрийн намууд өөрсдийнхөө одоо хувь хүний, нөгөө талаас одоо бодлогын хүрээндээ гишүүдтэйгээ ярьдаг практик бүх намуудад байх шиг байгаа юм. Би нөгөө  Засгийн газрын тэргүүн учраас оны өмнө Засгийн газрын хуралдаан 12 сарын 28-нд хийсэн л дээ. 12 сарын 28-ны хурлаар өөрсдөө сонголтоо хийгээд энэ Төрийн нарийн бичгийн дарга Д.Цогтбаатар бол улс төрийн албан тушаалд шилжье гээд өөрөө өргөдлөө өгөөд сонголт хийсэн. 
Мөн одоо Гаалийн ерөнхий газрын дэд дарга Мурат бас ийм сонголтоо улс төрд шилжье гэсэн. Нөгөө Мэдээлэл, технологийн газрын орлогч дарга Мөнхбат тийм саналаа хийгээд ирсэн. Эдгээр нөхдүүдэд би та нар өмнө нь ямар намд байж байгаад яагаад түдгэлзээд ажлаас чөлөөлөгдөв гэдэг ийм асуудлыг би тавиагүй чөлөөлсөн л дөө. Дандаа л бас энэ төрийн албанд зүтгэж байгаа нөхдүүд маань би бол энэ дээр хамтарсан Засгийн газрын тэргүүний хувьд айхтар тэр үзэл санааны бөгөөд энэ бодлогын юуг бол асуугаагүй л дээ. 

Тэгэхээр ер нь цаашдаа энэ хандлага төрийн алба төлөвших энэ бодлого явах байх. Мөн нөгөө талаасаа төрийн албанаас улс төрд өөрөө хүчээ үзье. Улс төрд аль нэг улс төрийн намаас сонголт хийх юм уу, эсвэл төрийн албанд байх даа улс төрийн намаасаа түдгэлзсэн ийм зарим нэг албан хаагчид бол улс төрд цаашаа орох л байх л даа. Тэгэхээр бид энийг өнөөдөр ингээд хаачихсан юм шиг ингэж ойлгоод, дараа нь амьдрал дээр практик бас яаж явах юм. Нухацтай л харах хэрэгтэй байх гэж бодож байна. 

Д.Дэмбэрэл: - За баярлалаа. Гишүүд асуулт асууж хариултаа авлаа. Үг хэлэх гишүүн байна уу? 

За Г.Баярсайхан гишүүн. 

Г.Баярсайхан: - Баярлалаа. Өнөөдөр Байгаль орчны сайдын асуудал яригдаж байна л даа. Мэдээж одоо энэ улс төрийн намууд томилгоон дээр өөрсдийнхөө байр суурь, өнцгөөс асуудалд хандаж байгаа. Ер нь бол байгаль орчны сайдад хамгийн гол нь тэр улс төрийн томилгоо, төрийн албан хаагч, төрийн албан хаагч биш. Тэр бол одоо нэг их онцын ач холбогдолтой асуудал биш. Хамгийн гол нь байгаль орчинд сэтгэлтэй, байгальдаа хайртай ийм л хүн энэ суудалд очих ёстой гэж би хувьдаа харж байгаа юм. Хичнээн энэ өндөр шалгуурыг даваад очсон ч гэсэн сэтгэл байхгүй бол одоо энэ Монголын байгалийг сүйтгээд дуусна. 
Би яагаад ингэж хэлж байна вэ гэхээр та очсон хойноо олонхиороо дэмжигдээд явах байх. Очсон хойноо байгаль орчны яаман дээр аливаа нэг улс төржих ийм өнгө аяс ерөөсөө гаргаж болохгүй шүү. Энэ байгаль дэлхий энэ улс төрийн намууд байгуулагдахаас өмнө байсан юм. Тэгэхээр та энэ улс төрийн аясууд ямар ч тохиолдолд гаргаж болохгүй. 

Өнөөдөр Улаанбаатар хотын экологийн асуудал маш хүндээр тусгагдаж байгаа. Байгаль орчны яамны дуу хоолой одоо юунд их тод сонсогддог вэ гэвэл ерөнхийдөө энэ уул уурхай, энэ орон нутагт, энэ Улаанбаатараас бусад газар л одоо байгаль орчны яамны явж байгаа бодлогууд тусгагдаж байдаг. Тэгэхээр энэ Улаанбаатар хотын утааны асуудал бол үнэхээр энэ экологийн гамшигт хүрсэн байгаа. Тэгэхээр энэ асуудалд Байгаль орчны яам бол одоо бас өөрийнхөө байр суурийг идэвхтэй илэрхийлж, энэ шийдэх асуудалд онцгой чармайлт гаргаж оролцож байх ёстой гэж би хэлмээр байгаа юм. 

За нөгөөтэйгүүр Монголын байгаль орчны унаган төрхийг эвдэх хоёрхон л нөхцөл байгаа. Энэ бол уул уурхай. Нөгөөдөх нь одоо дэлхий нийт өөрөө өөртөө асуулт тавьчихаад байгаа цөмийн эрчим хүч буюу Монголчууд бид цөмийн эрчим хүчийг ашиглах хууль гаргасан байгаа. Энэ атомын цахилгаан станц барина гэсэн ийм том том хэрээс хэтэрсэн том зүйл ярьж байгаа л даа. Тэгэхээр том гүрнүүдийг сөхрүүлж чаддаг ганцхан юм байгаа шүү. Тэр нь бол атомын цахилгаан станцын техногени катастроф гэдэг юм. Тэгэхээр одоо Байгаль орчны яам, яах вэ зүгээр бодлогын яам. Та бүхэн гэхдээ алсад яг одоо Монголчуудад энэ эрх ашигт нийцсэн цөмийн эрчим хүчний бодлогыг одоо тодорхойлох ёстой шүү. 

Цөмийн хаягдлын асуудал байна. Тэгээд одоо Цөмийн эрчим хүчний газар тэр хавьцаа л одоо шуугиад өнгөрдөг. Тэгэхээр Байгаль орчны яам энэ цөмийн эрчим хүч, цөмийн хаягдал дээр онцгой байр сууриа илэрхийлж байх ёстой гэж би бодож байгаа шүү. 

За таны энэ намтрыг харж байхад 2002, 2008, 2009 оны дэлхийн дээд хэмжээний байгаль хамгаалах уулзалтууд дээр оролцож байсан юм байна. Ажлын хэсгийг нь ахлаад явж байсан юм байна. Энэ үүднээс нь харах юм бол та энэ байгаль хамгаалах энэ асуудал дээр бас тодорхой хэмжээний ойлголттой бөгөөд цаашид би бол бас ажиллаад явах бололцоо боломж байна гэж харж байгаа юм. 

За өнөөдөр Улаанбаатар хот өөрөө цөлжилтийн төв нь болсон байгаа шүү. Бид одоо хичнээн тэрбум төгрөг Улаанбаатар хотын хөрсөнд асгаад байдаг асгаад байдаг. Бид нэг ширхэг мод ургуулж чадахгүй байна. Тодорхой хэмжээний талбай ногооруулж чадахгүй байна. Энэ чинь өөрөө цөлжиж эхэлж байна шүү.

За тэгээд Улаанбаатар хотын тэр дээр зулай, хормой дээр байгаа Сэлбэ голын эхэн дээр, Сэлбэ голын урсацыг сайжруулах төсөл хэрэгжүүлж эхэлж байна л даа. За энэ санал санаачлага нь сайн байгаа боловч гүний усыг эргүүлээд урсгаж Сэлбэ голын урсацыг нь сэргээх юм гэнэ. Энэ бол одоо Монголчууд бид орж байгаа тунадас нь ууршилтаасаа бага байгаа шүү. Тэгэхээр ийм тохиолдолд ийм гүний устайгаа хамаагүй оролдож болохгүй гэдгийг бас та анхааралдаа аваарай. Тэгээд таны ажилд амжилт хүсье. 

Д.Дэмбэрэл: - Х.Бадамсүрэн гишүүн үгээ хэлье. 

Х.Бадамсүрэн: - Тэгэхээр өнөөдрийн бидний ярьж хөөрч байгаа бүхий л асуудал, тэгэхээр Монголчууд бид хэдхэн хоногийн өмнө ардчилсан шинэ Үндсэн хуулиа баталсныхаа 20 жилийн ойг тэмдэглэсэн. Тэгээд бүх л яригдаж хөөрөгдөж байгаа асуудлууд бол энэ Үндсэн хуулиараа тодорхойлсон суурь зарчмын хүрээнд л явагдаж байна л даа. Энийг бас хэлчихмээр байна. 

Нөгөө талаас бид хөгжил дэвшлийн, улсынхаа хувьд их онцлог цаг үед байна. Дэлхий ертөнцийн чиг хандлага ч гэсэн тийм байна. Яаж улс орноо түргэн хурдацтай хөгжүүлэх вэ. Тэгэхийг тулд салбарууд, аймаг, орон нутаг гээд олон асуудал бий л дээ. Энэ цаг үед Д.Цогтбаатарыг сайдад дэвшүүлж байгаа нь үнэхээр тэр шалгуурыг давсан хүний нэг гэж бодож байна. 

Тэгээд Монголчууд бид дотроо эв эеэ хичээж, хэл амаа ололцож ажиллахаас гадна гадаад ертөнцтэй холбогдож ажиллах үнэхээр шаардлага бий болсон байна гэж. Энэ шалгуурт би бас нийцэж байна гэж ингэж бодож байна. Тэр утгаараа би дэмжиж байгаа. 

Тэр утгаараа би дэмжиж байгаа. Тэгээд энэ өмнийн говьд хийгдэж байгаа бүтээн байгуулалттай холбогдож танай яамны хүрээнд хийгдэх том ажлууд байна. Тэр тусмаа цаг алдалгүй. Энийг бас би зориуд хэлье гэж бодож байна. Манай говьд бол ус эрдэнэ. Тийм учраас юуны өмнө усны асуудал. Говийн бүсэд баригдаж байгаа, баригдах уул уурхайн том үйлдвэрүүд, том станцууд. Энд технологийн ус хэрэгтэй. Тийм учраас энд Монгол төрийн их зөв зүйтэй бодлого, гаргаж байгаа шийдвэр оновчтой, алс хэтээ бодсон, орон нутгийг бодсон, хүмүүсээ сонссон, эрдэмтэн мэргэд, нутгийн иргэд, энд одоо анхаарч ажиллах ёстой. Ийм учраас одоо говийн бүс нутагт усны эх үүсвэрийг бий болгох, нэмэлт хайгуул хийх, энэ боломжийг нэмэгдүүлэх, тухайлбал одоо газрын гадаргуугийн усыг говь руу чиглүүлэх ямар боломж нөхцөл байна гэдгийг бас харж үзээсэй, судлаасай. Ийм цаг нь болжээ гэдгийг нэгдүгээрт хэлье. 

Хоёрдугаарт нь, уул уурхайн үйлдвэрлэл явагдаж байгаа, том бүтээн байгуулалт хийгдэж байгаа газарт энэ байгаль орчны асуудлууд хурцаар тавигддаг л даа. Тийм учраас жинхэнэ энэ нэг тийм төрөө, улс орноо, тэр ард түмнээ бодсон, ёстой л нэг тийм зөв бодлого хэрэгтэй байгаа юм. Тийм бодлого бас зарим талаар дутагдаж, хууль дүрмийн дагуу хийгдэх ёстой ажил цаг хугацаандаа хийгдэхгүй удааширч байгаа нь ялангуяа нутгийн ард иргэдийг бухимдуулж, тэр ч байтугай энэ улс орны эдийн засгийг авч явах тулгамдсан олон асуудлуудыг шийдэх том төслүүдийг ач холбогдлыг бууруулж болзошгүй байгааг одоо шинээр томилогдох сайд маань анхаарч ингэж ажиллаасай гэж ингэж бодож байна. 

Төгсгөлд нь говьд цөлжилт явагдаж байна. Ус ховордож байна. Ийм учраас энэ үйл явцыг, энэ цөлжилтийн үйл явцыг одоо зогсоох, аль болохоор одоо тогтоох асуудал. Тэгээд энэ ялангуяа цөлжилт, байгаль орчны асуудалд гадаад харилцаа чухал л даа. Энд бол бид гарцаагүй л гадаад орны дэмжлэг туслалцаа, туршлага хэрэгтэй. За ингээд .. /минут дуусав/

Д.Дэмбэрэл: - Д.Тэрбишдагва гишүүн үгээ хэлье. 

Д.Тэрбишдагва: - Өнөөдөр очиж байгаа тэр байгаль орчны салбар бол тийм амар салбар биш ээ. Их маш хүнд салбар дээр очиж байгаа шүү дээ. Би урьд өмнө нь байгаагүй хэмжээгээр уул уурхайн чиглэл, түүнийг дагасан ус, газар нутгаа цөлмөж, хуурайшуулж, зам харгуйгаар нь эвдэл сүйтгэж байгаа нэг талын нөхцөл. Дэлхийн цаг агаарын өөрчлөлтийн байдлаас болж хоёр дахь нөхцөл. Үүнээс болоод саяхан нэг усны зөвлөгөөн дээр харж байхад Монголд байж байгаа маш олон нуур ширгэсэн, гол горхи эх үүсвэргүй болсон. 
Ер нь усгүй бол тэгээд энэ амьдралыг яаж сэтгэх вэ гэж бодохоор, усны асуудал, цөлжилтийн асуудал гэдэг бол зөвхөн Монгол Улсын асуудал биш зөвхөн Байгаль орчны яамны асуудал биш дэлхий нийтийн асуудал болж байгаа юм. Энийг бид одоо дахин дахин хэлэхэд Улсын Их Хурал, Засгийн газар, Ерөнхий сайд, Байгаль орчны сайд онцгойлон анхаарах салбар энэ мөн болчихоод байгаа юм. 

Энийг Байгаль орчны сайдын нэр дэвшиж байгаа Д.Цогтбаатарын эртээдийн хэлж байсан үгийг ингээд харахад хэрвээ энэ байгаль орчныг сэргээхэд эхний удаа бол нэг их наяд буюу триллион долларын хэрэгцээтэй байна гэж байгаа юм. Хэдийгээр уул уурхай бид хөгжиж гайгүй явж байгаа ч гэсэн ийм их мөнгө олох боломж байхгүй. 

Өнөөдөр Монголын шар шороон шуурга хавар Бээжинд очиход Бээжингийн замыг нь шороон шуурга дүүрчихсэн. Цаашдаа Солонгос, Япон руу хүрдэг ийм нөхцөл. Энэ дэлхийн асуудал болчихоод байгаа байхгүй юу. Тийм учраас гадаад харилцааны салбарт ажиллаж, ялангуяа дэлхий нийтийн цөлжилтийн асуудлаар Нэгдсэн Үндэстний Байгууллага болон Зүүн Хойд Азийн чуулга уулзалтыг зохион байгуулж ингэж ажиллаж байсан хүний хувьд. Энийг нь олон улсын хэмжээнд энэ асуудлыг тавиад эхэлсэн боловч бидний хүссэн хэмжээнд одоо юм орж ирж чадахгүй байгаа учраас энийг дэлхийн асуудал болгож тавьж бид энэ цөлжилттэй тэмцэх, усжуулалтын асуудлыг онцгойлон анхаараарай гэж нэгдүгээрт хэлмээр байна. 

Хоёрдугаарт, таныг сайд болж байгаа энэ үеэс хойш нэг сарын дараа утаа бага болно. Улаанбаатар утааг хүмүүс мартана. Ирэх жилийн 11 сард дахиад утаа гарна. Ийм учраас утааны асуудлыг одоогийн эхэлсэн ажлыг өшөө эрчимжүүлж Улаанбаатарыг утаагүй болгох асуудлыг энэ зуны цагт, хаврын цагт, намрын цагт нь үргэлжлүүлэх хийх асуудлыг хойшлуулалгүй тавих хэрэгтэй. Эргээд ирэх жил утааны асуудлыг зун ярьчихсан, 9, 10 сараас ажил нь эхэлчихсэн явж байх шаардлагатай. Энэ бол таны бас тодорхой ажлын үзүүлэлт болно гэж ингэж ойлгож байна. 

Нөгөө талаас энэ усжуулалтын асуудлыг ярьж байхад бид гүнийхээ усны асуудлыг, худаг усны асуудал их яриад байгаа юм. Ер нь худаг ус биш энэ нуур цөөрмийг бий болгох, ойжуулах, ил усаа хадгалах чиглэлээр анхаарахгүй бол одоо бараг баг болгонд худаг гаргана гэсээр байгаад 10 жилийн дараа, 20 жилийн дараа гүний усгүй болох гээд байгаа ийм нөхцөл байгаа шүү дээ. Тийм учраас энэ усжуулалт, цөлжилтийн асуудал дээр онцгойлон анхаараарай гэж хэлмээр байна. 
Улаанбаатарын утааны асуудал, зөвхөн утаанаас биш одоо хөрсний бохирдлын асуудал маш их яригдаж байгаа учраас энэ чиглэл рүү бас одоо ажлаа чиглүүлж, ялангуяа энэ гадаад харилцааныхаа энэ давуу талыг../минут дуусав/

                                                                                  (15:25-17:50) Ц.Алтан-Од

 Д.Дэмбэрэл:-Баярсайхан гишүүн
Ц.Баярсайхан:-Монгол Улс жил болгон малаа тоолдог л доо, хүн амаа 10 жил тутам тоолж байгаа. Энэ хүн амын бүртгэл ч гэсэн, малын тоо толгой ч гэсэн тооллого бол бас л яг яс тоо гарч байна уу гэвэл бас тийм биш л харагдаад байгаа юм. Тэгэхээр би ямар санал тавьж байна вэ гэхээр Монгол Улс өөрийнхөө усныхаа нөөцийг, усныхаа төлөв байдалд гүн гүнзгий дүн шинжилгээ хийх цаг болжээ. Ялангуяа сүүлийн үед яригдаж байгаа асуудал бол томоохон бүтээн байгуулалттай холбоотой гүний усны асуудал. Тэгэхээр энэ гүний усаа яаж ашиглах юм, ямар нөөц байгаа юм. Энд төрийн зүгээс хийсэн  хайгуул гэж алга. Дандаа гадныхных юмуу хөрөнгө оруулагчдын хийсэн  хайгуулын дүнг л бүдүүн бааргаар баталж байгаа ийм дүр зураг харагдаж байгаа. Гүний усыг ашиглахтай холбоотойгоор тухайн нутагт оршин сууж байгаа иргэдийн зүгээс эрс эсэргүүцэл илэрхийлж байгаа. Энийг Байгаль орчин, аялал жуулчлалын сайд анхааралдаа авахгүй бол болохгүй нь ээ. 

Бид нар төрийн мөнгөөр алт, эрдэнэс хайхаа болиод хувийн  хэвшлийнхнийг нэлээн оруулсан. Одоо ганцхан хийх хайгуул бол үнэхээр улсын төсвөөр усны хайгуулын л асуудал. Тийм учраас энэ 2 жил дараалаад 800 сая төгрөг тавигдаад, энэ жил ялангуяа Таван толгой орчимд 200 сая төгрөгөөр хайгуул хийнэ гэж байгаа. Энэ мөнгө багадах л байх. Ингэхгүй бол ерөөсөө гүний усны асуудлыг нэг мөр шийдэх хэрэгтэй байна. 

Шаардлагатай гэж үзээд үнэхээр тэр хүн малын усны ундарга болдог, цөлжилтийг ганц тогтоон барьж байгаа зүйл нь гүний ус юмаа гэж үзвэл гүний усыг цаашдаа ашиглахгүй байх, яаж устай болох вэ, яаж ус ашиглах вэ гэвэл гадагшаа гарч байгаа гол мөрнийхөө усны тодорхой хувийг нь ашиглах. Дээр нь Улаанбаатар хот гэхэд хоногт, сард гээд тэгэх юм бол хэрэглэж байгаа ус маш их байгаа. Энэ усыг ашиглах чиглэлээр саяхан холбогдох хуулиудад тодорхой заалт орсон. Өөрөөр хэлбэл, тэр саарал усыг үйлдвэрлэлийн зориулалттайгаар ашиглахад болохгүй зүйл алга.

Дээр нь говийн бүс нутагт орж байгаа бороо бол хөрсөндөө бараг шингэдэггүй, зарим тохиолдолд үерээр гадагшаа урсаж байгаа. Тийм учраас энэ усыг тогтоон барих далан, сан байгуулах маягаар уур амьсгалыг зөөлрүүлэх, үйлдвэрлэлд ашиглах бас усны эх үүсвэр гаргах ийм бололцоо байгаа юм биш үү, энэ бүхнийг судалж үзэх шаардлагатай байна. Тийм учраас усны эх үүсвэр, усны нөөцийн улсын  хэмжээний үзлэг, хяналт, тооцоог эрдэмтэд судлаачдын хүчээр хийх шаардлагатай байна.

Дээр нь ус бий болгох чиглэлээр мод тарих, бусад зүйлүүдээ ашиглах, тийм учраас энэ бодлого дээр эрс тэс эргэлт гаргахгүй бол яг энэ маягаараа яваад байвал бид хэдэн жилийн дараа усны эрэлт хатах, өнөөдөр дэлхий дээр 7 тэрбумын 1.1 нь усны гачаалд орчихсон байна гэвэл бид тийшээ орчих юм биш байгаа. Тийм учраас энэ чиглэл рүү их анхаарч ажиллаачээ.

Бид бас сая иргэд хөдөлмөрчидтэй уулзсаны дагуу гүний усны асуудлаар Ерөнхий сайдад хандаж асуулга тавьж,энийг үнэхээр ямар нөөц бололцоо байгаа юм, ямар бодлого байгаа юм гэдгийг бас олон нийтэд хүргэх, харилцан ойлголцох ийм асуудал тавина гэж бодож байгаа. Ийм зүйлийг хэлье.

Д.Дэмбэрэл:-Засгийн газрын гишүүдийг томилж дуусах хүртэл цагаа сунгачих уу? за цагаа сунгая.

Бат-Эрдэнэ гишүүн
Б.Бат-Эрдэнэ:-Бид бүгдээрээ мэдэж байгаа юм. Байгаль орчин, экологийн асуудал үнэхээр хүнд. Монголын хувьд үнэхээр сүйрлийн ирмэгт ирээд байгаа гэдэгтэй хүн болгон санал нэг байхаа. Энэ ялангуяа сүүлийн 20-иод жил бодлого, төлөвлөлт, зохион байгуулалт, хариуцлага муутай явж ирсэнтэй холбоотой юм. Бид нарын шилжсэн нийгмийнхээ араншинг дагаад ашгийн төлөө, мөнгө л олж байвал бусад нь хамаагүй, би болж байвал бусад нь хамаагүй гэсэн ийм үзэл сэтгэлгээ нэлээн газар авсантай холбоотойгоор ийм байдалд хүрлээ. 

Ялангуяа уул уурхайн асуудал, Монгол орныхоо газрын баялаг, газар нутгийг лиценз нэрээр тараагаад өгчихсөнтэй холбоотойгоор бий болсон ажил л даа. Бид нар гол мөрнийхөө ус бүрэлдэх эхийг хамгаалах, ойн сангаа хамгаалах ийм хууль бодлого гаргасан. Энэ бол Монголын төрийн гаргасан бас нэг алс хэтээ харсан, гэрэл гэгээтэй ийм бодлого шийдвэр гэж. Тэгээд энэ бодлого хэрэгжүүлэхэд маш их бэрхшээлийг туулж өнөөдөртэй золгож байгаа. Яахав тодорхой үр дүнд хүрсэн ийм зүйлүүд бий. Гэхдээ бид нар энэ 3 жилийн хугацаанд еще илүү үр дүнтэй ажиллах бололцоо байсан. 

Энэ байгаль орчинтой, энэ байгалийн баялаг, газар шороотой холбоотой асуудал миний ярьдаг л  ийм сэдэв. Өнөөдөр хамтарсан Засгийн газарт ажиллаж байсан,  хамтарсан Засгийн газраас гарсантай холбоотойгоор магадгүй  хэлж байгаа үг маань улс төржсөн, намчирхсан өнгө аястай ч харагдаж, сонсогдоод байж болох юм. Тэгэхээр энэ талаас нь бас битгий ойлгоорой гэж  нөхдүүдээсээ би бас хүсмээр байна. Бид нарын яг амьдрал дээр тулгамдсан энэ асуудал дээр шинэ томилогдох сайд цаг бага богино байна гэж бодолгүйгээр нэлээн далайцтай сайн ажилламаар байгаа юм. 

Нэгдүгээрт, гол мөрнийхөө эхийг хамгаалах энэ хууль бодлогыг бүрэн хэрэгжүүлэх  хэрэгтэй байгаа юм. Энэ 3 жилийн хугацаанд ерөөсөө Байгаль орчны яамнаас нөхөн төлбөр нь хэцүү юм, гарах үр дагавар нь хэцүү юм гэж суусаар байгаад 3 жилийг өнгөрөөсөн. Гэтэл хоёр яамны хамтарсан сайд нарын гарын үсэг зурсан журмаар нөхөн төлбөрийг нь тооцоод үзэхээр энэ компаниудаас чинь Монголын төр, ард түмэн харин өглөгтэй биш, авлагатай баланс гарлаа. Энэ бол их ойлгомжтой байсан зүйл л дээ. Тэгэхээр та энэ хуулийг хэрэгжүүлэхэд нэлээн зүтгэл гаргаж ажиллаарай.

Хоёрдугаарт, байгаль орчны салбарын багц хуулийн төсөл боловсрогдоод Их Хурлаар хэлэлцэгдэхээр яригдаж байгаа. Энийг араас нь нэлээн сайн хөөцөлдөж, Их Хуралтай сайн ажиллаж байж энэ хуулийг, бодлогоо гаргаарай. Энэ дээр бүр тулгамдсан олон асуудлыг бид нар бүх талаас нь санал, онолуудаа өгөөд ингээд нэгэнт Засгийн газар энэ хуулийн төслийг багцаар нь өргөн барих гэж байгаа учраас бид нар гишүүдийн зүгээс ямар нэгэн байдлаар зэрэгцүүлж хуулийн төсөл өргөн бариагүй шүү. Энд Усны тухай хуулинд гэхэд жишээлбэл, гол мөрний сав газрын зөвлөлийг бүр төрийн статустай байгуулах тухай гэх мэтчилэнгээр ийм олон асуудлууд туссан байгаа. Энэ дээр онцгой анхаараарай гэж хэлье.

Нөгөө талаар, түрүүнд гишүүд ч ярилаа. Байгалийн газрын гадаргын усыг хуримтлуулах энэ ажлыг нэлээн сайн хиймээр байна. Манай Хэнтий аймагт Төлөөгийн булан гээд нэлээн хэд хэдэн газар ус хуримтлуулах цөөрөм байгуулсан. Энэ их үр дүнтэй ажил болж байгаа шүү.

Хоёрдугаарт, цаг уурт зориудаар нөлөөлөх, бороо хур орлуулах энэ ажлыг бас нэлээн анхаарч цааш нь үргэлжлүүлж хийгээрэй. Үнэхээр Монгол орны байгаль тийм ивээл хайраа өгөх юм бол монгол хүн чинь болох юм байна шүү дээ. Малынх нь, зун сайхан дэлгэр, малынх нь зоо тэнэгэр, хүний сэтгэл тэнүүн байх юм бол болдог амьтан байна шүү, тийм улс орон байна шүү. Тийм учраас энэ дээр нэлээн анхаараарай гэж хэлье.

Д.Дэмбэрэл:-Гончигдорж гишүүн
Р.Гончигдорж:-Би бас нийт шинээр томилогдож байгаа сайд нар, Ерөнхий сайдад хандаж саналаа хэлье гэсэн юм. Одоо шинээр томилогдож байгаа сайдууд нэлээн өвөрмөц нөхцөлд ажиллана. Нэгдүгээрт, энэ Засгийн газрын бүрэн эрхийн хугацааны дуусгавар болох сүүлийн саруудад ажиллана. Сонгууль болж байгаа тэр саруудад ажиллана. Энэ үүднээс бас улс төрийн нэлээн өвөрмөц орчинд ажиллах гэж байгаа ийм сайдууд. Ийм үүднээсээ хамгийн гол зүйл бол Ерөнхий сайд аа, энэ шинээр  Засгийн газрыг нөхөн бүрдүүлж байгаа энэ үйл ажиллагаатай холбогдож, төрийн албан хаагчдын тогтвортой байдлыг  хадгалах, төрийн албан дахь төрийн албан хаагчдын халаа сэлгээ явуулахгүй байх, тэдгээрт бүтцийн болон бусад өөрчлөлтийн нэрийн дор энэ үйл ажиллагааг явуулахгүй байх  талаар хатуу анхаарах ёстой гэж бодож байна. Энэ бол уулаасаа нөхцөл байдал нь ч өөрөө Монгол Улсын төрийн хуулиуд ч өөрөө энэ нөхцөл байдлыг шаардаж байгаа.

Шинээр томилогдож байгаа сайдуудыг Ерөнхий сайд ойлгож байгаа. Ардчилсан намын бүлгээс тавьж байсан шаардлагууд, саяны Ерөнхий сайдын Ерөнхийлөгчид өргөн мэдүүлсний дараах тэр нөхцөл орчинуудад яригдаж байгаа яриануудыг анхааралдаа сайд бүр дотроо авах ёстой гэж ойлгож байгаа. Түрүүнд Тэмүүжин гишүүн ч хэллээ. Олон гишүүд хэлж байгаа. Ардчилсан намын байр суурь болгож хэлэгдэж байсан энэ зүйлүүдийг. Энэ бол зүгээр нэг гацаах гэсэн улс төрийн оролдлого гэж хэлж байсан тэр үгнээсээ буцах хэрэгтэй. Энэ бол зайлшгүй тавигдсан, зарчмууд болж тавигдаж байсан зүйлүүд гэдгээр эргэж хүлээж аваарай. Ингэхгүй бол энэ маань өөрөө бас их буруу зам руу, буруу хандлага руу орно гэж бодож байна. 

Яагаад гэвэл энэний хариу болгож гарч байсан улс төрийн  харилцааны асуудлууд хэвлэл, мэдээллээр харилцаж байсан асуудлууд тэр үеийн, төр өдрүүдийн улс төрийн харилцааны л элементүүд байсан гэдгээрээ хаагдаад улс төрийн биш, жинхэнэ төрийн хуулийн дагуу, төрийн харилцааны дагуу, төрийн зарчмын дагуу тавигдаж байсан энийг бас үйл ажиллагаандаа зайлшгүй анхаарч явах ёстой юмаа гэдгийг шинээр томилогдож байгаа сайд нарт, Ерөнхий сайдад анхааруулга болгож хэлэх юу байхав, энийг анхааралдаа аваарай, энийг зайлшгүй биелүүлж хэрэгжүүлээрэй гэдэг энэ чиглэлээр нь хэлж байгаа юм гэдгийг их тод хэлмээр байгаа юм.

Хоёрдугаарт, түрүүнд би асууж байна. Ерөнхийдөө энэ богино хугацаан дотор яг хэрэгжүүлээд дуусгана гэсэн тэр асуудлууд руугаа илүү анхаарч ажиллах нь, илүү төвлөрч ажиллах нь зайлшгүй шаардлагатай юм. Тэрнээс биш ер нь шинээр сайдаар томилогдоход бүх ажлууд нь их өргөн хүрээтэй харагдаж магадгүй. Энд бид нар үгүйсгэлийн биш үргэлжлүүлэхийн зарчим дээр ажиллаасай гэж хүсч байгаа шүү. Өмнө нь сайдын эрх мэдлийг хэрэгжүүлж байсан тэр үйл ажиллагааны үргэлжлэл болж та бүхний үйл ажиллагаа явагдана. Яагаад гэвэл энэ бол нэгэн мөрийн хөтөлбөрийн дагуу ажилласан нэгэн Засгийн газрын үйл ажиллагааны үргэлжлэл болж байгаа. Энд шинэ мөрийн хөтөлбөр батлагдсан, шинэ Засгийн газар эмхлэгдэн зохион байгуулагдаж байгаа үйл явдал бишээ гэдгийг бас анхааралдаа авч ажиллаасай гэж хүсч байгаа юм. Ингээд та бүхэнд амжилт хүсье. Миний саяны хэлсэн зүйлийг цаашдын бүх үйл ажиллагаандаа анхаарч ажиллана гэдэгт итгэж байгаа. Ийм биш байдал үүсэх юм бол би бас номхон байдаг гишүүн биш шүү гэдгийг бас хэлье.

Д.Дэмбэрэл:-Гүндалай гишүүн
Л.Гүндалай:-Түрүүнд цаг дуусчихсан юм. Яараад бас тодорхой сайн хэлж чадаагүй юм. Тэгэхээр энэ ан амьтныг хамгаалбал их түргэн өсч, үрждэг юм. Энэ нь нэг талаас ан амьтнаа хамгаална, бас аварч үлдээд, нөгөө талаас цаашдаа хэрэгтэй юм. Аялал жуулчлал хөгжүүлэхэд хүртэл, сүүлдээ бас аж ахуйн чиглэлээр ч энийг бас ашиглах боломжтой. Шинэ Зеланд улс гэхэд тэр жижигхэн арал гэхэд хэдэн арван мянган, хэдэн зуун мянга, бараг сая бугатай байх жишээтэй. Финлянд улс гэхэд бараг л сая гаруй цаа буга байх жишээтэй ингээд ан амьтдыг үржүүлчих юм даа. Ан амьтан бол үнэхээр мал яаж үрждэг вэ, яг тэрэн шиг л үрждэг юм шүү дээ. 

Тэгэхээр энэ үлдсэн жаахан амьтнаа бид нар харж хандахгүй өнөөдрийг хүрлээ. Тэгэхээр энийг үнэхээр харж хамгаалж, өвс тэжээлийг нь тавьж зуд, чоно, нохойд идүүлчихгүй байх энэ арга хэмжээг авах зайлшгүй шаардлагатай. Улс орны мөнгө төгрөг арвин болж байна. Улс оронд гадаадын төсөл, дэмжлэг, тусламж их ирж байна. Энийг зөв зохицуулмаар байгаа юм. Өнөөдрийг бас нэг ч анхаарал тавьдаггүй иржээ гэж би харамсдаг юм. 

Би түрүүнд хэлсэн. Би бас хувиараа нэлээд хэдэн хашаа бариад, томхон томхон хашаа хийгээд цөөхөн ч гэсэн амьтан үржүүлээд явж байгаа. Энэ нь үржээд ирэхээр байгальд нь тавина, бас сайхан цаашдаа гаршуулаад ард түмний хардаг тийм зүйл хийх санаатай уг нь хичээгээд яваа юм. Тэгээд элдэв араатан биш амьтны төл энд тэнд үнэхээр хоцрогдсон, хаягдчихсан, ядарсан зүдэрсэн байх юм бол би бас мөнгө төгрөгийг нь гаргаад, тээвэр зардал юмыг нь өгөөд, тэжээсэн юмыг нь шан хөлсийг нь авна гэж байгаа шүү. Зүгээр л надад олж өгөөч гэж байгаа юм биш, би угаасаа мөнгөөр авдаг юм, тэрнийг чинь. Манай нутгийнхан авчраад өгчихдөг юм надад. Тэгэхээр надад бас өөр амьтны тийм үр төл юмыг хамгаалах шаардлагатай, иймээ тиймээ хүмүүст дараа болоод байгаа бол байгаль хамгаалах янз бүрийн хүмүүстээ хэлж байгаарай. Ингэж хэлмээр байна. 

Сайдын хувьд томхон арга хэмжээнүүд аваачээ энэ тал дээр гэж хэлэх гээд байгаа юм шүү дээ. Энэний бас жижиг юм хийж байгаагийн зовлон зүтгүүрийг би бас өөрөө зөндөө л ойлгож байна л даа. Энийг улсын хэмжээнд томхон томхон паркуудыг байгуулаачээ. Африкийн улс орнууд, янз бүрийн газруудад бараг том том юм хийж байна шүү дээ, Монгол Улс л байхгүй. Тэгээд нөгөө ан амьтан нь цас зуданд нохой, чонын хоол болох юм. Ийшээ тийшээ гараад, хил дамжаад алга болчих юм, тэгээд мазаалай эд нар чинь бүр байхгүй болж дууслаа. 

Бусад ан амьтад ч гэсэн их ховордож байна шүү дээ. Монголчуудыг хамаагүй ан амьтан устгадгийг болиулмаар байх юм. Гөрөөсний цус уухад хэрэгтэй гээд. Тэрэн шиг  худлаа юм байхгүй шүү дээ. Би эмч хүний хувьд хэлэхэд гөрөөсний цус уугаад бие нь сайжирдаг гэдэг  худлаа шүү. Жил болгон  хэдэн арван мянган гөрөөс устгах юм, монголчууд. Энэ дэлхийн хаана ч байхгүй тийм цус уудаг ийм муухай, бүдүүлэг, тэнэг зүйлийг Эрүүл мэндийн яамнаас ч гэсэн анхааруулга гаргаж хэлмээр байгаа юм. Энэ чинь болохгүй, бүтэхгүй, тэнд чинь тийм эдгээдэг юм байдаггүй юм гээд. Иймэрхүү нэг их мөнгө орохгүй хийчих ажлуудыг хиймээр байгаа юм. Ан амьтнаа хамгаалахын тулд.

Д.Дэмбэрэл:-Балдан-Очир гишүүн
Д.Балдан-Очир:-Энэ яаманд би бусад бүх яамнуудаас илүү ач холбогдол өгдөг юм. Зориуд би сайдаас энэ талаарх бодлыг сонсоод бас дээр нь заавал бодож явсан зүйлээ хэлэх гэсэн юм. Өөрөөр хэлбэл, өөрт чинь аягүй их хийх ажил бэлэн байгаа. Байгаль орчны багц хууль ороод ирсэн. Харин магадгүй энэ удаагийн УИХ энэ ашигт малтмалын тухай хуулийн шинэчилсэн найруулгыг одоо хэлэлцэж чадахгүй завсарлах бүрэн эрх нь дуусах, энэ нь харин ч хожиж магадгүй байна. Одоогийн бид нарын явж байгаа хандлага ерөөсөө л цөлмөөд байна. Ер нь ашигт малтмал олборлолт гэдэг бол байгалийн сүйтгэл гэсэн үг, ерөөсөө тэгж ойлгодог. 

Тэгэхээр зэрэг танай яамны энэ гол өөрийн чинь үүрэг бол энэ УИХ дээр орж ирсэн Байгаль орчны багц хуулийн амин сүнс нь юундаа орших вэ гэхээр ерөөсөө байгалийн нөөцийг ашиг зөв зохистой ашиглахад л орших ёстой. Тэрнээс биш 3-хан сая хүний идэж уух, өмсөж зүүх, өсч дэвжихэд шаардагдах нүүрс, алтны хэмжээ бага шүү дээ. Өнөөдрийн бид нарын явж байгаа хандлага бараг байгалийн нөөцийг ашиглаж байгаа байдал нь 300 сая, 500 сая хүнтэй тийм улс орны эдийн засагт шаардагддаг тийм байгалийн нөөцийг л цөлмөж байгаа ийм л юм байгаа. 

Тийм учраас танай яам нэлээн тийм эдийн засгийн тооцоо хийдэг, энэ шинээр батлагдах байгаль орчны багц хуулин дотор магадгүй харин оноод ашигт малтмалын эрэл хайгуул, ашиглалт явуулах лицензийг Эрдэс баялаг, эрчим хүчний яам танайд эцсийнхээ, өөрөөр хэлбэл зөвшөөрлийг авдаг байдлаар хийвэл өнөөдөр нөгөө экологи, байгаль орчин гэдэг бол дээрээ гарч ирж байгаа юм.

Одоо бол кадастрын албаны нэг хүн л гарын үсэг зураад өгөөд байгаа байхгүй юу. Энийг бүхэлд нь халж шинэ хуулийн амин сүнсийг ингэж л эргүүлмээр байгаа юм. Тэгвэл жинхэнэ утгаараа экологи, байгаль орчин, нөөцийн зөв зохистой ашиглалт гэдэг болно. Ер нь эрдэс баялаг, эрчим хүч, ашигт малтмалын тухай хууль цаашдаа уул уурхай, геологийн аж үйлдвэрийн яам гэсэн тийм байдалтайгаар л явах ёстой шүү дээ. Бусад улс орнууд байгалийн нөөцийн яам гэж байна. Тэр нь хайгуул, хамгаалалтайгаа хамтарч хийдэг. Ерөөсөө л бид нар шинэ нөхцөл байдалд дэлхий ертөнцийн айхтар хувьсан өөрчлөгдөж байгаа хандлагатай хөл нийлүүлье гэж байгаа бол ерөөсөө байгаль орчныг хамгаалах, энэ яамны эрх мэдлийг нэмэх ёстой асуудал байгаа юм. 

Тийм учраас дээр нь танай яам баахан бодлого гаргадаг, хэрэг дээрээ танай яам чинь ерөөсөө байгаль хамгаалах яам юм шүү дээ. Нөөцийг зөв зохистой ашиглана гэдэг чинь 3 сая хүний хэрэгцээтэй л нүүрс, алтны лицензийг 5, 10 жилээр нь, чи энийг ух. Ухна гэдэг бол сүйтгэл, байгалийн сүйрэл. Ийм шинэтгэлийн цоо шинэ бодлого оруулж ирвэл энэ 4, 5 сарын хугацаанд өөрөө амжих бололцоотой,  харин энэ удаагийн УИХ энэ багц хуулийг хэрвээ ийм үзэл баримтлалаар батлаад өгвөл Ашигт малтмалын тухай хуулийн шинэчилсэн найруулгыг баталж чадахгүй та нар буулаа гэж ард түмэнд хараалгахгүй юм байгаа юм.

 Тийм учраас би энэ шинэ сайдад ийм шинэлэг агуулга, хэлбэрээр өнөөдрийн Монгол Улсад байгаа энэ замбараагүй уул уурхай, энэ геологи хайгуул, цөлмөх бодлогыг хязгаарлаж барих юм чинь байгаль хамгаалах энэ багц хуулинд л зангидагдвал болно. Магадгүй дараагийн УИХ дээр ашигт малтмалын тухай хуулийг  хийнэ л биз, хайгуулын тухай хуулийг хийнэ л биз. Тэр бол энэ хуулинд баригдах ёстой юм байгаа юм. Ийм л саналыг танд хэлмээр байна. 

Тэртээ тэргүй ашигт малтмалын 1500 лиценз бэлэн болчихсон, хайгуулын 3500 лиценз, энийг яаж Монголын нутаг дэвсгэр дээр шингээж, үйлдвэр барьж, ухуулна гэдэг бол үнэхээр сэтгэл эмзэглүүлсэн асуудал хэвтэж байна шүү дээ. Цаашдаа нэмж хайгуул.../минут дуусч микрофон хаагдав/

Д.Дэмбэрэл:-Гишүүдэд баярлалаа. Санал хураалтад бэлдье. Монгол Улсын Засгийн газрын гишүүн, Байгаль орчин, аялал жуулчлалын сайдаар Дамдингийн Цогтбаатарыг томилох саналыг дэмжье гэсэн санал хураалт явуулъя.

Санал хураалтад 51 гишүүн оролцож, 33 гишүүн зөвшөөрч, 64.7  хувийн саналаар сайдыг томилох саналыг дэмжлээ.

Дараачийн асуултанд оръё. Монгол Улсын Засгийн газрын гишүүн, Эрүүл мэндийн сайдад нэр дэвшигчийн талаар ярилцъя. 

Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Дондог танилцуулна.

Д.Дондог:-УИХ-ын дарга, эрхэм гишүүд ээ,

 Монгол Улсын Ерөнхий сайдаас 2012 оны 1-р сарын 24-ний өдөр Нямдаваагийн Хүрэлбаатарыг Засгийн газрын гишүүн, Эрүүл мэндийн сайдаар томилуулах саналаа УИХ-д өргөн мэдүүлснийг тус байнгын хороо 2012 оны 1-р сарын 25-ны өдрийн хуралдаанаараа хэлэлцээд дараах санал, дүгнэлт гаргасныг та бүхэнд танилцуулж байна.

Н.Хүрэлбаатарыг Засгийн газрын өмнө тавигдаж байгаа зорилтыг хэрэгжүүлэх, тухайн ажлыг хариуцах чадвар, мэргэжил боловсрол, ажлын туршлагыг харгалзан Засгийн газрын гишүүн, Эрүүл мэндийн сайдын албан тушаалд нэр дэвшүүлжээ.

Н.Хүрэлбаатарыг Засгийн газрын гишүүн, Эрүүл мэндийн сайдаар томилохыг тус байнгын хорооны хуралдаанд оролцсон гишүүдийн олонхи дэмжлээ. 

УИХ-ын эрхэм гишүүд ээ,

Нямдаваагийн Хүрэлбаатарыг Засгийн газрын гишүүн, Эрүүл мэндийн сайдаар томилохыг дэмжсэн Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл:-Дондог гишүүнд баярлалаа. Асуух асуулттай гишүүд байна уу? Тэмүүжин гишүүн асуултаа асууя.

Х.Тэмүүжин:-Асуулт гэхээсээ илүүтэйгээр шинэ сайдуудыг томилж байгаа болон томилгоог тойрсон асуудалтай холбогдуулан 3 зарчмын асуудлаа бас сануулчихсан дээр юм байна. Цаашдын улс төр, цаашдын төрийн байгууллагуудын үйл ажиллагаанд бас зөвөөр хэвшиж тогтоход гэж бодоод байгаа юм. Төрийн албан хаагч улс төрийн сонголт хийгээд аль нэгэн намаас нэр дэвших, эсвэл улс төрийн албан тушаалд томилогдох нь тэр хувь хүний сонголтын асуудал мөн л дөө. Гэхдээ Төрийн нарийн бичгийн дарга гэдэг чинь өөрөө тэр салбартаа бүх боловсон хүчний хувьд бодлогыг нь тодорхойлох бололцоотой. Олон томилгоо хийдэг. 

Дээр нь төсөв мөнгөтэй холбоотой, тендертэй холбоотой бас гол шийдвэрүүдийг гаргадаг тийм албан тушаалтан байгаа юм. Мөн араас нь маш олон төрийн албан хаагчид хэн билээ, би яах билээ гээд өөрсдийгөө харж байгаа юм. Ийм байхад бид буруу манлайлал юмуу, буруу жишиг тогтоож болохгүй. Сонгуулийн хуулиар сонгуулийг зохион байгуулах хэсгийн болон тойргийн хороонд төрийн албан  хаагчдыг оруулна гээд хэлчихсэн. Дөнгөж төрийн албан  хаагчдаа итгэх гэж, олон нийт итгэл бүрдэж байтал энд намын хүмүүсээ гэдгийг зарлана гэдэг бол ер нь зохимжгүй байгаад байгаа юм.

Тийм учраас цаашдаа хэрвээ Төрийн нарийн бичгийн дарга улс төрийн сонголт хийгээд орж ирж байгаа бол, эсвэл улс төрийн томилгоо руу орж ирж байгаа бол Төрийн нарийн бичгийн дарга байсан хугацаанд нь шалгалт орох ёстой. Тэр зарласан тендерүүд нь үнэхээр нам руу явчихав уу, үгүй юу, хардалтыг алга болгохын тулд. Намын сонгуулийн ажил руу тэр мөнгүүдийг хийчихэв үү, үгүй юу, намынхаа хүмүүсийг томилгоонд оруулаад тэр салбарт арынхаа халаасанд намын үнэмлэхтэй, өөр багтай нөхдүүдийг оруулаад ирэв үү, үгүй юу гэдгийг шалгах ёстой.

 Тийм учраас үүнээс цааш, тэр дундаа Төрийн нарийн бичгийн дарга гэж амбицлаж, тэр тийшээ зүг рүү явж байгаа төрийн жинхэнэ албан тушаалтнууд бол би улс төрийн сонголт хийх юм бол өөрийнхөө бүх юмыг ухуулах юм байна, ухахад бэлэн Авлигатай тэмцэх газар байгуулагдчихсан. Хөрөнгө орлогын болон сонирхлын мэдүүлэг гаргадаг шинэ хуулийн орчин бүрдчихсэн. Тийм учраас энэ зарчим руу орох ёстой.

Хоёрт, яг энэ Ерөнхийлөгчтэй холбоотой, Ерөнхий сайдтай холбоотой, Засгийн газрын кабинетыг бүрдүүлэхтэй холбоотой зөвшилцөл явагдаж байхад өчигдөр телевизээр нэг захиалгат нэвтрүүлэг гарч байна лээ, эзэн нь мэдээж тодорхой байх. Ерөнхийлөгч дээр нэмэх нь Ардчилсан нам тэнцүү шоу гээд биччихсэн. Гэтэл энийг УИХ-д байгаа Ардын намынхан ч тэр, Ардын намын дарга Ерөнхий сайд ч тэр нэг юмыг ойлгох ёстой. 2011 оны 6 сарын 16-ны өдөр УИХ мэдээллийн ил тод байдал ба мэдээлэл авах эрхийн тухай хууль баталчихсан. Төрийн бүх үйл ажиллагаа иргэдийн мэдэх эрхийг хангах зорилготойгоор ил тод байхыг шаардсан. Тийм учраас камер сэтгүүлчдийг хараад шоудаж байна гэж ойлгохоо болих хэрэгтэй.

Өмнө нь хэвлэлийнхнээс иргэдээс ангид, ханцуйн дороо, хаалганы цаана асуудлаа шийдчихээд зөвхөн иргэдийн тархийг угаах зорилготой хэдхэн юм гаргаж шиддэгийгээ дотроо шоу гэж ярьдаг байсан бол тэрнийгээ боль. Одоо бол төрийн байгууллага мэдээллийн ил тод байдалтай байх, нээлттэй байх тийм хууль баталчихсан. Тийм учраас энийг шоу биш, энийг зүгээр л төрийн үйл ажиллагааны хэвийн нээлттэй байдал гэж ойлгох ёстой. Ингэж нэг нэгэн рүүгээ хар муур шидэж, сонгуулийн хар PR шиг юм хийж болохгүй шүү дээ. Энэ чинь эцсийн дүнд бид нар 2011 оны 6 сарын 16-нд баталсан тэр хуулийнхаа үзэл санааны эсрэг явж байгаа байхгүй юу. 

Гурав дахь зүйл байна. Одоо бид дахиад нэг зүйлийг Ерөнхий сайд нь ч тэр, УИХ нь ч тэр иргэддээ нэг ойлголт өгөх ёстой. Иргэд өнөөдрийн энэ томилгооны дараа сонгуулийн хэсгийн болон тойргийн хороонд орж байгаа төрийн албан хаагчдыг төвийг сахиж, шударгаар хууль ёсны ажиллана гэдэгт яаж итгэх юм. Жишээ нь, Төрийн нарийн бичгийн даргаас томилогдоод явчихаж байгаа хүний өмнөх 4 жилд хийсэн тендер.../минут дуусч микрофон хаагдав/

Д.Дэмбэрэл:-Хариулт байна уу? Ерөнхий сайд. За Тэмүүжин тодруулж асуугаад тэгээд хариулъя.

Х.Тэмүүжин:-Засгийн газар ч тэр, УИХ ч тэр, намууд ч тэр иргэдэд дахиад нэг итгэл олохуйц юм бодож хийх ёстой. Олон нийт сонгуулийн тойрог, хэсгийн хороонд ажиллаж байгаа төрийн албан тушаалтнуудад чинь яаж итгэх юм бэ, яг энэ Төрийн нарийн бичгийн дарга нар шиг намын хүмүүс гээд хардаад байвал яах юм бэ, юу гэж хариулах юм бэ? мөн одоо Төрийн нарийн бичгийн дарга хийгээд би ямар нэгэн улс төргүй, би ямар нэгэн намын харьяалалгүй, би төвийг сахиж та нарт үйлчилнэ гээд тендер зарлаад мөнгө шийдээд, томилгоо хийгээд явж байгаа хүмүүст чинь бас яаж итгэх юм бэ? энэ томилгоо болгон ардаа намдаа өгч байгаа хариу, эсвэл  ирээдүйн суудлынхаа төлөө төлж байгаа төлбөр гэж бодоод байвал яах юм бэ? 

Тийм учраас энд хариу хэлэх ёстой, энд тайлбар хэлэх ёстой. Зарчим ямар байх вэ гэдэг хатуу зогсох ёстой. Тэгж байж бид төрийн нэр хүндийг, тэгж байж бид цэвэр улс төрийг, тэгж байж бид сонирхлын зөрчилгүй, авлигагүй үйл ажиллагаа руу явна. Тийм учраас өнөөдрийн энэ хийж байгаа үйлдэл өөрөө эргэлзээг  төрүүлж байгаа учир.../минут дуусч микрофон хаагдав/

С.Батболд:-Тэмүүжин гишүүн бас цаашдаа анхаарах ёстой гэж үзэж байгаа тодорхой асуудлаар байр сууриудаа хэллээ гэж ойлгож байна. Улс төрийн намууд, улс төрчид маань улс төрийн ёс зүй, хэвлэл, мэдээллийн нээлттэй үйл ажиллагаа. Түрүүнд хэн маань хэллээ дээ жудаг гэж юм ер нь улс төрд байхгүй гэж хэлчих шиг болсон. Ёс зүй гэж байх ёстой байхаа. Хэм хэмжээ гэж байх ёстой байхаа. Нээлттэй байна гэдэг бол гарцаагүй байх ёстой зүйл. Гэхдээ тэр нь улс төрийн соёл, хэв ёс зүй, хэв хэмжээ, жудаг, мөн логик үндэслэл, шинжлэх ухааны үндэслэлтэй гэдэг шиг. Тэрнээс биш тэнэсэн яриа хийж байж ингэж зугаацаж суух бидэнд шаардлага байхгүй шүү дээ. Зарим газар. Тийм учраас энийг ялгаж, салгах хэрэгтэй, зарчмын  хувьд  нь би таны байр суурьтай туйлын санал нэг байна.

Ер нь гаднын парламент дээр, би олон парламент дээр, та нар ч гэсэн яваад үздэг. Хэзээ байтлаа ингээд хэдэн арван минутаар эцэс төгсгөлгүй нэг санаагаа арав давтаад ярьчихдаг юм хаана байна? Би очингуут бүлгийн ахлагч нар нь, нөгөө ардчилал хөгжсөн Америк, Канадыг очоод үзэхэд маш логиктой, хугацаатай, зарчимтай, ёс зүйтэй, нээлттэй явдаг юм байна лээ шүү дээ. Энийг харин бид нар цааш нь улам төлөвшүүлэх тал дээр Тэмүүжин гишүүнтэй хамтарч ажиллах ёстой гэж бодож байна. Тийм учраас энийг бас ингээд нэг юмыг нөгөөгөөр нь хольж хутгаж болохгүй байхаа.

Д.Дэмбэрэл:-Оюунхорол гишүүн асуултаа тавья.

Д.Оюунхорол:-Өнөөдөр нэлээн их олон хүмүүс их олон ярьсан учраас ер нь нэг удаа ярья гэж бодлоо. Өнөөдөр Засгийн газрын гишүүдээр орж ирж байгаа бүх хүмүүсийг хараад, яриад байгааг нь хараад, бас парламентын гишүүдийнхээ ярьж байгааг харахад Төрийн нарийн бичгийн дарга байсан хүн сайд болох гэж байгаа нь буруу юмаа гээд байгаа жишгийг би бас ойлгохгүй байгаа учраас харин Ерөнхий сайдад талархал илэрхийлмээр байна. Эрүүл мэндийн салбар бараг сүүлийн 10-аад жил мэргэжлийн эмчээр сайдаар толгойлуулаагүй. Өнөөдөр эрүүл мэндийн салбарт ажиллагсдын хамгийн том хүлээлт бол мэргэжлийн эмч хүн манай салбарыг толгойлж, бодлогыг маань авч яваасай гэж хүсч хүлээж байсан. 

Тийм учраас өнөөдөр ийм том эргэлт хийж, бараг нийгмийн захиалга болсон ийм сонголтыг, ийм сайдыг томилохоор оруулж ирж байгаа нь бүр талархаж, баяр хүргэх ёстой гэж бодож байна. Тэр тусмаа өнөөдөр бараг сувилагч, асрагчаас өгсүүлээд бүх шатанд нь ажилласан ийм хүн эрүүл мэндийн салбарыг толгойлж, бодлогыг нь авч явна гэдэг нь эрүүл мэндийн салбарт ажиллагсдын том эрх ашгууд их зөв гольдиролоороо хөндөгдөж явна гэж бодож байна. 

Өнөөдөр манай эрүүл мэндийн салбарын хөрөнгө оруулалтууд нэмэгдсэн, хийгдсэн ажлууд их бий. Энийг үгүйсгэх арга байхгүй. Гэхдээ эрүүл мэндийн салбарын тогтолцооны асуудал маань өнөөдөр яг жинхэнэ утгаараа явж чадахгүй байгаа. Эрүүл мэндийн салбарт ажиллагсдын цалин  хөлсний үнэлгээ бага, цалин хөлс нь бага,  нэг эмч өвчтөн асрагчид ноогдож байгаа өвчтөний тоо нь өндөр. Дэлхийн хэмжээнд тавигдаж байгаа стандартаасаа нэлээн өндөр гээд. Энэ өөрөөр хэлбэл, нийгмийн асуудлыг нь шийдэж чадахгүй байгаа учраас эрүүл мэндийн салбарт ажиллагсдын хөдөлмөрийн  хөлсний үнэлгээ бодитой биш байна гэж энэ салбарынхан байнга ярьдаг. Өвчтөний төлөө тангараг өргөсөн болохоороо тэр хүмүүс бас дуугарч чаддаггүй.

Тийм учраас би өнөөдөр Хүрэлбаатар сайдыг эрүүл мэндийн салбарын тогтолцооны асуудал дээрээ зоримог зоригтой алхамуудыг хийгээсэй гэж бодож байна. Та энэ асуудлаар яг юу хийнэ гэж бодож төлөвлөж байгаа вэ гэдгийг нь бас асуумаар санагдаж байна.

Дараа нь өрхийн эмч нарын асуудал дээр та бас онцгой анхаарах шаардлагатай. Иргэн хүнд хамгийн ойр дөт үйлчилж байгаа үйлчилгээ нь үнэхээр өрхийн эмнэлгээр дэмжиж тэр үйлчилгээ хүрдэг. Тийм учраас энэ асуудал дээр яг ямар бодлогыг хэрэгжүүлье гэж та бодож байгаа вэ гэдэг ийм асуултыг асуумаар байна.

Хоёрдугаарт, өнөөдөр улсын клиникийн том эмнэлгүүдийн  хөрөнгө оруулалт нэмэгдэж чадахгүй байгаа, оношлогооны тоног төхөөрөмж дутмаг байна. Бид нарын суурь өвчнөөр өвчилж байгаа маш олон өвчнийг иргэд маань гадагшаа мөнгөний урсгалаар явж очиж эмчилгээ, оношлогоогоо хийлгэж эм тариагаа авч ирж байна. Энэ мэтчилэнгийн олон асуудлууд байгаад байгаа учраас үнэхээр эрүүл мэндийн салбарт бас л хийх ёстой ажил олон байгаа. Тийм учраас та энэ зовлон жаргалыг мэдэж байсан хүний хувьд яг энэ асуудлууд дээр юу гэж боддог вэ?

Дараагийн нэг тавих санал бол хөдөөгийн эмнэлгүүдийн, тэр тусмаа хөдөөгийн багийн эмч нар, хөдөөгийн сумын эмч нарын энэ асуудал, төрөх асуудал бас хүндрэлтэй байгаа. Би Ламбаа сайдыг байхад олон удаа энэ асуудлыг тавьж байсан. Хөдөөгийн суманд төрөх үйлчилгээ авах ээж нарт бас хүндрэл үүсээд байна. Энэ асуудлыг яаж шийдэж өгөх вэ гээд олон асуудлуудыг  тавьж байсан. Аймгийн төв дээр очиж ээж төрнө гэдэг нь хөдөөгийн сумын ээжүүдэд хүндрэлтэй байна. Төрлөө, сум руугаа явлаа, хүүхдийнх нь тархи толгой хөдөлж байна, өөрсдөд нь бас хүндрэл бэрхшээл учирч байна, эдийн засгийн хувьд дарамттай байна гээд олон асуудлуудыг ярьдаг байсан юм. Тийм учраас өмнөх гаргасан байсан шийдвэрүүдээр ийм нэг зарим нэг асуудлуудыг эргэж харж зохицуулах бодлогын алхамууд хийх шаардлага байгаа. Тийм учраас энэ асуудлууд дээр та юу гэж боддог вэ?

Д.Дэмбэрэл:-Хүрэлбаатар нэр дэвшигч хариулъя.

Н.Хүрэлбаатар:-Бид ойрын хугацаанд 2012 оныг эмнэлгийн тусламжийн үйлчилгээний чанарын жил болгож зарлаж байгаа. Энэ хүрээндээ бид нарын боловсруулсан хууль тогтоомж, журам, дүрмийг хэрэгжүүлэх шатандаа хэр зэрэг биелүүлж байгаа талаар эмч, эмнэлгийн мэргэжилтнүүдийнхээ дотоод хяналтыг сайжруулъя гэсэн зорилт тавьж байгаа. Мөн дээр нь нэмээд сумын эрүүл мэндийн төвийн хөгжлийг стратегийг бид яриад эхэлчихсэн байгаа. Сумын эрүүл мэндийн төв гэдгийг бид Эрүүл мэндийн тухай хуулин дээрээ хуульчилж өгсөн байгаа. Энэ нь нийгмийн эрүүл мэндийн тусламж үйлчилгээ, эмнэлгийн тусламж үйлчилгээг сумын эрүүл мэндийн төвд тусламж үйлчилгээг явуулна гэж. 

Тэгэхээр одоо манай энэ бүх сумдыг бид орон зайн, алслалаар нь 3 зэрэглэлд ангилъя гэж бодож байгаа. Аймгийн төвөөсөө 50 км-ын дотор байгаа энэ сумдуудад эмнэлгийн тусламж үйлчилгээ явах жагсаалт, стандартууд. 50-100 км-ын дотор байгаа сумын эрүүл мэндийн төвд ямар тусламж үйлчилгээ үзүүлэх вэ гэдгийг жагсаалтаар нь гаргуулаад авчихсан байгаа. 100-аас дээш км-т ямар тусламж үйлчилгээг үзүүлэх вэ гэдгийг бүх жагсаалтыг нь гаргасан.

Оюунхорол гишүүний сая асуултан дээр сум орон нутагт эхчүүд төрөх асуудлыг хөндлөө. Аймгийн төвтэйгээ ойрхон байгаа сумдуудыг бол аймгийн төв дээрээ ирж төрөх нь дээр. Мөн 50 км, 100-аас дээш алслалтай тэр сумдуудад бол өөрийн амаржих газартай, амаржих тасагтай байж тэндээ эхчүүдийг төрүүлэх нь зүйтэй юмаа гэж ойлгож байгаа. Энэ хүрээндээ сумдуудын эрүүл мэндийн тусламж үйлчилгээний асуудлыг бид цогцоор нь ярьж байгаа. 

Энэ 2 сарын 8, 9, 10-нд бид эрүүл мэндийн салбарын удирдах ажилтны зөвлөлгөөнөө зохион байгуулна. Бүх аймгууд руу бид албан бичиг явуулсан байгаа. Бид аль аль сумдуудыг А зэрэглэл, Б зэрэглэл, С зэрэглэлд оруулах вэ гэдгээ аймгийн эрүүл мэндийн газрын дарга нар бэлдэж ирж, бид ярилцлага өрнүүлж, энэ сумдуудыг 3 зэрэглэлд хувааж, эмнэлгийн тусламж үйлчилгээг хүртээмжтэй, чанартай хүргэх тал дээр нь анхаарч ажиллана.

Дараачийн нэг хийх зүйл бол Эрүүл мэндийн яамны харьяа 16 төв, тусгай мэргэжлийн төв, Төв эмнэлэг байгаа. Эдгээрийг бие даан ажиллах нөхцөл боломжийг хангахын тулд удирдах зөвлөлийг ойрын хугацаанд байгуулна. Энэ удирдах зөвлөлийг байгуулж, тухайн байгууллагынхаа стратеги, бодлого, төлөвлөлт, санхүүжилтийн асуудлуудаа удирдах зөвлөлөөрөө ярьж,  гүйцэтгэх захирал нь тухайн үйл ажиллагааг гүйцэтгэх тал дээр анхаар. Энэ бол хөндлөнгийн хяналтын тогтолцоог оруулж ирж байгаа, мөн Эрүүл мэндийн тухай хуулин дээр та бүгд маань батлаад өгчихсөн байгаа. Энийг  хэрэгжүүлэх үйл ажиллагааг хамгийн түрүүнд хийж өгнө. Үүнийхээ зэрэгцээгээр эмнэлгийн халдвар хяналтын тогтолцоог онцгой анхаарч, өнгөрсөн жил аян зарласан байгаа. Энийгээ бас эмнэлгийн хяналтын тогтолцоогоо сайжруулна гэж бодож байна.

Дараагийн нэг хийхээр бэлтгэгдэж байгаа ажил бол эмнэлэг хөгжүүлэх бодлогоо бид боловсруулж байгаа. 

Дараачийн зүйл бол Үндэсний оношлогоо эмчилгээний төвийг Солонгос улстай хамтарч телемедицин дээр суурилсан үндэсний оношлогоо эмчилгээний төвийн үйл ажиллагаануудыг эхлүүлнэ. Ийм үйл ажиллагаануудыг эмнэлгийн тусламжийг сайжруулах чиглэлээр хийнэ.

Дараачийн нэг томоохон хийх асуудал бол санхүүжилтийн тогтолцоо. Санхүүжилтийн тогтолцоог маш яаралтай бид эрс өөрчлөх шаардлага байгаа юм. Энэ шаардлага нь 2 үндсэн зарчим дээр байгаа. Ард иргэд маань эрүүл мэндийн асуудлаасаа болж эдийн засгийн эмзэг бүлэгт шилжихгүй, ядуурал руу орохгүй байх зарчим. Эмч, эмнэлгийн мэргэжилтнүүд маань хийснээрээ болон үр дүнгээрээ цалинждаг, санхүүждэг тогтолцоог нэвтрүүлэх энэ хоёр зарчмыг баримталж санхүүжилтийн тогтолцоог өөрчлөх шаардлагатай. Нэн тэргүүнд ажиллах зүйл бол Иргэний эрүүл мэндийн даатгалын тухай хуулийг өөрчлөх шаардлагатай байгаа.

Д.Дэмбэрэл:-Гүндалай гишүүн асуултаа тавья.

Л.Гүндалай:-Эрүүл мэндийн сайдаар томилогдох гээд байгаа Хүрэлбаатараас нэг зүйлийг асууя гэж бодож байна. Та 1984 онд 10 жилийн сургуулиа төгссөн гэж байгаа юм л даа, энэ дээр. Тэгээд 1984-1985 онд Хавдар судлалын төвд асрагч гэж байсан гэх юм, тэгээд сургуулиа төгсөөд яахаараа асрагч хийгээд явчихдаг байна. Асрагч хийж болдог юмуу, 10 жил төгссөн хүүхэд. Дараа нь гэнэтхэн хэзээ ингээд Анагаахын сургуульд орчихсон юм бэ? тэгээд дараа нь Дорноговь аймаг руу явсан байх юм, 1991-1992 онд. Айраг суманд хүний их эмч 1 жил хийчихээд, 1992-2003 онд Анагаах ухааны их сургуульд гэнэтхэн багш хийчихсэн байх юм. Энэ жаахан ойлгогдохгүй байна шүү дээ. Энэ ямар учиртай юм бэ? 10 жилээ төгсөөд 1 жил асрагч хийдэг, тэгээд хэзээ сургуульд яаж орсон.

 Би яахав нэг талаар эмч хүн сайд болж байгаад нь баярлаж байна, дэлхий нийтийн жишиг нь. Оюунхорол гишүүнтэй би санал нэг байна. Дэлхий нийтийн жишиг бол ерөөсөө анагаах ухааны сургууль төгссөн  хүн, эмч хүн, хүний эмч хүн Эрүүл мэндийн сайд байдаг юм. Энэ ерөөсөө бичсэн, бичигдээгүй бүх хууль ийм байдаг юм. Манай Монголд харин 2000 оноос би мэдэх юм байна, Нямдаваа гээд нэг нян судлаач байсан юм. Тэр биологи төгссөн юмуу, яасан юм, эмч хүн биш. 

Дараа нь, Ганди гээд сэтгүүлч хүн болсон юм, бүр замхруулж дуусч байгаа. Тэгж байснаа би бол харин Германы анагаахын сургуулийг төгссөн хүн шүү, жинхэнэ эмч хүн. Дараа нь Батсэрээдэнэ гээд жинхэнэ эмч хүн болсон юм. Би бас дэд сайдыг яримаар байна. Шүдний эмч юм шиг байгаа юм, одоо манай дэд сайд бол. Шүдний эмч хүн бол хүний эмч хүн биш шүү. Шүдний эмч бол хүний эмч мэргэжилд тооцогддоггүй юм. Би Германы жишгийг  хэлэхэд 2-р курсээс нь салгаад аваад явчихдаг юм, тэр хүнд уушиг, зүрх, иймээ тиймээ юмны талаар ямар нэгэн хичээл хамт бид нартай ордоггүй. 2-р курс хүртэлээ хамт сууж байгаад стоматологиудыг тусад нь аваад явдаг юм. Тийм л байдаг юм. Дараа нь тэд нарт хүний биеийн эмчилгээний талын нарийн юм заадаггүй юм. Тус тусдаа явдаг юм.

Тэгээд манай Ламбаа сайд болсон, бас манай Ардчилсан намынхны л хийж байгаа бас нэг бантан. Тэгээд энэ маань инженер хүн. Ингэж Монголын төр засаг, Хувьсгалт нам ч ялгаагүй, Ардчилсан нам ч ялгаагүй монголчуудын эрүүл мэндээр тоглож ирж байгаа юм. Тийм юм байж болохгүй юм. Тийм учраас энд бид цаашдаа ер нь заавал эмч хүн байх ёстой гэсэн ийм бараг хуультай байх ёстой юм. Тэгэхээр миний асуулт юу гэхээр та асрагч хийгээд, гэнэтхэн Айраг суманд явснаа ирээд Анагаахын их сургуульд багш хийгээд явчихдаг, ингэж ажиллажээ. Би буруу гэж байгаа юм биш. Тохиолдол уу, энэ юу вэ? ийм зүйлийг байж болох уу? Тодорхой хариулт өгөөрэй.

Ерөнхий сайдаас ч юмуу, хоёулангаас нь асуухад ард түмэн эрүүл мэндээрээ их хохирч байна, эрүүл мэндийн салбарт хөрөнгө оруулалтуудыг монголын мөнгө төгрөг арвин болоод байна гэж байна. 

Н.Хүрэлбаатар:-1984-1985 онд Хавдар судлалын үндэсний төвд асрагчаар ажилласан. Тэр үед Анагаахын их сургуульд орж байгаа оюутнууд 1 жил асрагч хийдэг тогтолцоотой байсан. Бидэнд асрагч хийх үйл ажиллагааг ахлах сувилагч тодорхой сургалт явуулж зохион байгуулж байсан юм. Анагаахын их сургуулиа төгсөөд 1991-1992 онд Дорноговь аймгийн Айраг суманд мэс заслын эмчээр 1 жил гаруй хугацаанд ажилласан, ирээд шууд багш болсон.

Д.Дэмбэрэл:-Ерөнхий сайд
С.Батболд:-Эрүүл мэнддээ...Монгол хүн бол эрүүл байх ёстой, боловсролтой байх ёстой, ажилтай байх ёстой. Өндөр настай тэтгэвэр, нийгмийн хамгааллаараа хамгаалагдаж байх ёстой гэдэг энэ зарчим энэрэнгүй төрийнх нь өөрийнх нь бодлогын үнэ цэнэ, үндэс юм л даа. Тэгэхээр эрүүл мэндийн салбартаа бид бодлогын, дээр нь санхүүжилтээ улам нэмэгдүүлэх ёстой гэдэг Гүндалай гишүүний байр суурийг дэмжиж байна. Цаашдаа ингэж энэ салбарт өнгөрсөн  хугацаанд бас чамгүй хөрөнгө оруулалт хамтарсан засгийн үед, ер нь тоогоор нь яривал хамгийн сүүлийн 20 жилд хамгийн их хөрөнгө оруулалт орсон байгаа. Хөрөнгө оруулалт, эмнэлэг, мөн эмч нар бүх утгаар нь энийг цааш нь улам нэмэгдүүлэх ёстой. Энд хамгийн түрүүнд анхаарал тавих ёстой гэдэгтэй санал нэг байна.

Л.Гүндалай:-Би 1983-1991 онд Германд анагаах төгссөн болохоор тухайн үед 10-р ангиа төгсөөд тухайн үед 1 жилийн асрагч хийдэг байсан гэдгийг би мэдэхгүй юм байна. 

Миний асуусан асуултын гол юм нь Ерөнхий сайд болон Хүрэлбаатар аа, энэ юм. Та нар бидэнд тийм юм хийж байгаа, ийм юм хийж байгаа, өрхийн эмнэлгүүдийг тэгнэ, ингэнэ, өчнөөн семинар сургалт ингэж байгаа гэж яриад байгаа боловч яг амьдрал дээр өнөөдөр юу ч хэрэгжихгүй байгаа шүү дээ. Мөнгө төгрөг улсын сан хөмрөгт овоо болоод байгаа гэж байгаа боловч тэр эрүүл мэндийн салбарт оруулж байгаа хөрөнгө оруулалт чинь үнэхээр чамлалттай байгаа шүү дээ. Энэ эмнэлгүүдээ тоног төхөөрөмж, байр, бүх юмаар хангамаар байна, эмч нараа сайн сургамаар байна, цалин  хөлсийг нь овоохон өгмөөр байна  шүү дээ. Ингэхгүйгээр урагшаа явахгүй шүү дээ. Дээр нь нэмээд улсын чанартай эмнэлгүүдийг нэмж байгуулмаар байна. Энэ дээр ямар санал бодолтой байна.

Д.Дэмбэрэл:-Хүрэлбаатар 

Н.Хүрэлбаатар:-Жилээс жилд эрүүл мэндийн салбарт орж байгаа хөрөнгө оруулалт тодорхой хувиар нэмэгдэж байгаа. Энэ жилийн хувьд 484 тэрбум төгрөг сайдын багцад батлагдсан байгаа. Бид сүүлийн 4 жил 207 барилгыг шинээр барьсан байна. 111 нь сумын эрүүл мэндийн төв. Мөн Эрүүл мэндийн яамны томоохон харьяа эмнэлгүүдийн өргөтгөлүүд баригдаж байгаа. Мөн 3 амаржих газар, эх нялхсын төв гэх мэтчилэнгээр хөрөнгө оруулалтууд тодорхой. 

Энэний дараачийн алхамууд дээр бид хүнээ сургах, багаж тоног төхөөрөмжийн хөрөнгө оруулалт нэмэгдэж орж ирнэ. Энэ хүрээндээ эмнэлгийн тусламж үйлчилгээ чанартай хүргэх боломж байгаа. 

Дараагийн асуулт, яг амьдрал дээр хэрэгжихгүй байна гэдэг асуудал байгаа. 
Яг тийм учраас бид энэ жилийг 2012 оныг эмнэлгийн тусламжийн чанарын жил болгож, яг газар дээр нь очиж дотоод хяналтыг тавьж, тэнд ард иргэдэд үйлчилгээ чанартай хүрч байгаа эсэх дээр хяналт тавьж ажиллах юм.

Д.Дэмбэрэл:-Тэрбишдагва гишүүн асуултаа тавья.

Д.Тэрбишдагва:-Өнөөдөр нэг талаасаа Төрийн нарийн бичгийн дарга нарыг төрийн захиргааны хамгийн дээд том албан тушаал, чухал хүмүүс гэж хэлчихээд нөгөө талаасаа намдаа авилга өгдөг бүтэхгүй хүмүүс гээд ингээд УИХ-ын энэ ариун танхимыг зүгээр батлагдаагүй, нотлогдоогүй зүйлийг намдаа хандив өргөсөн гэж яриад байгаа нь ард түмэнд яавч их тийм зөв сэтгэл төрөхөөргүй юмнууд яриад байна шүү дээ. 

Хүний эрхийн асуудал ярьдаг манай Тэмүүжин гишүүн энэ эрхийнхээ дагуу өнөөдөр сонголт хийгээд орж ирж байгаа хүмүүсийг бид хүндэтгэх ёстой. Хэрвээ янз янзын хариуцлагагүй асуудал байдаг юм бол хууль эрхийнх нь дагуу асуудал тавьж байх хэрэгтэй шүү дээ. Өнөөдөр хоёр Төрийн нарийн бичгийн дарга  орж ирээд тэгээд сонголтоо хийх, улс төрд чинь захиргааны дээд албан тушаалд ажиллаж, ажлаа мэддэг хүн улс төрд ороод сайн ажиллахгүй гэсэн тийм баталгаа хаана байгаа юм бэ?

Нөгөө талаасаа төрийн захиргааны ажилд маш сайн ажиллаад дараагийнхаа боловсон хүчнүүдийг бэлдчихээд, бэлтгэчихсэн боловсон хүчнээ тавихад бэлдчихээд өөрсдөө дээш нь дэвшиж орохыг яагаад үгүйсгэнэ гэдэг ийм маргааныг үүнээс хойш бага явуулмаар байна. Би Хүрэлбаатар нэр дэвшигчээс хэд хэдэн зүйлүүдийг асуумаар байна. Өнөөдөр манайд эрүүл мэндийн асуудлын талаар Ламбаа сайд чадах ядахаараа зүтгэсэн. Гэхдээ өнөөдөр эрүүл мэндийн түвшин үнэхээрийн амаргүй, өвчлөлт их байна, ялангуяа эмнэлгийн тусламж үйлчилгээний чиглэлээр та сая ярилаа. Улаанбаатар хотын хувьд түргэн тусламж гэж байдаг. Улаанбаатар хотын нэгдсэн түргэн тусламжаас Сонгинохайрхан дүүргийн Баянхошуу, Толгойт хүрэхэд тэндээ дуудлага авч явсаар байтал бараг хамаг цагаа авчихдаг. Одоо та цаашдаа сайд болбол энэ нэг асуудлыг би Ламбаа сайдад хэд хэдэн удаа тавьж байсан. Энэ асуудлыг дүүрэгт нь хүргэж өгөөд, тэндээс түргэн тусламжийг өгөх энэ асуудлыг шийдэж чадах уу, энэ асуудал дээр ямар хариу өгмөөр байна.

Хоёрдугаарт, Монголын нийгмийг маш сэтгэл эмээсэн хоёр зүйл байгаа юм л даа. Архи, тамхины асуудал. Одоо тамхины хуулийг та боловсруулж оруулж ирэх ёстой байх гэж бодож байна. Дэлхий нийт бүгдээрээ манайхан гадаадад явахаараа зочид буудалд нь тамхи татахгүй гадагшаа гараад татчихдаг, Төрийн ордныхоо дуртай өрөөнд тамхи татаад л, ер нь тамхиныхаа асуудлыг цэгцлэх асуудал болоогүй юмуу, бусдын жишгээр, дэлхийн жишгээр тамхиныхаа асуудлыг анхаарахгүй бол 13, 14-тэй хүүхэд тамхи татаад эхэллээ. Цаашдаа архинд, наркотиканд орох тийм хандлагууд гарч байна. Энэ дээр юу гэж бодож байна.

Хоёрт, архины асуудал. Архи бол үнэхээрийн  гамшиг болчихоод байгаа. Тэгэхдээ архи дээр сүүлийн үед бас улс төр хийгээд байна. Архитай тэмцэх биш, ер нь энэ ажлын байртай тэмцэх, архины асуудлыг багасгах чиглэлээр энийг сурталчилж ойлгуулах чиглэлээр ямар ажил зохион байгуулах вэ гэж. Би Сонгинохайрхан дүүргийн нэгдсэн эмнэлгийн загвар эмнэлгийн асуудлыг ярьдаг. Энэ бол шийдвэр нь Азийн хөгжлийн банкнаас гарсан. Тэгэхдээ өнгөрсөн жил эхэлнэ гэсэн эхлээгүй. Энэ жил эхлэх юмуу, үгүй юмуу, энийг энэ жил түргэвчлүүлж энэ жил эхлүүлэх арга чарга байна уу?

Нөгөө нэг асуудал бол бид эрүүл мэндийн асуудлыг дандаа эмээр эмчлэх, эм чинь өөрөө хор шүү дээ. Нийтийн биеийн тамир, спортыг хөгжүүлэх, одоо ингээд Азийн улс орнуудаар явахаар гудамжаар дүүрэн ушу-гийн дасгал, хийн дасгал гээд хүмүүс нийтээрээ хөгжиж байгаа ийм асуудал байна шүү дээ. Тэгэхээр ийм зүйлийг миний хувьд санаачилъя гэж бодож байгаа. Энэ асуудлыг дэмжих үү?

Д.Дэмбэрэл:-Хүрэлбаатар

Н.Хүрэлбаатар:-Ер нь эрүүл мэнд маань олон зүйлээс хамаардаг, амьдралын хэв маяг нь 50 хувь, тухайн өвчлөл үүсч байгаа шалтгааны 50 хувь нь амьдралын  хэв маягаас, 20 хувь нь удмын байдал, дараагийн 20  хувь нь нийгэм, орчны хүчин зүйлээс хамаарч байгаа. Зөвхөн 10 хувь нь л эмнэлгээс шалтгаалж байгаа. Тэгэхээр ихэнхдээ хувь хүн орчны асуудлуудаас эрүүл мэнд маань шалтгаалж байгаа юм.

Дараачийн асуулт маань, түргэн тусламж, яаралтай тусламжийг шуурхай болгох талаар. Энэ дээр яаралтай тусламжийн сүлжээг бид үүсгэж байгаа. Улаанбаатар хотод 9 дүүрэгт тус тусад нь яаралтай тусламжийн пунктуудыг бариад эхэлчихсэн байгаа. Энэ хүрээндээ яаралтай тусламжийг цаг алдалгүй хурдан хугацаанд хүргэх боломж нээгдэнэ.

Архи, тамхины эсрэг. Бид тамхины хяналтын тухай хууль УИХ-д өргөн барьчихсан байгаа, боловсруулаад. Ер нь 4 хууль өргөн барьсан байгаа, Иргэний эрүүл мэндийн даатгалын хууль, Сэтгэцийн эрүүл мэндийн тухай хууль, Тамхины хяналтын тухай хууль, Донорын тухай хууль гэсэн 4 хуулийг өргөн барьчихсан, одоо хэлэлцэх шатандаа явж байгаа.

Архи, тамхины эсрэг эрүүл мэндийн дэмжих сан байгуулж, сангаараа дамжуулж ард иргэдэд боловсрол олгох, түүний эсрэг үйл ажиллагаануудыг эхэлж байгаа. Мөн Мянганы хөгжлийн сорилтын сангаар хэрэгжиж байгаа эрүүл мэндийг дэмжих төслийн хүрээнд бас халдварт бус өвчнийг бууруулах чиглэлээр энэ хоёр үндсэн шалтгааныг багасгах чиглэлээр ажиллаж байна.

Сонгинохайрхан дүүргийн нэгдсэн эмнэлгийг жишиг эмнэлэг болгохоор бид ажиллаж байна. Сая 10-аад хоногийн өмнө бид хурлаа хийгээд энэ барилгыг эхлүүлэх зургийн даалгавар дээр суух ажлууд үүрэг өгөгдөөд явж байгаа. 

Түргэн тусламжийг дүүрэг, дүүрэгт нь түргэн тусламжийн пункт бариад эхэлчихсэн байгаа. Жишээ нь, Баянзүрх дүүрэгт ашиглалтанд ороод одоо яаралтай тусламжийн төв рүү дуудлага өглөө, Баянзүрх дүүргийн пунктээс шууд эмч машинтайгаа гараад маш хурдан хугацаанд эмч, эмнэлгийн мэргэжилтнүүд маань ард иргэдэд үйлчлэх боломжууд нь нээгдэж байгаа.

Д.Дэмбэрэл:-Цэнгэл гишүүн асуултаа тавья.

Ц.Цэнгэл:-Өнөөдөр хурал их сунжирлаа, ханилж байгаад нөхрөө таньдаг, унаж байж морио таньдаг гэдэг шиг манай Ардчилсан намын нөхдүүд маань Засгийн газраас өөрийн хүсэлтээрээ гараад тоос нь газарт унаагүй байтал нүүр царайгаа харуулж байна л даа. УИХ-ын энэ өндрийг ашиглан, ар араасаа дуу дуугаа авалцсан нэлээн сайн улс төр хийлээ. Энийг ард түмэн маань ашгүй сайн анзаарч мэдсэн байхаа гэж ойлгож байна. Ер нь Эрүүл мэндийн сайд болох гэж байгаа Хүрэлбаатараас ганц хоёр асуулт байна.

Нэгдүгээрт, хот суурин газар Монгол Улсын хэмжээнд гадаад руу явдаг энэ урсгалыг яаж зогсоох вэ, Солонгос, Хятад, ер нь болж өгвөл хөдөө орон нутгийн овоо хэдэн малтай улсууд бол малаа нядалж аваад аргагүй эрхэнд өвчний эрхэнд яваад байдаг. Хамаг валют гадагш нь урсаад байдаг. Энэ дээр тодорхой хэмжээний мэргэжлийн хүн байна, энэ яаманд бас өндөр албан тушаал хашсан байна, энийг сааруулах дээр хэдий богино хугацаанд ч гэсэн бас дорвитой ямар арга хэмжээ авах вэ?

Хоёр дахь асуулт, хөдөө орон нутагт ажиллаж байгаа багийг ч бүр орхичихъё. Сумдын эмч нар гэж байна. Эд нарын эмнэлгийн тоног төхөөрөмжийн хангамж, тулгамдсан яаралтай арга хэмжээ авах, хагалгаа хийх, энэ тоног төхөөрөмж маш маруухан байдаг. Тэр тусмаа төсөв гээд бензин шатахууных нь мөнгийг төсвөөс тогтоочихдог, энэ төсөв нь яагаад ч хүрэлцдэггүй, сүүлдээ эрүүл мэндийн байгууллагын нэр хүндэд маш муугаар нөлөөлсөн. Нөгөө дуудлага өгсөн ард иргэдээсээ бензин шатахууныхаа мөнгийг авдаг юмуу, бензин шатахууны хийчихвэл явдаг ийм зохисгүй юм хавтгайрах шинжтэй болж байна. 

Тэр үнэхээр бензинийг нь яаж тооцож байна, ямар хэмжээнд энэ төсвөө хүрч байна уу, хүргэхгүй байна уу гэдгийг тэр болгон хянаж байгаа юм хэр байдаг юм бол, энэ дээр нэлээн бас өндөр хяналт тавьж ажиллах, үнэхээрийн ялангуяа  хөдөө орон нутагт төрөлт, зам харгуй нь дандаа хар зам байх биш, уул хад, энэ юуг нь бодолцож, бензин шатахууны төсвийг жаахан хангалттай өгч байж, эргүүлээд бид нар хариуцлага ярьдаг байхгүй юм бол бид нарын тавиад байгаа амсуулах төдий төсвөөр ямарваа эмнэлгийн үйл ажиллагаа явуулахад хүнд байдаг юм байна.

Нөгөөтэйгүүр бас нэг асуулт хөдөө орон нутагт явж байгаа эмнэлгийн машинуудын графикт хугацаанууд цаг хугацаанаасаа нэлээн бараг жил, хоёр жил шахуу хоцорч байж, нэлээн хэл ам болж байж шинэчилдэг ийм зохисгүй арга барилуудыг залуу хүний хувьд эрч хүчтэй ажиллах байх гэж найдаж байна, энийг бас анхаарч цаашдаа энд ямархуу арга хэмжээ авъя гэж бодож байгаа юм. Энэ дээр бодож байгаа юмаа хэлнэ үү гэсэн асуулт байна даа.

Д.Дэмбэрэл:-Хүрэлбаатар
Н.Хүрэлбаатар:-Хот суурин газрын эмнэлгийн тусламжийн үйлчилгээг сайжруулах чиглэлээр бодлого хэрэгжүүлж байгаа талаар түрүүнд ярьсан. Эмнэлэг хөгжүүлэх бодлогыг боловсруулж байна, энэ дээр хөрөнгө оруулалтын хэмжээ эрс нэмэгдэж байгаа, харьяа байгууллагууд руу хөрөнгө оруулалт хийж байна. Хүн хүчнийг бэлтгэх буюу эмч мэргэжилтнүүдийнхээ чадавхийг дээшлүүлэх талаар гадаад руу сургалт...өнгөрсөн жил бид 670 гаруй эмч, эмнэлгийн мэргэжилтнүүдээ  сургалаа. Энэ жил мөн төдий чинээгээр үргэлжлүүлнэ. Дотоодынхоо эмч бэлтгэдэг сургалтыг бид шинэ тогтолцоонд оруулсан байгаа. Тэрнийг бүр бодит ажил болгож ажиллах ёстой.

Дараачийн нэг арга бол, бидний очиж үзүүлэх гээд байгаа, манай ард иргэдийн очиж үзүүлэх гээд байгаа эмч, эмнэлгийн мэргэжилтнүүдийг Монголд ажиллах нөхцөлийг хангаж өгөх ёстой. Энийг хангахын тулд санхүүжилтийнхээ тогтолцоог бид зөв гольдиролд нь оруулчихвал гаднын эмч мэргэжилтнүүдийг Монголд авчраад, түүнийг нь тойроод монгол мэргэжилтнүүд тэр технологийг, шинэ технологийг сурах боломж нь нээгдэнэ. Тэгээд технологийг суурьшуулснаар бид гадагшаагаа урсаж байгаа урсгалыг зогсоох бүрэн боломжтой.

Энэ жилээс эхлүүлээд шинэ технологийг нэвтрүүлэх аянуудыг зохион байгуулж байгаа. Бид дараагийн 7 хоногт Монгол Улсад дэлхийн дэвшилтэт технологийг ямар ямар технологиуд нэвтрүүлсэн бэ гэдэг эрдэм шинжилгээний бага хурлыг зохион байгуулах гэж байна. Үүн дээр өнгөрсөн жил гэхэд бид элэг шилжүүлэн суулгах, мөн хуруу шилэнд үр тогтоох гэх мэтчилэнгээр дэлхийн дэвшилтэт технологиудыг монголд суурьшуулсан байна. Эдгээр сонсоод бид шилдгийг нь шалгаруулж, урамшуулж, тэр багийг дэмжиж явах тийм тогтолцоог бий болгож байгаа. 

Баг, сумдад тоног төхөөрөмжийн хангалт дутуу байгаа талаар ярилаа. Энэ хүрээндээ би түрүүнд хэлсэн. Сумдын эрүүл мэндийн төвийг хөгжүүлэх стратегийн хүрээнд бид 3 зэрэглэлд сумдын эмнэлгүүдийг хуваагаад стандартыг нь баталж байна. Энэнийхээ дагуу тоног төхөөрөмжүүдийг бүрэн хангаж ажиллана гэж бодож байгаа. Энэ дээр мөн багийн эмч нар орж байгаа.

Д.Дэмбэрэл:-Ганхуяг гишүүн асуултаа тавья.

Д.Ганхуяг:-Ламбаа сайдтай нэг баг болж Төрийн нарийн бичгийн дарга хийж байсан гэж ойлгож байгаа. Энэ 4 жилд эрүүл мэндийн салбарт баримтлах бодлогын тухайд ихэнх нь гарчихсан. Нөгөө талаас хөрөнгө оруулалт бол ганцхан эрүүл мэндийн салбарт ч биш, бусад олон салбарт энэ зэсний үнэ гол нь үнэтэй байсан учраас хангалттай хийгдсэн л дээ. Би нэг зүйлийг тодруулах гэсэн юм. Монголчуудад орлогын боломжтой хүмүүсийн ихэнх нь гадагшаа явж оношлогоо шинжилгээ хийлгэж байна, эмчлүүлж байна, энэ яагаад ингээд байдаг юм бол? Уг нь оношлогоо, эмчилгээ гэдэгт асар их мөнгө орж байгаа, хүн дагаж явж байгаа, тэнд байлгах зардал гээд, үндэсний эдийн засагтаа ихээхэн хохиролтой юм байгаа л даа. Энэ нэг л тогтолцоо нь болохгүй байна. Зуухаар утаагаа шийдсэн орон байхгүй гэдэгтэй адилхан болчихоод байна л даа. Энэ ямар учиртай, яагаад ингээд байдаг юм бол?

Хамгийн гол нь танай салбарын нэг чухал хууль УИХ дээр байгаа. Машинаар бензин юм л даа. Даатгалын зөв тогтолцоотой холбоотой асуудал байх шиг байна. Улсын эмнэлэгт жишээлбэл, асар их хөрөнгө оруулалт өгдөг, цалингий нь хангалттай өгдөг, өчнөөн төчнөөн дэмжлэг байгаа, олон эмнэлгүүдэд. Тэр иргэд, сонгогчид очоод үзүүлэхээр хувийн эмнэлэгтэйгээ адилхан юм байна, зардал нь ч адилхан юм байна, даатгалд хамрагдсан оношлогоо шинжилгээ хийлгэсэн ч гэсэн адилхан төлбөр төлөх юм байна гээд. Тийм учраас даатгалын тогтолцоо маш чухал юм. Яг энэ медикер гэдэг юу болж байна гэхээр ерөөсөө л төрийн бодлого хамгийн хямдхан өртгөөр хамгийн сайн сонголттой байх ёстой гэж. Эмчээ ч, эмнэлгээ ч сонгох ёстой гэсэн ийм байдал байна шүү дээ.

 Тэгэхээр гадныхан сайн учраас гадагшаа явчихаад байна. Эрүүл мэндийн салбарын тоног төхөөрөмж бол компьютертэй адилхан болчихсон. Бараг 2 жилдээ хоцрогдоод явж байгаа. Байшин яахав дээ байшинд жишээлбэл төрийн эмнэлэг барьчихаад хүрч ир гээд мянга суугаад, тэгээд олигтой үйлчилгээ хийдэггүй, оношийг нь зөв тогтоодоггүй бол хэцүү шүү дээ. Тийм учраас энэ хуулиа яаралтай гаргачихмаар байгаа юм. Ер нь жилд боломжийн орлоготой улсууд бүгдээрээ оношлогоо эмчилгээнд гадагшаа явчихаж байгаа. Аль зэрэг хэмжээний зарлага танай салбарын өрсөлдөх чадвараас болоод гадагшаа яваад байна вэ энэ дээр хүнийх нь хувьд ч, мөнгөнийх нь дүнгийн тухайд ч танд тооцоо томъёо байна уу? улсын төсвөөс шийдэх шиг амархан юм байхгүй л дээ. Тэгээд ингээд болж өгөхгүй байгаа юм. Ийм байдал яг амьдрал дээр байна шүү дээ, саяны 4 жилд овоо юм хийгдсэн гэж хэлэх байна.

Ерөнхий сайдыг орж ирэхээр Таван толгой ч юмуу, Бороо гоулд ч юмуу ярих юм, бас хэцүү юм. Хамгийн гол нь хууль зөрчсөн асуудал байгаад байгаа юм. Таван толгойн хувьд 1999 онд нэг хэсэг хүмүүс Х лицензийг авсан байдаг. 2000 онд орон нутгийн тусгай хамгаалалтанд авсан байдаг. Тэгээд Х лицензтэй байж байгаад 2007 онд хууль гарсны дараа Х лицензийг нь зүгээр А лиценз болгоод өгчихсөн байдаг байхгүй юу. Энэ процесс нь бас болохгүй ээ. Тэгээд улсын төсвөөр хайгуул хийгдсэн, ашигт малтмал чинь өөрөө ард түмний баялаг. Өмнө нь бас ганц нэг ордууд.../минут дуусч микрофон хаагдав/

Д.Дэмбэрэл:-Хүрэлбаатар
Н.Хүрэлбаатар:-Гадагшаа эрүүл мэндийн асуудлаас болоод олон иргэд эмчилгээ, оношлогоонд хамрагдаж байгаа. Энэ бол бодит байдал дээр байгаа зүйл. Тодорхой тооцоо байна уу гэсэн. Энэ дээр тодорхой гаргасан тооцоо байхгүй. Ер нь манай төсөв дээр 500 сая төгрөг, гадаадад эмчилгээ үйлчилгээ авах иргэдэд тэтгэлэг болгож өгөхөөр суусан байдаг. Энэ хүрээндээ бид Монгол Улсдаа эмчилгээ үйлчилгээ явуулж чадахгүй 27 онош байдаг. Тэр хүрээндээ зарим иргэдэд тэтгэлэг олгодог. Үүнийг зогсоохын тулд бид цогц арга хэмжээ авах ёстой. 

Түрүүнд би нэлээн цухас бүгдийг нь дурьдсан. Энэний гол хүчин зүйл бол ойрын хугацаанд бид хийх юм эмч, эмнэлгийнхээ мэргэжилтнүүдийг чадавхижуулах, гаднын мэргэжилтнүүдийг Монгол Улсад ажиллах боломжийг, тэр санхүүжилтийг, санхүүгийн тэр механизмуудыг бий болгох тал дээр онцгой анхаарах хэрэгтэй. Тэр мэргэжилтнүүд Монголд удаан эмчилгээ, үйлчилгээний тусламж явуулахгүй, нэг жил хангалттай. Манай залуучууд тойроод 1 жил өдөр шөнөгүй дагаж ажиллаад, тэр технологийг монголдоо суурьшуулна. Ингэснээр бид гаднын мэргэжилтнүүдийн тусламж үйлчилгээг монголдоо үзүүлэх боломж бий.

Жишээ нь, Халдварт өвчин судлалын үндэсний төв дээр гепатитын В болон С вирусыг эмчлэх шинэ технологиудыг оруулаад ирчихсэн байж байгаа, эмийг нь оруулаад ирчихсэн. Одоо бидэнд саадгүй болж байгаа. Одоо бид Германаас ч бай нэг мэргэжилтнүүдийг урьж ажиллуулахаар тогтож байна. Гэх мэтчилэнгээр бүх салбарууд дээр энийг нэвтрүүлж ажиллах нь зүйтэй юм болов уу гэж ойлгож байна.

Дараагийн нэг хийх зүйл бол сэтгэлгээний өөрчлөлт. Нэн ялангуяа эмч, эмнэлгийн мэргэжилтнүүдийн сэтгэлгээний өөрчлөлтийг онцгой анхаарах ёстой. Бид чадахгүй, зөвхөн зуучлагчийн үүрэг гүйцэтгэдэг энэ сэтгэлгээг зогсоох ёстой. Бид чадна, чадахын тулд ямар арга хэмжээний, ямар механизмаар, ямар загвараар бид энийгээ нэвтрүүлэх ёстой юм бэ гэдэг арга  замыг бодит тодорхой үр дүнд хүрсэн ажиллагаануудыг ойрын үед зохион байгуулна гэж бодож байгаа.

С.Батболд:-Ер нь орд газруудын асуудал, тэр дотроо Таван толгойн асуудал хуулийн дагуу байх ёстой. Тэр бол гарцаагүй тийм байх ёстой шүү дээ. Хэрвээ хууль зөрчигдсөн бол тэрнийг засч залруулж байх ёстой. Энэ дээр хуулийн дагуу явагдаж байгаа гэдгийг хэлье. Тодорхой асуудлаар нь хариуцсан сайд нь энд байж байна, Зоригт сайд тодруулга нэмээд хийх нь зүйтэй гэж хэлье.

Д.Дэмбэрэл:-Зоригт сайд

Даш.Зоригт:-Ганхуяг гишүүн энэ талаар асуулга ч тавьж байсан, УИХ дээр хоёр гурван удаа ч би энэ асуудлаар хариулж байсан. Ер нь 1999 онд лиценз авч байсан. Ер нь энэ лицензийг чинь анх аль 1997 онд хүртэл өгч байсан юм. Хоёр гурван жил гаднын компани авч байгаад монголын ашигт малтмалын газарт нь буцааж өгөөд хуулийнх нь дагуу 1999 онд авсан байгаа. Цаашлаад явах юм бол 2007 онд Х лицензээс А болгох энэ бүх үйл явцууд бүгдээрээ хуулийн хүрээнд явж байгаа. Энэ бүх процессийг жишээлбэл, тухайн үед нь Ашигт малтмалын ХЭГ-ын дарга байсан хүн таны дэргэд байж байна. Мэдэж байгаа. Би буруу санаагүй бол. Тийм учраас энэ дээр ямар нэгэн алдаа оноо байхгүй. Хуулийн дагуу бүх юм явсан байгаа.

Ерөнхий сайд ч гэсэн хэллээ шүү дээ, энэнтэй холбоотой баримт бичиг шалгуулах үзүүлэх юм байгаа бол яг л хуулийнх нь дагуу аваад үзээд шалгуулаад явах боломж бүрэн байгаа. Энэ дээр энд ингэж микрофоноор болох бүтэхгүй юм шиг ярьж байсны оронд шалгуулаад өөртөө бүр тодорхой болгочих нь зүйтэй юм шүү дээ.

Д.Дэмбэрэл:-Ганхуяг гишүүн тодруулъя
Д.Ганхуяг:-Эрүүл мэндийн салбарт би түрүүнд дутуу саналаа хэлчихлээ. Хувийн хэвшлийн эмнэлэг, төрийн өмчийн эмнэлгүүдэд адилхан даатгал үйлчлүүлдэг ийм болгох хэрэгтэй. Тэгэхгүй бол энэ чинь явахгүй байна. Бусад орныг судлаад үзээрэй гэж хэлье.

Зоригт сайд, би УИХ-ын гишүүний тухайд хуулийн  хэрэгжилтэнд хяналт тавих УИХ-ын гишүүн, УИХ-ын өөрийнх нь бүрэн эрх байдаг. Тэгээд хууль зөрчсөн гэдгийг би олон удаа хэлж байсан. 2007 оны 8 сарын 26-нд Х лицензийг А лиценз болгосон. Тэрнээсээ болоод тухайн үед нэг сайд огцорч байсан. Шинэ хуулиар бол шинэ хууль хүчинтэй мөрдөгдсөнөөс хойш Х лицензийг А лиценз болгохдоо улсын төсвийн хөрөнгөөр хайгуул хийчихсэн, угаасаа баялаг нь ард түмний, уралдаант шалгаруулалтаар шийднэ гээд байж байгаа. Дараа нь улсын төсвийн хөрөнгө.../минут дуусч микрофон хаагдав/

Д.Дэмбэрэл:-Дамба-Очир гишүүн асуултаа тавья.

Д.Дамба-Очир:-Би ганцхан юм тодруулах гэсэн юм. Ламбаа сайд ч мэдэж байгаа байх. Засгийн газраас Эрдэнэт хотод оношлогооны төв барих тухай шийдвэр гарсан. Тэрний дагуу Эрдэнэтэд оношлогооны төв баригдаж байна. Гэхдээ энэ Эрдэнэт үйлдвэр бариад байгаа. Ихээхэн хэмжээний хөрөнгө, мөнгөөр барьж байгаа гэж яригдаж байгаа. Ямар ч хяналт байхгүй байна, тэрнийх нь дагуу энэ нэг баригдаж байгаа оношлогооны төв нь цаашдаа улсын төсөвт, улсад юмуу, төрд байдаг юмуу, орон нутагт юмуу шилжих юмуу, үгүй юмуу? Эрдэнэт үйлдвэр өөрөө лав л оношлогооны ч байдаг юмуу, эмнэлгийн үйл ажиллагаа явуулахгүй нь ойлгомжтой байх. Дээрээс нь орон нутгийнхаа нэгдсэн эмнэлэг ч бай, яамтайгаа уялдуулж байгаа юм алга байна. 

Тийм учраас энийг сайн шалгаж үзээд, сайн тодруулаад, тэгээд Эрдэнэт үйлдвэр хөрөнгө оруулж байгаа нь зөв, сайн байна. Гадагшаа урсах гээд байгаа доллар нь дотооддоо сайн оношлогоо явуулж байвал сайн байна. Гэхдээ өнөөдөр боловсон хүчнийг бэлтгэхээс авахуулаад яам нь энэ бодлогыг нь барьж явахгүй болохоор үйлдвэр өөрсдөө тэнд нэг бизнесийн үйл ажиллагаа явуулаад байгаа юм шиг ингэж гүйх нь их зохимжгүй харагдаад байгаа юм. Тийм учраас энийг анхаараач гэж би хэлэх гэж байна.

Хоёрдугаарт, энэ талаар надад албан ёсоор хариулт өгөөрэй гэж Хүрэлбаатар нэр дэвшигчийг гуйж байна. Нэр дэвшиж байгаа үед нь асуусан асуудал өөрсдөд нь үлддэг юм гэнэ лээ. Тийм учраас би асууж байгаа юм.

Д.Дэмбэрэл:-Хүрэлбаатар
Н.Хүрэлбаатар:-Ер нь санал гэж ойлголоо. Энэ дээр онцгой анхаарч ажиллая. Ажлын хэсэг гаргаад тухайн оношлогоо эмчилгээний төв дээр ямар хөрөнгө оруулалт хийж байгаа, хүн хүчний бодлого, тоног төхөөрөмжийн шинэчлэл чиглэлээр юун дээр анхаарч байгааг танд албан ёсоор мэдэгдье.

Д.Дэмбэрэл:-Гишүүд нэр дэвшигчээс асуулт асууж, хариулт авлаа. Үг хэлэх гишүүн байна уу? Тэрбишдагва гишүүн
Д.Тэрбишдагва:-Би түрүүнд асуусан асуултын дагуу ганц хоёр санал хэлье. Нэгдүгээр асуудал, Монголын нийгмийн гамшиг болж байгаа асуудал бол архи, тамхины асуудал байгаа юм. Одоо тамхи татдаггүй хүүхэд ч гэж алга, архи хэрэглэдэггүй хүн ч гэж алга. 

Тийм учраас тамхины тухай хуулийг өргөн барьсан, энийгээ хурдан  гаргах шаардлагатай байна. Ялангуяа Төрийн ордон, тусгай газруудад дэлхий нийт тамхи татдаггүй ийм жишиг гарчихаад байна шүү дээ. Гадаадад очихоор манайхан зочид буудалдаа торгуульчихна гээд гудамжинд гараад  татаад байдаг. Төрийн ордон, яам тамгынхаа газраа өөрсдөө хуулийн лобби хийгээд тамхи уугиулаад байдаг. Ер нь энэ тамхитай холбоотой асуудал дээр нэгэнтээ хууль өргөн барьсан бол энийгээ хурдан гаргах хэрэгтэй байна.

Хоёрдугаарт, архины асуудал сүүлийн үед маш их яригдаж байгаа. Энэ архин дээр одоо хийж байгаа ажил нэг байх, гарсан судалгаа, Ламбаа сайдын тавьсан илтгэл би судалгааг нь уншиж үзсэн. Архи бол үнэхээр нийгмийн гамшиг болчихсон юм байна лээ. Хэрэглэж байгаа хэмжээ ч тэр, насны хувьд, ялангуяа залуужиж байгаа асуудал бол асар их аймшигтай тоонууд харагдаж байна лээ. Тийм учраас энэ дээр бас санаачилж, хамтран ажиллахад бэлэн байна.

Дараагийн нэг асуудал бол  нийтийн биеийн тамирыг хөгжүүлэх асуудал байгаа юм. Зарим газарт өдөрт 1000 алхдаг, хийн дасгал хийдэг, тухайлбал, Сонгинохайрхан дүүргээс одоогийн байдлаар 500 хүн хийн дасгал хийж байна. Одоо сургууль, цэцэрлэг болгон дээр, хороо болгон дээр  хийн дасгал хийе гэсэн  хөдөлгөөн өрнөж байна. Удахгүй Сонгинохайрхан дүүрэг энэ хавар 10 мянган хүн хийн дасгал хийх юм шиг байна. Бусад улсууд гудамжиндаа өглөө явахад гудамжаар дүүрэн дасгал хийгээд их эрүүлжиж байна шүү дээ, Хүрэлбаатар сайд аа. Тэгэхээр нэр дэвшигч сайд болно гэж ойлгож байна. Ийм ажлыг өрнүүлэхэд Эрүүл мэндийн яам хамтарч, дэмжиж ажиллаачээ. 

Та сая хэллээ эмнэлгээс шалтгаалах, эмээс шалтгаалах юу бол 10-20 орчим хувь байдаг гэж. Өөрөөс нь шалтгаалж байгаа зүйлүүд маш их байгаа гэдэг талаар тэр чиглэл рүү нийтийн биеийн  тамир хөгжүүлэх, хүн өөрөө өөрийнхөө төлөө эрүүл байх чиглэлээр энэ зүйл дээр нэлээн тийм дорвитой алхам хийхгүй бол эмээр эмчилдэг сэтгэхүй, эмээр эмчилдэг сонирхол маш их болчихоод байгаа шүү. Энэ талаар анхаармаар байна.

Нэг маш их зүйтэй зүйл бол түргэн тусламжийг дүүрэг дээр нь байрлуулах гэж байгаа асуудлыг  туйлын сайшааж байна. Энэ маш зөв зүйтэй асуудал. Тийм учраас энэ зүйлээ маш яаралтай хэрэгжүүлж, ялангуяа Сонгинохайрхан дүүрэгт хэдийгээс хэрэгжүүлэх вэ, энэ талаар таньтай хамтарч ажиллах, санал бодлыг чинь сонсох.

Эцэст нь өрхийн эмч нарын асуудал дээр онцгойлон анхаарч ажиллахыг хүсч байна. Өрхийн эмнэлэг гэдэг бол өнөөдөр яг газар дээр нь тулж ажилладаг, тэдэнд машин унаа гэж байдаггүй, тоног төхөөрөмжийн хувьд жаахан хүндрэлтэй энэ зүйл дээр бас дэмжиж ажиллах.

Төгсгөлд нь Сонгинохайрхан дүүргийн загвар эмнэлгийг 2, 3 жил ярьчихлаа. Энэ жил эхлүүлнэ гэж найдаж байна. УИХ-аас шалтгаалах болон бусад зүйл байдаг юм бол энэ дээр хамтран ажиллаж, энэ асуудлыг энэ жил эхлүүлэхийг хүсч байна.

Ерөнхийдөө мэргэжлийн хүний хувьд Хүрэлбаатар нэр дэвшигчийг дэмжиж байна.

Д.Дэмбэрэл:-Балдан-Очир гишүүн
Д.Балдан-Очир:-Гурван санал байна. Монгол Улс өргөн уудам нутагтай, нүүдлийн мал аж ахуй зонхилдог. Тийм учраас, би өмнө нь Ламбаа сайд та хоёртой ярьж байсан л даа. Энэ алслагдсан бүс нутгаас нарийн мэргэжлийн оношлогоо тавиулах гэж Улаанбаатар луу хөдөөнийхөн нэг удаа явахад бараг сүйрдэг, 2 сая төгрөгний зээл аваад. Тийм учраас алслагдсан аймгуудад иж бүрэн лабораторийн оношлогоотой, биохимийн шинжилгээ хийдэг. Эхо граф, плюрограф хийдэг ийм иж бүрэн оношлогооны явуулын машины нуруун дээр тийм иж бүрэн лаборатори Монгол Улсад 10 л хэрэгтэй байгаа юм л даа. 

Тэгвэл үнэхээр эмнэлгийг ард түмэнд ойртуулах, тэгээд онлайн, зайнаас оношлогоогоо шууд хийчихдэг. Улаанбаатарын том эрдэмтэн эмч нартай. Энийг ажил хэрэг болгооч. Үнэхээр хөдөөгийн ардууд чинь Улаанбаатар, Дархан, Эрдэнэт рүү эмнэлгийн оношлогоонд яваад амьдрал нь сүйрдэг юм шүү дээ, эмнэлгийн үүд сахиад. Тэгээд бүр графиктай, сум, багаар яваад хамаг оношлогоог нь хийчихдэг. Энэ дээр анхаараачээ. Энийг болбол байгаа хугацаандаа энэ хавар туршаад үзээчээ. Энэ бол ард түмнийг ядуурлаас арилгах, төвлөрлийг сааруулах, эмнэлгийн үйлчилгээг ойртуулахад чухал ач холбогдолтой юмаа гэсэн юм.

Хоёрт, эм, эмийн, эмнэлгийн бараа хэрэгслийн тухай хууль байхаа. Энэ батлагдсан хуулиар бид нар эмийн худалдаанд эмийн чанар үйлчилгээнд тавих улсын хяналтыг салгахаар бид хуулинд хийсэн. Аль ч их сахилгатай зөв ард түмэн нь эрүүл байгаа тэр улс оронд бол эмийн  хяналт, хүнсний хяналт хоёр тусдаа байдаг. Тийм учраас энэ хууль батлагдаад жил болж байна. Энэ эмийн хяналтыг тусад нь нэлээн сүрхий зохион байгуулах ёстой. Дээр нь хүнсний тухай хууль гарчихвал энэ хаврын, магадгүй намрын чуулганаар болдог бол баталчихвал энэ хоёрыг нийлүүлсэн хяналтын тусдаа гарсан агентлагтай. Ингэж байж хүн амынхаа хүнсний аюулгүй байдал, эрүүл байдлыг хамгаалах ёстой юм. Энэ дээр хүчин чармайлт идэвх санаачлага гаргаарай гэж хэлэх гэсэн юм.

Гурав дахь санал бол, нийтийн биеийн тамирын тухай ярилаа. Би тойрогтоо бас өнгөрсөн намар Улиастай хотод буухиа тэмцээнийг насны ангилалаар явуулсан юм. Их олон хүн орсон, 5, 6 мянган хүн. Би хуучин тэнд 10-р анги төгссөн, 3 км орчим уулын орой тойроод гүйдэг газрыг би адуу шиг л тойроод гүйгээд ороод ирдэг байсан юм. Тэгсэн чинь ерөөсөө сүүлдээ би тэмцээн явуулснаасаа долоон дор би айж эхэлсэн. Яасан гэсэн чинь нөгөө 18-25 насны хүүхдүүд чинь бахардаж унаад, нөгөө 25-30 насны улсууд чинь, ер нь бүхэлдээ сүүлийн 20 жилд бид нарын хамгийн том алдаа бол төр ард түмнийхээ эрүүл мэнд, энэ том өмчийг хамгаалах, хайрлах тал дээр бид нар сул хаясан. Залуу хөгшин хөвөөгүй сульдаанд орсон байна, биеийн. 

Тийм учраас ерөнхий боловсролын сургууль, их дээд сургууль, албан байгууллагуудад нийтийн биеийн тамирыг хөгжүүлэх, их дээд сургууль, ерөнхий боловсролын сургуулиудад биеийн тамирын  хичээлийн цагийг нэммээр байна. Энэ эмнэлэг, эрүүл мэнд гэхээр зэрэг дан эмчийн асуудал биш баймаар байна. Үнэхээр бараг  хуучин нийгмийн үлдэгдэл гэж хэлэх үү, энэ 40, 50 насны улсууд чинь харин өөрийнхөө тэр нормативт зайндаа багтрахгүй гүйгээд ороод ирж байгаа байхгүй юу. Тэгэхээр энийг Эрүүл мэндийн яам, сайд, Боловсролынхоо сайдтай энийг цаг алдахгүйгээр.../минут дуусч микрофон хаагдав/

Д.Дэмбэрэл:-Бадамсүрэн гишүүн
Х.Бадамсүрэн:-Эрүүл мэндийн сайдад их зөв замаар бэлтгэгдсэн, жинхэнэ мэргэжлийн хүн Хүрэлбаатар нэр дэвшиж хэлэлцэгдэж байгаад талархалтай байгаа, дэмжиж байгаа. Урьд нь таньтай Хүрэлбаатартай нэг баг болж ажилласан Ламбаа сайдад миний хувьд талархалтай байгаа. Ламбаа сайд говьчууд биднийг ойлгож Өмнийн говьд хийгдэж байгаа томоохон бүтээн байгуулалттай уялдаж гарч байгаа асуудлыг шийдэхэд үнэхээр санаачлагатай ажилласан. Энэ ажлыг Хүрэлбаатар сайд та үргэлжлүүлж Ханбогд, Цогтцэций сумын  нэгдсэн эмнэлгийн статустай болгосныг баталгаажуулж, төсөв мөнгөний асуудал, барилга байшингийн асуудлыг нь шийдээрэй гэж.

Мөн Гурвантэс сумын эмнэлгийг нэгдсэн эмнэлгийн статустай болгох асуудлыг шийдээрэй гэж. Ер нь уул уурхайн үйлдвэрлэл амаргүй ажил. Уурхайчдын ажил хүнд. Тэр тусмаа 1000 гаруй метрийн гүнд уулын ажил явагдаж байна. Урьд өмнө байгаагүй өндөр хүчин чадалтай техник тоног төхөөрөмж ажиллах болж байна. Үүнтэй уялдуулж, ийм нөхцөлд ажиллаж байгаа энэ уурхайчдад тэдний эрүүл мэндийн үйлчилгээ, тэдэнд тавих хараа хяналт, энд үйлчлэх эмнэлгийн бэлэн байдлыг юу юунаас чухалчилж үзэхийг хүсч байна. 

Та мэргэжлийн хүн юу эс андахав, эрүүл мэндийн үйлчилгээг өрх айлд иргэн бүрт хүргэхэд хамгийн чухал дамжлага юм даа. Энэ бол багийн эмч нар, өрхийн эмнэлэг. Энэнтэй холбогдуулсан бас асуудал бий. Багийн эмч нарын төсөв мөнгө байна, унааны асуудал байна, өрхийн эмнэлгийн төсөв мөнгө байна, байрны асуудал байна, бүтэц зохион байгуулалт, орон тоо гээд асуудлууд байгааг мэдээж та анхаарах байхаа гэж бодож байна.

Гуравдугаарт, асрагч, сувилагч, тангараг өргөсөн эмч мэргэжилтнүүдийн ажлын ачаалал үнэхээр их, онцлогтой, цаг наргүй, өдөр шөнөгүй ажиллана. Үүнтэй нь тохирсон цалин  хөлс, урамшууллын механизмыг бий болгох шаардлагатай юм гэж би ойлгодог юм, энд анхаараасай гэж.

Дөрөвдүгээрт, говийн бүсэд, тэр тусмаа Даланзадгадад эмчилгээ, оношлогооны  төв байгуулахаар болсон. Энэ ажлыг түргэтгэхэд анхаарах байх гэж найдаж байна. Эцэст нь бид бүх асуудлыг улс төрийн аргаар шийдэхэд төвөгтэй л дээ. Ийм учраас зөв шийдвэр  гаргахад мэргэжлийн нарийн ширийн мэдлэг  хэрэгтэй, эдийн засгийн тооцоо хэрэгтэй, шинжлэх ухааны үндэслэл хэрэгтэй, тэр утгаар нь энэ асуудлыг углуургаар нь их зөв шийдэхэд мэргэжлийн хүнийг чухал салбарын сайдаар томилж байгаа энэ зарчмыг гаргаж ирж байгаа Ерөнхий сайдад талархалтай байна. Цаашдаа ийм байдлаар явах ёстой байх гэж бодож байна. Хүрэлбаатар сайдад амжилт хүсье.

Д.Дэмбэрэл:-Тлейхан гишүүн
А.Тлейхан:-Аливаа асуудлын ажлын хувь заяа тухайн албыг хашиж байгаа хүнээс хамаардаг. Сайдын алба ч ялгаагүй, тухайн ажил хашиж байгаа хүний боловсрол, чадвар, мэргэжил дадлага, нөгөө талд нь хариуцлага гэж хоёр үндсэн шаардлагаа  хангасан, тэр хүн тэрнээс хамаарч ажлын хувь заяа сайн муугаар тодорхойлдог. Нэг хэсэг манайхан мэргэжил гэдгийг хаячихсан, хэн ч ямар сайдыг хашиж болно гэдэг ойлголттой байсан. Энэ удаагийн сайдын томилгоо энэ жишгийг эвдэж, тухайн салбарыг мэддэг, тухайн салбарын дотор нь ямар нэг хэмжээгээр оролцож байсан, тогоонд нь буцалж байсан хүнийг томилж байгаа, оруулж ирж байгаа явдал нь сайшаалтай юм. Тэрэн дотроо Эрүүл мэндийн сайдын томилгоо бүр жишиг томилгоо болно гэж, цаашдаа бүх томилгоо ийм байгаасай гэж бодож байна. 

Боловсролын хувьд өндөр боловсролтой, бүр анхан шатнаас эхэлсэн, хариуцлагатай, туршлагатай ийм хүн байна.  Хүрэлбаатар даргатай бид сүүлийн 3 жил гаруй хамтран ажиллаж байна. Хэд хэдэн асуудал тавихад цаг тухайд нь маш тодорхой болсон бол болсон, болоогүй бол болоогүй гэдэг  хариу өгдөг ийм хүн байна лээ. Цаашдаа ч ингэж ажиллах байх гэж найдаж байгаа юм. Хэдэн зүйлийг зориуд хэлж анхааруулъя.

Эрүүл мэндийн салбар үнэхээрийн хүнд салбар. Энэ 3 жилд багагүй ажлууд хийгдсэн, ялангуяа эх нялхсын орчин гарах ёстой, гарсан байх. Одоо харин Их Хурлын зүгээс нэг зүйлийг онцгой анхаарч шийдэж өгөх ёстой гэж бодож явдаг. Юу гэхээр Эрүүл мэндийн даатгалын хууль. Энэ хууль гарах юм бол энэ салбарын санхүүжилтийн тогтолцоонд ямар нэг хэмжээгээр өөрчлөлт орно, зах зээлд цаашдаа шилжих нөхцөл бүрдэх ёстой гэж бодож явж байгаа. Таны зүгээс авах юм бол эрүүл мэндийн салбарын ялангуяа эмнэлгүүдийн үйлчилгээний чанарыг сайжруулах чиглэлээр, эмнэлгийн байрны хангамж сайжруулах чиглэлээр маш тодорхой бодлого гарах ёстой. Байгаа байх бодлого нь. Бидэнд ойлгомжгүй байгаа. 

Тиймээс маш ойлгомжтой болгож бид ямар хэрэгцээ байна, тэр хэрэгцээг  хангахын тулд ямар хэмжээний хөрөнгө хэрэгтэй юм, хэдийд бид нар орчин үеийн эмнэлэгтэй болох юм бэ, орчин үеийн оношлогоо тогтоолгох юм бэ? ялангуяа Улаанбаатарт, мөн орон нутагт ялгаагүй. Хөдөө алслагдсан 2000 км-ээс 2-3 сая төгрөгний зээл авч байж, зардал гаргаж байж хүн ирдэг, эмчлүүлдэг энэ байдлаас бид хэзээ салах вэ, тухайн хүн орон нутагтаа бүрэн оношлогоо хийлгээд, тэнд эмчлүүлдэг тийм тогтолцоог бий болгох ёстой. Энэ чиглэлээр бид алхам хийх ёстой. Одоо улс маань мөнгөтэй болж байна. Энийг бид эрүүл мэнд, боловсрол руугаа зарцуулах ёстой гэж хэлдэг мөртлөө, одоохондоо ийм арга хэмжээ авч чадахгүй байна. Энийг та эвдэж тодорхой бодлого гаргаж, Их Хурлаар хэлэлцүүлж, батлуулж, цаашдаа ажил болгоосой гэж бодож байна.

Хоёрдугаарт, эмч мэргэжлийн хүмүүс үнэхээрийн их чармайж ажиллаж байгаа. Гэтэл өнөөдөр авч байгаа цалин  хангамж нь ажлын үр дүнгээс хамаарсан урамшууллын хэмжээ тэр хэмжээнд хүрэхгүй байгаа юм. Олон улсын туршлагыг бүгдээрээ мэднэ. Хамгийн нэртэй төртэй хүн бол эмч хүн байдаг. Хамгийн өндөр цалинтай байдаг. Гэтэл манайд эсрэгээрээ байгаа, тийм учраас цаашдаа эрүүл мэндийн салбарын хүн амыг аврах гэж зүтгэж яваа хүмүүсийн цалин хангамжийг сайжруулах, ажлын эцсийн үр дүнгээр урамшуулдаг тогтолцоог яг зах зээлийнхээ зарчимд нь нийцүүлэх ёстой гэж. Ингэж бодож явдаг, энэ ажлыг та цаашдаа ажил болгоочээ гэж хүсэх байна.

Давтаад нэг зүйлийг хэлэхэд алслагдсан бүс нутгийн хүмүүсийн үйлчилгээний ажил дээр та нар анхаараач. Бид их ярьдаг мөртлөө тодорхой асуудлууд шийдэгдэхгүй байгаа. Цааш цаашдаа хамтран ажиллах ёстой, цааш цаашдаа томилох ийм байгаасай, энэ асуудлыг оруулж ирж бас жишиг эвдэж байгаа би Ерөнхий сайдад талархлаа илэрхийлэх гэж байгаа юм. Таны томилж байгаа 5 сайд тавуулаа мэргэжлийн, дотор нь байсан хүмүүс, ийм томилгоо жишиг томилгоо боллоо гэж цааш цаашдаа манай дараа дараагийн Засгийн газрууд ийм жишиг үзүүлж байх нь зүйтэй байна гэж бодож байна. Таны ажилд амжилт хүсье. Хамтран ажиллана гэж хэлэх байна.

Д.Дэмбэрэл:-Бат-Эрдэнэ гишүүн
Б.Бат-Эрдэнэ:-Монголын эрүүл мэндийн салбар, хүн ардын эрүүл мэндийн байдал үнэхээр санаа зовоосон, анхаарал татсан ийм асуудал мөн л дөө. Тэрэнтэй шинэ томилогдох энэ салбарт ажиллаж байсан анхан шатнаас нь эхлээд ажилласан  хүн нэр дэвшигч Хүрэлбаатар бол сайн мэдэж байгаа байхаа гэж бодож байгаа. Тэгэхээр бид нар ялангуяа сүүлийн 20-иод жилийн хугацаанд хүн амынхаа, хүн ардынхаа эрүүл мэндийг үнэхээр энэ эрүүл мэндийн салбар үнэхээр хэдэн алхам ухарсан гэдгийг бүр ийм л түвшинд хүрлээ шүү дээ. Тэгээд яахав гаднын зээл тусламж байна, өвгөдөөс өвлөж ирсэн уул уурхайгаа ухаад хамаг юмаа гаргаад, яахав түр зуур мөнгөтэй болчихсон. 

Тэгээд төр мөнгөнийх нь урсгал цөөхөн хэдэн гэр бүлд очиж байгаа. Тэгээд ийм бололцоотой улсууд нь гадаадад, том том эмнэлгүүдэд эмчилгээ, үйлчилгээ, оношлогоо ийм ажлаа хийдэг. Энгийн ард түмэн чинь үнэхээр хүнд байдалд байна шүү дээ. Ингээд хэлэхээр хүмүүс зарим нь дургүйлэх улс гарах л байх. Бодитой байгаа юмыг яах вэ, яалт ч байхгүй шүү дээ. Өнөөдөр Эрээний энэ байдлыг чинь мэдээд хөрш орны зах зээлийн жам ёс юм болохоор Эрээнд том оношлогооны төв байгуулчихсан. Тэгээд Эрээнд, Хөх хотод, Бээжинд тэгээд цаашаа Тайландад, Солонгос, Японд, Америкт. Тэр нэр усыг нь ч хэлж мэдэхгүй герман, америк, англи, дэлхийн хамгийн том баячуудын очдог том эмнэлэгт том хөрөнгө мөнгөтэй гэр бүл нь очдог байх. Ёстой нэг хөлтэй нь хөлхөж, хөлгүй мөлхөнө гэдэг шиг хэмжээ хэмжээндээ явж очоод тэгээд тэнд очиж чадахгүй улсууд эрүүл мэнд үнэхээр хөөрхийлөлтэй ийм л байдалд байна шүү дээ.

Тэгэхээр бид нар нэг удаагийн Засгийн газар гэдэг юмуу, нэг парламентын бүрэн эрхийн хугацааны асуудал ярихгүй, энэ бол сүүлийн, тэгж хэлэхээс өөр аргагүй юм даа, сүүлийн 20 жил үнэхээр ийм байдалд хүрчихлээ. Энийг яаж жаахан хошууг нь дээш нь өргөнө гэдэг шиг энэ ажлыг хэдүүлээ бүгдээрээ хамтраад хиймээр байх юм. Тэгэхгүй бол ингээд миний түрүүний хэлдэг гадаадад оношлогоонд чинь хичнээн зуун тэрбум төгрөгөө жил болгон өгч байна шүү дээ.

Нөгөө талд нь эмнэлгийн эмч нар бэлтгэж ирсэн энэ тогтолцоон дээр анхаарах. Та бол өөрөө био анагаахын сургуулийн захирал хийж байсан, эрдэмтэн, багш олон жил хийсэн ийм хүн байна. Тийм учраас энэ дээр боловсон хүчин бэлтгэх ажил дээрээ онцгой эргэлт гаргахгүй бол зүгээр л эрүүл мэндийн салбарын эмч, мэргэжилтэн бэлтгэж байгаа энэ сүүлийн үеийн юу чинь алсын зайны юундаа оруулчихлаа шүү дээ. 

Тийм учраас хуучин бүр онц сурлагатай хүүхдийг хичнээн жил, яг таны асрагчаас эхлээд 10 төгсөөд асрагчаас эмч болох хүнийг бэлтгэж байсантай адилхан ийм системтэйгээр бэлтгэж байсан бол энэ тогтолцоо чинь алга болчихлоо шүү дээ. Тийм учраас эмч бэлтгэж байгаа, одоо мундаг хуучин тогтолцооны үед бэлтгэгдсэн мундаг хэдэн профессорууд байна. Энэ хүмүүсээ араас нь залгуулаад энэ юугий нь тасалчихмааргүй байх юм. Энэ дээр нэг бодлого, анхаарлаа гаргаж үзээрэй.

Нөгөө талаар манай Их Хурлын гишүүд хүн амыг өвчлөхөөс нь өмнө урьдчилан сэргийлэх, нийтийн биеийн тамиртай холбоотой том бодлого ярьж байна. Энэ дээр нэлээн шинэ эргэлт гарсан. Манай Ламбаа сайд эрүүл мэндийн жилийн хүрээнд нийтийн биеийн тамирын ийм том арга хэмжээ зохион байгуулаад нийтдээ давхардсан тоогоор 1 сая 200 мянган хүн хамрагдсан ийм тооцоо гарч байна. Тэгэхээр энэ ажлаа цааш нь үргэлжлүүлээд, их спортын хувьд дээр нь нөгөө уриа дуудлага болж байдаг их спортод манайхан сайн байгаа, олимпийн аваргуудаас эхлээд спорт дээрээ од болж гялалзаж байгаа үлгэр дуурайлал нь сайн байгаа. Одоо доод талынх нь суурь бааз нийтийн биеийн тамир дээрээ бас нэлээн сайн анхаараарай.

Д.Дэмбэрэл:-Мөнх-Оргил гишүүн
Ц.Мөнх-Оргил:-Сүүлийн хэд хоногийн Засгийн газрын гишүүдийг нөхөн томилох асуудлыг хараад суугаад байхад ер нь Засгийн газрын гишүүдэд нэр дэвшүүлэх, зөвшилцөх, томилох асуудал дээр бид нар цаашдаа хууль тогтоомжиндоо шаардлагатай өөрчлөлтүүдийг хийгээд Ерөнхий сайдад кабинетаа бүрдүүлэх бүрэн эрхийг нь гарцаагүй олгож байх шаардлага гарчихжээ. Засгийн газрын ажлыг чинь Ерөнхий сайд л хариуцаж байгаа шүү дээ. Хууль хэрэгжүүлэх ажлыг Үндсэн  хуулиар ганцхан Ерөнхий сайд л хариуцаж байгаа. Тэгээд л бид нар сүүлийн 5, 6 ч Засгийн газрын, нэлээн хэсэг нь эвслийн Засгийн газар гээд, энэ манай намын томилгоо, танай намын томилгоо гээд, тэгээд нэг намаасаа дэвшүүлэхээр бүлгийн санал гээд бүлэг дотроо санал хуваагдана. 

Тэгсээр байгаад ерөөсөө энэ яг Ерөнхий сайдын өөрийнх нь кабинет мөн үү, үгүй юу гэдэг асуудал байнгын эргэлзээтэй байгаа байхгүй юу. Энэ чинь төрийн ажлыг цааш нь явуулахад бас хүндрэл гаргаж байна. Би сая энэ Засгийн газрын Ардчилсан намаас орж ажилласан сайд нарыг би бололцооны сайн ажилласан гэж бодож байгаа юм. Тэр утгаар нь хэлж байгаа юм биш. Ерөнхий сайд өөрөө энэ хүмүүстэй би ажиллаж чадна гээд өөрөө биечлэн толгойгоороо Үндсэн хуулиар энэ ажлыг хариуцдаг хүний хувьд тэр хүмүүсээ сонгох боломжийг олгож байх явдал миний бодлоор цаашдын монгол төрийн ажлыг тогтворжуулахад нэн чухал байна.

Хоёрт, сүүлийн үед байнга л яригдах юм. Ялангуяа Эрүүл мэндийн сайдыг томилох асуудал дээр л яригдах юм, заавал ч эмч байх ёстой гэдэг нэг ийм яриа бүр ингээд газар авчихсан. Батлан  хамгаалахын сайд  нь заавал цэргийн хүн байх ёстой ч гэдэг юмуу, заавал эмч байх ёстой ч гэдэг юмуу, эмчдээ сүүлдээ Нямдаваа академич ч бараг эмч биш болж таараад. Энэ ингэж явцуурах хэрэггүй гэж бодоод байгаа юм. Энэ дээр хууль тогтоомжинд өөрчлөлт оруулахгүй ч гэсэн улс төрийн соёлын хувьд ойлголцох хэрэгтэй байна. Сайн эмч мэдээж сайн сайд хийж чадна. Сайн хийж болох л байх. 

Гэхдээ эмч биш хүн бол бас сайн сайд хийж чадахыг бид нар өчнөөн л удаа харлаа шүү дээ. Бүр ингээд маргалдаад байгаа бол болдог бол бүр даже эрүүл мэндийн салбарынхны дунд санал асуулга явуулчихмаар байх юм. Сүүлийн 10 жил дотор хамгийн сайн сайд чинь хэн байсан бэ гээд. Тэрэн дээр Ламбаа сайд нэлээн дээгүүр л гарах байх. Би ажлаа гайгүй хийсэн гэж бодож байгаа. Тэгэхээр энэ дээр энэ явцуурхлаасаа салмаар байна.

Хоёр санал байна, Ерөнхий сайд, Хүрэлбаатар нэр дэвшигч хоёрт. Архи, тамхины асуудлыг бид байнга яриад бүр сүүлдээ ярианаас цаашгүй юм боллоо шүү дээ. Дорвитой нэг санал оруулж ирээд судлаачээ. Энэ Засгийн газрын үед амждаггүй юмаа гэхэд дараагийн Засгийн газрын үед ажиллахад судалгаа болчихоор. Жишээ нь, спирт, архи, тамхины төрийн монополь тогтооход болох болохгүй юм юу байна. Эдийн засаг, нийгмийн үр дагавар юу гарахаар байна. Тэгээд илүү, гарцаагүй зөв байх юмаа гэж үзэх юм бол шаардлагатай бол тэр спирт, архи, тамхиныхаа асуудал дээр төрийнхөө монополийг тогтооё л доо. Спиртний асуудлаас гадна нефтьний асуудлаа яриад Эдийн засгийн байнгын хороон дээр зөвшилцөл, тохиролцоонд хүрчихлээ шүү дээ. 

Гаднаас оруулж ирэх бөөний худалдаагаа төрийн монопольдоо авъя гээд. Тэрэнтэй адилхан иймэрхүү дорвитой алхамуудыг судалж үзмээр байна.Болдоггүй юмаа гэхэд тэгвэл энэ асуудлыг ингэж шийдмээр байна гээд тодорхой саналуудыг оруулж ирмээр байна. 

Дараагийн нэг санал, ерөөсөө нийгэмд тулгамдсан олон асуудал дотроос эрүүл мэндийн реформ, боловсролын реформ, тэтгэврийн реформ гээд гуравхан асуудал миний бодлоор тулчихаад байгаа байхгүй юу. Энэ 6 сар дотор эрүүл мэндийн салбарт том реформ хийж амжихгүй, ойлгомжтой. Гэхдээ дараа дараагийн том реформын сууриудыг тавих бололцоо байна. Эрүүл мэндийн реформ гэхээр юу гэдэг юм тэнд нэг оношлогооны төв бариад, энд нэг хэдэн машин нэмээд, эсвэл эмч нарын цалин нэмээд байх асуудал биш шүү дээ.

 Бид нар энийг бүгдээрээ ойлгож байгаа. Энэ чинь маш том менежментийн том реформын асуудал ярьж байна, санхүүжилтийн том реформын асуудал ярьж байна, эмч нараа бэлтгэх тогтолцооны реформ ярьж байна. Энэ болгон дээр ядаж судалгаануудыг нь эхлүүлээд, гаргалгаануудыг нь эхнийх нь ингэж ингэж гаргаж болох юм байна гэсэн саналуудыг бэлдээд дараагийн Их Хурал, дараагийн Засгийн газартаа үлдээмээр байна. 6 сардаа энийг базаж чаддаггүй юмаа гэхэд ийм  реформуудынхаа зүс царайг гаргамаар байна. Тэгэхдээ тэр нь юу гэдэг юм хөрөнгө мөнгө гэхээсээ илүү ажлын зохион байгуулалтыг сайжруулахад хангалттай.

Д.Дэмбэрэл:-Гүндалай гишүүн
Л.Гүндалай:-Мөнх-Оргил гишүүнд хандаж хэлэхэд мэдэхгүй юмаараа битгий худлаа тааж ярьж бай даа, тань шиг тэгж 7 сарын 1-нд хүн бууддаг хүн хуулиа мэддэггүй л хүн гэж би ойлгож байгаа шүү. Та хуулийн талаар би таньтай маргахгүй ээ. Гэхдээ би таныг хүн буудсан асуудал дээр шуудхан харин би таныг буруу юм хийсэн гэдгийг хэлчихье.

Хоёрдугаарт, эрүүл мэндийн салбар бол эмч хүн байдаг юм. Энийг ёстой харин жинхэнэ мэддэг, мэргэжлийн хүний хувьд шууд хэлчихье. Энийг би зүгээр ч нэг хэлээд байгаа юм биш. Жил болгон болдог Женевт болдог эрүүл мэндийн сайд  нарын уулзалтан дээр би нэг удаа сайд болчихоод очсон юм. Тэгээд би тухайн үед тэндэхийн бүх л герман, японы эмч сайд нартай уулзаж байсан юм. Цэвэр эрүүл мэндийн яам байгаа үед цэвэр эмч хүн л байдаг юм. Энэ бол онцлог. Харин батлан хамгаалах яаманд ч юмуу заавал цэргийн хүн, генерал хүн юу гэдэг юм тийм юм байх ёстой гэж би яримааргүй байна. Бусад яамдууд хамаагүй байх. 

Сангийн яам бол ядахдаа эдийн засагч хүн байх ёстой гэж бодож байна. Эрүүл мэндийн яам бол эмч хүн байх ёстой, бусад яамдууд бол ёстой чаддаг, мэддэгүүд нь очиход болох байхаа гэж дэлхий нийтийн жишиг нь ийм юм байна лээ. Энийг  харин мэдэхгүй хүмүүс худлаа яриад байхаа болих хэрэгтэй. Тийм учраас энэ Ерөнхий сайдын оруулж ирсэн эрүүл мэндийн сайдад нэр дэвшигчийг би дэмжиж байгаа, эмч хүн учраас. Ер нь шуудхан  хэлэхэд юун академич. Академич байж болно, Нямдавааг би нян судлагч би сонссон, биотехнологич юмуу, биохимич юмуу, эмч хүн биш шүү. Дараа нь бүр Ганди гээд сэтгүүлч хүн болсныг шууд хэлчихье. 

Дараа нь фармакологи хүн болсон юм, нөгөө эмэгтэй чинь хэн билээ, бас нэрийг нь ч мартчихаж хөөрхий, талийгаач Отгонбилэгийн авгай шүү дээ, Туяа. Тийм юм болсон юм. Ингэж эрүүл мэндийн салбарыг завхруулж байсан байхгүй юу. Юуны тулд эрүүл мэндийн сургуулийг Германд 6 жил сурч төгсдөг юм бэ, яагаад нарийн мэргэжлийн эмч болох гэж дахиад 5 жил болдог юм. Энэ чинь зүгээр нэг энгийн мэргэжил биш шүү. Энэ чинь хүний амь нас, эрүүл мэндтэй холбоотой учраас ийм байдаг юм. Энэ зүгээр нэг багшийн ажил биш. Багш хүн тоо буруу заачихвал маргааш  нь заагаад өгчихөж болох байх. Эмч хүн буруу шийдвэр гаргаад буруу хөлийг нь тайраад авчихдаг ч юмуу, цаг тухайд нь эмчилгээгээ хийж чадахгүй бол хүний амь нас, эрүүл мэндтэй холбоотой байдаг юм шүү.

Энд мэргэжлийн талаар юу ч мэдэхгүй хүн оччихоод юу яриад байгаагаа ойлгохгүй бүтэн жил дүнхүүрч суухад нь өчнөөн олон ард иргэд амь насаа алдаж байгаа шүү. Монголд ер нь эрүүл мэндээрээ маш олон хүн хэлмэгдэж зовж байгаа. Эрхэм Ерөнхий сайд аа, эрхэм сайд аа. Би таныг сайд болно, 5 минутын дараа гэдэгт итгэлтэй байна. Та нар өнөөдөр энэ эрүүл мэнд дээр онцгой анхаарах ёстой. Үнэхээр ард түмнээ золбин нохой шиг гаргуунд нь гаргачихаад явж байгаа шүү. Баахан юм хийлээ, бүтээлээ гээд байгаа юм, тэр чинь хаана байгаа юм. 

Мөн би Хүрэлбаатар сайдад хэлэхэд намайг Эрүүл мэндийн сайд байхад Гүндалай тэгсэн ингэсэн  гэж баахан Авлигатай тэмцэх газраас, Прокурорын зүгээс намайг гүтгэж доромжилсон шүү. Та Монгол ардын намын улс төрч хүн. Улс төрийн албан тушаалд очлоо. Та очоод тэрэн дээр шударгаар Гүндалай юугий нь будилаантуулаад, ямар юм шахаад, ямар юм  хохироогоод ингэснийг нь гаргаж үзүүлээрэй, за юу. Танаас би гуйж байна. Би тэгж нэр төрөө цэвэрлэж авмаар байна. Тэгэхгүй бол би таныг огцруулах асуудлыг оруулна шүү. Та тэр үнэнийг ард түмэнд хэлж өгөөрэй. Гүндалай ийм юм будилуулаад, ийм юм эвдээд ингээд ингээд баллаад хаячихсан байна гэдгийг бүгдийг нь гаргаарай, телевиз, радиогоор. За юу. Тэгж би нэрээ авч явмаар байна шүү.

Д.Дэмбэрэл:-Ламбаа гишүүн
С.Ламбаа:-Хүрэлбаатар надтай 3 жил 4 сар ажилласан. Хүрэлбаатарын гишүүдийн асуултанд хариулж байгаа бүх хүн бол Эрүүл мэндийн сайд Ламбаа гэдэг хүнтэй холбоотой, миний хийсэн ажлыг  хэлж байгаа юм. Би харин бахархаад сууж байна. Бүх асуултанд нь тов тодорхой хариулж байна гэдэг бол энэ салбар энэ өнгөрсөн 3 жил 4 сарын хугацаанд хийдэг юмаа хийчихжээ гэсэн үг. Өөрөөр хэлбэл, манай гишүүд ч гэсэн бас өөрсдийнхөө баталчихсан хуулийг санах хэрэгтэй л дээ. Тэр өрхийн эмнэлгийн асуудал чинь бүгд шийдэгдчихсэн. Эрүүл мэндийн салбарын тогтолцоо бүгд шийдэгдчихсэн. 

Бүх тэр бензин шатахууныг буцааж авдаг барьдаг чинь хуульчилчихсан шүү дээ. Өгсөн бол, бензин хийлгүүлсэн бол мөнгийг нь буцааж төлдөг тогтолцоо. Ерөөсөө эрх зүйн хувьд ч, бүтээн байгуулалтын  хувьд ч, эдийн засгийн механизмын хувьд ч бүх юм шийдэгдсэн. Одоо ганцхан манай Хүрэлбаатарт үлдэж байгаа юм бол тэр эхлүүлсэн бүх ажлаа дуусгах тухай л асуудал байгаа. Би харин Хүрэлбаатарыг энэ ажлыг сайн хийгээрэй гэж хэлмээр байна. Маш сайн зохион байгуулаарай, хурдтай ажиллаарай. Ер нь ямарваа нэгэн улс төрийн тийм юманд өртөж болохгүй шүү. Ер нь дарамт ихтэй юм байна лээ шүү.

Би Гүндалайтай юм яриад яахав дээ. Эмч хүн биш би эдийн засагч хүн. Энэ салбарыг би эдийн засгаар түрж өнөөдөр ийм амжилтанд хүргэсэн ойлгож байгаа. Эдийн засгаар тэр нягтлан бодох бүртгэл нь боловсронгуй болох ёстой. Тэгж байж энэ салбар босч байгаа юм. Өнөөдөр би 200 тэрбумтай байсан салбарыг хүлээж аваад 484-ыг өгч байгаа. Тэрбумыг. Их Хурлын гавьяа. 

Өнөөдөр 30, 40 тэрбумын зээлтэй гадаадын тусламж, тоног төхөөрөмж авч байсан бол өнөөдөр 11 орны 280 тэрбумын төсөл авсан байгаа, эрүүл мэндийн салбар. Энэ төсөл 4 жилийн дараа, 5 жилийн дараа эрүүл мэндийн салбарт цоо шинэ шинэчлэлийг авчирна. Харагдах ч болно. Энэ бол энэ парламентын энэ Засгийн газрын, хамтарсан Засгийн газрын эрүүл мэндийн салбарт хийсэн бодлогын том шинэчлэлийн үр дүн болж харагдана. Харж л байгаарай. Зарим нь бүр энэ эмнэлгээр ороод үз л дээ, өөр болчихсон байгаа шүү. Энэ эмнэлгүүд чинь. Би 21 аймагт очсон. Гүндалай хэдэд очсон юм хэн мэдэхэв. Би 21 аймагт очоод тэр Тлейхан гишүүн мэдэж л байгаа шүү дээ. Би Баян-Өлгийд би 7 хонож байсан. Менежментийн баг сар ажиллуулж байсан, Баян-Өлгий аймагт. 

Өнөөдөр Баян-Өлгийнхөн надад бахархаад сууж байгаа. Би эрүүл мэндийн салбарынхнаасаа нэр хүндтэй ирж байгаа шүү. Би Гүндалай шиг ингэж самарчихаад яваагүй. Би харин хэлчихье. Өнөөдөр.

Энэ эрүүл мэндийн салбарынхан Мөнх-Оргил гишүүний санал гаргаж байгаа шиг хэн сүүлийн 10 жилд энэ салбарыг сайн авч явсан бэ гээд санал хураалгах юм бол би нэг их дор орохгүй. Гүндалай бол харагдах ч үгүй. Тийм учраас 8 сар ажиллахдаа чи юу хийсэн юм бэ, юу ч  хийгээгүй шүү дээ. Би Гүндалай мэтийн юмтай ярихгүй л дээ, юм ярихгүй. Ингээд би харин энэ салбарыг дэмжиж ажилласан Их Хурлын гишүүддээ талархлаа илэрхийлье. Хүрэлбаатар үнэхээр зарчимч, шударга, цэгцтэй ажлаа явуулаарай гэж хүсье. Баярлалаа.

Д.Дэмбэрэл:-Гишүүдэд баярлалаа. Гишүүд үгээ хэллээ. Монгол Улсын Засгийн газрын гишүүн Эрүүл мэндийн сайдаар Нямдаваагийн Хүрэлбаатарыг томилох саналыг дэмжье гэсэн санал хураалт явуулъя.

Санал хураалтанд 46 гишүүн оролцож, 33 гишүүн зөвшөөрч, 71.7  хувийн саналаар Хүрэлбаатарыг сайдаар томилж байна. 

Монгол Улсын Их Хурлын тогтоол. Монгол Улсын Засгийн газрын зарим гишүүдийг томилох тухай. 

Монгол Улсын Үндсэн  хуулийн  25-р зүйлийн 1 дэх хэсгийн 6 дахь заалт, Монгол Улсын Засгийн газрын тухай хуулийн 21-р зүйлийн 2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 37-р зүйлийн 37.7 дахь хэсэг, санал хураалтын дүнг үндэслэн Монгол Улсын Их Хурлаас тогтоох нь:

Нэг.Дор дурьдсан хүмүүсийг Засгийн газрын гишүүн, сайдаар томилсугай.

1.Монгол Улсын Засгийн газрын гишүүн, Сангийн сайдаар Дамдингийн Хаянхярваа,

2.Монгол Улсын Засгийн газрын гишүүн, Байгаль орчин, аялал жуулчлалын сайдаар Дамдингийн Цогтбаатарыг,

3.Монгол Улсын Засгийн газрын гишүүн, Батлан хамгаалахын сайдаар Жадамбаагийн Энхбаярыг,

4.Монгол Улсын Засгийн газрын гишүүн, Зам тээвэр, барилга, хот байгуулалтын сайдаар Цэдэвийн Дашдоржийг,

5.Монгол Улсын Засгийн газрын гишүүн, Эрүүл мэндийн сайдаар Нямдаваагийн Хүрэлбаатарыг 

Хоёр.Энэ тогтоолыг батлагдсан өдрөөс нь эхлэн дагаж мөрдсүгэй.

Тогтоол батлагдлаа.  Ерөнхий сайд үг хэлье.

С.Батболд:-Эрхэм гишүүд ээ,

Улсын Их Хурлын чуулганы нэгдсэн хуралдаанаар Монгол Улсын Засгийн газрын зарим гишүүдийг шинээр томиллоо. Ийнхүү Монгол Улсын Засгийн газрыг бүрэн бүрэлдэхүүнээр ажиллах боломжийг олгосон Та бүхэндээ талархал илэрхийлье. 

Хамтарсан Засгийн газраас Ардчилсан нам гарч, Монгол ардын нам Засгийн газраа дангаараа бүрдүүллээ. 
Манай нам 2008 оны сонгуульд ялсан ч, өнгөрсөн хорин жилийн улс орны амьдралын үр дүнд бодит дүгнэлт өгч, үсрэнгүй хөгжлийн гараан дээр улс төрийн тогтвортой байдлыг эрхэмлэж, томоохон намуудын нэгэн зорилгын төлөөх хамтын хүчин чармайлт нь улс орны хөгжлийн нөхцөл, шаардлага гэдгийг мэдэрч, Ардчилсан намтай хамтарсан Засгийн газар байгуулсан. 
Энэ бол зөрчлийг биш зөвшилцлийг, хямралыг биш хүлээн зөвшөөрөх чадварыг, хов маргааныг биш хэлэлцээг, бэрхшээл тайлбарыг биш боломж шийдлийг, намын болон сонгуулийн эрх ашгийг биш улс орны эрх ашгийг, амлалтыг биш ажил хэргийг илүүд үзсэн улс төрийн шийдэл байсан.

 

Энэ бол 90 жилийн түүхтэй, туршлагатай, тулхтай, ард түмэн, үндэснийхээ эрх ашгийг урьдал болгож чаддаг, Монгол Ардын намаас л гарах эрсдэлтэй боловч эрэмгий алсыг харсан улс төрийн шийдвэр байсан.
Энэ бол 20 жилийн талцал, сөргөлцлийн улс төрийг нийгмийн ойлголцол, хамтын бүтээн байгуулалт, хөгжил дэвшилд хөтөлсөн улс төрийн шинэ сэтгэлгээ хандлага, зөвшилцлийн шинэ соёлыг монголын улс төрд оруулсан санаачлага байсан.

Ийм шийдвэрт хүрэх, түүнийг өөрийн нам, мөн Монголын нийгэмд ойлгуулахад амар байгаагүй. Тийм ч учраас “стандарт бус” шийдэл гэсэн өвөрмөц хэллэгээр илэрхийлж байсан. Чухамдаа бол Монгол ардын нам нийгмийн эв нэгдэлд суурилсан, улс төрийн нэгдлийн шинэ стандартыг санал болгосон хэрэг билээ. Гурван жил гаруйхны өмнө энэ санаачлагыг талархан хүлээн авч байсан Ардчилсан нам замын дундаас, гэрээнээсээ дангаараа татгалзаж, хамтарч байгуулсан Засгийн газраасаа гарлаа. Үүнийг монголчууд бид “ханилж яваад нөхрөө” гэж зүйрлэдэг. 
Засгийн газрыг хамтарч байгуулсан нь зөв байсан гэдэг нь олон үйл явдал, үр дүнгээр батлагдана. Иргэд сонгогчид ч биднийг хамтарсан Засгийн газар байгууллаа гэж шүүмжилсэн нь бараг үгүй. Харин хамтраад хийх юмаа даацтай хийхгүй байна, удаан хойрго байна, улс орны эрх ашигт бүрэн нийцүүлэхгүй байна гэж л шүүмжилж, шаардаж ирсэн. Энэ бол зүй ёсны шүүмжлэл, шаардлага мөн.

 

Хамтарсан Засгийн газарт хийж хэрэгжүүлсэн, амжилт ололтод хүрсэн олон сайн зүйл байгаа. Хамтарсан Засгийн газар эдийн засгийн хямрал, байгалийн бэрхшээл, бусад олон сорилтуудыг амжилттай давсан. Их бүтээн байгуулалтын хөтөлбөр, төслүүдийг боловсруулж Их Хурлаараа батлуулсан. Эдийн засгийн өсөлтийг бий болгож чадсан. Ард иргэддээ хишиг хувь хүртээх боломжтой болсон. Улс төрийн тогтвортой байдлыг ханган ажилласан нь олон улсын анхаарлыг татаж, Монгол Улс итгэлийг олж чадсан. Бүр Ардчилсан орнуудын хамтын нийгэмлэгийг тэргүүлэх хэмжээнд хүргэсэн. Энэ бүхэн хамтарч ажилласны үр дүн, ололт амжилт яах аргагүй мөн. Гэвч өнөөдөр ололтоо тоочих цаг биш. Монгол ардын нам “гавъяа нь манайх гай нь хүнийх” гэж хандахгүй. Аливаа амжилт ахицыг бид “ард түмний минь заяа түшлээ” гэж үздэг. 
Хамтарсан Засгийн газрын дээвэр дор Монгол ардын нам, Ардчилсан нам хоёр хамтдаа хариуцлага хүлээн ачаа үүрч ирсэн. Харин одоо Монгол ардын нам дангаараа ачаа үүрэх боллоо.

 

Улсын Их Хурлын эрхэм гишүүд ээ,

 

Манай Засгийн газарт нэгэн бүрэн эрхийн хугацааны нэн багахан хувь оногдож байна. Ажил хийвэл дуустал гэж хэлдэг. Бид эхэлснээ дуусгаж, амласнаа биелүүлж, зорьсондоо хүрэхийн төлөө бүх чадлаа дайчлан ажиллах болно. Бид хийнэ. Бидэнд зориг хүч, туршлага ухаан, хөтөлбөр зорилгын аль аль нь байна. Улс эх орныхоо том эрх ашиг, алсыг харсан бодлогын төлөө эрх мэдлээ хуваалцаж чаддагийг харуулсантайгаа адил хариуцлагыг хүлээхээс, ачааны хүндийг үүрэхээс ухрахгүйгээ бид дахин нотолно. Хамтарсан Засгийн газрын мөрийн хөтөлбөрийн зорилтоо хүний, манай гэж ялгахгүйгээр хэрэгжүүлэхийн төлөө дангаараа мөрлөн зүтгэнэ. Ингэхдээ дараах зорилтуудад хүч анхаарлаа төвлөрүүлнэ.
Нэн тэргүүнд иргэдийнхээ амьжиргаа, орлогыг нэмэгдүүлэхийг зорино. Энэ зорилгоор Засгийн газар 2012 оныг “Өрхийн хөгжлийг дэмжих жил” болгон зарлаж “Өрхийн хөгжлийг дэмжих үндэсний хөтөлбөр”-ийг баталсан. Уг хөтөлбөрийн хүрээнд амьжиргааны түвшин доогуур өрхийн орлогыг нэмэгдүүлэх, халамж тусламжийг хэрэгтэй хүнд нь олгох оновчтой бодлогыг хэрэгжүүлнэ. Бид бага орлоготой өрхөө дундаж хэмжээнд хүргэж, дундаж орлоготой өрхийн тоог нэмэгдүүлэхийн төлөө ажиллана. Амьжиргаагаа дээшлүүлэх, амьдралаа өөд нь татахын төлөө санаачлагатайгаар зүтгэж буй өрх, иргэн бүрийн хичээл зүтгэлийг урамшуулах бодлогыг авч хэрэгжүүлнэ. Иргэд хэдий чинээ хичээнэ, төдий чинээ дэмжлэг авдаг тогтолцоог бид цогцлоох ёстой. “Эзэн хичээвэл заяа хичээнэ” гэдэг үг цэцэн үг биш үнэн үг болох цагийг бид болгох ёстой. 
Нийгмийн бодлогын хүрээнд манай Засгийн газар энэ онд цалин, тэтгэвэр, тэтгэмжийг 2 удаа нийтдээ 50 гаруй хувиар нэмэхээр төлөвлөсөн. Энэхүү зорилтоо хэрэгжүүлж, цалин, тэтгэврийг 2008 оны түвшингээс 2 дахин, түүнээс илүү хэмжээгээр өсгөх болно. “Хүний хөгжил сан”-гийн зорилтуудыг үргэлжлүүлэн хэрэгжүүлэхийн зэрэгцээ ахмад настан, хөгжлийн бэрхшээлтэй иргэдэд 1 сая төгрөгийг бэлэн мөнгөөр олгохоор болсон. Бусад хүмүүст 1 сая төгрөгийг олгох эх үүсвэрийг бүрдүүлж, сонголт бүхий хэлбэрээр олгохын төлөө бодлого үйл ажиллагаагаа төвлөрүүлнэ. 

 

Монгол ардын нам зүүн төвийн бодлогынхоо цөм болох нийгмийн дундаж давхаргыг нэмэгдүүлэхийн тулд хувь хүнд хандсан нийгмийн халамж, үйлчилгээ, тэтгэвэр тэтгэмж, даатгалын цогц бодлогоос гадна өрхийн амьжиргааг дэмжих эх үүсвэр болсон жижиг, дунд үйлдвэрлэл, өрхийн бичил бизнесийг дэмжих талаар дорвитой алхам хийнэ. Энэ хүрээнд жижиг, дунд аж ахуйн нэгжүүдийг татвараас тодорхой хугацаанд чөлөөлөх  санааг авч хэрэгжүүлнэ. Үүнийг бид сонгууль хүлээлгүй хэрэгжүүлэх саналтай байгаа. 
Үүний зэрэгцээ нэлээд зоримог санал, санаачлагыг бид гаргаж ажиллана. Тухайлбал чинээлэг нь өндөр татвар төлдөг, бага дунд орлоготой нь татуу татвар төлдөг тогтолцоог бүрдүүлэх бодлогыг гаргана. Татварын ийм тогтолцоо нь шударга ёсыг үгээр бус үйлдлээр тогтооно гэж итгэж байна. Иргэдийг, мөн жижиг үйлдвэрлэгчдийг барьцаа хөрөнгөгүйн зовлонгоос гаргах, хүүгийн дарамтаас нимгэлэх зээлийн шинэ бодлогыг боловсруулж тавина. Ингэж иргэдэд санхүүгийн эрх чөлөөг бодитой олгох эрх зүйн орчин, хөтөлбөр төслүүдийн суурийг тавина. Сая манай гишүүд ч ярилаа. Архи, тамхи түүний үйлдвэрлэл борлуулалтыг илүү төрийн зохицуулалттай болгох бодлогыг боловсруулах ёстой гэж үзэж байна. 
Зах зээлийн зарчмаас татгалзахгүйгээр зарим суурь бараа бүтээгдэхүүний үнийн асуудалд төрийн зохицуулалтын бодлогыг боловсруулан хэрэгжүүлнэ. 
Эдийн засгийн өсөлтийг хангах, их бүтээн байгуулалтын хүрээнд “Шинэ төмөр зам”, “Шинэ бүтээн байгуулалт”, дулааны V цахилгаан станц, төвийн бүсийн эрчим хүчний эх үүсвэр, аймгуудын хоорондын хатуу хучилттай авто зам, бүх аймаг сумыг холбох шилэн кабелийн сүлжээ зэрэг томоохон төсөл хөтөлбөрүүдийн ажлыг энэ онд эрчимжүүлж явуулна. 
Эдийн засгийнхаа аюулгүй байдлыг хангахын тулд нүүрснээс шингэн түлш, хийн бүтээгдэхүүн гаргах төсөл санаачилгыг боловсруулж дэмжинэ. Ингэснээр Улаанбаатарыг хийжүүлж, утааны асуудлыг шийдвэрлэх бодлогыг шинээр эрчимжүүлж тавина. Эдгээр зорилгыг биелүүлэхийн тулд чөлөөтэй сэтгэж, нээлттэй ажиллан оновчтой бүхий л боломжийг дайчилж, төр хувийн хэвшлийн хамтын ажиллагааг урамшуулах нь зүйтэй гэж үзэж байна. 

Байгалийн баялагт тулгуурласан боловсруулах үйлдвэрийн асуудалд ихээхэн анхаарахын хамт Таван толгойн төслийн бодит бүтээн байгуулалтын ажлыг эрчимжүүлнэ. Ингэснээр эдийн засгийн хурдацтай өсөлтийн эрчийг хадгалах нөхцөл бүрдэнэ. Хурдацтай хөгжлийн үр шимийг хүн арддаа хүртээх нь манай Засгийн газрын эрхэм зорилго байх болно. 
Уламжлалт мал аж ахуй, газар тариалангийн салбарт хүрсэн ололтоо бататгаж, малчид, тариаланчдын хөдөлмөрийн үнэлэмжийг нэмэгдүүлэх чиглэлээр ажиллана. Мөн малын гаралтай түүхийн эдийг дотооддоо боловсруулах чадавхийг бэхжүүлэхэд бодлого, чармайлтаа хандуулна. Энэ бүхний тулд хөрөнгийн зах зээлийн шинэчлэлээ хурдасгаж, мөнгө санхүүгийн нөөц боломжоо зохистой дайчлан ажиллана. 
Боловсрол, эрүүл мэндийн салбарын шинэчлэлийг эрчимжүүлж, Кембрижийн стандартыг нэвтрүүлэх ажлаа шуурхайлна. Манай ардчилсан нийгмийн бат суурь болсон иргэний нийгмийн асуудалд анхаарч, бүхий л салбарт зөвшилцлийн соёлыг төлөвшүүлнэ. Үүний зэрэгцээ төрөөс иргэний нийгмийн талаар баримтлах бодлогыг батлан хэрэгжүүлнэ. Ингэснээр иргэний нийгмийн байгууллагууд хөгжин төлөвших, өсөн дэвжих орчин нөхцөл бүрдэж, нийгмийн сайн сайхны төлөөх зорилтоо биелүүлэх боломжоор хангагдах ёстой. 

 

Эдийн засаг, нийгмийн эдгээр зорилтуудыг баттай хэрэгжүүлэхийн тулд сайн засаглал хэрэгтэй. Иймд төрийн албыг мэргэжлийн, тогтвортой, цомхон үр өгөөжтэй, хариуцлагатай болгох замаар иргэндээ үйлчилдэг, хүний төлөө ажилладаг тогтолцоог бүрдүүлэх нөхцөлийг хангаж ажиллана. 
Төрийн албан хаагчдаас ард иргэдэд алагчлалгүй, зандрал ихэрхэлгүй хандах төрийн хүний төлөв төвшин чанар, ёс зүй гэдгийг мөрдлөг болгож ажиллахыг шаардана. Хариуцлагагүй, хэнэггүй, тоомжиргүй, чадваргүй хэнбугай ч төрийн албанд орон зайгүй болох ёстой. Авлига, хээл хахууль хүндрэл чирэгдэлтэй хатуу тэмцэж, хариуцлага тооцож, нийгмийн шударга ёсны хүсэмжлэлийг түшиглэн ажиллана. 
Сайн засаглалын нэг үндсэн шинж бол нээлттэй засаглал. Нээлттэй засаглалын нэг гол шалгуур нь санхүүгийн бүх үйл ажиллагаа ил тод байхыг хэлнэ. Тиймээс төрийн болон орон нутгийн өмчийн хөрөнгөөр бараа, ажил, үйлчилгээг худалдан авах ажиллагаа болон Засгийн газрын болон орон нутгийн төсвийн зарцуулалтыг интернэтэд ил тод тавьж, ард түмний өмнө нээлттэй болгоно. Мөн хүнд суртал, зөвшөөрөл лицензийн тогтолцоог эрс хөнгөвчилж, бүртгэлийн тогтолцоог цаашид бэхжүүлэх бодлогыг хэрэгжүүлнэ. Орчин үеийн мэдээллийн технологийн хөгжлийг хангаж, ард иргэдийнхээ санал бодол, дуу хоолойг шууд сонсдог шугам, сувгийг бий болгож ажиллана.
 

Улсын Их Хурлын эрхэм гишүүд ээ,

 

Монгол хүн бүрт, өрх болгонд нийгмийн зорилтод бүлгүүдэд, жижиг, дунд үйлдвэрлэл, бичил бизнест хандсан Засгийн газрын бодлого, шийдвэр хаана очоод гацаж байна, хэн завхруулж байна, хэн завшиж байна гэдэг талаар иргэдтэйгээ Засгийн газар хамтарч ажиллах болно. Улс орны эрх ашиг бүхий томоохон асуудлуудын талаарх сөрөг хүчин, хэвлэл мэдээллийнхэн болон нийгмийн шүүмжлэлийг хүндэтгэн сонсож, авах гээхийн ухаанаар хандана. 
Эцэст нь нэг зүйлийг бас тэмдэглэх хэрэгтэй гэж бодож байна. Өнгөрсөн хугацаанд дэлхийн эдийн засгийн хямралыг бид харьцангүй хохирол багатайгаар даван туулсан бол дахин хямрал нүүрлэн ирж болзошгүйг олон улсын төрийн тэргүүн, дэлхийд нэртэй эдийн засагчид онцолж байна. Хүнд хэцүү иймэрхүү бүхий л сорилтуудыг ухаалгаар угтан тосч, шийдвэрлэхийн төлөө ажиллах болно. 
Манай Засгийн газрын бодлого шийдвэрийг шүүн хэлэлцэж, зөвийг нь тэтгэж, бурууг нь буцааж, зөвлөж дэмжиж ажиллахыг Монгол Улсын Ерөнхийлөгч, Улсын Их Хурал, эрхэм гишүүдээс хүсч байна.
Бэрхшээл сорилтыг хамтдаа давж, хөгжил дэвшлийн төлөө хамтдаа урагшлахыг ард иргэддээ уриалж байна. Баярлалаа. /УИХ-ын гишүүд алга ташив/

 

Д.Дэмбэрэл:-Ерөнхий сайдад баярлалаа. Засгийн газрыг бүрдүүллээ гэхдээ анхаарах ганц хоёр асуудал байгаа шүү. Ард түмэн сая Засгийн газрыг бүрдүүлэх энэ явцад Засгийн газар л бүрдээд, Засгийн газар л ажиллаж байвал асар их зүйл бүтэж, хэрвээ Засгийн газар бүрэн бүрэлдэхүүнээрээ ажиллахгүй бол хариуцлага суларч байдаг юм байна, ажил унаж байдаг юм байна гэсэн ойлголтоор нэлээн ярьсан юм. Энэ бол үнэн хэрэг дээрээ ард түмэн Засгийн газраа бүрдүүлээд байгуулчихвал ихээхэн зүйл бүтэх юм байна гэсэн хүлээлт бий болчихсон байж байгаа юм. Энэ хүлээлтэнд хариу авахаар манай Засгийн газар шийдэмгий зоригтой, хурдтай, богино хугацаанд чадварлаг сайн ажиллачихмаар байна.

Хоёрдугаарт, миний нэг тэмдэглэж хэлэх зүйл бол одоо Засгийн газар УИХ-даа л ингээд нүүрээ харуулаад байх  хэрэггүй. Наашаа хуулийн төсөл, тогтоолын төсөл, бодлогын баримт бичиг  гаргаад энийг л батлаад өгвөл манай яамны ажил гайхалтай болчих гээд байна, сайжирчих гээд байна, ингэж ажилламааргүй байна. Ард түмэнд нүүрээ харуулаад, амьдралын гүнд ороод богино хугацаанд ажиллах нь чухал гэдгийг зориуд тэмдэглэчихье.

Улсын Их Хурал 2 сарын 10-наар завсарлах хуулийн хугацаатай. Тэр хугацаандаа завсарлана. Нэг үгээр хэлбэл, Засгийн газарт ажиллах боломж олгоно. Ингээд Засгийн газрыг л наашаа гишүүдийг дуудаад л хуралд авчраад өдөржин энд ээрээд ийм үйл явдлыг УИХ гаргахгүй. УИХ бол хангалттай шийдвэр, хангалттай хууль, тогтоол гаргаад өгсөн. Тэрнийг л биелүүлж үзээрэй гэж захих байна. Ингээд шинээр сонгогдсон сайдууддаа баяр хүргэе. Засгийн газар болон хуучин сайдууд болон бүхэлд нь амжилт хүсье. Та бүхэнд баярлалаа /УИХ-ын гишүүд алга ташив/

Редакциа сонсчихъё. Засгийн газрын бүрэлдэхүүний тухай хуулийн зарим зүйл заалтыг хүчингүй болсонд тооцох тухай хуулийн эцсийн найруулгыг сонсъё. Энэ эцсийн найруулгын талаар саналтай гишүүн байна уу? Эцсийн найруулгыг сонслоо.

Засгийн газрын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? алга байна.

Тогтоолын хавсралтанд нэмэлт, өөрчлөлт оруулах тухай УИХ-ын тогтоолын эцсийн найруулгыг сонсъё. Саналтай гишүүн байна уу? алга байна.

Монгол Улсын Засгийн газрын зарим гишүүдийг томилох тухай УИХ-ын тогтоолын эцсийн найруулга. Энд Жадамбын Энхбаяр гэсэн байгаа юм, Жадамбаагийн Энхбаяр биз дээ. За энийг зөв болгоорой. Жадамбын юм байна шүү. 

Энэ тогтоолыг батлагдсан өдрөөс гэдгийг энэ батлагдсан өдрөөс юмуу, энэ өнөөдрийг заах ёстой юмуу?  Ингээд энэ тогтоолын эцсийн найруулгыг сонслоо.






                     (17.50-20.03 Ц.Нарантуяа)

Хуралдаан амжилттай боллоо та бүхэнд баярлалаа.

Хуралдаан 20 цаг 03 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ Д.ЭНЭБИШ, Ц.АЛТАН-ОД, Ц.НАРАНТУЯА


